
DECRETUM

 

Ovo rubricarum corpore, a Summo Pontifice Joanne 
XXIII, Motu proprio « Rubricarum instructum » diei 23 
julii anno 1960 approbato posteroque die a Sacra Rituum 
Congregatione promulgato, vix fieri non potuit quin 
eadem Sacra Rituum Congregatio novam Missalis romani 

editionem, ad dictum rubricarum codicem plane accommodatam, 
pararet.

    Itaque, uti moris est, Vaticana editorialis Domus, typis itidem 
Vaticanis, præfatam editionem imprimi fecit, quam antea Sacra Rituum 
Congregatio sedula recognovit attentione; hinc est quod præsens 
Vaticana Missalis romani editio uti « typica » declaratur, ab iis quibus 
jure competit, in omnibus et per omnia, integre et absolute, 
producenda, hac quidem concessa facultate, ut ea quæ commoditatis 
causa alio quoque loco iteranda esse censeant, ibi exscribant, dummodo 
ea omnia proprio etiam loco serventur. 

    In fidem, etc.

    Romæ, ex ædibus Sacræ Rituum Congregationis, die 23 junii 1962.

† A. M. Card. LARRAONA, S.R.C. Præfectus.  
Henricus Dante, S.R.C. a secretis.

L.  S.

PIUS EPISCOPUS 

SERVUS SERVORUM DEI 
AD PERPETUAM REI MEMORIAM

 
Uo primo tempore ad Apostolatus apicem assumpti 
fuimus, ad ea libenter animum, viresque Nostras 
intendimus, et cogitationes omnes direximus, quæ ad 
Ecclesiasticum purum retinendum cultum pertinerent, 

eaque parare, et Deo ipso adjuvante, omni adhibito studio efficere 
contendimus. 
 
Cumque inter alia sacri Tridentini Concilii decreta, nobis statuendum 
esset de sacris libris, Catechismo, Missali et Breviario edendis atque 
emendandis: edito jam, Deo ipso annuente, ad populi eruditionem 
Catechismo, et ad debitas Deo persolvendas laudes Breviario castigato, 
omnino, ut Breviario Missale responderet, ut congruum est et 
conveniens (cum unum in Ecclesia Dei psallendi modum, unum Missæ 
celebrandæ ritum esse maxime deceat), necesse jam videbatur, ut, quod 
reliquum in hac parte esset, de ipso nempe Missali edendo, quam 
primum cogitaremus.  
 
Quare eruditis delectis viris onus hoc demandandum duximus: qui 
quidem, diligenter collatis omnibus cum vetustis Nostræ Vaticanæ 
Bibliothecæ, aliisque undique conquisitis, emendatis atque incorruptis 
codicibus; necnon veterum consultis ac probatorum auctorum scriptis, 
qui de sacro eorumdem rituum instituto monumenta Nobis 
reliquerunt, ad pristinam Missale ipsum sanctorum Patrum normam ac 
ritum restituerunt. 

Quod recognitum jam et castigatum, matura adhibita consideratione, ut 
ex hoc instituto, coeptoque labore, fructus omnes percipiant, Romæ 
quam primum imprimi, atque impressum edi mandavimus: nempe ut 
sacerdotes intelligant, quibus precibus uti, quos ritus, quasve 
cæremonias in Missarum celebratione retinere posthac debeant. 
 
Ut autem a sacrosancta Romana Ecclesia, ceterarum Ecclesiarum matre 
et magistra, tradita ubique amplectantur omnes et observent, ne in 
posterum perpetuis futuris temporibus in omnibus Christiani orbis 
Provinciarum Patriarchalibus, Cathedralibus, Collegiatis et 
Parochialibus, sæcularibus, et quorumvis Ordinum, monasteriorum, 
tam virorum, quam mulierum, etiam militiarum regularibus, ac sine 
cura Ecclesiis vel Capellis, in quibus Missa Conventualis alta voce cum 
Choro, aut demissa, celebrari juxta Romanæ Ecclesiæ ritum consuevit 
vel debet, alias quam juxta Missalis a nobis editi formulam decantetur, 
aut recitetur, etiamsi eædem Ecclesiæ quovis modo exemptæ, 
Apostolicæ Sedis indulto, consuetudine, privilegio, etiam juramento, 
confirmatione Apostolica, vel aliis quibusvis facultatibus munitæ sint; 
nisi ab ipsa prima institutione a Sede Apostolica adprobata, vel 
consuetudine, quæ, vel ipsa institutio super ducentos annos Missarum 
celebrandarum in eisdem Ecclesiis assidue observata sit: a quibus, ut 
præfatam celebrandi constitutionem vel consuetudinem nequaquam 
auferimus; sic si Missale hoc, quod nunc in lucem edi curavimus, iisdem 
magis placeret, de Episcopi, vel Prælati. Capitulique universi consensu, 
ut, quibusvis non obstantibus, juxta illud Missas celebrare possint, 
permittimus; ex aliis vero omnibus Ecclesiis præfatis eorumdem 
Missalium usum tollendo, illaque penitus et omnio rejiciendo, ac huic 
Missali Nostro nuper edito, nihil unquam addendum, detrahendum, aut 
immutandum esse decernendo, sub indignationis Nostræ poena, hac 
Nostra perpetuo valitura constitutione statuimus et ordinamus.  
 
Mandantes ac districte omnibus et singulis Ecclesiarum prædictarum 
Patriarchis, Administratoribus, aliisque personis quacumque 
Ecclesiastica dignitate fulgentibus, etiamsi S.R.E. Cardinales, aut 
cujusvis alterius gradus et præeminentiæ fuerint, illis in virtute sanctæ 
obedientiæ præcipientes, ut ceteris omnibus rationibus et ritibus ex aliis 
Missalibus quantumvis vetustis hactenus observari consuetis, in 
posterum penitus omissis, ac plane rejectis, Missam juxta ritum, 
modum, ac normam, quæ per Missale hoc a Nobis nunc traditur, 

decantent ac legant; neque in Missæ celebratione alias cæremonias, vel 
preces, quam quæ hoc Missali continentur, addere vel recitare  
præsumant.  
 
Atque ut hoc ipsum Missale in Missa decantanda, aut recitanda in 
quibusvis Ecclesiis absque ullo conscientiæ scrupulo, aut aliquarum 
poenarum, sententiarum et censurarum incursu, posthac omnino 
sequantur, eoque libere et licite uti possint et valeant, auctoritate 
Apostoloca, tenore præsentium, etiam perpetuo concedimus et 
indulgemus.  
 
Neve Præsules, Administratores, Canonici, Capellani et alii quocumque 
nomine nuncupati Presbyteri sæculares, aut cujusvis Ordinis regulares, 
ad Missam aliter quam a nobis statutum est, celebrandam teneantur: 
neque ad Missale hoc immutandum a quolibet cogi et compelli, 
præsentesve litteræ ullo umquam tempore revocari, aut moderari 
possint, sed firmæ semper et validæ in suo exsistant robore, similiter 
statuimus et declaramus. Non obstantibus præmissis, ac 
constitutionibus, et ordinationibus Apostolicis, ac in Provincialibus et 
Synodalibus Conciliis editis generalibus, vel specialibus 
constitutionibus, et ordinationibus, nec non Ecclesiarum prædictarum 
usu, longissima et immemorabili præscriptione, non tamen supra 
ducento annos, roborato, statutis et consuetudinibus contrariis 
quibuscumque.  
 
Volumus autem et eadem auctoritate decernimus, ut post hujus Nostræ 
constitutionis, ac Missalis editionem, qui in Romana adsunt Curia 
Presbyteri post mensem; qui vero intra montes, post tres; et qui ultra 
montes incolunt, post sex menses, aut cum primum illis Missale hoc 
venale propositum fuerit, juxta illud Missam decantare, vel legere 
teneantur. 
 
Quod ut ubique terrarum incorruptum, ac mendis et erroribus 
purgatum præservetur, omnibus in Nostro et S.E.R. dominio mediate, 
vel immeditate subjecto commorantibus impressoribus, sub amissionis 
librorum, ac centum ducatorum auri Cameræ Apostolicæ ipso facto 
applicandorum: aliis vero in quacumque orbis parte consistentibus, sub 
excommunicationis latæ sententiæ, et aliis arbitrii Nostri poenis, ne sine 
Nostra vel speciali ad id Apostolici Commissarii in eisdem partibus a 
nobis constituendi, licentia, ac nisi per eumdem Commissarium eidem 
impressore Missalis exemplum, ex quo aliorum imprimendorum ab ipso 

impressore erit accipienda norma, cum Missali in Urbe secundum 
magnum impressionem impresso collatum fuisse, et concordare, nec in 
ullo penitus discrepare prius plena fides facta fuerit, imprimere, vel 
proponere, vel recipere ullo modo audeant, vel præsumant, auctoritate 
Apostolica et tenore præsentium similibus inhibemus.  
 
Verum, quia difficile esset præsentes litteras ad quæque Christiani orbis 
loca deferri, ac primo quoque tempore in omnium notitiam perferri, 
illas ad Basilicæ Principis Apostolorum, ac Cancellariæ Apostolicæ, et 
in acie Campi Floræ de more publicari et affigi, ac earumdem litterarum 
exemplis etiam impressis, ac manu alicujus publici tabellionis 
subscriptis, nec non sigillo personæ in dignitate ecclesiastica constitutæ 
munitis, eamdem prorsus indubitatam fidem ubique gentium et 
locorum, haberi præcipimus, quæ præsentibus haberetur, si 
ostenderentur vel exhiberentur. Nulli ergo omnino hominum liceat 
hanc paginam Nostræ permissionis, statuti, ordinationis, mandati, 
præcepti, concessionis, indulti, declarationis, voluntatis, decreti et 
inhibitionis infringere, vel ei ausu temeratio contraire. Si quis autem 
hoc attentare præsumpserit, indignationem omnipotentis Dei, ac 
beatorum Petri et Pauli Apostolorum ejus se noverit incursurum. 
 
    Datum Romæ apud S. Petrum, anno Incarnationis Dominicæ 
millesimo quingentesimo septuagesimo, pridie Idus Julii, Pontificatus 
Nostri anno quinto.

H. Cumin                                        Cæsar Glorierius

 

    Anno a Nativitate Domini 1570, Indict. 13, die vero 19 mensis Julii, 
Pontificatus sanctissimi in Christo Patris et D. N. Pii divina providentia 
Papæ V anno ejus quinto, retroscriptæ litteræ publicatæ et affixæ 
fuerunt ad valvas Basilicæ Principis Apostolorum, ac Cancellariæ 
Apostolicæ, et in acie Campi Floræ, ut moris est, per nos Joannem 
Andream Rogerium et Philibertum Cappuis Cursores.

Scipio de Octavianis 
Magister Cursorum

CLEMENS PAPA VIII 
AD PERPETUAM REI MEMORIAM

 
Um sanctissimum Eucharistiæ Sacramentum, quo Nos 
Christus Dominus sacri sui Corporis participes effecit, atque 
apud Nos usque ad consummationem sæculi permanere 
decrevit, maximum sit omnium Sacramentorum, illudque in 

sacra Missa conficiatur, ac pro peccatis totius populi Deo Patri 
offeratur; sane omnino conveniens est, ut qui omnes unum sumus in 
uno corpore, quod est Ecclesia, et de uno corpore Christi participamus, 
una et eadem celebrandi ratione, uniusque officii et ritus us 
observatione in hoc ineffabili et tremendo sacrificio utamur. Quod cum 
Romani Pontifices prædecessores Nostri semper optarint, atque in hoc 
diu multumque desudarint, tum in primis fel. rec. Pius Papa V Missale 
Romanum ex Decreto sacri Concilii Tridentini ad veterem et 
emendatiorem normam restitui, Romæque imprimi curavit. Qui etsi 
multis propositis pœnis severissime caverit, ne quid illi vel adderetur, 
vel ulla ratione demeretur; tamen, progressu temporis, sive 
typographorum, sive aliorum temeritas et audacia effecit, ut multi in ea 
quæ his proximi annis excusa sunt Missalia, errores irrepserint, quibus 
vetustissima illa sacrorum Bibliorum versio, quæ etiam ante S. 
Hieronymi tempora celebris habita est in Ecclesia, et ex qua omnes fere 
Missarum Introitus, et quæ dicuntur Gradualia et Offertoria accepta 
sunt, omnino sublata est: Epistolarum et Evangeliorum textus, qui 
hucusque in Missæ solemnis prælectus est, multi in locis perturbatus; 
ipsis Evangeliis diversa, ac prorsus insolita præfixa initia; prima denique 
passim pro arbitrio immutata sint: cujus rei prætextus fuisse videtur, ut 
omnia ad præscriptum sacrorum Bibliorum Vulgatæ editionis 

revocarentur, quasi id alicui propria auctoritate, atque Apostulica Sede 
inconsulta, facere licitum sit. Quod Nos animadvertentes, pro Nostra 
pastorali sollicitudine, qua omnibus in rebus, ac præcipue in sacris 
Ecclesiæ ritibus, optimam, eamque veterem normam studemus tueri et 
conservare, primum prædicta Missalia impressa sic depravata prohiberi 
et abrogari, eorumque usum in celebratione Missarum interdici 
jussimus, nisi ad præscriptum exemplaris sub ipso Pio V editi integre in 
omnibus emendarentur: deinde mandavimus nonnullis venerabilibus 
fratribus nostris S. R. E. Cardinalibus in sacris Litteris versati, et 
ecclesiasticæ antiquitatis peritis, ut curam Missale ad pristinam et quam 
maxime emendatam formam restituendi susciperent; qui pro sua erga 
Nos fide et in Romanam Ecclesiam pietate et studio, adhibitis etiam 
aliis rerum ecclesiasticarum peritis et eruditis viris, et veteribus 
Missalibus, aliisque præterea libris, qui ad eam rem opportuni 
videbantur, accurate perquisitis et diligenter inspectis, Missale 
Romanum suæ integritati restituere, ac ipsius Pii V et eorum qui ab eo 
delecti fuerant, laborem et diligentiam confirmare et comprobare 
curarunt. Verum in eo munere peragendo factum est, ut nonnulla ex 
diligenti librorum antiquorum collatione in meliorem formam redacta, 
et in regulis et rubricis aliqua uberius et clarius expressa sint, quæ tamen 
ex illorum principiis et fundamentis quasi deducta, illorum sensum 
imitati potius, et supplere, quam aliquid novi afferre videantur. Missale 
itaque quod idem Pius V ediderat, sic recognitum, in Nostra 
Typographia Vaticana quam emendatissime imprimi, et ad communem 
utilitatem publicari jussimus. Ut autem illius usus in omnibus 
Christiani Orbis partibus, perpetuis futuris temporibus conservetur, 
ipsum Missale in alma Urbe Nostra in eadem Typographia tantum, et 
non alibi imprimi posse decernimus: extra Urbem vero juxta exemplar 
in dicta Typographia nunc editum, et non aliter, hac lege imprimi posse 
permittimus, ut nimirun typographis quibuscumque illud imprimere 
volentibus, id facere liceat, requisita tamen prius et in scriptis obtenta, 
dilectorum filiorum Inquisitorum hæreticæ pravitati in iis locis in 
quibus fuerint, ubi vero non fuerint, Ordinariorum locorum licentia; 
alioquin, si absque hujusmodi licentia dictum Missale sub quacumque 
forma de cetero ipsi imprimere, aut bibliopolæ vendere præsumpserint, 
typographi et bibliopolæ extra Statum Nostrum Ecclesiasticum 
existentes, exconimunicationis latæ sententiæ, a qua, nisi a Romano 
Pontifice, preterquam in mortis articulo constituti, absolvi nequeant; in 
alma vero Urbe ac reliquo Statu Ecclesiastico commorantes, 
quingentorum ducatorum auri de Camera, ac amissionis librorum et 

typorum omnium, Cameræ prædictæ applicandorum, pœnas absque 
alia declaratione irremissibiliter incurrant eo ipso. Et nihilominus 
eorundem Missalium per eos de cetero absque hujusmodi licentia 
imprimendorum aut vendendorum usum ubique locorum et gentium 
sub eisdem pœnis perpetuo interdicimus et prohibemus. Ipsi autem 
Inquisitores, seu Ordinarii locorum, antequam hujusmodi licentiam 
concedant, Missalia ab ipsis typographis imprimenda, et postquam 
impressa fuerint, cum hoc Missali auctoritate Nostra recognito et nunc 
impresso, diligentissime conferant, nec in illo aliquid addi vel detrahi 
permittant, nec in præmissis, prætextu incuriæ typographorum, aut 
non factæ per correctores vel alios ab ipsis forsitan deputandos 
diligentiæ, se aliquo modo excusare, quodque in infrascriptas pœnas 
non incurrerint, allegare valeant, et in ipsa licentia originali de 
collatione facta, et quod omnino concordent, manu propria attestentur: 
cuis licentiæ copia initio, vel in calce cujusque Misali semper 
imprimatur. Quod si secus fecerint, Inquisitores videlicet privationis 
suorum officiorum, ac inhabilitatis ad illa et alia in posterum obtinenda; 
Antistites autem et Ordinarii locorum suspensionis a divinis, ac 
interdicti ab ingressu Ecclesiæ; eorum vero Vicarii, privationis similiter 
officiorum et beneficiorum suorum, et inhabilitatis ad illa et alia in 
posterum obtinenda, ac præterea excommunicationis absque alia 
declaratione, ut præfertur, pœnas incurrant eo ipso. Ceterum pauperum 
ecclesiarum, clericorum, et personarum ecclesiasticarum, ac 
typographorum et bibliopolarum quorumcumque indemnitatis ex 
benignitate Apostolica rationem habentes, eisdem Missalia hactenus 
imprrssa penes se habentibus (iis dumtaxat exceptis quæ auctoritate 
Nostra, ut supra dictum est, interdicta et abrogata fuerunt), ut ea 
retinere, et illis uti, eaque vendere respective possint, similiter 
permittimus et indulgemus. Non obstantibus licentiis, indultis, et 
privilegiis quibuscumque typographis hactenus per Nos seu Romanos 
Pontifices prædecessores Nostros, Missale prædictum Pii V imprimendi 
concessis, quæ per præsentes expresse revocamus, et revocata esse 
volumus: necnon constitutionibus et ordinationibus Apotolicis, 
generalibus vel specialibus, in contrarium præmissorum 
quomodocumque concessis, confirmatis et approbatis. Quibus omnibus, 
etiamsi de illis eorumque totis tenoribus, specialis, specifica et expressa 
mentio habenda esset, tenores hujusmodi præsentibus pro expressis 
habentes, hac vice dumtaxat specialiter et expresse derogamus, 
ceterisque contrariis quibuscumque. Volumus autem, ut præsentium 
transumptis, etiam impressis vel manu alicujus Notarii publici 

subscriptis, et sigillo alicujus personæ in dignitatc ecclesiastica 
constitutæ munitis, eadem prorsus fides haberetur, quæ ipsis 
præsentibus haberetur, si essent exhibitæ vel ostensæ. 
 
Datum Romæ apud sanctum Marcum sub anulo Piscatoris, die VII julii 
MDCIV, Pontificatus Nostri anno XIII.

M. Vestrius Barbianus

URBANUS PAPA VIII 

AD PERPETUAM REI MEMORIAM

 
i quid est in rebus humanis plane divinum, quod Nobis 
superni cives (si in eos invidia caderet) invidere possent, id 
certe est sacrosanctum Missæ Sacrificium, cujus beneficio fit, 
ut homines quadam anticipatione possideant in terris cælum, 

dum ante oculos habent et manibus contrectant ipsum cæli terræque 
Conditorem. Quo magis est mortalibus laborandum, ut hoc tantum 
privilegium cultu atque honore debito tueantur, caveantque Angelos 
negligentiæ osores, qui sunt æmuli venerationis. Hinc factum est, ut 
hujus sacri mysterii celebrandi rationem, ac preces, quas Summi 
Pontifices prædecessores Nostri Pius V et Clemens VIII diligentissime 
recognosci atque instaurari curaverunt; Nos quoque eorum vestigiis 
inhærentes, iterum examinari, et si quid forte in iis assiduus (quod 
plerumque contingit) temporis cursus corruperit, restitui jusserimus. 
Quamobrem, sicuti nuper ad divini Officii nitorem reformari 
Breviarium, ita demum hujus exemplo ad divini Sacrificii ornamentum 
corrigi Missale mandavimus. Et quoniam hasce quasi alas, quas Sacerdos 
instar Cherubim prisci mystici Tabernaculi quotidie pandit ad verum 
mundi Propitiatorium, decet esse plane geminas, atque uniformes, hujus 
rei curam commisimus viris eruditis ac piis, quorum dillgentia ita opus 
perfectum est, ut nihil desiderari amplius possit. Nam rubricæ, quæ 
sensim ab usu rituque veteri degeneraverant, in pristinum restitutæ; 
quæ vero non ita captui legentium accommodatæ videbantur, darius 
explicatæ: præterea collata omnia cum codice sacræ Scripturæ Vulgatæ 
editionis, quæque diversa irrepserant, ad ejus unius exemplum 

normamque correcta sunt. Verumtamen parum prodesse consuevit 
sollertia correctorum, nisi ad earn par typographorum accedat 
industria; propterea dilecto filo Andreæ Brugiotto Typographiæ 
Nostræ Apostolicæ Præfecto mandavimus, ut Missale ita expurgatum in 
lucem ernittat: sed, quæ in posterum extra Urbem imprimi contigerit, 
ea non aliter quam ad exemplar in dicta Typographia nunc editum 
imprimi posse permittimus, requisita tarnen prius, et in scriptis obtenta, 
dilectorum filiorum Inquisitorum hæreticæ pravitatis, in iis locis in 
quibus fuerint, ubi vero non fuerint, Ordinariorurn locorum facultate; 
alioquin, si absque ea dictum Missale ipsi posthac imprimere, aut 
bibliopolæ vendere præsumpserint, typographi et bibliopolæ extra 
Statum Nostrum Ecclesiasticum exsistentes, excommunicationis latæ 
sententiæ, a qua, nisi a Romano Pontifice, præterquam in mortis 
articulo constituti, absolvi nequeant; in alma vero Urbe et reliquo Statu 
Ecclesiastico commorantes, quingentorurn ducatorum auri de Camera, 
ac amissionis librorum et typorum omnium, Cameræ prædictæ 
applicandorum, pœnas absque alia declaratione irremissibiliter 
incurrant eo ipso: et nihilominus eorumdem Missalium per eos de 
cetero absque hujusmodi licentia imprimendorum, aut vendendorum 
usum, ubique locorum et gentium, sub eisdem pœnis interdicimus et 
prohibemus. Ipsi autem Inquisitores, seu Ordinarii locorum, antequam 
hujusmodi licentiam et facultatem concedant, Missalia ab ipsis 
typographis imprimenda, et postquam impressa fuerint, cum hoc 
Missali auctoritate Nostra recognito diligentissime conferant, nec in illis 
aliquid addi, vel minui permittant. In ipsa vero licentia originali 
obtinenda, de collatione facta, et quod omnino concordent, manu 
propria attestentur: cujus licentiæ copia initio, vel in fine cujusque 
Missalis semper imprimatur. Quod si secus fecerint, Inquisitores 
privationis suorum officiorum, ac inhabilitatis ad illa, et alia in 
posterum obtinenda; Ordinarii autern locorum suspensionis a divinis, 
ac interdicti ab ingressu Ecclesiæ, eorum vero Vicarii privationis 
similiter officiorum, et beneficiorum suorum, et inhabilitatis ad illa, et 
alia in posterum obtinenda, ac insuper excommunicationis absque alia 
declaratione pœnas incurrant eo ipso. Ceterum pauperum ecclesiarum, 
clericorum, et personarum ecclesiasticarum, ac typographorum, et 
bibliopolarum quorumcumque indemnitatis ex benignitate 
Apostolicam rationem habentes, eisdem Missalia hactenus impressa 
penes se habentihus, ut ea retinere, et illis uti, eaque vendere respective 
possint, similiter permittimus et indulgemus. Non obstantibus licentiis, 
indultis et privilegiis quibuscumque typographis, per Nos seu Romanos 

Pontifices prædecessores Nostros, Missale imprimendi concessis, quæ 
per præsentes expresse revocamus et revocata esse volumus, nec non 
constitutionibus et ordinationibus Apostolicis, generalibus, vel 
specialibus, in contrarium præmissorum quomodocumque concessis, 
approbatis et confirmatis. Quibus omnibus, etiamsi de illis, eorumque 
totis tenoribus specialis, specifica et expreasa mentio habenda esset; 
tenores hujusmodi præsentibus pro expressis babentes, hac vice 
dumtaxat specialiter, et expresse derogamus. Volumus autem, ut 
præsentium transumptis, etiam impressis, manu alicujus Notarii publici 
subscriptis, et sigillo alicujus personæ in dignitate ecclesiastica 
constitutæ munitis, eadem prorsus fides adbibeatur, quæ ipsis 
præsentibus adbiberetur, si essent exhibitæ vel ostensæ. 
 
Datum Romæ apud sanctam Mariam Majorem sub anulo Piscatoris, die 
secunda Septembris MDCXXXIV, Pontificatus Nostri anno duodecimo.

M. A. Maraldus 

LITTERÆ APOSTOLICÆ 

MOTU PROPRIO DATÆ

NOVUM RUBRICARUM BREVIARII ET MISSALIS ROMANI 
CORPUS APPROBATUR

JOANNES PAPA XXIII

 
Ubricarum instructum, quo publicus Ecclesiæ cultus 
ordinatur ac regitur, Apostolica Sedes, inde præsertim a 
Concilio Tridentino, continenter studuit et pressius definire 
et perfectius ordinare. Pluribus itaque emendationibus, 

variationibus et additamentis decursu temporis introductis, totum 
rubricarum systema abunde succrevit, non semper vero systematico 
ordine servato, et non sine primitivæ perspicuitatis ac simplicitatis 
detrimento.

    Nil proinde mirum quod Decessor Noster, Pius Papa XII, fel. rec., 
plurium Episcoporum precibus annuens, rubricas Breviarii ac Missalis 
romani in quibusdam ad simpliciorem formam esse redigendas 
censuerit, quod generali Decreto S Rituum Congregationis diei 23 
Martii anni 1955 fuit peractum.

    Anno vero sequenti 1956, cum interim studia præparatoria pro 
generali liturgica instauratione maturescerent, idem Decessor Noster 
Episcoporum mentem explorandam decrevit, circa Breviarii romani 
liturgicam emendationem. Episcoporum autem responsionibus mature 
perpensis, quæstionem de generali ac systematica rubricarum Breviarii 
ac Missalis emendatione aggrediendam esse censuit, eamque peculiari illi 
commisit virorum peritorum Commissioni, cui generalis instaurationis 

liturgicæ studia demandata fuerant.

    Nos autem, postquam, adspirante Deo, Concilium Œcumenicum 
coadunandum esse decrevimus, quid circa hujusmodi Prædecessoris 
Nostri inceptum agendum foret, haud semel recogitavimus. Re itaque 
diu ac mature examinata, in sententiam devenimus, altiora principia, 
generalem liturgicam instaurationem respicientia, in proximo Concilio 
Œcumenico Patribus esse proponenda; memoratam vero rubricarum 
Breviarii ac Missalis emendationem diutius non esse protrahendam.

    Harum itaque rubricatum Breviarii ac Missalis romani corpus, a 
peritis viris S. Rituum Congregationis præparatum et a præfata 
Pontificia Commissione pro generali liturgica instauratione diligenter 
revisum, Nos ipsi, motu proprio et certa scientia, Apostolica Nostra 
Auctoritate, probandum censuimus, sequentia decernentes:

    1. Novum rubricarum Breviarii ac Missalis romani codicem, per tres 
partes digestum, scilicet: Rubricæ generales, Rubricæ generales Breviarii 
romani, et Rubricæ generales Missalis romani a Sacra Nostra Rituum 
Congregatione mox evulgandum, inde a die 1 Januarii proximi anni 
1961, ab omnibus qui ritum romanum sequuntur, servandum esse 
præcipimus. Qui vero alium ritum latinum observant, quamprimum 
sive novo rubricarum codici, sive calendario se conformare tenentur, in 
iis omnibus, quæ illi ritui stricte propria non sunt.

    2. Eodem die 1 ianuarii anni 1961 vigere cessant Rubricæ generales 
Breviarii et Missalis romani, necnon Additiones et Variationes in rubricis 
Breviarii et Missalis romani, ad normam Bullæ Prædecessoris Nostri S. 
Pii X Divino afflatu, quæ hucusque his libris præpositas habentur. 
Pariter vigere cessat Decretum generale S. R. C. diei 23 Martii anni 1955 
De rubricis ad simpliciorem formam redigendis, in hac nova rubricarum 
redactione assumptum. Abrogantur denique eiusdem S. Congregationis 
decreta et ad dubia responsiones, quæ cum nova hac rubricarum forma 
non conveniunt.

    3. Item statuta, privilegia, indulta et consuetudines cujuscumque 
generis, etiam sæcularia et immemorabilia, immo specialissima atque 
individua mentione digna, quæ his rubricis obstant, revocantur.

    4. Librorum Liturgicorum editores, rite a S Sede approbati et admissi, 

novas parare possunt editiones Breviarii et Missalis romani, juxta 
novum rubricarum codicem dispositas; ad necessariam vero novarum 
editionum uniformitatem præcavendam, S. Rituum Congregatio 
peculiares tradat instructiones.

    5. In novis Breviarii vel Missalis romani editionibus, omissis 
rubricarum textibus de quibus n. 2, novarum rubricarum textus 
præponantur, Breviario quidem Rubricæ generales et Rubricæ generales 
Breviarii romani; Missali autem item Rubricæ generales et Rubricæ 
generales Missalis romani.

    6. Omnes denique ad quos spectat quamprimurn Calendaria et 
Propria, sive diœcesana sive religiosa, ad normam et mentem novæ 
redactionis rubricarum et calendarii conformari curent, a S. Rituum 
Congregatione approbanda.

    His itaque firmiter statutis, muneri Nostro Apostolico consentaneum 
ducimus, nonnulla addere hortamenta.

    Nova sane hac rubricarum dispositione, dum ex una parte universus 
rubricarum Breviarii et Missalis romani instructus in meliorem formam 
est redactus, clariore ordine digestus et in unicum textum contractus, ex 
altera parte aliquæ quoque introductæ sunt peculiares modificationes, 
quibus Officium divinum paulisper contrahitur. Hoc siquidem 
quamplurium Episcoporum erat in votis, intuitu præscrtim multorum 
sacerdotum, qui in dies magis magisque pastoralibus sollicitudinibus 
onerantur. Hos autem et omnes qui Officio divino persolvendo 
tenentur, paterno hortamur animo, ut si quid in eodem divino Officio 
breviatur, hoc maiore diligentia ac devotione compensetur. Cum porro 
Lectio quoque sanctorum Patrum aliquantisper quandoque minuatur, 
omnes enixe clericos hortamur, ut volumina Patrum, tanta sapientia ac 
pietate referta, assidue præ manibus legenda ac meditanda teneant.

    Quæ autem per Nostras has Litteras, motu proprio datas, decrevimus 
ac statuimus, rata atque firma sunto, contrariis quibuslibet minime 
obstantibus, peculiarissima quoque et individua mentione dignis.

    Datum Romæ, apud S. Petrum, die 25 mensis Julii, anno 1960, 
Pontificatus Nostri secundo. 

JOANNES PP. XXIII

SACRA RITUUM CONGREGATIO

DECRETUM GENERALE 
QUO NOVUS RUBRICARUM BREVIARII 

AC MISSALIS ROMANI CODEX PROMULGATUR

 

Ovum rubricarum Breviarii ac Missalis romani codicem, 
quem Ssmus Dominus Noster Joannes Papa XXIII, per 
Litteras Apostolicas Rubricarum instructum, die 25 iulii huius 
anni motu proprio datas, approbavit et huic S. Congregationi 

promulgandum mandavit, S. Rituum Congregatio, per hoc Decretum 
generale, et promulgat et promulgatum esse declarat, in novas Breviarii 
et Missalis romani editiones inserendum, et ab omnibus ad quos spectat, 
inde a die 1 januarii proximi anni 1961, servandum.

    Ut autem libri liturgici qui in usu habentur adhuc adhiberi possint, 
rubricarum codici adduntur «Variationes» Breviariis et Missalibus 
necnon Martyrologio aptandis.

    Ex ædibus S. Rituum Congregationis, die 26 iulii anni 1960. 
 

† Caietanus Card. CICOGNANI, Ep. Tusculanus, Præfectus. 

L.  S.

Henricus Dante, a secretis.

RUBRICÆ GENERALES

Caput I 
NORMÆ GENERALES

1. Rubricæ quæ sequuntur ritum romanum respiciunt. 

2. Nomine calendarii veniunt tum calendarium in usum 
Ecclesiæ universæ, tum calendaria particularia. 

3. Rubricæ generales quæ sequuntur, valent tam pro 
Breviario quam pro Missali. Ipsis tamen exceptiones dantur 
per particulares rubricas, quæ aliquando in Breviario et in 
Missali ad normam harum rubricarum redactis occurrunt. 

Caput II  
DE DIE LITURGICO IN GENERE 

4. Dies liturgicus est dies sanctificatus actionibus liturgicis, 
præsertim Sacrificio eucharistico et publica Ecclesiæ prece, id 
est Officio divino; et decurrit a media nocte ad mediam 
noctem. 

5. Celebratio diei liturgici decurrit per se a Matutino ad 
Completorium. Sunt tamen dies solemniores, quorum 
Officium inchoatur a I Vesperis, die præcedenti.  
Habetur denique celebratio liturgica non plena seu sola 
commemoratio in Officio et Missa diei liturgici currentis. 

6. Singulis diebus fit aut de dominica, aut de feria, aut de 
vigilia, aut de festo, aut de octava, iuxta calendarium et 

præcedentiam dierum liturgicorum. 

7. Præcedentia inter singulos dies liturgicos unice per 
peculiarem tabellam (n. 91) determinatur. 

8. Dies liturgici sunt primæ, secundæ, tertiæ aut quartæ 
classis. 

Caput III  
DE DOMINICIS 

9. Nomine dominicæ intellegitur dies Domini initio cuiusque 
hebdomadæ occurrentis. 

10. Dominicæ sunt I aut II classis. 

11. Dominicæ I classis sunt: 

   a) I-IV Adventus;  
   b) I-IV Quadragesimæ;  
   c) I-II Passionis;  
   d) dominica Resurrectionis seu Paschatis;  
   e) dominica in albis;  
   f) dominica Pentecostes. 

Dominicæ Paschatis et Pentecostes sunt pariter festa I classis 
cum octava. 

12. Omnes aliæ dominicæ sunt II classis. 

13. Officium dominicæ incipit a I Vesperis, sabbato 
præcedenti, et explicit post Completorium dominicæ. 

14. Dominica celebratur suo die, iuxta rubricas. Officium et 
Missa dominicæ impeditæ nec anticipantur nec resumuntur.

15. Dominica I classis, in occurrentia, festis quibuslibet 
præfertur.  
Festum tamen Immaculatæ Conceptionis B. Mariæ Virg. 
præfertur occurrenti dominicæ Adventus.  

Ad concurrentiam vero quod attinet, servetur norma, quæ 
nn. 104-105 traditur. 

16. Dominica II classis, in occurrentia, festis II classis 
præfertur.  
Attamen: 

   a) festum Domini I aut II classis, in dominica II classis 
occurrens, locum tenet ipsius dominicæ cum omnibus 
iuribus et privilegiis: de dominica, proinde, nulla fit 
commemoratio;  
   b) dominica II classis præfertur Commemorationi omnium 
Fidelium defunctorum. 

   Ad concurrentiam vero quod attinet, servetur norma, quæ 
nn. 104-105 traditur. 

17. Dominica excludit, per se, assignationem perpetuam 
festorum.  
Excipiuntur: 

   a) festum Ss.mi Nominis Iesu, celebrandum dominica quæ 
occurrit a die 2 ad 5 ianuarii (secus die 2 ianuarii);  
   b) festum S. Familiæ Iesu, Mariæ, Ioseph, celebrandum 
dominica prima post Epiphaniam;  
   c) festum Ssm•æ Trinitatis, celebrandum dominica prima 
post Pentecosten;  
   d) festum D. N. Iesu Christi Regis, celebrandum dominica 
ultima mensis octobris;  
   e) festa Domini I classis quæ, in calendariis particularibus, 
dominicæ II classis nunc assignantur. 

Hæc festa locum tenent dominicæ occurrentis cum omnibus 
iuribus et privilegiis: de dominica, proinde, nulla fit 
commemoratio. 

18. Dominicæ post Epiphaniam quæ, superveniente 
Septuagesima, impediuntur, transferuntur post dominicam 
XXIII post Pentecosten, hoc ordine: 

   a) si dominicæ post Pentecosten fuerint 25, dominica XXIV 

erit quæ inscribitur dominica VI post Epiphaniam;  
   b) si dominicæ post Pentecosten fuerint 26, dominica XXIV 
erit quæ inscribitur V post Epiphaniam; et XXV, quæ 
inscribitur VI;  
   c) si dominicæ post Pentecosten fuerint 27, dominica XXIV 
erit quæ inscribitur IV post Epiphaniam; XXV, quæ 
inscribitur V; et XXVI, quæ inscribitur VI.  
   d) si dominicæ post Pentecosten fuerint 28, dominica XXIV 
erit quæ inscribitur III post Epiphaniam; XXV, quæ 
inscribitur IV; XXVI, quæ inscribitur V; et XXVII quæ 
inscribitur VI. 

Ultimo tamen loco semper ponitur ea quæ in ordine est 
XXIV post Pentecosten, omissis, si opus sit, ceteris, quæ 
aliquando locum habere non possunt. 

19. Dominica prima mensis ea intellegitur, quæ prima 
occurrit in mense, scilicet a die primo ad septimum mensis; 
dominica autem ultima, quæ diem primum mensis sequentis 
proxime præcedit.  
Item ad computandam primam dominicam mensium augusti, 
septembris, octobris et novembris, ratione lectionum 
Scripturæ occurrentis, ea dicitur prima dominica mensis, quæ 
cadit a die primo ad septimum mensis. 

20. Dominica I Adventus ea est, quæ cadit die 30 novembris 
vel est ipsi proximior. 

Caput IV  
DE FERIIS 

21. Nomine feriæ intelleguntur singuli dies hebdomadæ, 
præter dominicam. 

22. Feriæ sunt primæ, secundæ, tertiæ aut quartæ classis. 

23. Feriæ I classis sunt: 

   a) feria IV cinerum;  
   b) omnes feriæ Hebdomadæ sanctæ. 

Hæ feriæ festis quibuslibet præferunt, et nullam admittunt 
commemorationem, nisi unam privilegiatam. 

24. Feriæ II classis sunt: 

   a) feriæ Adventus a die 17 ad diem 23 decembris;  
   b) feriæ Quatuor Temporum Adventus, Quadragesimæ et 
mensis septembris. 

Hæ feriæ præferunt festis particularibus II classis; si vero 
impediuntur, commemorari debent. 

25. Feriæ III classis sunt: 

   a) feriæ Quadragesimæ et Passionis, a feria V post cineres 
usque ad sabbatum ante dominicam II Passionis inclusive, 
superius non nominatæ, quæ præferuntur festis III classis;  
   b) feriæ Adventus usque ad diem 16 decembris inclusive, 
superius non nominatæ, quæ cedunt festis III classis. 

Hæ feriæ, si impediuntur, commemorari debent. 

26. Omnes feriæ, numeris 23-25 non nominatæ, sunt feriæ IV 
classis; quæ nunquam commemorantur. 

27. Officium feriæ incipit a Matutino et explicit per se post 
Completorium; Officium vero sabbati, excepto Officio 
sabbati sancti, explicit post Nonam. 

Caput V  
DE VIGILIIS 

28. Nomine vigiliæ intellegitur dies liturgicus, qui aliquod 
festum præcedit, et rationem habet præparationis ad illud.  
Vigilia Paschatis vero, cum non sit dies liturgicus, modo sibi 
proprio, seu pervigilio, celebratur. 

29. Vigiliæ sunt primæ, secundæ aut tertiæ classis. 

30. Vigiliæ I classis sunt: 

   a) vigilia Nativitatis Domini quæ, in occurrentia, locum 
tenet dominicæ IV Adventus, de qua, proinde, nulla fit 
commemoratio;  
   b) vigilia Pentecostes. 

Hæ vigiliæ festis quibuslibet præferunt, et nullam admittunt 
commemorationem. 

31. Vigiliæ II classis sunt: 

   a) vigilia Ascensionis Domini;  
   b) vigilia Assumptionis B. Mariæ Virg.;  
   c) vigilia Nativitatis S. Ioannis Baptistæ;  
   d) vigilia Ss. Petri et Pauli Apostolorum. 

Hæ vigiliæ præferuntur diebus liturgicis III et IV classis; et, si 
impediuntur, commemorantur, iuxta rubricas. 

32. Vigilia III classis est vigilia S. Laurentii.  
Hæc vigilia præfertur diebus liturgicis IV classis; et, si 
impeditur, commemoratur, iuxta rubricas. 

33. Vigilia II aut III classis penitus omittitur, si occurrat in 
dominica quavis, aut in festo I classis, vel si festum cui 
præmittitur in alium diem transferri aut ad 
commemorationem reduci contingat. 

34. Officium vigiliæ incipit a Matutino et explicit quando 
initium habet Officium festi subsequentis. 

Caput VI  
DE FESTIS ET CALENDARIO 

A – De natura et proprietate festorum 

35. Nomine festi intellegitur dies liturgicus in quo cultus 
publicus Ecclesiæ peculiari modo ad mysteria Domini 
recolenda, vel ad B. Mariam Virg., aut Angelos, aut Sanctos 
vel Beatos venerandos dirigitur. 

36. Festa sunt primæ, secundæ aut tertiæ classis. 

37. Ratio celebrationis festorum hæc est: 

   a) festa I classis inter dies solemniores adnumerantur, 
quorum Officium incipit a I Vesperis, die præcedenti;  
   b) festa II et III classis Officium habent quod per se decurrit 
a Matutino ad Completorium ipsius diei;  
   c) festa vero Domini II classis I Vesperas acquirunt, quoties, 
in occurrentia, locum tenent dominicæ II classis. 

38. Festa sunt universalia aut particularia; particularia autem 
sunt propria aut indulta. 

39. Festa universalia ea sunt quæ a Sancta Sede in calendario 
Ecclesiæ universæ inscribuntur.  
Hæc festa ab omnibus, qui ritum romanum sequuntur, 
celebrari debent iuxta rubricas. 

40. Festa particularia ea sunt quæ ex iure aut ex indulto 
Sanctæ Sedis in calendariis particularibus inscribuntur.  
Hæc festa ab omnibus, qui illo calendario tenentur, celebrari 
debent, iuxta rubricas, et nonnisi ex speciali Sanctæ Sedis 
indulto e calendario expungi vel gradu mutari possunt. 

41. Festa particularia, ipso iure in calendario inscribenda, sunt 
festa propria: 

   a) cuiusque nationis et regionis seu provinciæ sive 
ecclesiasticæ sive civilis (n. 42);  
   b) cuiusque diœcesis seu territorii ecclesiastici cui præficitur 
«Ordinarius loci» (n. 43);  
   c) cuiusque loci seu oppidi vel civitatis (n. 44);  
   d) cuiusque ecclesiæ aut oratorii publici vel semipublici, 
quod locum tenet ecclesiæ (n. 45);  
   e) cuiusque Ordinis seu Congregationis (n. 46). 

42. Festa propria cuiusque nationis et regionis seu provinciæ sive 
ecclesiasticæ sive civilis sunt: 

http://www.ecclesiacatholica.com/missale%20romanum/rubricae%20generales.htm (7 of 30)2006-09-16 10:21:21



ARCHIVUM LITURGICUM - MISSALE ROMANUM - RUBRICÆ GENERALES

   a) festum Patroni principalis rite constituti (I classis);  
   b) festum Patroni secundarii rite constituti (II classis). 

43. Festa propria cuiusque diœcesis seu territorii ecclesiastici cui 
præficitur «Ordinarius loci» sunt: 

   a) festum Patroni principalis rite constituti (I classis);  
   b) anniversarium Dedicationis ecclesiæ cathedralis (I classis);  
   c) festum Patroni secundarii rite constituti (II classis); 
   d) festa Sanctorum et Beatorum, qui in Martyrologio vel 
eius Appendice rite sunt inscripti, qui ad diœcesim peculiares 
habent relationes, ut sunt origines, commorationis longioris, 
obitus (II vel III classis, aut commemoratio). 

44. Festa propria cuiusque loci seu oppidi vel civitatis sunt: 

   a) festum Patroni principalis rite constituti (I classis);  
   b) festum Patroni secundarii rite constituti (II classis). 

45. Festa propria cuiusque ecclesiæ aut oratorii publici vel 
semipublici, quod locum tenet ecclesiæ, sunt: 

   a) anniversarium Dedicationis, si sint consecrata (I classis);  
   b) festum Tituli, si sint consecrata aut saltem solemniter 
benedicta (I classis);  
   c) festum Sancti, in Martyrologio vel eius Appendice rite 
descripti, cuius corpus ibi asservatur (II classis);  
   d) festum Beati, item in Martyrologio vel eius Appendice 
rite descripti, cuius corpus ibi asservatur (III classis). 

46. Festa propria cuiusque Ordinis seu Congregationis sunt: 

   a) festum Tituli (I classis);  
   b) festum Fundatoris canonizati (I classis) vel beatificati (II 
classis);  
   c) festum Patroni principalis rite constituti totius Ordinis 
seu Congragationis, in universo Ordine vel Congregatione; 
aut Patroni principalis item rite constituti cuiusque 
provinciæ religiosæ, in singulis provinciis (I classis);  
   d) festum Patroni secundarii, ut supra (II classis);  
   e) festa Sanctorum et Beatorum, qui illius Ordinis vel 

Congregationis sodales fuerunt (II vel III classis, vel 
commemoratio). 

47. Festa particularia indulta sunt festa quæ, ex indulto 
Sanctæ Sedis, in calendariis particularibus inscribuntur. 

B – De calendario et festis in eo inscribendis 

48. Calendarium est universale aut particulare seu proprium. 

49. Calendarium universale est calendarium in usum Ecclesiæ 
universæ, quod Breviario ac Missali romano præficitur. 

50. Calendarium particulare seu proprium est diœcesanum 
aut religiosum; et conficitur inserendo calendario universali 
festa particularia.  
Huiusmodi autem calendarium particulare perpetuum 
conficiendum est respective ab Ordinario loci aut a supremo 
religionis Moderatore de consilio sui Capituli vel Consilii 
generalis, et approbari debet a S. Rituum Congregatione. 

51. Calendarium diœcesanum habet quælibet diœcesis et 
quodlibet aliud territorium ecclesiasticum cui præficitur 
«Ordinarius loci». 

52. In calendario diœcesano, præter festa universalia, inscribi 
debent: 

   a) festa propria (n. 42) et indulta universæ nationi et regioni 
seu provinciæ sive ecclesiasticæ sive civilis;  
   b) festa propria (n. 43) et indulta universæ diœcesi. 

53. Super huiusmodi calendario diœcesano conficitur: 

   a) calendarium cuiusque loci, addendo festa propria (n. 44) 
et indulta;  
   b) calendarium cuiusque ecclesiæ aut oratorii, item addendo 
festa loci propria (n. 44) et indulta, atque festa ipsi ecclesiæ 
propria (n. 45) et indulta;  
   c) calendarium Congregationum religiosarum seu 

Institutorum iuris pontificii, quæ ad recitationem divini 
Officii non obligantur; et Congregationum iuris diœcesani, 
addendo festa loci propria (n. 44) et indulta; necnon et alia 
ipsis propria (nn. 45 et 46) et indulta. 

54. Calendarium religiosum habent: 

   a) Ordines regulares, et Moniales ac Sorores eiusdem 
Ordinis, necnon Tertiarii eidem aggregati in communi 
viventes et vota simplicia emittentes;  
   b) Congregationes religiosæ seu Instituta utriusque sexus, 
iuris pontificii, et sub regimine unius præsidis generalis 
constituta, si ad recitationem divini Officii, ex quovis capite, 
tenentur. 

55. In calendario religioso, præter festa universalia, inscribi 
debent festa propria (n. 46) et indulta ipsi Ordini seu 
Congregationi. 

56. Super huiusmodi calendario religioso conficitur: 

   a) calendarium cuiusque provinciæ religiosæ, addendo festa 
propria (n. 46) et indulta;  
   b) calendarium cuiusque ecclesiæ aut oratorii, item addendo 
festa propria (n. 45) et indulta, necnon et alia de quibus 
numero sequenti: quod calendarium vocatur etiam domus 
religiosæ. 

57. In singulis diœcesibus et locis, Religiosi, ii etiam qui 
alium ritum ac romanum sequuntur, celebrare tenentur, una 
cum clero diœcesano: 

   a) festum Patroni principalis nationis, regionis seu 
provinciæ sive ecclesiasticæ sive civilis, diœcesis, loci seu 
oppidi vel civitatis (I classis);  
   b) anniversarium Dedicationis ecclesiæ cathedralis (I classis);  
   c) alia festa actu feriata, si quæ sint, eodem gradu quo in 
calendario diœcesano inscribuntur. 

58. Religiosi, in celebrandis festis Sanctorum Ordinis seu 

Congregationis, quoad diem et Officium magis proprium, 
clero diœcesano se conformare tenentur, sicubi iidem Sancti 
tamquam Patroni principales (n. 57 a) recoluntur.  
Item, si festa Sanctorum aut Beatorum alicuius Ordinis seu 
Congregationis gradu superiore aut Officio magis proprio a 
clero alicuius diœcesis vel loci celebrantur, ibidem etiam a 
Religiosis eiusdem Ordinis seu Congregationis eodem gradu 
superiore aut Officio magis proprio celebrari possunt, 
dummodo eadem festa in utroque calendario, eodem die 
inscripta sint. 

C – De festorum die proprio 

59. Festa in calendaria iam inducta eo die celebrentur, quo 
nunc in calendariis inscripta inveniuntur. 

60. Pro novis festis universalibus, hæc serventur: 

   a) festa Sanctorum ordinarie diei natalicio assignentur, diei 
nempe quo Sanctus æternæ vitæ natus est; hoc die ex qualibet 
causa impedito, eadem festa assignentur diei a S. Sede 
determinando, qui proinde habebitur tamquam dies quasi-
natalicius;  
   b) pro ceteris festis, dies a S. Sede assignabitur.

61. Pro novis festis particularibus inducendis, hæc serventur: 

   a) festa propria Sanctorum vel Beatorum, ordinarie, diei 
natalicio assignentur, nisi sit impeditus aut aliter a S. Sede 
dispositum sit. Festa tamen alicuius loci vel ecclesiæ propria, 
quæ etiam in calendario universali vel diœcesano vel religioso 
gradu quidem inferiore inscribuntur, eodem die celebranda 
sunt ac in calendario universali vel diœcesano vel religioso;  
   b) si dies natalicius ignoretur, festa assignentur, cum 
approbatione S. Sedis, diei qui, in calendario perpetuo 
diœcesano vel religioso, sit IV classis;  
   c) si vero dies natalicius perpetuo impediatur pro universa 
diœcesi vel Religione vel ecclesia propria, festa in tali 
calendario particulari, si sint I vel II classis, assignentur 
proximiori diei sequenti qui non sit I vel II classis; si sint III 
classis, assignentur proximiori diei, qui ab aliis festis et 

Officiis paris aut superioris gradus liber exsistat;  
   d) festa particularia indulta inscribantur in calendario die a 
S. Sede in concessione assignato. 

62. Sancti vel Beati qui in calendario, ex quavis ratione, unico 
festo inscribuntur, semper simul celebrantur prout in 
Breviario habetur, quoties eodem gradu sunt colendi, etsi 
unus aut aliqui eorum sint magis proprii.  
Proinde: 

   a) si unus aut aliqui ex his Sanctis festo I classis essent 
colendi, fit Officium de his tantum, omissis sociis;  
   b) si unus aut aliqui ex his Sanctis vel Beatis essent magis 
proprii et gradu superiore essent colendi, fit integrum 
Officium de magis propriis, cum commemoratione 
sociorum. 

Caput VII  
DE OCTAVIS 

 A – De octavis in genere 

63. Octava est celebratio summorum festorum per octo dies 
continuos protracta. 

64. Celebrantur tantum octavæ Nativitatis Domini, Paschatis 
et Pentecostes, exclusis omnibus aliis, sive in calendario 
universali sive in calendariis particularibus. 

65. Octavæ sunt I aut II classis. 

B – De octavis I classis 

66. Octavæ I classis sunt octavæ Paschatis et Pentecostes. 
Dies infra has octavas sunt I classis. 

C – De octava II classis 

67. Octava II classis est octava Nativitatis Domini. Dies infra 
octavam sunt II classis; dies autem octavus est I classis. 

68. Octava Nativitatis Domini modo peculiari ordinatur, 
scilicet: 

   a) die 26 decembris, fit festum S. Stephani Protomart. (II 
classis);  
   b) die 27 decembris, fit festum S. Ioannis Ap. et Evang. (II 
classis);  
   c) die 28 decembris, fit festum Ss. Innocentium Mart. (II 
classis);  
   d) die 29 decembris, fit commemoratio S. Thomæ Episcopi 
et Mart.;  
   e) die 31 decembris, fit commemoratio S. Silvestri I Papæ et 
Conf.;  
   f) ex festis particularibus ea tantum admittuntur quæ sunt I 
classis et in honorem Sanctorum qui in calendario universali 
his diebus inscribuntur, etsi tantum ad modum 
commemorationis; cetera transferuntur post octavam. 

69. De dominica infra octavam Nativitatis Domini, quæ 
scilicet a die 26 ad 31 decembris occurrit, semper fit Officium 
cum commemoratione festi forte occurrentis, iuxta rubricas, 
nisi dominica incidat in festum I classis: quo in casu, fit de 
festo cum commemoratione dominicæ. 

70. Normæ peculiares pro ordinandis Officio et Missa infra 
octavam Nativitatis Domini inveniuntur in rubricis Breviarii 
et Missalis. 

Caput VIII  
DE ANNI TEMPORIBUS 

A – De tempore Adventus 

71. Tempus sacri Adventus decurrit a I Vesperis dominicæ I 
Adventus usque ad Nonam inclusive vigiliæ Nativitatis 
Domini.

B – De tempore natalicio 

72. Tempus natalicium decurrit a I Vesperis Nativitatis 

Domini usque ad diem 13 ianuarii inclusive. 

Huiusmodi autem temporis spatium comprehendit: 

   a) tempus Nativitatis, quod decurrit a I Vesperis Nativitatis 
Domini usque ad Nonam inclusive diei 5 ianuarii;  
   b) tempus Epiphaniæ, quod decurrit a I Vesperis Epiphaniæ 
Domini usque ad diem 13 ianuarii inclusive. 

C – De tempore Septuagesimæ 

73. Tempus Septuagesimæ decurrit a I Vesperis dominicæ in 
Septuagesima usque post Completorium feriæ III hebdomadæ 
Quinquagesimæ. 

D – De tempore quadragesimali 

74. Tempus quadragesimale decurrit a Matutino feriæ IV 
cinerum usque ad Missam Vigiliæ paschalis exclusive. 

Huiusmodi autem temporis spatium comprehendit: 

   a) tempus Quadragesimæ, quod decurrit a Matutino feriæ IV 
cinerum usque ad Nonam inclusive sabbati ante dominicam I 
Passionis;  
   b) tempus Passionis, quod decurrit a I Vesperis dominicæ I 
Passionis usque ad Missam Vigiliæ paschalis exclusive.

75. Hebdomada a dominica II Passionis seu in palmis usque 
ad Sabbatum sanctum inclusive dicitur Hebdomada sancta; 
tres autem ultimi dies eiusdem hebdomadæ Tridui sacri 
designantur. 

E – De tempore paschali 

76. Tempus paschale decurrit ab initio Missæ Vigiliæ 
paschalis usque ad Nonam inclusive sabbati in octava 
Pentecostes. 
Huiusmodi autem temporis spatium comprehendit: 

   a) tempus Paschatis, quod decurrit ab initio Missæ Vigiliæ 

paschalis usque ad Nonam inclusive vigiliæ Ascensionis 
Domini;  
   b) tempus Ascensionis, quod decurrit a I Vesperis Ascensionis 
Domini usque ad Nonam inclusive vigiliæ Pentecostes;  
   c) octavam Pentecostes, quæ decurrit a Missa vigiliæ 
Pentecostes usque ad Nonam inclusive sabbati sequentis. 

F – De tempore «per annum» 

77. Tempus «per annum» decurrit a die 14 ianuarii usque ad 
Nonam sabbati ante dominicam in Septuagesima, et a I 
Vesperis festi Ss.mæ Trinitatis, id est dominicæ I post 
Pentecosten, usque ad Nonam inclusive sabbati ante 
dominicam I Adventus.

Caput IX  
DE SANCTA MARIA IN SABBATO 

78. In sabbatis, in quibus occurrit Officium de feria IV classis, 
fit de sancta Maria in sabbato. 

79. Officium sanctæ Mariæ in sabbato incipit a Matutino et 
explicit post Nonam. 

Caput X  
DE LITANIIS MAIORIBUS ET MINORIBUS 

A – De Litaniis maioribus 

80. Litaniæ maiores assignatæ sunt diei 25 aprilis; si vero eo 
die occurrit dominica Paschatis vel feria II post Pascha, 
transferuntur in sequentem feriam III. 

81. De Litaniis maioribus nihil fit in Officio, sed tantum in 
Missa. Earum autem commemoratio non est habenda 
commemoratio «de Tempore». 

82. Iuxta ecclesiarum et locorum condiciones et 
consuetudines, cuius rei iudex est Ordinarius loci, hoc die fit 
processio, in qua dicuntur Litaniæ Sanctorum (quæ tamen 

http://www.ecclesiacatholica.com/missale%20romanum/rubricae%20generales.htm (15 of 30)2006-09-16 10:21:21



ARCHIVUM LITURGICUM - MISSALE ROMANUM - RUBRICÆ GENERALES

non duplicantur) cum suis precibus. 

83. Si autem processio fieri nequit, locorum Ordinarii 
instituant peculiares supplicationes, in quibus dicantur 
Litaniæ Sanctorum et aliæ preces in processione fieri solitæ. 

84. Omnes qui ad recitationem divini Officii obligantur, 
processioni vero aut aliis peculiaribus supplicationibus, de 
quibus numero præcedenti, non intersunt, tenentur dicere, 
hoc die, Litanias Sanctorum cum suis precibus, lingua latina. 

85. Si Litaniæ Sanctorum cum suis precibus, iuxta locorum 
consuetudinem, in processione vel aliis peculiaribus 
supplicationibus, lingua vernacula, una cum fidelibus 
dicuntur, ii qui ad recitationem divini Officii obligantur, et 
his supplicationibus rite intersunt, non tenentur has preces 
lingua latina iterare. 

86. Missa de Rogationibus regulariter dicenda est expleta 
processione, iuxta ea quæ in nn. 346-347 statuuntur. 
Convenit autem ut Missa de Rogationibus dicatur etiam post 
perculiares supplicationes, quæ locum tenent processionis, 
etsi horis vespertinis peragantur. 

B – De Litaniis minoribus seu de Rogationibus 

87. Litaniæ minores seu Rogationes, per se, assignantur feriis 
II, III et IV ante festum Ascensionem Domini.  
Ordinariis autem locorum facultas tribuitur eas transferendi 
ad alios tres dies continuos magis opportunos iuxta regionum 
diversitatem aut consuetudinem aut necessitate. 

88. De Litaniis minoribus nihil fit in Officio, sed tantum in 
Missa quæ connectitur cum processione aut aliis peculiaribus 
supplicationibus. 

89. Ad processionem aut alias peculiares supplicationes et 
Missam aut commemorationem quod attinet, serventur quæ 
supra de Litaniis maioribus statuta sunt (nn. 81-83 et 86). 

90. Litaniæ Sanctorum cum suis precibus, his diebus, 

dicuntur tantum in processione aut aliis supplicationibus (cfr. 
n. 85). Proinde, qui ad recitationem divini Officii obligantur, 
processioni vero aut aliis peculiaribus supplicationibus non 
intersunt, non tenentur dicere, his diebus, Litanias 
Sanctorum cum suis precibus. 

Caput XI  
DE PRÆCEDENTIA DIERUM 

LITURGICORUM 

91. Præcedentia dierum liturgicorum, sublatis quibuslibet 
aliis titulis vel normis, unice regitur ex sequenti 

TABELLA DIERUM LITURGICORUM 
SECUNDUM ORDINEM PRÆCEDENTIÆ 

DISPOSITA 

Dies liturgici I classis 

1. Festum Nativitatis Domini, dominica 
Resurrectionis et dominica Pentecostes (I classis 
cum octava).  
2. Triduum sacrum.  
3. Festa Epiphaniæ et Ascensionis Domini, Ss.
mæ Trinitatis, Corporis Christi, Cordis Iesu et 
Christi Regis.  
4. Festa Immaculatæ Conceptionis et 
Assumptionis B. Mariæ Virg.  
5. Vigilia et dies octavus Nativitatis Domini.  
6. Dominicæ Adventus, Quadragesimæ et 
Passionis, et dominica in albis.  
7. Feriæ I classis superius non nominatæ, 
nempre: IV cinerum et II, III et IV Hebdomadæ 
sanctæ.  
8. Commemoratio omnium Fidelium 
defunctorum, quæ tamen locum cedit dominicæ 
occurrenti. 
9. Vigilia Pentecostes.  
10. Dies infra octavas Paschatis et Pentecostes.  

11. Festa I classis Ecclesiæ universæ superius non 
nominata.  
12. Festa I classis propria, nempe: 

   1) Festum Patroni principalis rite 
constituti: a) nationis, b) regionis seu 
provinciæ sive ecclesiasticæ sive 
civilis, c) diœcesis.  
   2) Anniversarium Dedicationis 
ecclesiæ cathedralis.  
   3) Festum Patroni principalis rite 
constituti loci seu oppidi vel civitatis.  
   4) Festum et anniversarium 
Dedicationis ecclesiæ propriæ, aut 
oratorii publici vel semipublici, quod 
locum tenet ecclesiæ.  
   5) Titulus ecclesiæ propriæ.  
   6) Festum Tituli Ordinis seu 
Congregationis.  
   7) Festum Fundatoris canonizati 
Ordinis seu Congregationis.  
   8) Festum Patronis principali rite 
constituti Ordinis seu 
Congregationis, et provinciæ 
religiosæ.  
   9) Festa indulta I classis, primum 
mobilia, deinde fixa. 

Dies liturgici II classis 

14. Festa Domini II classis, primum mobilia, 
deinde fixa.  
15. Dominicæ II classis.  
16. Festa II classis Ecclesiæ universæ, quæ non 
sunt Domini.  
17. Dies infra octavam Nativitatis Domini.  
18. Feriæ II classis, nempe: Adventus a die 17 ad 
diem 23 decembris inclusive, et feriæ Quatuor 
Temporum Adventus, Quadragesimæ et mensis 
septembris.  

19. Festa propria II classis, nempe: 

   1) Festum Patroni secundarii rite constituti: a) 
nationis, b) regionis seu provinciæ sive 
ecclesiasticæ sive civilis, c) diœcesis, d) loci seu 
oppidi vel civitatis.  
   2) Festa Sanctorum aut Beatorum, de quibus n. 
43 d.  
   3) Festa Sanctorum alicui ecclesiæ propria (n. 
45 c).  
   4) Festum Fundatoris beatificati Ordinis seu 
Congregationis (n. 46 b).  
   5) Festum Patroni secundarii rite constituti 
Ordinis seu Congregationis et provinciæ 
religiosæ (n. 46 d).  
   6) Festa Sanctorum aut Beatorum, de quibus n. 
46 e. 

20. Festa indulta II classis, primum mobilia, deinde fixa.  
21. Vigiliæ II classis. 

Dies liturgici III classis 

22. Feriæ Quadragesimæ et Passionis, a feria V post cineres 
usque ad sabbatum ante dominicam II Passionis inclusive, 
exceptis feriis Quatuor Temporum.  
23. Festa III classis, in calendariis particularibus inscripta, et 
quidem primum festa propria, nempe: 

   1) Festa Sanctorum aut Beatorum, de quibus n. 
43 d.  
   2) Festa Beatorum alicui ecclesiæ propria (n. 45 
d).  
   3) Festa Sanctorum aut Beatorum, de quibus n. 
46 e; deinde festa indulta, primum mobilia, 
deinde fixa. 

24. Festa III classis, in calendario Ecclesiæ universæ inscripta, 
primum mobilia, deinde fixa.  
25. Feriæ Adventus usque ad diem 16 decembris inclusive, 

exceptis feriis Quatuor Temporum.  
26. Vigilia III classis. 

Dies liturgici IV classis 

27. Officium sanctæ Mariæ in sabbato.  
28. Feriæ IV classis. 

Caput XII  
DE DIERUM LITURGICORUM 

OCCURRENTIA 

92. Occurrentia dicitur occursus duorum vel plurium 
Officiorum uno eodemque die.  
Occurrentia autem dicitur accidentalis quando dies liturgicus 
mobilis et dies liturgicus fixus certis solummodo annorum 
intervallis simul occurrunt; perpetua vero quando duo dies 
liturgici quotannis simul occurrunt. 

93. Effectus occurrentiæ est, ut Officium diei liturgici gradus 
inferioris Officio gradus superioris cedat: quod fieri potest 
per minus nobilis omissionem, aut commemorationem, aut 
translationem, aut repositionem prout numeris sequentibus 
indicatur.

94. Commemoratio die fixo statuta non transfertur vel 
reponitur cum festo transferendo vel reponendo, sed fit suo 
die vel omittitur, iuxta rubricas. 

Caput XIII  
DE DIERUM LITURGICORUM 

OCCURRENTIA ACCIDENTALI  
EORUMQUE TRANSLATIONE 

95. Ius translationis in alium diem ob occurrentiam 
accidentalem cum die liturgico, qui in tabella præcedentiæ 
superiorem obtinet locum, competit solummodo festis I 
classis. Alia festa, ab Officio gradus superioris accidentaliter 
impedita, aut commemorantur aut, eo anno, penitus 

omittuntur, iuxta rubricas.  
Si vero duo festa eiusdem Divinæ Personæ aut duo festa 
eiusdem Sancti vel Beati simul occurrunt, fit de festo, quod in 
tabella præcedentiæ superiorem obtinet locum et aliud 
omittitur. 

96. Festum I classis impeditum a die qui in tabella 
præcedentiæ superiorem obtinet locum, transfertur in 
proximum sequentem diem qui non sit I vel II classis.  
Attamen: 

   a) festum Annuntiationis B. Mariæ Virg., quando est 
transferendum post Pascha, transfertur, tamquam in sedem 
propriam, in feriam II post dominicam in albis;  
   b) Commemoratio omnium Fidelium defunctorum, quando 
occurrit cum dominica, transfertur, tamquam in sedem 
propriam, in feriam II sequentem. 

97. Si eodem die plura festa I classis simul occurrant, ipso die 
celebratur festum, quod in tabella præcedentiæ superiorem 
obtinet locum; et alia transferuntur secundum ordinem quo 
in eadem tabella præcedentiæ inscripta sunt. 

98. Item, si plura festa I classis transferri contingat, quæ 
diebus subsequentibus occurrunt, servetur ordo quo in tabella 
præcedentiæ inscribuntur; in paritate autem Officium prius 
impeditum præcedit. 

99. Festa translata sunt eiusdem gradus ac in sede propria. 

Caput XIV  
DE DIERUM LITURGICORUM 

OCCURRENTIA PERPETUA  
EORUMQUE REPOSITIONE 

100. Ius repositionis in alium diem, ob occurrentiam 
perpetuam cum die liturgico, qui in tabella præcedentiæ 
superiorem obtinet locum, competit omnibus festis I et II 
classis, necnon festis particularibus III classis extra Adventum 
et Quadragesimam occurrentibus, quæ in tota diœcesi vel in 

http://www.ecclesiacatholica.com/missale%20romanum/rubricae%20generales.htm (21 of 30)2006-09-16 10:21:21



ARCHIVUM LITURGICUM - MISSALE ROMANUM - RUBRICÆ GENERALES

toto Ordine seu Congregatione vel in propria ecclesia 
impediuntur.  
Festa autem III classis Ecclesiæ universæ, in aliquo calendario 
particulare, et festa III classis diœceseos vel Ordinis seu 
Congregationis, in aliquibus tantum ecclesiis perpetuo 
impedita, perpetuo aut commemorantur aut penitus 
omittuntur, iuxta rubricas. 

101. Festa reponenda, si sint I vel II classis, assignentur 
proximiori diei sequenti qui non sit I vel II classis; si sint III 
classis, assignentur proximiori diei sequenti, qui ab aliis 
Officiis paris aut superioris gradus liber exsistat. 

102. Dies in quem festa perpetuo impedita reposita sunt, 
habetur tamquam dies proprius, in quo festum repositum 
celebratur sub eodem gradu ac in sede propria. 

Caput XV  
DE CONCURRENTIA DIERUM 

LITURGICORUM 

103. Concurrentia dicitur concursus Vesperarum diei liturgici 
currentis cum I Vesperis diei liturgici subsequentis.

104. In concurrentia præferuntur Vesperæ diei liturgici classis 
superioris, et alteræ commemorantur vel non, iuxta rubricas.

105. Quando vero dies liturgici, quorum Vesperæ 
concurrunt, sunt eiusdem classis, dicuntur integræ secundæ 
Vesperæ de Officio currenti et fit commemoratio sequentis, 
iuxta rubricas. 

Caput XVI  
DE COMMEMORATIONIBUS 

106. Quæ hic de commemorationibus statuuntur, valent tam 
pro Missa quam pro Officio, sive in occurrentia sive in 
concurrentia. 

107. Commemorationes sunt aut privilegiatæ aut ordinariæ. 

108. Commemorationes privilegiatæ fiunt in Laudibus et in 
Vesperis necnon in omnibus Missis; commemorationes vero 
ordinariæ fiunt tantum in Laudibus, in Missis conventualibus 
et in omnibus Missis lectis. 

109. Commemorationes privilegiatæ sunt commemorationes: 

   a) de dominica;  
   b) de die liturgico I classis;  
   c) de diebus infra octavam Nativitatis Domini;  
   d) de feriis Quatuor Temporum mensis septembris;  
   e) de feriis Adventus, Quadragesimæ et Passionis;  
   f) de Litaniis maioribus, in Missa. 

Omnes aliæ commemorationes sunt commemorationes 
ordinariæ. 

110. In Officio et Missa S. Petri semper fit commemoratio S. 
Pauli, et vicissim. Hæc commemoratio dicitur inseparabilis; et 
duæ orationes adeo in unam coalescere censentur ut, in 
numero orationum computando, pro unica habeantur. 
Proinde: 

   a) in Officio S. Petri aut S. Pauli, oratio alterius Apostoli 
additur, ad Laudes et Vesperas, sub unica conclusione, 
orationi diei, absque antiphona et versu;  
   b) in Missa S. Petri aut S. Pauli, oratio alterius Apostoli 
additur, sub unica conclusione, orationi diei;  
   c) quoties vero oratio unius Apostoli addenda est ad modum 
commemorationis, huic orationi additur altera immediate, 
ante omnes alias commemorationes. 

111. Ratio admittendi commemorationes hæc est: 

   a) in diebus liturgicis I classis et in Missis in cantu non 
conventualibus, nulla admittitur commemoratio, præter 
unam privilegiatam;  
   b) in dominicis II classis, una tantum admittitur 
commemoratio, scilicet de festo II classis, quæ tamen 
omittitur si commemoratio privilegiata facienda sit;  

   c) in aliis diebus liturgicis II classis, una tantum admittitur 
commemoratio, scilicet aut una privilegiata aut una 
ordinaria;  
   d) in diebus liturgicis III et IV classis, duæ tantum 
admittuntur commemorationes. 

112. Ad commemorationes et orationes quod attinet, hæc 
insuper serventur: 

   a) Officium, Missa aut commemoratio de aliquo festo vel 
mysterio unius Divinæ Personæ excludit commemorationem 
aut orationem de alio festo vel mysterio eiusdem Divinæ 
personæ;  
   b) Officium, Missa aut commemoratio de dominica excludit 
commemorationem aut orationem de festo vel mysterio 
Domini, et vicissim;  
   c) Officium, Missa aut commemoratio de Tempore excludit 
aliam commemorationem de Tempore;  
   d) item, Officium, Missa aut commemoratio de B. Maria 
Virg. aut de aliquo Sancto vel Beato excludit aliam 
commemorationem aut orationem in qua eiusdem B. Mariæ 
Virg., vel Sancti aut Beati intercessio imploretur: quod tamen 
non valet de oratione dominicæ vel feriæ, in qua fit invocatio 
eiusdem Sancti. 

113. Commemoratio de Tempore fit primo loco. In 
admittendis et ordinandis aliis commemorationibus, servetur 
ordo tabellæ præcedentiæ. 

114. Quælibet commemoratio, quæ numerum pro singulis 
diebus liturgicis statutum superet, omittitur. 

Caput XVII  
DE CONCLUSIONE ORATIONUM 

115. Conclusio orationum tam in Missa quam in Officio hæc 
est: 

   a) si oratio dirigitur ad Patrem, concluditur: Per Dóminum 
nostrum Iesum Christum Fílium tuum, qui tecum vivit et 

regnat in unitáte Spíritus Sancti, Deus, per ómnia sǽcula 
sǽculorum. Amen;  
   b) si oratio dirigitur ad Patrem, sed in eius principio fit 
mentio Filii, concluditur: Per eúndem Dóminum nostrum, 
etc. ut supra;  
   c) si oratio dirigitur ad Patrem, sed in fine ipsius fit mentio 
Filii, concluditur: Qui tecum vivit et regnat in unitáte 
Spíritus Sancti, Deus, per ómnia sǽcula seculórum. Amen;  
   d) si oratio dirigitur ad Filium, concluditur: Qui vivis et 
regnas cum Deo Patre in unitáte Spíritus Sancti, Deus, per 
ómnia sǽcula sǽculorum. Amen;  
   e) si in oratione facta est mentio Spiritus Sancti, in 
conclusione dicitur: ... in unitáte eiúsdem Spíritus Sancti, etc. 

116. Servandæ sunt etiam aliæ peculiares conclusiones in 
libris liturgicis quandoque notatæ. 

Caput XVIII  
DE COLORIBUS PARAMENTORUM 

A – De coloribus paramentorum in genere 

117. Paramenta altaris, celebrantis et ministrorum debent esse 
coloris convenientis Officio et Missæ diei aut alteri Missæ 
celebrandæ, secundum usum Romanæ Ecclesiæ, quæ quinque 
coloribus uti consuevit: albo, rubro, viridi, violaceo et nigro.  
Indulta tamen et consuetudines legitimæ circa usum aliorum 
colorum in suo robore manent.  
Sicubi vero in regionibus Missionum, ex probata et originali 
traditione gentis indigenæ, significatio unius vel alterius 
coloris liturgici Ecclesiæ Romanæ cum significatione quæ illis 
populis congenita est non congruit, Conferentiæ episcopali 
eiusdem regionis, vel maioris territorii, si ita magis conveniat, 
facultas datur, ut in locum coloris inepti alium colorem 
magis aptum substituant; hoc tamen non fiat inconsulta S. 
Rituum Congregatione. 

118. Ad colorem paramentorum in Missis votivis lectis IV 
classis quod attinet, ea quæ n. 323 traduntur, recolantur. 

http://www.ecclesiacatholica.com/missale%20romanum/rubricae%20generales.htm (25 of 30)2006-09-16 10:21:21



ARCHIVUM LITURGICUM - MISSALE ROMANUM - RUBRICÆ GENERALES

B – De colore albo 

119. Colore albo utendum est in Officio et Missa de Tempore: 

   a) a festo Nativitatis Domini usque ad expletum tempus 
Epiphaniæ;  
   b) a Missa Vigiliæ paschalis usque ad Missam vigiliæ 
Pentecostes exclusive. 

120. Adhibetur color albus in Officio et Missa de festis: 

   a) Domini, exceptis festis de mysteriis et instrumentis 
Passionis;  
   b) B. Mariæ Virg., etiam in benedictione et processione 
candelarum die 2 februarii;  
   c) Ss. Angelorum;  
   d) Omnium Sanctorum (1 novembris);  
   e) Sanctorum non Martyrum;  
   f) S. Ioannis Ap. et Ev. (27 decembris); Cathedræ S. Petri 
(22 februarii); Conversionis S. Pauli (25 ianuarii); Nativitatis 
S. Ioannis Baptistæ (24 iunii). 

121. Colorem album requirunt Missæ votivæ: 

   a) quæ respondent festis, de quibus numero præcedenti;  
   b) de D. N. Iesu Christo, summo atque æterno Sacerdote;  
   c) de coronatione Summi Pontificis, et de anniversariis 
Summi Pontificis et Episcopi diœcesani;  
   d) «Pro Sponsis». 

122. Demum adhibetur color albus, feria V Hebdomadæ 
sanctæ, in Missa Chrismatis et in Missa in Cena Domini; 
necnon, a diacono, pro cantu præconii paschalis et, a 
celebrante, ad renovationem promissionum baptismatis in 
Vigilia paschali.

C – De colore rubro 

123. Rubro colore utendum est in Officio et Missa de Tempore 
a Missa vigiliæ Pentecostes usque ad Nonam sabbati 
sequentis. 

124. Item adhibetur color ruber in Officio et Missa de festis: 

   a) mysteriorum et instrumentorum Passionis Domini;  
   b) Sanctorum Apostolorum et Evangelistarum, in eorum 
die natalicio, excepto festo S. Ioannis (27 decembris);  
   c) Commemorationis S. Pauli Apostoli (30 iunii);  
   d) Commemorationis omnium Ss. Summorum Pontificum;  
   e) Sanctorum Martyrum, quorum colitur aut martyrium, 
aut inventio, aut translatio;  
   f) Sanctarum Reliquiarum. 

125. Colorem rubrum requirunt Missæ votivæ: 

   a) de Passione Domini;  
   b) de Spiritu Sancto;  
   c) de Mysteriis et Sanctis, de quibus numero præcedenti;  
   d) pro eligendo Summo Pontifice. 

126. Demum adhibetur color ruber, dominica II Passionis seu 
in palmis, ad benedictionem et processionem ramorum.

D – De colore viridi 

127. Color viridis adhibetur in Officio et Missa de Tempore: 

   a) a die 14 ianuarii usque ad sabbatum ante Septuagesimam;  
   b) a feria II post dominicam I post Pentecosten, usque ad 
sabbatum ante Adventum. 

Excipiuntur feriæ Quatuor Temporum mensis septembris et 
vigiliæ II et III classis, extra tempus paschale. 

E – De colore violaceo 

128. Color violaceus adhibetur in Officio et Missa de Tempore: 

   a) a dominica I Adventus usque ad vigiliam Nativitatis 
Domini inclusive;  
   b) a dominica in Septuagesima usque ad Vigiliam paschalem, 
exceptis: benedictione et processione ramorum in dominica II 

Passionis; Missa sive Chrismatis sive in Cena Domini feria V 
Hebdomadæ sanctæ; Actione liturgica feria VI in Passione et 
Morte Domini usque ad Communionem exclusive; necnon 
cantu præconii paschalis, pro diacono, et renovatione 
promissionum baptismatis, pro celebrante, in Vigilia 
paschali;  
   c) in feriis Quatuor Temporum mensis septembris;  
   d) in vigiliis II et III classis, extra tempus paschale. 

129. Missæ votivæ, quæ colorem violaceum requirunt, sunt: 

   a) Pro Fidei propagatione;  
   b) Pro Ecclesiæ defensione;  
   c) Pro unitate Ecclesiæ;  
   d) Tempore belli;  
   e) Pro pace;  
   f) Pro vitanda mortalitate;  
   g) Pro remissionem peccatorum;  
   h) Pro peregrinantibus et iter agentibus;  
   i) Pro infirmis;  
   l) Ad postulandam gratiam bene moriendi;  
   m) Pro quacumque necessitate. 

130. Adhibetur color violaceus etiam: 

   a) ad processionem et Missam in Litaniis maioribus et 
minoribus;  
   b) ad benedictionem cinerum;  
   c) ad Communionem in Actione liturgica feriæ VI in 
Passione et Morte Domini;  
   d) in Missis de Commemoratione omnium Fidelium 
defunctorum, quæ celebrantur tempore expositionis Ss.mi 
Sacramenti pro oratione Quadraginta Horarum. 

131. Paramenta coloris rosacei adhiberi possunt, dominica III 
Adventus et dominica IV Quadragesimæ, sed in Officio et 
Missa diei dominici tantum. 

F – De colore nigro 

132. Nigro colore utendum est: 

   a) in Actione liturgica feriæ VI in Passione et Morte 
Domini, usque ad Communionem exclusive;  
   b) in Officiis ac Missis defunctorum, excepto casu de quo 
supra, n. 130 d. 

Caput XIX  
DE USU ET QUALITATE PARAMENTORUM 

133. In Missa, sacerdos celebrans semper utitur planeta seu 
casula. 

134. Episcopus, et alii qui usu Pontificalium gaudent, si 
solemniter celebrant, planetam induunt super dalmaticam et 
tunicellam. 

Item, planetam super dalmaticam et tunicellam induit 
Episcopus, etiam in Missa lecta: 

   a) in consecratione Episcopi;  
   b) in collatione sacrorum Ordinum;  
   c) in benedictione Abbatis;  
   d) in benedictione Abbatissæ;  
   e) in benedictione et consecratione Virginum;  
   f) in consecratione ecclesiæ et altaris. 

Attamen Episcopus aliique de quibus supra, ex rationabili 
causa, a sumenda tunicella et dalmatica subter planetam 
abstinere possunt. 

135. Pluviale adhibetur: 

   a) in Officio Laudum et Vesperarum, quando solemniter 
dicitur;  
   b) in benedictionibus quæ fiunt ad altare;  
   c) in processionibus;  
   d) in absolutione super cadaver aut super tumulum;  
   e) in Missa pontificali, a presbytero assistente;  
   f) ad «orationes solemnes» in Actione liturgica feriæ VI in 
Passione et Morte Domini;  

   g) in Vigilia paschalis. 

136. Cum celebrans utitur pluviali, nunquam adhibet 
manipulum; et si pluviale haberi non potest, in 
benedictionibus quæ fiunt ad altare, sacerdos stat in alba cum 
stola, sine planeta et manipulo. 

137. Dalmatica et tunicella utuntur diaconus, respective 
subdiaconus, quando sacerdoti ministrant: 

   a) in Missa;  
   b) in benedictionibus ad altare;  
   c) in processionibus. 

Attamen cum sacerdos celebrans stat sine pluviali, etiam 
ministri stant sine dalmatica et tunicella.  
Planetæ plicatæ et stola latior amplius non adhibentur.

 
Archivum Liturgicum 

RUBRICÆ GENERALES MISSALIS ROMANI

I - Notiones et normæ 
generales

 
Acrosanctum Missæ Sacrificium, iuxta canones 
et rubricas celebratum, est actus cultus publici, 
nomine Christi et Ecclesiæ Deo redditi. 
Denominatio proinde « Missæ privatæ » 

vitetur.

270. Missa cum Officio divino summum totius christiani 
cultus constituit; Missa proinde per se cum Officio diei 
concordare debet. 
Dantur tamen etiam Missæ extra ordinem Officii, scilicet 
votivæ, aut defunctorum.

271. Missarum species duæ sunt: Missa in cantu et Missa 
lecta. 
Missa dicitur in cantu, si sacerdos celebrans partes ab ipso 
iuxta rubricas cantandas revera cantu profert; secus dicitur 
lecta. 
Missa in cantu porro, si celebratur cum assistentia 
ministrorum sacrorum, appellatur Missa solemnis; si 
celebratur absque ministris sacris, vocatur Missa cantata. 
Missa solemnis demum, quæ ab Episcopo vel ab aliis 
facultatem habentibus celebratur cum solemnitatibus in 
libris liturgicis statutis, dicitur Missa pontificalis.

272. Missa natura sua postulat, ut omnes adstantes, 

secundum modum sibi proprium, eidem participent. 
Varios autem modos, quibus fideles sacrosancto Missæ 
Sacrificio actuose participare possunt, ita oportet moderari, 
ut periculum cuiusvis abusus amoveatur, et præcipuus 
eiusdem participationis finis obtineatur, plenior scilicet Dei 
cultus et fidelium ædificatio. 
De hac fidelium actuosa participatione fusius actum est in 
Instructione de Musica sacra et sacra Liturgia a S. Rituum 
Congregatione data die 3 septembris anni 1958.

273. Rubricæ quæ sequuntur valent tam pro Missis in cantu 
quam pro Missis lectis, nisi aliter expresse caveatur.

 
II - De calendario adhibendo in Missæ celebratione

274. Missa dicenda est iuxta calendarium aut ecclesiæ vel 
oratorii in quo Missa celebratur, aut loci, aut ipsius 
sacerdotis celebrantis, aut Ecclesiæ universæ, prout infra 
exponitur.

275. In ecclesia vel oratorio publico, quilibet sacerdos, tam 
diœcesanus quam religiosus, celebrare tenetur iuxta 
calendarium ipsius ecclesiæ vel oratorii publici. 
Idem servetur in oratorio semipublico principali seminarii, 
domus religiosæ, collegii, nosocomii, carceris et similium.

276. In oratoriis secundariis seminarii, domus religiosæ, 
collegii, nosocomii, carceris et similium, quilibet sacerdos 
sequi potest aut calendarium ipsius oratorii aut proprium.

277. In oratoriis privatis, et cum celebrat super altare 
portatile extra locum sacrum, quilibet sacerdos sequi potest 
aut calendarium loci (n. 53 a) aut proprium.

278. De festis Patroni principalis nationis, regionis seu 
provinciæ sive ecclesiasticæ sive civilis, diœcesis, oppidi seu 
civitatis, necnon de anniversario Dedicationis ecclesiæ 
cathedralis et aliis festis actu feriatis, si quæ sint, quilibet 
sacerdos Missam celebrare debet, etiamsi secus calendarium 

proprium sequi posset.

279. Oratorium fixe constitutum in navibus est oratorium 
publicum; et in eo adhiberi debet calendarium Ecclesiæ 
universæ. Cum autem quis celebrat extra huiusmodi 
oratorium, super altare portatile, adhibere potest vel 
calendarium Ecclesiæ universæ vel calendarium proprium. 
Idem facere potest qui legitime celebrat in itinere aëreo, 
fluviali vel viæ ferreæ.

280. In seminariis et collegiis clericorum diœcesanis, 
Religiosis commissis; necnon in seminariis et collegiis 
clericorum interdiœcesanis, regionalibus, nationalibus et 
intemationalibus, etiam Religiosis commissis, idem 
adhibetur calendarium, quod præcipitur pro recitatione 
divini Officii in communi (nn. 154-155 rubricarum Breviarii 
romani).

281. In collegiis et domibus interprovincialibus, 
nationalibus et internationalibus Religiosorum, 
adhibendum est calendarium proprium Ordinis seu 
Congregationis universæ (n. 55), additis tantum festis de 
quibus n. 57.

282. Calendarium diœcesanum, additis festis loci et ecclesia 
vel oratorii propriis, adhiberi debet:  
    a) in ecclesiis cathedralibus, etsi Religiosis sint commissa; 
    b) in ecclesiis et oratoriis propriis cleri diœcesani, etsi 
chorum Religiosorum adnexum habeant, qui cum ecclesia 
per crates tantum communicat; 
    c) in ecclesiis et oratoriis Religiosorum utriusque sexus, 
qui calendarium proprium non habent, additis tamen festis 
ipsis propriis et indultis; 
    d) in ecclesiis et oratoriis Religiosorum, quæ clero 
diœcesano commissa sunt, aut adnexum habent chorum 
Canonicorum; non autem si ecclesia vel oratorium alicui 
sacerdoti in particulari est commissum; 
    e) in ecclesia et oratorio principali seminarii, etsi 
Religiosis sit commissum, data tamen facultate addendi festa 
de quibus n.154 rubricarum Breviarii romani.

283. Calendarium religiosum, additis festis de quibus n. 57 
atque festis ecclesiæ vel oratorii propriis adhiberi debet: 
    a) in ecclesiis et oratoriis principalibus Religiosorum, qui 
calendarium proprium habent, etsi sint parœcialia; 
    b) in ecclesiis et oratoriis cleri diœcesani, quæ Religiosis 
commissa sunt, aut ipsis Religiosis inserviunt pro publica 
divini Officii recitatione, etsi sint parœcialia; non autem si 
ecclesia vel oratorium alicui Religioso in particulari est 
commissum; 
    c) in ecclesiis et oratoriis Tertiariorum utriusque sexus, 
etsi solum Officium parvum B. Mariæ Virg. recitent; 
    d) in oratoriis secundariis seminarii Religiosis commissis, 
si hæc oratoria ipsis Religiosis tantum inserviunt.

284. Sacerdos qui celebrat in ecclesia vel oratorio ubi ritus 
diversus viget, stare debet calendario ipsius ecclesia, vel 
oratorii quoad festa eorumque gradum, commemorationes 
et collectam imperatam. In ordinanda autem Missa, sumere 
debet partes variabiles proprias illius ritus, retentis 
cæremoniis et Ordinario proprii ritus.

 
III - De Missa conventuali

285. Nomine Missæ conventualis intellegitur Missa quæ ab 
iis, qui per leges Ecclesiæ choro adstringuntur, in 
coniunctione cum Officio divino cotidie celebranda est.

286. Singulis diebus una tantum dicenda est Missa 
conventualis, quæ cum Officio in choro recitato concordare 
debet, exceptis diebus de quibus infra nn. 289-294. 
Obligatio tamen alias Missas in choro celebrandi ex piis 
fundationibus vel alia legitima causa, firma manet.

287. Missa conventualis dicenda est post Tertiam, nisi 
communitatis moderator, gravi de causa, eam post Sextam 
vel Nonam dicendam esse censuerit. 
In vigilia Pentecostes, Missa conventualis dicitur post 
Nonam.

288. Missa conventualis per se solemnis esse debet, vel 
saltem cantata. Ubi vero per leges particulares vel per 
peculiaria indulta a solemnitate Missæ in choro dispensatum 
fuerit, convenit ut Missæ conventuali lectæ chorales 
participationem liturgicam directam præstent, partes saltem 
Ordinarii Missæ recitando. Porro iidem chorales 
prohibentur quominus, inter Missam conventualem, Horas 
canonicas choraliter prosequantur.

289. In omnibus feriis IV classis, nisi aliter præscribatur, 
loco Missæ conventualis Officio conformis, dici potest, sine 
commemoratione feriæ: 
    a) aut Missa quæ respondet commemorationi in Officio 
diei forte occurrenti; 
    b) aut Missa de Mysterio, Sancto vel Beato, cuius elogium 
eo die habetur in Martyrologio vel eius Appendice pro 
respectivis Ecclesiis approbata; 
    c) aut una ex Missis votivis quæ in Missali, pro Missa 
conventuali, per hebdomadam disponuntur;  
    d) aut quælibet alia Missa, quæ tamquam votiva celebrari 
permittitur.

290. Missa conventualis pro defunctis sacerdotibus, 
benefactoribus et aliis, excepto tempore natalicio et paschali: 
    a) dici debet, quolibet mense, excepto mense novembri, 
prima feria IV classis; 
    b) dici potest, qualibet hebdomada, prima feria IV classis. 
Sumitur Missa « cotidiana » cum oratione Deus, véniæ 
largítor.

291. In diebus Litaniarum tam maiorum quam minorum, 
ubi fit processio, aut fiunt aliæ peculiares supplicationes, 
Missa conventualis dici debet de Rogationibus (nn. 346-347).

292. In die coronationis Summi Pontificis, et in 
anniversariis eiusdem Summi Pontificis et Episcopi 
diœcesani, in ecclesiis cathedralibus et collegiatis, pro Missa 
conventuali dicitur Missa de ipsis anniversariis, iuxta nn. 
362-363.

293. In anniversario Episcopi proxime defuncti, necnon in 
anniversario quod infra octiduum omnium Fidelium 
defunctorum celebratur pro animabus omnium 
Episcoporum et ecclesiæ cathedralis Canonicorum 
defunctorum, in ipsa ecclesia cathedrali pro Missa 
conventuali dicitur Missa de iisdem anniversariis.

294. In anniversariis omnium defunctorum ali¬cuius 
Capituli aut Ordinis seu Congregationis ad chorum 
obligatæ, pro Missa conventuali dicitur Missa de iisdem 
anniversariis.

295. In Commemoratione omnium Fidelium defunctorum, 
pro Missa conventuali adhibenda est Missa quæ prima 
inscribitur hoc die; et chorales illi soli interesse tenentur.

296. In festo Nativitatis Domini, in choro dicuntur duæ 
Missæ conventuales, scilicet una in nocte et altera in die.

297. Cum Episcopus Missam solemniter celebrat, vel eidem 
assistit; aut cum in choro canitur Missa Officio non 
conformis, ratione alicuius solemnitatis externæ, chorales 
huic Missæ tantum interesse tenentur, etsi pro 
benefactoribus non applicetur, servata tamen lege de 
applicanda alia Missa per eum ad quem spectat.

IV - De Missa in dominicis et feriis

298. Omnes dominicæ, sive I sive II classis, propriam 
Missam habent. Attamen dominicæ post Epiphaniam, quæ 
transferuntur inter dominicam XXIII et XXIV post 
Pentecosten, sumunt antiphonas ad Introitum, ad 
Offertorium et ad Communionem, necnon graduale et 
Allelúia cum suo versu a dominica XXIII post Pentecosten, 
retentis orationibus, Epistola et Evangelio propriis.

299. Item propriam Missam habent omnes feriæ temporis 
Quadragesimæ et Passionis necnon Quatuor Temporum 
Adventus et septembris. In reliquis feriis dicitur Missa 
dominicæ præcedentis, nisi a rubricis aliter provisum sit.

http://www.ecclesiacatholica.com/missale%20romanum/rubricae%20generales%20missalis%20romani.htm (6 of 51)2006-09-16 10:21:48



ARCHIVUM LITURGICUM - MISSALE ROMANUM - RUBRICÆ GENERALES MISSALIS ROMANI

300. In sabbatis Quatuor Temporum et in sabbato « 
Sitiéntes », Missa in qua Ordines sacri conferuntur dicenda 
est de sabbato, etiam festo I vel II classis occurrente.

V - De Missis festivis

301. Missa de festo, sensu proprio, intellegitur Missa de 
Mysterio, Sancto vel Beato quæ celebratur secundum 
ordinem Officii.

302. Sensu autem latiore, dicuntur quoque Missæ de festo: 
    a) Missa de festo III classis ab alio festo eiusdem gradus 
impedito; 
    b) Missa de commemoratione in Officio diei occurrente; 
    c) Missa de Mysterio, Sancto vel Beato, cuius elogium eo 
die habetur in Martyrologio vel eius Appendice pro 
respectivis Ecclesiis approbata. 

303. Missæ festivæ numero præcedenti recensitæ omnibus 
iuribus liturgicis gaudent, ac si festum cum integro Officio 
celebraretur. Attamen: 
    a) Missa de festo III classis impedito dici potest suo die, 
solummodo si etiam festum impediens sit III classis; 
    b) Missa de commemoratione in Officio diei occurrente, 
et Missa de Mysterio, Sancto vel Beato, cuius elogium eo die 
habetur in Martyrologio vel eius Appendice pro respectivis 
Ecclesiis approbata, dici potest tantum si occurrit dies 
liturgicus IV classis.

304. Missæ quæ dicuntur festivæ sensu latiore prohibentur 
in ecclesiis unam tantum Missam habentibus: 
    a) quoties urgeat onus Missæ conventualis cui per alium 
sacerdotem satisfieri nequeat, nisi Missa, iuxta n. 289, 
tamquam conventualis dici possit; 
    b) quoties diebus Litaniarum dicenda sit, iuxta rubricas, 
Missa de Rogationibus.

305. Ad formulam autem Missæ festivæ eligendam extra 
Missam conventualem, hæc serventur:  

    a) pro festis quæ in Proprio Sanctorum habentur, 
sumitur Missa quæ, suo die, in Missali indicatur. Attamen, 
loco Missæ de Communi, sumi potest, ad libitum sacerdotis 
celebrantis, Missa propria de eodem festo, si habetur, inter 
Missas pro aliquibus locis; 
    b) pro festis quæ in Proprio Sanctorum non habentur, 
sumitur Missa de Communi. Quoties in eodem Communi 
plures exstant formulæ, eLectio fit ad libitum sacerdotis 
celebrantis. In singulis autem Communibus Epistolæ et 
Evangelia, quæ habentur sive in ipsis Missis sive ad calcem 
totius Communis, sumi possunt in qualibet Missa de eodem 
Communi. 
 
 

VI - De Missis votivis

A) De Missis votivis in genere

306. Nomine Missæ votivæ intellegitur Missa quæ dicitur 
extra ordinem Officii vel commemorationum diei currentis, 
aut non est de Mysterio, vel Sancto eo die in Martyrologio 
elogium habente.

307. Missa votiva potest esse:  
    a) de mysteriis Domini;  
    b) de beata Maria Virgine;  
    c) de Angelis; 
    d) de Sanctis;  
    e) ad diversa.

308. Tamquam Missæ votivæ, de mysteriis Domini, 
celebrari possunt: 
    a) in Ecclesia universa:  
        1) de Ss.ma Trinitate; 
        2) de Ss.mo Nomine Iesu;  
        3) de Ss.mo Corde Iesu; 
        4) de pretiosissimo Sanguine D. N. I. C.;  
        5) de Christo Rege; 
        6) de Ss.mo Eucharistiæ Sacramento; 

        7) de D. N. Iesu Christo, summo atque æterno 
Sacerdote; 
        8) de sancta Cruce; 
        9) de Passione Domini; 
        10) de sancta Familia Iesu, Mariæ, Ioseph;  
        11) de Spiritu Sancto; 
    b) in singulis ecclesiis, præter Missas supra memoratas, 
omnes Missæ de festis Domini quæ in calendariis 
particularibus inscribuntur, et aliæ Missæ votivæ, specialiter 
concessæ. 
Celebrari tamen nequeunt, tamquam votivæ, Missæ quæ 
referuntur ad mysteria vitæ Domini. 

309. De beata Maria Virgine celebrari possunt, tamquam 
votivæ: 
    a) in Ecclesia universa, Missæ quæ pro sancta Maria in 
sabbato, iuxta temporum diversitatem, in Missali 
assignantur, necnon omnes Missæ de festis B. Mariæ Virg. 
quæ in calendario universali inscribuntur; 
    b) in singulis ecclesiis, præter Missas supra memoratas, 
omnes Missæ de festis B. Mariæ Virg. quæ in calendariis 
particularibus inscribuntur, et aliæ Missæ votivæ specialiter 
concessæ. 
Partes variandæ iuxta diversa anni tempora, in his Missis 
deficientes, sumuntur e Communi festorum B. Mariæ Virg. 
Celebrari tamen nequeunt, tamquam votivæ, Missæ quæ 
referuntur ad mysteria vitæ eiusdem B. Mariæ Virginis, 
excepta Missa de eiusdem Immaculata Conceptione.

310. De Angelis celebrari possunt, tamquam votivæ: 
    a) Missæ de singulis festis Ss. Angelorum;  
    b) Missa votiva de Ss. Angelis feriæ III assignata.

311. De Sanctis celebrari possunt, tamquam votivæ, Missæ 
de quolibet Sancto canonizato elogium habente in 
Martyrologio romano, vel eius Appendice pro respectivis 
Ecclesiis approbata.

312. Missæ votivæ de Beatis permittuntur, ex Apostolico 
Indulto, unice in triduo quod in eorum honorem celebratur 

http://www.ecclesiacatholica.com/missale%20romanum/rubricae%20generales%20missalis%20romani.htm (9 of 51)2006-09-16 10:21:48



ARCHIVUM LITURGICUM - MISSALE ROMANUM - RUBRICÆ GENERALES MISSALIS ROMANI

intra annum a beatificatione.

313. Missæ votivæ « ad diversa » habentur in Missali, vel 
eius Appendice pro aliqua ecclesia approbata, pro 
peculiaribus circumstantiis vel necessitatibus celebrandæ.

314. Pro Missa votiva de mysteriis Domini sumitur Missa 
de respectivo festo, nisi expresse indicetur aliam esse 
adhibendam; aut peculiaris Missa votiva.

315. Pro Missa votiva de B. Maria Virg., de Angelis et de 
Sanctis sumitur Missa de respectivo festo, si in Missali 
habetur, sive in Proprio Sanctorum sive inter Missas pro 
aliquibus locis, nisi alia Missa tamquam votiva in Missali 
expresse indicetur. Quodsi festum in Missali desit, sumitur 
Missa de Communi. Quoties in eodem Communi plures 
exstant formulæ, eLectio fit ad libitum sacerdotis 
celebrantis. In singulis autem Communibus, Epistolæ et 
Evangelia, quæ habentur sive in ipsis Missis sive ad calcem 
totius Communis, sumi possunt in qualibet Missa de eodem 
Communi. 
Serventur tamen rubricæ de mutandis nonnullis partibus 
vel verbis, iuxta anni tempora et iuxta qualitatem mere 
votivam huius Missæ.

316. Pro aliqua peculiari necessitate, sumitur Missa votiva 
propria, si habetur in Missali; ea vero deficiente, sumitur 
«Missa pro quacumque necessitate», adhibitis, loco 
orationum huius Missæ, orationibus necessitati occurrenti 
convenientibus, si inter « Orationes diversas » inveniuntur.

317. Quævis Missa votiva de mysteriis Domini, de B. Maria 
Virg. vel Sancto, prohibetur quoties occurrit dies liturgicus 
I vel II classis in quo fit Officium de eadem Persona. Tunc, 
loco Missæ votivæ, dicenda est Missa de Officio occurrenti. 
Occurrente vero die liturgico III vel IV classis, eligi potest 
aut Missa de Officio diei aut Missa votiva, exclusa alterius 
commemoratione.

318. Oratio Missæ votivæ impeditæ additur, sub unica 

conclusione, orationi Missæ diei, solummodo si Missa 
votiva est I aut II classis, et modo ne occurrat dies sub nn. 1, 
2, 3, et 8 in tabella præcedentiæ recensitus. 
De Missa votiva III classis impedita nihil fit in Missa de 
Officio occurrenti.

319. In admittendis et ordinandis orationibus in Missis 
votivis, serventur ea quæ infra pro singulis Missarum 
votivarum classibus statuuntur (nn. 330 b, 343 b, 386 b, 389 
b).

320. De hymno angelico et de symbolo in Missis votivis 
dicitur suis locis, cum agitur de singulis Missarum 
votivarum classibus, et infra, nn. 431-432, et 475-476.

321. Sequentia, si qua habetur, in Missis votivis omittitur.

322. Præfatio dicitur quæ cuique Missæ votivæ propria est; 
qua deficiente, dicitur præfatio de Tempore aut communis, 
iuxta normas generales.

323. Color paramentorum, in Missis votivis, debet esse 
cuique Missæ conveniens; sed in Missis votivis lectis IV 
classis non conventualibus, adhiberi potest etiam color 
Officii diei, servato tamen colore violaceo et nigro unice 
pro Missis quibus per se competit.

324. Nisi in rubricis particularibus aliud statuetur, Missa 
votiva potest esse aut in cantu aut lecta. 

325. Missæ votivæ sunt I, II, III aut IV classis; de singulis 
agitur numeris sequentibus.

326. Quævis Missa votiva prohibetur in ecclesiis unam 
tantum Missam habentibus: 
    a) quoties urgeat onus Missæ conventualis, cui per alium 
sacerdotem satisfieri nequeat, exceptis Missis votivis, quæ 
certis diebus pro Missa conventuali dici possunt (n. 289) aut 
debent (nn. 290-294); 
    b) die 2 februarii, si fiat benedictio candelarum; 

    c) in Litaniis maioribus et minoribus, si dicenda sit Missa 
de Rogationibus (n. 346).

327. Quoties, in rubricis aut in peculiari indulto, aliqua 
Missa indicatur tamquam votiva alicuius classis, ordinanda 
est iuxta normas et privilegia, quæ pro eadem classe 
Missarum votivarum statuuntur.

B) De Missis votivis I classis

I - De Missis votivis I classis in genere

328. Nomine Missæ votivæ I classis intellegitur Missa votiva 
quæ celebrari permittitur omnibus diebus liturgicis, iis 
tantum exceptis qui sub nn. 1-8 in tabella præcedentiæ 
recensentur, salvo præscripto n. 332.

329. Missæ votivæ I classis, a rubricis generalibus praevisæ, 
sunt: 
    a) Missae de Dedicatione, in actu consecrationis ecclesiæ 
(nn. 331-334); 
    b) Missæ in cantu de Ss.mo Eucharistiæ Sacramento, in 
solemnioribus celebrationibus Congressus eucharistici (n. 
335); 
    c) Missæ in cantu de mysteriis Domini, B. Maria Virg., 
Sancto vel Beato, occasione celebrationis extraordinariæ (n. 
340 a).

330. Privilegia Missarum votivarum I classis sunt: 
    a) dicuntur cum Glória et Credo; 
    b) excludunt omnes commemorationes non privilegiatas, 
et collectam ab Ordinario loci imperatam; 
    c) oratio Missæ votivæ impeditæ additur sub unica 
conclusione orationi Missæ diei currentis, modo ne occurrat 
dies sub nn. 1, 2, 3 et 8 in tabella præcedentiæ recensitus; 
    d) si in cantu celebrantur, adhibetur tonus solemnis.

II - De Missis Dedicationis in actu consecrationis ecclesiæ

331. Ecclesiarum consecratio, quamvis omni die de iure fieri 

http://www.ecclesiacatholica.com/missale%20romanum/rubricae%20generales%20missalis%20romani.htm (12 of 51)2006-09-16 10:21:48



ARCHIVUM LITURGICUM - MISSALE ROMANUM - RUBRICÆ GENERALES MISSALIS ROMANI

possit, opportunius tamen fit dominicis et festis diebus. 
Prohibetur vero in vigilia et festo Nativitatis Domini, in 
festis Epiphaniæ et Ascensionis Domini, Corporis Christi, 
diebus a dominica II Passionis seu in palmis usque ad 
dominicam Resurrectionis inclusive, in dominica 
Pentecostes, necnon die Commemorationis omnium 
Fidelium defunctorum.

332. Missa de Dedicatione in actu consecrationis ecclesiæ vel 
oratorii est pars totius ritus consecrationis; proinde 
celebrari debet quoties ecclesia vel oratorium consecratur, 
etiam diebus quibus reliquæ Missæ votivæ I classis 
prohibentur.

333. In Missa de Dedicatione in actu consecrationis ecclesiæ 
additur, sub unica conclusione, oratio de Mysterio vel 
Sancto in cuius honorem ecclesia vel oratorium est 
consecratum, et nulla alia admittitur commemoratio, ne 
privilegiata quidem.

334. Aliæ Missæ quæ in ecclesia vel oratorio, die 
consecrationis, expleto ritu, celebrantur, dici possunt de 
Dedicatione, tamquam votivæ I classis.

III - De Missis in Congressibus eucharisticis

335. Singulis diebus Congressus eucharistici diœcesani, 
regionalis, nationalis et internationalis, Missa principalis, 
dummodo sit in cantu, celebrari potest de Ss.mo 
Eucharistiæ Sacramento, tamquam votiva I classis.

336. In ceteris publicis celebrationibus eorundem 
Congressuum, Missa de Ss.mo Eucharistiæ Sacramento 
celebrari potest tamquam votiva II classis.

337. Singuli sacerdotes qui Congressui eucharistico 
intersunt, celebrare possunt Missam de Ss.mo Eucharistiæ 
Sacramento, tamquam votivam III classis.

IV - De Missis votivis in quibusdam celebrationibus 

extraordinariis

338. Privilegia hac paragrapho indicata spectant ad Missas: 
    a) in triduo vel octiduo quod in honorem alicuius Sancti 
vel Beati, intra annum a canonizatione vel beatificatione, 
celebratur; 
    b) in quibusdam celebrationibus extraordinariis, per 
triduum vel octiduum perductis, occasione v. gr. sæcularis 
recurrentiæ. Excluduntur tamen celebrationes 
extraordinariæ in honorem Beatorum.

339. Ad celebrationes peragendas, de quibus numero 
præcedenti, requiritur peculiare indultum Sanctæ Sedis.

340. Singulis diebus harum celebrationum permittitur: 
    a) unica Missa in cantu de mysterio Domini, B. Maria 
Virg., Sancto vel Beato in cuius honorem celebrationes 
peraguntur, tamquam votiva I classis; 
    b) omnes Missæ lectæ, ut supra, tamquam votivæ II 
classis.

C) De Missis votivis II classis

I - De Missis votivis II classis in genere

341. Nomine Missæ votivæ II classis intellegitur Missa 
votiva quæ celebrari permittitur omnibus diebus liturgicis 
II, III et IV classis. 
Missa tamen pro Sponsis et Missa pro gratiarum actione in 
25° vel 50° anniversario a celebratione matrimonii 
prohibentur omnibus diebus dominicis.

342. Missæ votivæ II classis, a rubricis generalibus praevisæ, 
sunt: 
    a) Missa in solemni benedictione ecclesiæ vel oratorii, et 
in consecratione altaris (n. 345); 
    b) Missa Rogationum in Litaniis tam maioribus quam 
minoribus (nn. 346-347); 
    c) Missæ votivæ occasione orationis Quadraginta 
Horarum aut alterius expositionis Ss.mi Sacramenti (nn. 

348-355); 
    d) Missæ de solemnitate externa festorum (nn. 356-361); 
    e) Missa in die coronationis Summi Pontificis et in 
anniversariis Papæ et Episcopi diœcesani (nn. 362-365); 
    f) Missa pro re gravi et publica simul causa (nn. 366-368); 
    g) Missa « Pro Fidei propagatione » (nn. 369);  
    h) Missæ in quibusdam occasionibus peculiaribus (nn. 
370-372); 
    i) Missæ votivæ in sanctuariis (nn. 373-377);  
    l) Missa votiva pro Sponsis et Missa pro gratiarum 
actione in 25° et 50° anniversario a celebratione matrimonii 
(nn. 378-382).

343. Privilegia Missarum votivarum II classis sunt : 
    a) dicuntur cum Glória, nisi adhibeatur color violaceus 
paramentorum; sed sine Credo, nisi ratione dominicæ aut 
octavæ occurrentis dicendum sit; 
    b) admittunt unam tantum commemorationem, et 
excludunt collectam ab Ordinario loci imperatam; 
    c) oratio Missæ votivæ impeditæ additur, sub unica 
conclusione, orationi Missæ diei, modo ne occurrat dies sub 
nn. 1, 2, 3 et 8 in tabella præcedentiæ recensitus, salvo 
præscripto n. 380; 
    d) si in cantu celebrantur, adhibetur tonus solemnis.

344. Missæ votivæ II classis reguntur normis generalibus n. 
343 memoratis; quæ autem sunt cuique Missæ propria, infra 
indicantur.

II - De Missa votiva in solemni benedictione ecclesiæ vel 
oratorii, et in consecratione altaris

345. In solemni benedictione ecclesiæ vel oratorii, et in 
consecratione altaris, expleto ritu, dicitur, tamquam votiva 
II classis, Missa de Mysterio vel Sancto in cuius honorem 
ecclesia vel oratorium est benedictum, vel altare est 
consecratum.

III - De Missa Rogationum in Litaniis tam maioribus quam 
minoribus

346. In Litaniis tam maioribus quam minoribus (nn. 80-90), 
in ecclesiis in quibus fit processio vel, de mandato Ordinarii 
loci, peculiares celebrantur supplicationes (nn. 83), dicitur, 
tamquam votiva II classis, Missa de Rogationibus (cfr. n. 86).

347. Missa Rogationum, vel Missa diei quæ locum tenet 
Missæ votivæ impeditæ, habetur tamquam pars totius 
actionis liturgicæ; et dicitur regulariter expleta processione, 
vel expletis aliis peculiaribus supplicationibus.

IV - De Missis votivis occasione orationis Quadraginta 
Horarum  

aut alterius expositionis Ss.mi Sacramenti

348. Ad exponendum et reponendum Ss.mum 
Sacramentum pro oratione Quadraginta Horarum, sive 
continua sive interrupta, in ipso altari expositionis 
celebratur, in cantu, tamquam votiva II classis, Missa de Ss.
mo Eucharistiæ Sacramento.

349. Die medio expositionis, in altari ubi Ss.mum 
Sacramentum non est expositum, celebrari potest in cantu, 
tamquam votiva II classis, aut Missa de Ss.mo Eucharistiæ 
Sacramento, aut alia Missa votiva peculiaribus necessitatibus 
loci accommodata.

350. Diebus quibus Missæ votivæ IV classis a rubricis 
permittuntur, convenit ut Missae quæ cele brantur in 
ecclesia in qua habetur oratio Quadraginta Horarum, sint 
de Ss.mo Eucharistiæ Sacramento.

351. In Commemoratione omnium Fidelium defunctorum: 
a) expositio Ss.mi Sacramenti sequatur, repositio vero 
præcedat Missam in cantu, vel principalem; 
b) tempore expositionis, Missæ de Officio diei dicuntur 
cum paramentis violaceis, et extra altare expositionis.

352. Die 2 februarii, feria IV cinerum et in dominica II 
Passionis seu in palmis, si fit benedictio candelarum, aut 

respective cinerum vel palmarum, Ss.mum Sacramentum, 
pro adoratione Quadraginta Horarum expositum, tempore 
benedictionis et processionis vel impositionis cinerum, aut 
transfertur ad aliud altare in quo adoratio continuari possit 
absque detrimento pietatis fidelium, aut deponitur, et 
adoratio resumitur, expleta benedictione et processione vel 
cinerum impositione cum Missa. Quod servatur etiam in 
Commemoratione omnium Fidelium defunctorum, pro 
Missa principali diei et sequenti absolutione ad tumulum.

353. Ad exponendum Ss.mum Sacramentum pro publica 
adoratione, quæ per unum diem protrahitur, dici potest, 
tamquam votiva II classis, Missa de Ss.mo Eucharistiæ 
Sacramento. 

354. Ad exponendum vero Ss.mum Sacramentum pro 
publica adoratione, quæ per aliquas tantum horas 
protrahitur, dicitur Missa de die, sine commemoratione Ss.
mi Sacramenti. 
Diebus tamen, quibus permittuntur Missæ votivæ IV 
classis, convenientius dicitur Missa de Ss.mo Eucharistiæ 
Sacramento.

355. In Missis quæ durante adoratione, ex indulto, ad altare 
expositionis celebrantur, additur, sub unica conclusione, 
oratio de Ss.mo Eucharistiæ Sacramento, modo ne occurrat 
dominica, nec Officium, Missa aut commemoratio fiat de 
Christo Domino.

V - De Missis votivis in solemnitate externa festorum

356. Nomine solemnitatis externæ alicuius festi intellegitur 
celebratio ipsius festi absque Officio, in bonum fidelium, 
vel die quo festum impeditur, vel in dominica quando 
ipsum festum occurrit infra hebdomadam, vel alio statuto 
die.

357. Solemnitas externa alicui festo aut ipso iure competit, 
aut peculiari indulto conceditur.

358. Solemnitas externa ipso iure competit dumtaxat: 
    a) festo Ss.mi Cordis Iesu; 
    b) festo B. Mariæ Virg. a Rosario, in dominica I mensis 
octobris; 
    c) festo Purificationis B.M.V., si actio liturgica huic diei 
propria, approbante Sancta Sede, in dominicam 
transferatur, pro ea tantum Missa, quæ candelarum 
benedictionem et processionem sequitur. 
    d) festo Patroni principalis, rite constituti, nationis, 
regionis seu provinciæ sive ecclesiasticæ sive civilis, 
diœcesis, loci seu oppidi vel civitatis; 
    e) festo Patroni principalis, rite constituti, Ordinis seu 
Congregationis, et religiosæ provinciæ; 
    f) festo Patroni, rite constituti, cœtuum vel 
institutionum, in ecclesiis vel oratoriis, quo fideles ad 
Patronum celebrandum conveniunt; 
    g) festis anniversarii Dedicationis necnon Tituli propriæ 
ecclesiæ; 
    h) festis Tituli necnon Fundatoris canonizati Ordinis seu 
Congregationis; 
    i) festis aut commemorationibus, in calendario Ecclesiæ 
universæ vel in calendario proprio inscriptis, quæ cum 
peculiari populi concursu celebrantur: cuius rei iudex est 
loci Ordinarius.

359. Solemnitas externa, si ipso iure competat nec supra, n. 
358, pro quibusdam solemnitatibus externis aliter statuatur, 
fieri potest aut ipso die quo festum impeditur, aut in 
dominica immediate præcedenti vel immediate sequenti 
Officium festi impediti, aut alio die ab Ordinario loci 
determinando, iuxta rubricas. 
Si vero peculiari indulto conceditur, solemnitas externa diei 
definito assignatur.

360. De festo cuius fit solemnitas externa, celebrari potest 
una Missa in cantu et altera lecta, vel duæ Missæ lectæ, 
tamquam votivæ II classis, excepto casu de quo n. 358 c.

361. Solemnitates externæ per peculiare indultum 
quibusdam diœcesibus, ecclesiis vel familiis religiosis iam 

antea concessæ, in vigore manent, ea tamen restrictione 
quod diebus liturgicis I classis prohibeantur, et numquam 
plures quam duæ Missæ de eadem solemnitate celebrari 
possint.

VI - De Missa votiva in die coronationis Summi Pontificis  
et in anniversariis Papæ et Episcopi diœcesani

362. In die coronationis Summi Pontificis; in anniversario 
coronationis Summi Pontificis; in anniversario aut 
electionis aut consecrationis aut translationis Episcopi 
diœcesani (semel scilicet, die ab ipso Episcopo eligendo), 
pro Missa conventuali, in ecclesiis cathedralibus et 
collegiatis, dicitur Missa votiva propria, ad modum Missæ 
votivæ II classis.

363. Si autem hæc Missa votiva impeditur, hæc serventur: 
    a) si anniversarium coronationis Summi Pontificis 
perpetuo impeditur pro universa Ecclesia; aut si 
anniversarium Episcopi perpetuo impeditur pro universa 
diœcesi, fixe reponitur in proximiorem diem similiter non 
impeditum. Pariter reponitur anniversarium Episcopi 
diœcesani, si eodem die occurrat dies coronationis Summi 
Pontificis vel eiusdem anniversarium; 
    b) si accidentaliter tantum impediuntur a die sub nn. 1, 2, 
3 et 8 in tabella præcedentiæ recensito, transferuntur in 
proximum diem qui non sit I classis. 

364. Iisdem diebus, supra n. 362, recensitis, in omnibus 
ecclesiis et in omnibus Missis, præter quam defunctorum, 
additur oratio pro Papa aut pro Episcopo, prout infra, n. 
449, indicatur. Attamen hæc oratio transfertur, quoties 
transfertur Missa votiva in ecclesiis cathedralibus et 
collegiatis.

365. Una Missa « In anniversario coronationis Papæ » 
permittitur, de consensu Ordinarii loci, tamquam votiva II 
classis, in singulis ecclesiis, die quo peculiares aguntur 
celebrationes in honorem Summi Pontificis. 

VII - De Missa votiva pro re gravi et publica simul causa

366. Nomine Missæ votivæ pro re gravi et publica simul 
causa intellegitur Missa quæ, de mandato vel consensu 
Ordinarii loci, cum populi concursu celebratur, pro aliqua 
gravi necessitate vel utilitate spirituali vel temporali, quæ 
communitatem vel notabilem ipsius partem afficit.

367. Missa votiva pro re gravi est unica in qualibet ecclesia; 
et sumitur Missa quæ necessitati convenit, aut, ea deficiente, 
«Missa pro quacumque necessitate», iuxta ea quæ supra, n. 
366, indicantur.

368. Cum occurrit gravis necessitas aut publica calamitas, 
tempus autem Ordinarium loci adeundi non suppetit, 
parochus Missam votivam, ut supra, n. 366, in sua parœcia 
statuere potest.

VIII - De Missa « Pro Fidei propagatione »

369. Una Missa « Pro Fidei propagatione » celebrari 
permittitur, tamquam votiva II classis, in singulis ecclesiis, 
die quo peculiares habentur celebrationes pro Missionibus, 
et occasione Congressus missionalis.

IX - De Missis votivis in quibusdam occasionibus 
peculiaribus

370. Missæ de quibus agitur hac paragrapho, peculiares 
respiciunt celebrationes, cœtibus quibusdam particularibus 
aut parti tantum fidelium proprias. 
Peculiares autem huiusmodi celebrationes sunt:  
    a) pro parœciis: initium et finis sacræ Missionis ad 
populum; iubilæa maiora parœciæ et parochi vel alterius 
sacerdotis in parœcia degentis; solemnes celebrationes 
extraordinariæ, et similia; 
    b) pro scholis, collegiis, seminariis et aliis institutis huius 
generis: initium et finis anni scholaris; iubilæa 
extraordinaria, ut sunt quinquagesimum vel centesimum 
anniversarium ab eorum institutione;  

    c) pro domibus religiosis: solemnia vestitionis aut 
professionis; initium et finis Capituli generalis, provincialis; 
iubilæa maiora Religionis, provinciæ, domus; vigesimum 
quintum vel quinquagesimum anniversarium a professione 
vel ordinatione sacerdotali sodalium; 
    d) pro diversis cœtibus, uti sunt confraternitates, 
societates piæ, uniones professionales et similia; conventus 
generales annui; conventus extraordinarii plurium cœtuum 
eiusdem generis: iubilæa maiora et similia; 
    e) pro domibus exercitiorum: initium et finis cursus 
exercitiorum vel conventus extraordinarii;  
    f) pro nosocomiis, castris, carceribus et institutis 
similibus: celebrationes extraordinariæ religiosæ, et aliæ 
festivitates modo vel tempore extraordinario celebrandæ.

371. Huiusmodi Missa, unica pro singulis occasionibus, est 
votiva II classis, et celebratur aut de mandato aut de 
consensu respectivi Ordinarii.

372. Missa, his occasionibus celebranda, seligatur 
conveniens, iuxta occasionum diversitatem, ex. gr. de 
Spiritu Sancto, pro gratiarum actione, de aliquo mysterio 
Domini, de B. Maria Virg., aut Sancto, aut inter Missas 
votivas ad diversa.

X - De Missis votivis in sanctuariis

373. Sanctuarii nomine venit ecclesia seu ædes sacra divino 
cultui publice exercendo dicata, quæ ob peculiarem pietatis 
causam (ex. gr. ob imaginem sacram ibi veneratam, ob 
reliquiam ibi conditam, ob miraculum quod Deus ibi 
operatus sit, ob peculiarem indulgentiam ibi lucrandam) a 
fidelibus constituitur meta peregrinationum ad gratias 
impetrandas vel vota solvenda.

374. Missæ votivæ, ex indulto Sanctæ Sedis, sanctuariis vel 
aliis piis locis concessæ vel concedendæ, sunt Missæ votivæ 
II classis.

375. Ad omnia altaria sanctuarii, Missa votiva celebrari 

potest singulis diebus quibus Missæ votivæ II classis 
permittuntur, sed solummodo a sacerdotibus peregrinis, aut 
quoties Missa dicitur in favorem peregrinantium.

376. Similiter, in piis locis, Missa votiva celebrari potest, ut 
votiva II classis, a sacerdotibus ipsum pium locum 
visitantibus.

377. Præter casus nn. 375 et 376 recensitos, Missa votiva 
celebrari potest tantum ut votiva IV classis.

XI - De Missa votiva « Pro Sponsis »  
et de Missa pro gratiarum actione in 25° et 50° anniversario  

a celebratione matrimonii

378. Missa votiva « Pro Sponsis », vel saltem eius oratio in 
Missa diei impedientis, permittitur quoties nuptiæ 
celebrantur, sive extra tempus clausum, sive etiam tempore 
clauso, si loci Ordinarius, ex iusta causa, solemnem 
nuptiarum benedictionem permiserit.

379. Præter dies quibus Missæ votivæ II classis prohibentur, 
Missa « Pro Sponsis » prohibetur etiam dominicis diebus et 
quoties, iuxta n. 381 c, benedictio nuptialis dari nequit.

380. Quoties Missa « Pro Sponsis », non autem benedictio 
nuptialis, prohibetur, dicitur Missa de Officio diei, cuius 
orationi additur, sub unica conclusione, oratio Missæ 
votivæ impeditæ iis etiam diebus quibus, iuxta n. 343 c, 
commemoratio Missæ votivæ II classis impeditæ 
prohibetur; et in ea datur benedictio nuptialis more solito. 
Cum vero tam Missa « Pro Sponsis » quam benedictio 
nuptialis prohibentur, Missa una cum benedictione 
transferri potest in opportuniorem diem non impeditum, 
post celebratum matrimonium.

381. Quoad Missam « Pro Sponsis » et benedictionem 
nuptialem, hæc insuper serventur: 
    a) benedictio nuptialis a Missa inseparabilis est. Proinde 
extra Missam dari nequit, nisi ex Apostolico Indulto; quo in 

casu, impertienda est iuxta formulam, quæ invenitur in 
Rituali romano, tit. VIII, cap. III; 
    b) benedictio nuptialis infra Missam dari debet a 
sacerdote qui Missam celebrat, etiamsi alius sacerdos 
matrimonio adstiterit; 
    c) benedictio nuptialis omittitur, si sponsi non sunt 
præsentes; et si uterque vel alteruter benedictionem iam 
acceperit, servata nihilominus, sicubi vigeat, consuetudine 
benedictionem impertiendi, si hanc vir tantum obtinuerit; 
    d) in Commemoratione omnium Fidelium defunctorum 
et in Triduo sacro, prohibetur et Missa votiva et eius 
commemoratio in Missa diei, et benedictio nuptialis infra 
Missam.

382. Pro gratiarum actione in 25° vel 50° anniversario a 
celebratione matrimonii, dici potest, ut votiva II classis, aut 
Missa de Ss.ma Trinitate aut de B. Maria Virg., addita 
oratione pro gratiarum actione sub unica conclusione cum 
prima. 
Missa finita, super coniuges dicuntur preces quæ 
inveniuntur in Rituali romano, tit. VIII, cap. VII.

XII - De aliis quibusdam Missis votivis II classis

383. Præter Missas votivas II classis, numeris præcedentibus 
recensitas, revocare oportet Missas votivas lectas, quæ 
permittuntur, tamquam votivæ II classis, in celebrationibus 
Congressus eucharistici (n. 336), et in quibusdam 
celebrationibus extraordinariis (n. 340 b).

D) De Missis votivis III classis

384. Nomine Missæ votivæ III classis intellegitur Missa 
votiva quæ celebrari potest diebus liturgicis III et IV classis.

385. Missa votivæ III classis, a rubricis generalibus prævisæ, 
sunt: 
    a) una Missa de D. N. Iesu Christo, summo atque æterno 
Sacerdote, prima feria V vel primo sabbato cuiusque mensis, 
in ecclesiis et oratoriis in quibus peculiaria pietatis exercitia 

pro cleri sanctificatione, eo die, peraguntur; 
    b) duæ Missæ de Ss.mo Corde Iesu, prima feria sexta 
cuiusque mensis, in ecclesiis et oratoriis in quibus peculiaria 
pietatis exercitia in honorem eiusdem Ss.mi Cordis, eo die, 
peraguntur; 
    c) una Missa de Immaculato Corde B. Mariæ Virginis, 
primo sabbato cuiusque mensis, in ecclesiis et oratoriis, in 
quibus peculiaria pietatis exercitia in honorem eiusdem 
Immaculati Cordis B. Mariæ Virginis, eo die, peraguntur. 
His addi debet Missa de Ss.mo Eucharistiæ Sacramento, quæ 
singulis sacerdotibus permittitur, diebus Congressus 
eucharistici (n. 337). 

386. Ratio ordinandi Missas votivas III classis hæc est: 
    a) dicuntur cum Glória; sed semper sine Credo;  
    b) admittunt duas commemorationes, aut unam 
commemorationem et collectam ab Ordinario loci 
imperatam; 
    c) si in cantu celebrantur, adhibetur tonus solemnis; 
    d) quoties prohibentur, non commemorantur in Missa 
diei.

E) De Missis votivis IV classis

387. Missa votiva IV classis est Missa votiva quæ celebrari 
potest tantum diebus liturgicis IV classis.

388. Pro Missa votiva IV classis sumi potest quælibet Missa, 
quæ a rubricis tamquam votiva permittitur. Requiritur 
tamen iusta causa, scilicet sacerdotis celebrantis vel fidelium 
necessitas, utilitas aut devotio.

389. In ordinanda Missa votiva IV classis, hæc serventur: 
    a) non dicitur Glória, nisi in Missis de Angelis, 
quocumque die, et in Missis de B. Maria Virg., in sabbato; 
    b) præter orationem Missæ, dici possunt duæ aliæ 
orationes, inter quas adnumerandæ sunt sive 
commemorationes de Officio diei aut in Officio diei 
occurrentes, sive collecta ab Ordinario loci imperata, sive 
oratio votiva; 

    c) Credo semper omittitur; 
    d) si in cantu celebrantur, adhibetur tonus ferialis.

VII - De Missis defunctorum

A) De Missis defunctorum in genere

390. Missæ pro defunctis, quæ celebrantur in 
Commemoratione omnium Fidelium defunctorum, sunt 
iuxta ordinem Officii; omnes aliæ Missæ pro defunctis sunt 
extra ordinem Officii.

391. In Missis defunctorum nulla fit commemoratio de 
Officio diei currentis.

392. Missæ defunctorum sunt I, II, III aut IV classis; de 
singulis agitur numeris sequentibus.

393. Quævis Missa defunctorum, etiam exsequialis, 
prohibetur: 
    a) in ecclesiis et oratoriis ubi, quavis ratione, habeatur 
expositio Ss.mi Sacramenti, toto expositionis tempore. 
Excipiuntur Missæ in die Commemorationis omnium 
Fidelium defunctorum (n.352); 
    b) in ecclesiis unam tantum Missam habentibus, quoties 
urgeat onus Missæ conventualis, cui per alium sacerdotem 
satisfieri nequeat; nisi ipsa Missa conventualis dici debeat 
aut possit pro defunctis;  
    c) in ecclesiis unam tantum Missam habentibus, die 2 
februarii, et feria IV cinerum, si respective fit benedictio 
candelarum aut cinerum; et in Litaniis maioribus et 
minoribus, si dicenda sit Missa de Rogationibus.

394. Prima Missa ex iis quæ habentur in Commemoratione 
omnium Fidelium defunctorum, adhibitis orationibus 
propriis in Missali inter orationes diversas pro defunctis 
assignatis, sumitur: 
    a) pro defunctis Summo Pontifice, Cardinalibus, 
Episcopis, et Sacerdotibus, in omnibus Missis I, II et III 
classis; 

    b) in anniversariis omnium defunctorum alicuius Ordinis 
vel Congregationis clericalis.

395. Missa quæ inscribitur « In die obitus seu depositionis 
defuncti » dicitur pro defunctis non sacerdotibus: 
    a) in Missa exsequiali; 
    b) in Missis pro die obitus; 
    c) in Missis post acceptum mortis nuntium; 
    d) in ultima defuncti sepultura; 
    e) in die III, VII et XXX, adhibitis tamen orationibus 
propriis.

396. Missa quæ inscribitur « In anniversario defunctorum » 
sumitur in anniversariis defunctorum qui non sunt 
sacerdotes.

397. Missa « cotidiana » sumitur pro omnibus defunctis 
cuiusque ordinis vel gradus, extra dies supra recensitos.

398. Quoad orationes in Missis defunctorum, hæc serventur: 
    a) omnes Missæ defunctorum, sive in cantu sive lectæ, 
per se dicuntur cum unica oratione, nisi oratio imperata pro 
defunctis, iuxta n. 458, addi debeat, vel oratio votiva pro 
defunctis, iuxta n. 464, addi possit; 
    b) in Missis defunctorum IV classis, si pro certis defunctis 
applicentur, dicitur oratio conveniens, ut in Missali inter 
orationes diversas pro defunctis; si applicentur pro defunctis 
in genere, vel designatio ignoretur, dicitur oratio Fidélium; 
    c) in Missis defunctorum prohibetur quævis oratio, quæ 
non est pro defunctis.

399. Sequentia Dies iræ: 
    a) dici debet tantum in Missis defunctorum I classis. 
Attamen in Commemoratione omnium Fidelium 
defunctorum, cum quis tres Missas sine intermissione 
celebrat, sequentiam dicere debet tantum in Missa 
principali, secus in prima Missa; in aliis Missis, nisi sint in 
cantu, eam omittere potest; 
    b) omitti potest in Missis defunctorum II, III et IVclassis.

400. Quælibet Missa defunctorum potest esse aut in cantu 
aut lecta.

401. Absolutio super cadaver aut super tumulum: 
a) fieri debet post Missam exsequialem; 
b) fieri potest post ceteras Missas defunctorum;  
c) fieri potest, ex rationabili causa, etiam post Missas quæ 
non sunt defunctorum.

B) De Missis defunctorum I classis

I - De Missis defunctorum I classis in genere

402. Missæ defunctorum I classis sunt: 
a) Missæ in die Commemorationis omnium Fidelium 
defunctorum; 
b) Missa exsequialis.

II - De Missis in die Commemorationis omnium Fidelium 
defunctorum

403. In die Commemorationis omnium Fidelium 
defunctorum, quilibet sacerdos tres Missas celebrare potest, 
ut in Missali hoc die.

404. In dicendis Missis huius diei, hæc serventur: 
    a) qui unam dumtaxat Missam celebrat, primam adhibet ; 
qui vero duas, primam et secundam;  
    b) qui Missam in cantu vel conventualem celebrat, 
primam adhibet, facta ei potestate anticipandæ secun æ et 
tertiæ: 
    c) qui plures Missas in cantu celebrat, in diversis ecclesiis, 
semper primam adhibere debet; 
    d) si vero plures Missæ, in eadem ecclesia, in cantu 
celebrantur, primum adhibeatur prima, deinde secunda et 
denique tertia.

III - De Missa exsequiali

405. Nomine Missæ exsequialis intellegitur unica Missa pro 

defunctis, quæ directe connectitur cum exsequiis alicuius 
defuncti. 
Hæc Missa, per se, celebranda est præsente cadavere; 
celebrari vero potest etiam, rationabilem ob causam, 
absente vel iam sepulto.

406. Missa exsequialis prohibetur: 
a) diebus sub nn.1, 2, 3, 4, 5 et 6 in tabella præcedentiae 
recensitis; 
b) diebus festis de præcepto, inter festa sub n. 11 in tabella 
præcedentiæ, comprehensis; 
c) in anniversario Dedicationis et in festo Tituli ecclesiæ, in 
qua funus peragitur; 
d) in festo Patroni principalis oppidi vel civitatis; 
e) in festo Tituli et Sancti Fundatoris Ordinis seu 
Congregationis, ad quam pertinet ecclesia in qua funus 
peragitur.

407. Si Officium alicuius festi, de quo n. 406, iuxta rubricas, 
in alium diem accidentaliter transferendum sit, Missa 
exsequialis prohibetur die quo festum impeditur ac 
permittitur die in quem transfertur Officium; si vero 
solemnitas externa alicuius festi fit in dominica, Missa 
exsequialis prohibetur die quo fit solemnitas externa, non 
autem die festo.

408. Quoties Missa exsequialis prohibetur, vel, ob 
rationabilem causam, in ipso actu funeris celebrari nequit, 
transferri potest in proximiorem diem similiter non 
impeditum.

409. In Commemoratione omnium Fidelium defunctorum 
pro Missa exsequiali sumitur prima Missa diei cum 
orationibus pro respectivo defuncto in Missa exsequiali 
dicendis. Si vero prima Missa celebratur pro Officio diei, 
pro Missa exsequiali sumitur secunda, aut denique tertia.

C) De Missis defunctorum II classis

I - De Missis defunctorum II classis in genere

410. Missa defunctorum II classis sunt:  
    a) Missæ pro die obitus; 
    b) Missa post acceptum mortis nuntium;  
    c) Missa in ultima defuncti sepultura.

411. Omnes Missæ defunctorum II classis dicuntur ut in die 
obitus; permittuntur autem dummodo:  
    a) pro ipso defuncto applicentur; 
    b) non occurrat dies liturgicus I classis aut dominica 
quævis. 
Si Missa in die obitus dicitur ultra octiduum a die obitus seu 
sepulturæ defuncti, in oratione et postcommunione 
omittitur adverbium hódie.

II - De Missis pro die obitus

412. Nomine « Missæ pro die obitus » intelleguntur Missæ 
quæ pro aliquo defuncto celebrantur a die obitus usque ad 
diem sepulturæ: 
    a) sive in oratorio privato ipsius defuncti, dummodo 
cadaver sit physice præsens in domo; 
    b) sive in ecclesia vel oratorio loci ubi defunctus obiit, 
sepelitur vel habuit domicilium;  
    c) sive in ecclesia vel oratorio in quo celebratur Missa 
exsequialis, etsi a funere defuncti seiuncta.

III - De Missa post acceptum mortis nuntium

413. Nomine « Missæ post acceptum mortis nuntium » 
intellegitur unica Missa quæ pro aliquo defuncto dici potest 
in qualibet ecclesia vel oratorio, opportuniore die post 
acceptum mortis nuntium.

IV - De Missa in ultima defuncti sepultura

414. Nomine Missæ in ultima defuncti sepultura intellegitur 
unica Missa, quæ dici potest in ecclesia vel oratorio illius 
loci, ubi corpus defuncti iam humatum ad definitivam 
sepulturam defertur, eo ipso die eiusdem definitivæ 

sepulturæ.

D) De Missis defunctorum III classis

I - De Missis defunctorum III classis in genere

415. Missæ defunctorum III classis sunt: 
    a) Missa in die III, VII et XXX ab obitu vel sepultura 
defuncti; 
    b) Missa « in anniversario »; 
    c) Missa defunctorum in ecclesiis et sacellis cœmeterii ; 
    d) Missæ defunctorum intra octiduum 
Commemorationis omnium Fidelium defunctorum. 

416. Missæ defunctorum III classis prohibentur diebus 
liturgicis I et II classis; et adhibetur formula quæ infra pro 
singulis Missis indicatur, nisi iuxta n. 394 prima Missa ex iis 
quæ habentur in Commemoratione omnium Fidelium 
defunctorum sumenda sit.

II - De Missa in die III, VII et XXX ab obitu vel sepultura

417. In die III, VII et XXX ab obitu vel sepultura defuneti 
computando, in qualibet ecclesia vel oratorio dici potest pro 
ipso defuncto unica Missa ut in die obitus, adhibitis 
orationibus propriis, quæ in fine huius Missæ inveniuntur. 
Quoties hæc Missa a rubricis impeditur, transferri potest in 
proximiorem diem similiter non impeditum. 
Huiusmodi Missæ plures esse possunt diebus quibus Missæ 
defunctorum IV classis permittuntur.

III - De Missa « in anniversario »

418. Anniversarium stricte sumptum intellegitur annuus 
recursus diei obitus aut sepultura alicuius defuncti; late 
sumptum vero intellegitur aut anniversarium ex fundatione 
extra diem obitus vel sepulturæ semel quolibet anno 
celebrandum, aut celebratio quæ pro omnibus defunctis 
alicuius cœtus, item semel quolibet anno, habetur, die aut 
ex fundatione vel consuetudine cœtus statuto aut a cœtu vel 

sacerdote celebrante statuendo.

419. His diebus, in qualibet ecclesia vel oratorio, permittitur 
una Missa quæ dicenda est ut in anniversario; et quoties a 
rubricis prohibetur, transferri potest in proximiorem diem 
similiter non impeditum. 
Huiusmodi Missæ plures esse possunt diebus quibus Missæ 
defunctorum IV classis permittuntur.

IV - De Missis in ecclesiis et sacellis cœmeterii

420. Nomine ecclesiæ vel sacelli cœmeterii intellegitur: 
    a) ecclesia vel oratorium publicum principale cœmeterii, 
in quo actu cadavera sepeliuntur, dummodo huiusmodi 
ecclesia vel oratorium adnexum non habeat onus chorale 
aut curam animarum; 
    b) sacellum alicuius particularis sepulcreti rite erecti intra 
fines cœmeterii.

421. Missæ quæ his locis celebrantur, dummodo pro 
defunctis applicentur, dici possunt de requie, adhibita « 
Missa cotidiana » cum oratione convenienti.

V – De Missis defunctorum intra octiduum 
Commemorationis  

omnium Fidelium defunctorum

422. Intra octiduum a die Commemorationis omnium 
Fidelium defunctorum inclusive computandum, omnes 
Missæ, quæ applicantur pro omnibus vel quibusdam 
defunctis, dici possunt de requie, adhibita Missa « cotidiana 
» cum oratione convenienti.

E) De Missis defunctorum IV classis, seu « cotidianis »

423. Missæ defunctorum IV classis sunt aliæ Missae 
defunctorum « cotidianæ », quæ celebrari possunt, loco 
Missæ Officio diei respondentis, in feriis IV classis tantum, 
extra tempus natalicium. 
Maxime convenit ut hæ Missæ defunctorum IV classis tunc 

tantum dicantur cum revera pro defunctis, aut in genere aut 
certo designatis, applicantur.

VIII - De diversis Missæ partibus

A) De psalmo Iúdica me, Deus, confessione et altaris 
incensatione

424. Psalmus Iúdica me, Deus, cum sua antiphona, et 
confessio cum absolutione dicuntur, ante gradus altaris, in 
qualibet Missa sive in cantu sive lecta; omittuntur autem 
una cum sequentibus versibus et orationibus Aufer a nobis 
et Orámus te, Dómine, in: 
    a) Missa festi Purificationis B. Mariæ Virg., quæ sequitur 
benedictionem et processionem candelarum ; 
    b) Missa feriæ IV cinerum, quæ dicitur post 
benedictionem et impositionem cinerum; 
    c) Missa dominicæ II Passionis seu in palmis, quæ 
sequitur benedictionem et processionem ramorum; 
    d) Missa Vigiliæ paschalis; 
    e) Missa Rogationum, quæ sequitur processionem 
Litaniarum tam maiorum quam minorum;  
    f) certis Missis, quæ sequuntur quasdam consecrationes, 
ex rubricis Pontificalis romani.

425. Psalmus Iúdica me, Deus omittitur: 
    a) in Missis de Tempore, a dominica I Passionis usque ad 
feriam V in Cena Domini; 
    b) in Missis defunctorum.

426. Incensationes quæ in Missa solemni fieri debent, fieri 
possunt etiam in omnibus Missis cantatis.

B) De antiphona ad Introitum, et Kýrie, eléison

427. Ad Introitum dicitur antiphona cum versu psalmi et 
Glória Patri; atque, his expletis, repetitur antiphona. 
Deest vero antiphona ad Introitum cum psalmo et Glória 
Patri in Missa Vigiliæ paschalis.

428. Glória Patri ad Introitum omittitur in Missis de 
Tempore, a dominica I Passionis usque ad feriam V in Cena 
Domini, et in Missis defunctorum.

429. Tempore paschali antiphonæ ad Introitum duplex 
additur Allelúia, nisi iam habeatur. E contra, in qualibet 
antiphona ad Introitum, Allelúia omittitur quoties Missa 
dicitur extra tempus paschale, nisi in quibusdam Missis 
aliter indicetur.

430. Kýrie, eléison dicitur novies post repetitam antiphonam 
ad Introitum, id est ter Kýrie, eléison, ter Christe, eléison, et 
ter Kýrie, eléison.

C) De hymno Glória in excélsis

431. Hymnus Glória in excélsis dicitur: 
    a) in Missis quæ respondent Officio diei, quotiescumque 
ad Matutinum dictus est hymnus Te Deum; 
    b) in Missis festivis de quibus n. 302; 
    c) in Missis feriæ V in Cena Domini, et in Missa Vigiliæ 
paschalis; 
    d) in Missis votivis I, II et III classis, nisi adhibeatur color 
violaceus paramentorum; 
    e) in Missis votivis IV classis de Angelis, quocumque die, 
et de B. Maria Virg. quæ in sabbato celebrantur.

432. Hymnus Glória in excélsis omittitur: 
    a) in Missis quæ respondent Officio diei, quando ad 
Matutinum omittitur hymnus Te Deum;  
    b) in omnibus Missis in quibus adhibetur color violaceus 
paramentorum; 
    c) in Missis votivis IV classis, iis exceptis de quibus n. 431 
e; 
    d) in Missis defunctorum.

D) De orationibus

I - De orationibus in genere

433. Nomine orationum, in Missa, intellegi debent: 
    a) oratio Missæ quæ celebratur; 
    b) orationes Officii commemorati et alicuius 
commemorationis occurrentis; 
    c) aliæ orationes a rubricis præscriptæ (nn. 447-453); 
    d) oratio ab Ordinario loci imperata (nn. 454-460); 
    e) oratio votiva, quæ certis diebus liturgicis dici potest ad 
libitum sacerdotis celebrantis (nn. 461-465).

434. Numero orationum pro singulis diebus liturgicis 
statuto complectuntur tam oratio Missæ et 
commemorationes quam aliæ orationes sive a rubricis 
præscriptæ sive ab Ordinario imperatæ sive votivæ. 
Proinde, post orationem Missæ: 
    a) in diebus liturgicis I classis, in Missis votivis I classis, et 
in Missis in cantu non conventualibus, nulla alia admittitur 
oratio, præter orationem sub unica conclusione dicendam et 
unam commemorationem privilegiatam, salvo præscripto n. 
333; 
    b) in dominicis II classis, nulla alia admittitur oratio, 
præter commemorationem festi II classis, quæ tamen 
omittitur si commemoratio privilegiata facienda sit; 
    c) in aliis diebus liturgicis II classis et in Missis votivis II 
classis una tantum alia admittitur oratio, scilicet aut una 
privilegiata aut una ordinaria; 
    d) in diebus liturgicis III et IV classis et in Missis votivis 
III et IV classis duæ tantum admittuntur orationes.

435. Quælibet oratio, quæ numerum pro singulis diebus 
liturgicis statutum superet, omittitur; profecto numerum 
ternarium orationum nullo prætextu excedere licet.

436. Oratio propria Missæ semper dicitur sub sua 
conclusione, nisi ipsi alia oratio, sub eadem conclusione, 
iungenda sit, ut infra nn. 444-445 dicetur. 

437. Sub altera conclusione semper dicuntur: 
    a) commemorationes faciendæ;  
    b) oratio ab Ordinario loci imperata; 
    c) oratio votiva.

438. Si duæ orationes in prima aut in altera parte sint iisdem 
fere verbis compositæ, oratio posterior:  
    a) si est de Tempore, mutatur in aliam de sequenti 
dominica vel feria; 
    b) si agitur de Sancto, mutatur in aliam de eodem vel 
simili Communi; 
    c) si agitur de oratione imperata, omittitur. 

439. In orationibus Officii translati vel repositi non sunt 
mutanda verba hanc vel hodiérnam vel præséntem diem, aut 
similia.

440. Quoties in Missali dicenda occurrunt verba Flectámus 
génua, Leváte, in Missa solemni a diacono, in ceteris Missis a 
celebrante proferenda sunt; et post Flectámus génua, omnes, 
una cum celebrante, flexis genibus, per aliquod temporis 
spatium in silentio orant; dicto Leváte, omnes surgunt, et 
celebrans dicit orationem.

441. Ad qualitatem et numerum orationum in Missis 
defunctorum quod attinet, serventur ea quæ, n. 398 tradita 
sunt.

II - De orationibus in Missis cum pluribus lectionibus

442. In Missis cum pluribus lectionibus (nn. 467-468) 
commemorationes et aliæ orationes ponuntur post 
orationem quæ præcedit ultimam lectionem seu Epistolam; 
et hæc tantum oratio computatur ad numerum orationum 
definiendum.

443. Ad commemorandam feriam cuius Missa plures habet 
lectiones, sumitur prima oratio, scilicet ea quæ dicta est in 
Laudibus.

III - De orationibus sub unica conclusione cum oratione 
Missæ dicendis

444. Orationi Missæ additur, sub unica conclusione, altera 

oratio, solummodo si agitur: 
    a) de oratione rituali (n. 447); 
    b) de oratione Missæ votivæ I aut II classis impeditæ (nn. 
330 c, 343 c); 
    c) de alia oratione a rubricis expresse indicata aut 
concessa uti dicenda sub unica conclusione cum oratione 
Missa (nn. 110, 355, 449, 451, 453).

445. Sub unica conclusione cum oratione Missæ una tantum 
dici potest alia oratio. 
Si vero plures orationes, iuxta rubricas, sub unica 
conclusione cum oratione Missæ essent dicendæ, una 
tantum retinetur, secundum ordinem supra; n. 444, 
descriptum; reliquæ omittuntur.

446. Oratio dicenda sub unica conclusione cum oratione 
Missa una cum illa computatur; et dicenda est etiam in 
Missis in cantu.

IV - De orationibus ritualibus

447. Nomine « orationis ritualis » intellegitur oratio dicenda 
in Missa quæ cum sequentibus benedictionibus vel 
consecrationibus connectitur: 
    a) consecratione Episcopi, 
    b) collatione sacrorum Ordinum, 
    c) benedictione Abbatis, 
    d) benedictione Abbatissæ, 
    e) benedictione et consecratione Virginum, 
    f) benedictione cœmeterii, 
    g) reconciliatione ecclesiæ, 
    h) reconciliatione cœmeterii. 
Hæ orationes, quæ exstant inter Missas votivas ad diversa, 
semper addenda: sunt, sub unica conclusione, orationi 
Missa.

448. In Missis in quibus additur oratio ritualis, excluduntur 
omnes aliæ orationes, præter commemorationes 
privilegiatas.

V - De orationibus in die coronationis Summi Pontificis  
et in anniversariis Papæ et Episcopi diœcesani

449. In die coronationis Summi Pontificis et in anniversario 
eiusdem, necnon in anniversario aut electionis aut 
consecrationis aut translationis Episcopi diœcesani (semel 
scilicet, die ab ipso Episcopo eligendo), in omnibus Missis, 
præterquam defunctorum, additur, sub unica conclusione, 
cum oratione Missa, oratio pro Papa aut pro Episcopo, 
modo ne occurrat dies liturgicus sub nn. 1, 2, 3 et 8 in 
tabella præcedentiæ recensitus (cfr. n. 363).

450. Quoties impeditur, oratio pro Papa aut pro Episcopo 
transfertur in proximiorem diem similiter non impeditum, 
eodem modo ac transfertur Missa conventualis pro iisdem 
anniversariis, in ecclesiis cathedralibus et collegiatis (n. 364).

VI - De oratione pro seipso sacerdote  
in anniversario propriæ Ordinationis sacerdotalis

451. In anniversario propriæ Ordinationis sacerdotalis, 
quilibet sacerdos orationi Missæ sub unica conclusione, 
orationem pro seipso addere potest, modo ne occurrat dies 
liturgicus sub nn. 1, 2, 3 et 8 in tabella præcedentiæ 
recensitus.

452. Quoties impeditur, oratio pro seipso sacerdote 
transferri potest in proximiorem diem similiter non 
impeditum.

VII - De oratione « Pro Fidei propagatione »

453. Pænultima dominica mensis octobris, aut alia ab 
Ordinario loci statuta « pro Missionibus », in omnibus 
Missis, orationi Missæ additur, sub unica conclusione, 
oratio pro Fidei propagatione, exceptis diebus sub nn. 1, 2, 
3 et 8 in tabella præcedentiæ recensitis.

VIII - De oratione imperata

454. Nomine orationis imperatæ intellegitur oratio, quam 
Ordinarius loci imperare potest, occurrente gravi et publica 
necessitate aut calamitate.

455. Tamquam imperata, ab Ordinario loci præscribi potest 
quælibet oratio e Missis, quæ tamquam votivæ celebrari 
permittuntur, aut ex orationibus ad diversa, aut ex Missis et 
orationibus pro defunctis.

456. Maxime convenit ut Ordinarius loci orationem 
imperatam non modo stabili imponat, sed tantum ex causa 
revera gravi et per spatium quod tempus veræ necessitatis 
non excedat.

457. Oratio imperata: 
    a) una tantum esse potest; 
    b) dici debet ab omnibus sacerdotibus Sacrum facientibus 
in ecclesiis et oratoriis, etiam exemptis, diœcesis; 
    c) numquam dicitur sub unica conclusione cum oratione 
Missa, sed post commemorationes privilegiatas ; 
    d) prohibetur omnibus diebus liturgicis I et II classis, in 
Missis votivis I et II classis, in Missis in cantu et quoties 
commemorationes privilegiatæ numerum pro singulis 
diebus liturgicis statutum compleverint.

458. Oratio imperata pro defunctis dicitur tantum in feriis 
IV classis, et in Missis votivis aut defunctorum lectis IV 
classis.

459. In publica calamitate aut necessitate, natura sua per 
longius tempus persistente (v. gr. bello, pestilentia et 
similibus), Ordinarius loci imponere quidem potest 
orationem imperatam convenientem pro toto tempore 
infausti eventus; sed hæc oratio: 
    a) dicitur tantummodo feriis secunda, quarta et sexta; 
    b) prohibetur iisdem diebus et in Missis de quibus supra, 
n. 457 d.

460. Occurrente urgentiore, gravi et publica necessitate aut 
calamitate, nec tempus suppetat adeundi Ordinarium loci, 

parochus, intra fines suæ parœciæ, etiam pro ecclesiis et 
oratoriis exemptis, statuere potest orationem convenientem 
dicendam per tres dies continuos. Hæc oratio iisdem diebus 
et in iisdem Missis prohibetur ac oratio ab Ordinario loci 
imperata (n. 457 d); quæ, si dicenda esset, omittitur.

IX - De oratione votiva

461. Quilibet sacerdos addere potest unam orationem ad 
libitum in omnibus Missis lectis non conventualibus diebus 
liturgicis IV classis.

462. Oratio votiva eligi potest aut ex Missis, quæ tamquam 
votiva celebrari permittuntur, aut ex orationibus ad diversa, 
aut ex Missis et orationibus pro defunctis.

463. Hæc oratio ponitur ultimo loco, post alias orationes, 
non autem excedere debet numerum ternarium orationum.

464. Oratio votiva pro defunctis addi potest in Missis lectis 
non conventualibus defunctorum IV classis.

465. In oratione A cunctis, nominari potest sive Titularis 
propriæ ecclesiæ, sive quilibet Patronus principalis, sive 
Fundator aut Titulus Ordinis seu Congregationis. Ceterum 
serventur rubricæ quæ, pro hac oratione, in Missali 
inveniuntur.

E) De lectionibus et aliis usque ad Evangelium

466. Post orationes dicitur Epistola; qua finita, respondetur 
Deo grátias.

467. Epistolæ præmittitur una lectio:  
    a) in feriis IV Quatuor Temporum; 
    b) in feria IV hebdomadæ IV Quadragesimæ; 
    c) in feria IV Hebdomadæ sanctæ. 
In fine huius lectionis respondetur Deo grátias.

468. Quinque lectiones præmittuntur Epistolæ in sabbatis 

Quatuor Temporum; et in fine cuiusque præter quam post 
lectionem Danielis prophetæ, respondetur Deo grátias. 
In Missis conventualibus, et in Missis in quibus sacri 
Ordines conferuntur, semper dici debent omnes lectiones 
cum suis orationibus et versibus; in ceteris Missis, sive in 
cantu sive lectis, dici potest tantum prima oratio, quæ 
respondet Officio, cum Flectámus génua, si dicendum est, et 
prima Lectio cum suis versibus, deinde, dictis more solito 
Dóminus vobíscum, Et cum spíritu tuo et Orémus, secunda 
oratio sine Flectámus génua, quam sequuntur aliæ 
commemorationes forte occurrentes, et, omissis 
sequentibus lectionibus cum suis versibus et orationibus, 
statim subiungitur ultima Lectio seu Epistola cum sequenti 
tractu et, sabbato post Pentecosten, cum sequentia.

469. Post Epistolam, dicitur graduale, Allelúia cum suis 
versibus, aut tractus, prout in Missali suo loco indicatur.

470. Sequentia dicitur ante ultimum Allelúia vel post 
tractum. Omittitur in Missis votivis. Ad sequentiam Dies 
iræ quod attinet, serventur normæ n. 399 traditæ.

471. In principio Evangelii dicitur Dóminus vobíscum, cui 
respondetur Et cum spíritu tuo; deinde: Sequéntia (vel 
Inítium) sancti Evangélii secúndum N., cui respondetur 
Glória tibi, Dómine; et in fine respondetur Laus tibi, Christe. 
472. In Hebdomada sancta, ante lectionem historiæ 
Passionis Domini non dicitur Dóminus vobíscum, neque 
Sequéntia sancti Evangélii, Glória tibi, Dómine, sed Pássio 
Dómini nostri Iesu Christi secúndum N., et in fine non 
respondetur Laus tibi, Christe.

473. In Missis in cantu, ea omnia, quæ diaconus vel 
subdiaconus aut lector, vi proprii officii cantant vel legunt, 
a celebrante omittuntur.

474. Post Evangelium, præsertim in dominicis et diebus 
festis de præcepto, habeatur, iuxta opportunitatem, brevis 
homilia ad populum. 
Homilia vero, si fiat ab alio sacerdote ac celebrante, non 

superimponatur Missæ celebrationi, impediendo fidelium 
participationem; proinde, hoc in casu, Missæ celebratio 
suspendatur, et tantummodo expleta homilia resumatur.

F) De symbolo

475. Post Evangelium aut homiliam, dicitur symbolum: 
    a) in qualibet dominica, etsi eius Officium alicui festo 
locum cedat, vel Missa votiva II classis celebretur; 
    b) in festis I classis et in Missis votivis I classis; 
    c) in festis II classis Domini et B. Mariæ Virg.; 
    d) per octavas Nativitatis Domini, Paschatis et 
Pentecostes, etiam in festis occurrentibus et in Missis votivis; 
    e) in festis nataliciis Apostolorum et Evangelistarum, 
necnon in festis Cathedræ S. Petri et S. Barnabæ Ap. 
 
476. Non dicitur symbolum: 
    a) in Missis sive chrismatis sive in Cena Domini, feria V 
Hebdomadæ sanctæ, et in Missa Vigiliæ paschalis; 
    b) in festis II classis, iis exceptis quæ supra, n. 475 c et e, 
recensentur; 
    c) in Missis votivis II classis; 
    d) in Missis festivis et votivis III et IV classis; 
    e) ratione alicuius commemorationis in Missa occurrentis; 
    f) in Missis defunctorum.

G) De antiphona ad Offertorium et de orationibus 
secretis

477. Post symbolum vel, si non est dicendum, post 
Evangelium aut homiliam, dicitur Dóminus vobíscum, cui 
respondetur Et cum spíritu tuo, et Orémus; deinde antiphona 
ad Offertorium, quæ deest tantum in Missa Vigiliæ 
paschalis.

478. Tempore paschali, antiphonæ ad Offertorium additur 
Allelúia, nisi iam habeatur. Retinetur vero Allelúia, quod 
aliquando invenitur in fine antiphonæ ad Offertorium, 
extra tempus paschale, præter quam a Septuagesima ad 
Pascha.

479. Oblatio hostiæ et calicis, et quæ sequuntur, fiunt ut in 
Ordine Missæ.

480. Oratio « secreta » dicitur secreto, absque Dóminus 
vobíscum et Orémus. Tot vero dicuntur orationes secretæ, 
quot dictæ sunt orationes in initio Missæ. Dicuntur eodem 
ordine et concluduntur ac aliæ orationes.

481. Conclusio ultimæ orationis secretæ dicitur secreto 
usque ad verba Per ómnia sǽcula sæculórum, quæ clara voce 
proferuntur.

H) De præfatione

482. Præfatio dicitur quæ cuique Missæ propria est; qua 
deficiente, dicitur præfatio de Tempore, secus communis.

483. Nulla commemoratio, in Missa occurrens, 
præfationem propriam inducit.

484. Præfatio de Nativitate Domini dicitur: 
    a) tamquam propria in Missis de Nativitate Domini et de 
eiusdem octava, necnon in festo Purificationis B. Mariæ 
Virg.; 
    b) tamquam de Tempore, infra octavam Nativitatis 
Domini, etiam in Missis quæ secus præfationem propriam 
haberent, exceptis iis Missis quæ præfationem propriam de 
divinis mysteriis vel Personis habent; et a die 2 ad 5 ianuarii.

485. Præfatio de Epiphania Domini dicitur: 
    a) tamquam propria in Missis de festo Epiphaniæ et de 
Commemoratione Baptismatis D. N. Iesu Christi; 
    b) tamquam de Tempore diebus a 7 ad 13 ianuarii.

486. Præfatio de Quadragesima dicitur: 
    a) tamquam propria in Missis de Tempore a feria IV 
cinerum usque ad sabbatum ante dominicam I Passionis; 
    b) tamquam de Tempore in ceteris Missis quæ 
celebrantur eodem tempore, et præfatione propria carent.

487. Præfatio de sancta Cruce dicitur: 
    a) tamquam propria in Missis de tempore a dominica I 
Passionis usque ad feriam V in Cena Domini; in Missis tam 
festivis quam votivis de sancta Cruce, de Passione Domini 
et instrumentis Passionis Domini, de pretiosissimo 
Sanguine D. N. Iesu Christi, de Ss.mo Redemptore; 
    b) tamquam de Tempore in omnibus Missis a dominica I 
Passionis usque ad feriam IV Hebdomadæ sanctæ, quæ 
præfatione propria carent.

488. Præfatio de Missa chrismatis dicitur feria V in Cena 
Domini, in sua Missa.

489. Præfatio paschalis dicitur: 
    a) tamquam propria in Missis de Tempore a Missa Vigiliæ 
paschalis usque ad vigiliam Ascensionis Domini; 
    b) tamquam de Tempore in ceteris Missis quæ 
celebrantur eodem tempore, et præfatione propria carent.

490. Præfatio de Ascensione Domini dicitur: 
    a) tamquam propria in festo Ascensionis Domini; 
    b) tamquam de Tempore in omnibus Missis a feria VI 
post Ascensionem usque ad feriam VI ante vigiliam 
Pentecostes, quæ præfatione propria carent.

491. Præfatio de Ss.mo Corde Iesu dicitur in Missis festivis 
et votivis de Ss.mo Corde Iesu.

492. Præfatio de D. N. Iesu Christo Rege dicitur in Missis 
festivis et votivis de D. N. Iesu Christo Rege.

493. Præfatio de Spiritu Sancto dicitur: 
    a) tamquam propria in Missis de Tempore a vigilia 
Pentecostes usque ad subsequens sabbatum; et in Missis 
festivis et votivis de Spiritu Sancto; 
    b) tamquam de Tempore in ceteris Missis quæ 
celebrantur eodem tempore, et præfatione propria carent.

494. Præfatio de Ss.ma Trinitate dicitur: 

    a) tamquam propria in Missis de festo et votivis Ss.mæ 
Trinitatis; 
    b) tamquam de Tempore in dominicis Adventus, et in 
omnibus dominicis II classis, extra tempus natalicium et 
paschale.

495. Præfatio de beata Maria Virgine dicitur in Missis 
festivis et votivis beatæ Mariæ Virginis, præterquam in festo 
Purificationis B. Mariæ Virg.

496. Præfatio de S. Ioseph dicitur in Missis festivis et votivis 
S. Ioseph.

497. Præfatio de Apostolis dicitur in Missis festivis et 
votivis Apostolorum et Evangelistarum.

498. Præfatio communis dicitur in Missis quæ præfatione 
propria carent, nec sumere debent præfationem de 
Tempore.

499. Præfatio defunctorum dicitur in Missis defunctorum.

I) De Canone Missæ et aliis usque ad 
postcommunionem

500. Post præfationem et Sanctus dicitur Canon Missæ 
secreto, ut in Ordine Missæ.

501. Quoties infra Actionem Communicántes, Hanc, ígitur 
et Qui prídie variari contingit, suo loco in propriis Missis 
adnotatur. 
Infra octavas Nativitatis Domini, Paschatis et Pentecostes 
Communicántes et Hanc, ígitur propria dicuntur quoque in 
Missis quæ non sunt de octava, etiamsi præfatione propria 
gaudeant.

502. Tempus proprium sanctæ Communionis fidelibus 
distribuendæ est infra Missam, post Communionem 
sacerdotis celebrantis, qui ipsemet eam petentibus 
distribuat, nisi propter grandem communicantium 

numerum conveniat, ut ab alio vel aliis sacerdotibus 
adiuvetur. 
Dedecet vero omnino, ut in eodem altari, in quo actu Missa 
celebratur ab alio sacerdote sancta Communio distribuatur 
extra tempus Communionis proprium. 
Ex rationabili porro causa permittitur quoque, sanctam 
Communionem distribuere, immediate ante vel post 
Missam, imo etiam, extra Missam, quibus in casibus 
adhibetur forma in Rituali Romano præscripta, tit. V, cap. 
II, nn. 1-10.

503. Quoties sancta Communio infra Missam distribuitur, 
celebrans, sumpto sacratissimo Sanguine, omissis 
confessione et absolutione, dictis tamen Ecce Agnus Dei et 
ter Dómine, non sum dignus, immediate ad distributionem 
sanctæ Eucharistiæ procedit.

504. Expleto Canone et omnibus aliis usque ad 
Communionem, dicitur antiphona ad Communionem, 
cuius in fine, tempore paschali, additur Allelúia nisi iam 
habeatur; retinetur vero Allelúia, quod aliquando invenitur 
in fine huius antiphonæ, extra tempus paschale, præter 
quam a Septuagesima ad Pascha.

505. Orationes post Communionem dicuntur eodem 
numero, modo et ordine ac orationes in principio Missæ.

506. In Missis de feriis Quadragesimæ et Passionis, excepto 
Triduo sacro, expleta ultima oratione post Communionem, 
additur Oratio super populum, quæ dicitur semper sub sua 
conclusione, et cui præmittitur Orémus. Humiliáte cápita 
vestra Deo. Hæc oratio dicenda est etiam cum tres orationes 
post Communionem iam præcesserint.

L) De conclusione Missæ

507. In fine Missæ dicitur Ite, missa est, cui respondetur Deo 
grátias. 
Attamen: 
    a) in Missa vespertina in Cena Domini quam sequitur 

solemnis repositio Ss.mi Sacramenti, et in aliis Missis quas 
sequitur aliqua processio, dicitur Benedicámus Dómino, cui 
respondetur Deo grátias;  
    b) infra octavam Paschatis, in Missis de Tempore, ad Ite, 
missa est et ad sequens Deo grátias duplex additur Allelúia;  
    c) in Missis defunctorum dicitur Requiéscant in pace, cui 
respondetur Amen.

508. Dicto Pláceat, datur benedictio, quæ omittitur tantum 
cum dictum est Benedicámus Dómino aut Requiéscant in pace.

509. Pro ultimo Evangelio, in quavis Missa, regulariter 
sumitur initium Evangelii secundum Ioannem. 
Attamen in dominica II Passionis seu in palmis, in omnibus 
Missis quæ non sequuntur benedictionem et processionem 
ramorum dicitur ultimum Evangelium proprium.

510. Ultimum Evangelium penitus omittitur:  
    a) in Missis in quibus dictum est, Benedicámus Dómino, 
iuxta n. 507 a; 
    b) in festo Nativitatis Domini, ad tertiam Missam; 
    c) in dominica II Passionis seu in palmis, in Missa quæ 
sequitur benedictionem et processionem ramorum; 
    d) in Missa Vigiliæ paschalis; 
    e) in Missis defunctorum, cum sequitur absolutio super 
tumulum; 
    f) in certis Missis, quæ sequuntur quasdam 
consecrationes, ex rubricis Pontificalis romani.

IX - De his quæ clara voce aut secreto dicenda 
sunt in Missa

511. In Missa lecta, dicuntur clara voce: 
    a) verba In nómine Patris, etc.; psalmus Iúdica me, Deus, 
cum sua antiphona; confessio et ea quæ sequuntur usque ad 
Orémus inclusive; orationes vero Aufer a nobis et Orámus te, 
Dómine dicuntur secreto; 
    b) antiphona ad Introitum cum suo versu et Glória Patri 
necnon Kýrie, eléison; 
    c) hymnus Glória in excélsis; 

    d) Dóminus vobíscum, Orémus, Flectámus génua - Leváte, 
orationes; 
    e) lectiones, Epistola, graduale, tractus, Allelúia cum suo 
versu, sequentia et Evangelium; 
    f) symbolum; 
    g) Dóminus vobíscum, Orémus et antiphona ad 
Offertorium, necnon verba Oráte, fratres; 
    h) præfatio et Sanctus - Benedíctus; 
    i) verba Nobis quoque peccatóribus; oratio dominica cum 
sua præfatione; Per ómnia sǽcula sæculórum et Pax Dómini 
sit semper vobíscum; Agnus Dei, etc.; verba Dómine, non sum 
dignus ante Communionem sacerdotis celebrantis; formulæ 
ad Communionem fidelium; antiphona ad Communionem; 
Dóminus vobíscum et postcommuniones; necnon verba 
Humiliáte cápita vestra Deo et oratio super populum; 
    l) Ite, missa est vel Benedicámus Dómino aut Requiéscant in 
pace; benedictio et ultimum Evangelium. 
Cetera dicuntur secreto.

512. Sacerdos autem maxime curare debet ut ea quæ clara 
voce dicenda sunt, distincte et apposite proferat, non 
admodum festinanter, ut advertere possit quæ legit, nec 
nimis morose, ne audientes tædio afficiat; neque etiam voce 
nimis elata, si in altari secundario celebrat, ne perturbet 
alios, qui fortasse in eadem ecclesia tunc temporis celebrant; 
neque tam submissa, ut a circumstantibus audiri non possit. 
Quæ vero secreto dicenda sunt, ita pronuntiet, ut ipsemet se 
audiat, et a circumstantibus non audiatur.

513. In Missa solemni, celebrans: 
    a) dicit in cantu: Dóminus vobíscum, quoties occurrit, 
præter quam in versibus post confessionem; orationes; 
Orémus ante antiphonam ad Offertorium, Per ómnia sǽcula 
sæculórum cum præfatione; Per ómnia sǽcula sæculórum 
cum Pater noster et sua præfatione; Per ómnia sǽcula 
sæculórum cum Pax Dómini; 
    b) incipit in cantu: Glória et Credo, quando sunt dicenda; 
    c) dicit clara voce formulas ad Communionem fidelium 
et verba benedictionis in fine Missæ; 
    d) dicit voce convenienti partes quibus ministri sacri 

respondere debent; 
    e) dicit secreto alia quæ in Missa lecta dicuntur clara voce; 
    f) omittit ea quæ a ministris sacris vel a lectore 
proferuntur.

514. In Missis cantatis, scilicet sine ministris sacris, 
celebrans tenetur servare ea quæ numero præcedenti dicta 
sunt, et insuper tenetur partes ministris sacris proprias 
cantu proferre. Epistola a lectore cani potest. Quod si non 
cantetur a lectore, satius erit quod legatur sine cantu ab ipso 
celebrante, qui tamen potest Epistolam more solito cantare.

515. Tonus solemnis, in cantu orationum, præfationis et 
orationis dominicæ, adhibetur: 
    a) in dominicis; 
    b) in Missis festivis et in Missa de Officio S. Mariæ: in 
sabbato; 
    c) in vigiliis I classis; 
    d) feria V in Cena Domini et in Missa Vigiliæ paschalis; 
    e) per octavas; 
    f) in Missis votivis I, II et III classis.

516. Tonus ferialis vero adhibetur: 
    a) in feriis; 
    b) in vigiliis II et III classis; 
    c) in Missis votivis IV classis; 
    d) in Missis defunctorum.

X - De ordine genuflectendi, sedendi et standi in 
Missa

517. In Missa lecta, sacerdos celebrans genuflectit : 
    a) quoties aut in Ritu servando in celebratione Missæ, aut 
in Ordine Missæ, aut in Proprio cuiusque Missæ, adnotatur 
ipsum genuflectere debere; 
    b) quando Sacramentum in altari discoopertum apparet, 
quoties ad medium altaris accedit vel e medio discedit.

518. In Missis in cantu, sacerdos celebrans genuflectit: 
    a) quoties ipsi genuflectendum est in Missa lecta. Sed ad 

verba quæ ab aliis cantanda sunt, non genuflectit dum ipse 
illa verba legit, sed dum aut a ministris aut a choro, iuxta 
rubricas, cantu proferuntur; 
    b) ad verba autem Et incarnátus est, in symbolo, sacerdos 
celebrans semper genuflectit, cum hæc verba recitat; cum 
vero cantantur, si non sedet, iterum genua flectit; si autem 
sedet, non genuflectit sed caput tantum profunde inclinat 
apertum, præter quam in tribus Missis Nativitatis Domini 
et in Missa Annuntiationis B. Mariæ Virg., in quibus, dum 
hæc verba cantantur, omnes genua flectunt.

519. Ministri, in Missis in cantu, semper genuflectunt cum 
sacerdote celebrante, præterquam subdiaconus tenens 
librum ad Evangelium, et acolythi tenentes candelabra, qui 
tunc non genuflectunt. Et cum diaconus cantat illa verba, ad 
quæ est genuflectendum, ipse versus librum, celebrans et 
omnes alii versus altare genuflectunt. Ad Consecrationem 
vero ministri utrumque genu flectunt.

520. In choro, qui non sunt Prælati genua flectunt ad 
confessionem cum suo psalmo et ad benedictionem 
celebrantis in fine Missæ. Prælati autem et Canonici, ad 
benedictionem, caput profunde inclinant.

521. Insuper omnes, etiam Prælati, in choro genua flectunt: 
    a) ad Consecrationem; 
    b) ad Communionem fidelium; 
    c) in Missis feriarum Adventus, Quadragesimæ et 
Passionis, Quatuor Temporum mensis septembris, 
vigiliarum II et III classis extra tempus paschale, et in Missis 
defunctorum: ad orationes ante Epistolam, dicto Dóminus 
vobíscum; ab expleto Sanctus usque ad Pater noster cum sua 
præfatione exclusive; et ad orationes post Communionem 
et super populum; 
    d) quoties cantantur a ministris vel a choro verba quæ 
genuflexionem requirunt.

522. Item in choro omnes unum genu flectunt: 
    a) dum celebrans recitat verba symboli Et incarnátus est 
etc.; 

    b) dum dicit verba ultimi Evangelii Et Verbum caro 
factum est.

523. In Missa solemni celebrans, medius inter diaconum et 
subdiaconum, sedere potest ad latus Epistolæ, iuxta altare, 
dum cantantur Kýrie eléison, Glória in excélsis, sequentia et 
Credo; alio tempore stat ad altare, vel genuflectit, ut supra. 
Hæc valent quoque in Missa cantata.

524. In choro non sedent qui actu cantant, reliqui autem 
sedere possunt: 
    a) quando celebrans sedet; 
    b) dum cantantur lectiones et Epistola, graduale, tractus 
et Allelúia cum suo versu, et sequentia; 
    c) ab Offertorio usque ad incensationem chori vel, si 
chorus non incensatur, usque ad præfationem; 
    d) ab expleta Communione usque ad Dóminus vobíscum 
ante postcommunionem. 
Ad alia stant vel genuflectunt, ut supra.

XI - De præparatione altaris ad Missam

525. Altare, in quo sacrosanctum Missæ Sacrificium 
celebrandum est, debet esse totum lapideum, rite 
consecratum; vel saltem habere debet tabulam lapideam, seu 
petram sacram, item rite consecratam, quæ tam ampla sit ut 
hostiam et maiorem partem calicis capiat; aut etiam, ex 
Indulto Apostolico, antimensium, rite benedictum.

526. Altare cooperiatur tribus tobaleis, rite benedictis, 
quarum una ita oblonga sit ut, ad latera, usque ad terram 
pertingat.

527. Super altare adsit in medio Crux satis magna cum 
Crucifixo, et candelabra quæ iuxta qualitatem Missæ 
requiruntur, cum candelis accensis, hinc et inde in utroque 
eius latere. Ponantur insuper sic dictæ « tabellæ secretarum 
», sed pro tempore Missæ tantum; et, ad latus Epistolæ 
cussinus, seu legile, Missali supponendum.

528. Ad latus Epistolæ, super mensa ad hoc præparata, 
parentur ampullæ vini et aquæ cum pelvicula et 
manutergio, necnon parva campanula, et patina pro 
fidelium Communione.

529. Super altare nihil omnino ponatur, quod ad Missæ 
sacrificium vel ipsius altaris ornatum non pertineat.

530. Usus accendendi cereum, prope altare, a Consecratione 
ad Communionem, ubi viget, servetur.

 
Archivum Liturgicum 

Cpyright MMV - Novissimæ variationes 14-dic-2005 - Epistola electronica

ORDO INCENSANDI OBLATA 
JUXTA RUBRICAS MISSALIS ROMANI 

(Ritus servandus in celebratione Missæ, VII, 10)

 
In modum crucis

1. 
INCENSUM 2. ISTUD

3. A TE 4. BENEDICTUM
5. 
ASCENDAT 6. AD TE, DOMINE

ORDO INCENSANDI OBLATA 
JUXTA RUBRICAS MISSALIS ROMANI 

(Ritus servandus in celebratione Missæ, VII, 10)

 
In modum circuli

7. ET DESCENDAT 
SUPER NOS
8. MISERICORDIA
9. TUA

ORDO INCENSATIONIS ALTARIS 

JUXTA RUBRICAS MISSALIS ROMANI 
(Ritus servandus in celebratione Missæ, IV, 4, 5 et VII, 10)

 

Si in altari non adsunt reliquiæ seu imagines Sanctorum, omittitur 
earum incensatio, 

quæ indicatur sub nn. 4, 5, 6, 7 (Ritus servandus, IV, 5) et statim, 
incensata cruce (nn. 1, 2, 3), 

proceditur ad incensandum altare per ordinem nn. 8, 9, etc. ad 29.

ORDO INCENSATIONIS ALTARIS 

QUOD COMMODE CIRCUIRI POTEST

Præmissa crucis (et reliquiarum seu imaginum) incensatione, fiunt 22 
ductus, 

quorum nn. 1-3 et 14-16 supra mensam altaris, nn. autem 4-13 et 17-22 
infra et ex latere.

DE ANNO ET EIUS PARTIBUS
Nnus menses habet duodecim, hebdomadas duas et quinquaginta, et diem unum: dies vero trecentos sexaginta 
quinque, et fere sex horas; tanto enim temporis intervallo sol zodiacum perlustrat. Quarter autem sex horæ 
singulis quaternis annis diem constituunt; hinc annus ille intercalaris, bissextus, vel bissextilis dicitur..

 
De anni correctione, eiusque necessitate, 

ac calendario gregoriano

Quod dictum est, annum continere trecentos et sexaginta quinque dies, et fere sex horas, intellegendum est sex horas non 
esse integras, cum ad earum complementum aliqua minuta deficiant.  
Ex quorum minutorum neglectu progressum est, ac si annus ultra dies 365 contineret integras sex horas: et factum est, ut 
minuta, quæ ultra debitam quantitatem annis singulis tribuebantur, tractu temporis ita excreverint, ut invicem iuncta 
constituerint dies decem; qui causam dederunt ut æquinoctium vernum sedem suam mutaverit.  
Cui malo occurens Gregorius XIII, non solum æquinoctium vernum restituit in pristinam sedem, a qua iam a Concilio 
Nicæno, decem circiter diebus in anno correctionis 1582 præcedendo recesserat, quod a Concilio ad xii calendas aprilis 
fuerat constitutum, et xiv lunam paschalem suo in loco reposuit; sed viam quoque tradidit et rationem, qua caveretur ut in 
posterum et æquinoctium vernum, et xiv luna paschalis a propriis sedibus nunquam removerentur.  
Ut enim æquinoctium vernum ad xii calendas aprilis restitueretur, statuit ut dicti decem dies in mense octobris ipsius anni 
1582 eximerentur; ut post quartam diem octobris sancto Francisco sacram, sequens dies non esset quinta, sed decima 
quinta octobris. Et ita error, qui in præteritum tot annorum circulis irrepserat, in momento temporis fuit correctus.  
Ut autem in posterum idem error vitaretur, ne a xii calendas aprilis æquinoctium vernum recederet, statuit idem 
Gregorius, bissextum quarto quoque anno (ut mos est) continuari debere, præterquam in centesimis annis: qui quamvis 
bissextiles antea semper fuerint, qualem etiam esse voluit annum 1600 anno correctionis proximum, post eum tamen, qui 
deinceps consequentur, centesimi non omnes bissextiles essent, sed in quadringentis quibusque annis primi quique tres 

centesimi sine bissexto transigerentur; quartus vero quisque centesimus esset bissextilis, ita ut anni 1700, 1800, 1900 
bissextiles non sint, anno vero 2000 more consueto dies bissextus intercaletur, februario dies 29 continente; idemque ordo 
intermittendi intercalandique bissextum diem in quadrigentis quibusque annis perpetuo conservaretur. 

Quatuor Tempora

Quatuor Tempora celebrantur quarta et sexta feria ac sabbato post tertiam dominicam Adventus, post primam 
dominicam Quadragesimæ, post dominicam Pentecostes, post dominicam tertiam septembris.

De nuptiarum celebratione

Matrimonium quolibet anni tempore contrahi potest. – 2 Solemnis tantum Nuptiarum benedictio vetatur a dominica I 
Adventus usque ad diem Nativitatis Domini inclusive, et a feria IV cinerum usque ad dominicam Paschatis inclusive. – 3 
Ordinarii tamen locorum possunt, salvis legibus liturgicis, etiam prædictis temporibus, eam permittere ex iusta causa, 
monitis sponsis, ut a nimia pompa abstineant.

De cyclo decennovennali 
aurei numeri

Cyclus decennovennalis aurei numeri est revolutio numeri 19 annorum ab 1 usque ad 19, qua revolutione peracta, iterum 
ad unitatem reditur. Verbi gratia: anno 1577 numerus cycli decennovennalis, qui dicitur aureus, est 1: anno sequenti 1578 
est 2; et ita deinceps in sequentibus annis, uno semper amplius, usque ad 19, qui aureus numerus cadet in annum 1595, post 
quem iterum ad unitatem redeundum est, ita ut anno 1596 aureus numerus sit rursus 1, et anno 1597 sit 2, etc.  
Igitur ut aureus numerus quolibet anno proposito inveniatur, composita est sequens tabella aureorum numerorum, cuius 
usus incipit ab anno correctionis 1582 inclusive, duratque in perpetuum. Ex ea enim aureus numerus cuiuslibet anni post 
annum 1582 reperietur hoc modo.

  6       7       8       9       10       11       12       13       14
15      16      17      18       19       1       2     3      4      5

Anno 1582 tribuatur primus numerus tabellæ, qui est 6, secundus autem qui est 7, sequenti anno 1583, et ita deinceps in 
infinitum, donec ad annum, cuius aureum numerum quæris, perveniatur, redeundo ad principium tabellæ, quotiescumque 
eam percurreris. Nam numerus in quem annus propositus cadit, dabit aureum numerum quæsitum.

Modus brevis cognoscendi aureum numerum cuiusque anni

Numero anni de quo quæris, adde unicam unitatem 1. Exempli gratia: 1833 adde 1: summam inde conflatam divide per 
19; quod superest, erit aureus numerus ipsius anni: si nihil superest, erit aureus numerus 19.

De epactis et noviluniis

Epacta nihil aliud est quam numerus dierum quibus annus solaris communis dierum 365 annum communem lunarem 
dierum 354 superat: ita ut epacta primi anni sit 11, cum hoc numero annus solaris communis lunarem annum communem 
excedat; atque adeo sequenti anno novilunia contingant 11 diebus prius quam anno primo. Ex quo fit epactam secundi 
anni esse 22, cum eo anno rursum annus solaris lunarem annum superet 11 diebus, qui additi ad 11 dies primi anni 
efficiunt 22: ac proinde, finito hoc anno, novilunia contingere 22 diebus prius, quam primo anno: epactam autem tertii 
anni esse 3, quia si rursus 11 dies ad 22 adiciantur, efficietur numerus 33; a quo si reiciantur 30 dies, qui unam lunationem 
embolismalem constituunt, relinquentur 3, atque ita deinceps. Progrediuntur enim epactæ omnes per continuum 
augmentum 11 dierum, abiectis tamen 30, quando reici possunt. Solum quando perventum erit ad ultimam epactam aureo 
numero 19 respondentem, quæ est 29, adduntur 12, ut abiectis 30, ex composito numero 41, habeatur rursus epacta 11, ut 
in principio. Quod ideo fit, ut ultima lunatio embolismica, currente aureo numero 19, sit tantum 29 dierum. Si enim 30 
dies contineret, ut aliæ sex lunationes embolimicæ, non redirent novilunia post 19 annos solares ad eosdem dies, sed versus 
calcem mensium prolaberentur, contingerentque uno die tardius quam ante 19 annos. De qua re plura invenies in libro 
novæ rationis restituendi calendarii romani. Sunt autem novemdecim epactæ, quot et aurei numeri, respondebantque ipsis 
aureis numeris ante calendarii correctionem eo modo, quo in hac tabelle dispositæ sunt.

Tabella epactarum respondentium aureis numeris 
ante calendarii correctionem

Aur. num. 
Epactæ

1 
xi

2 
xxii

3 
iii

4 
xiv

5 
xxv

6 
vi

7 
xvii

8 
xxviii

9 
ix

10 
xx

11 
i

12 
xii

13 
xxiii

14 
iv

15 
xv

16 
xxvi

17 
vii

18 
xviii

19 
xxix

Quia vero cyclus decennovennalis aurei numeri imperfectus est, cum novilunia post 19 annos solares non præcise ad 
eadem loca redeant, ut dictum est, imperfectus etiam erit hic cyclus 19 epactarum. Quam ob rem ita emendatus est, ut in 
posterum loco aurei numeri, et dictarum 19 epactarum, utamur 30 numeris epactalibus ab 1 usque ad 30 ordine 

progredientibus, quamvis ultima epacta, sive quæ ordine est trigesima, notata numero non sit, sed signo hoc *, propterea 
quod nulla epacta esse possit 30. 

Variis autem temporibus ex his 30 epactis respondent decem et novem aureis numeris variæ decem et novem epactæ, prout 
solaris anni ac lunaris æquatio exposcit; quæ quidem decem et novem epactæ progrediuntur, ut olim per eundem 
numerum 11, addunturque semper 12 illi epactæ, quæ respondet aureo numero 19, ut habeatur sequens epacta respondens 
aureo numero 1, ob rationem paulo ante dictam. Id quod sequens tabella perspicuum faciet, quæ continet aureos numeros, 
et epactas inter se respondentes ab anno correctionis 1582, post detractionem decem dierum, usque ad annum 1700 
exclusive. Quamvis autem vulgares epactæ mutentur in martio, re ipsa tamen in principio anni mutandæ sunt, una cum 
aureo numero, in cuius locum hæ nostræ epactæ succedunt 
.

Tabella epactarum respondentium aureis numeris ab idibus octobris  
anni correctionis 1582 (detractis prius decem diebus) inclusive,  

usque ad annum 1700 exclusive.

Aur. num. 
Epactæ

6 
xxvi

7 
vii

8 
xviii

9 
xxix

10 
x

11 
xxi

12 
ii

13 
xiii

14 
xxiv

15 
v

16 
xvi

17 
xxvii

18 
viii

19 
xix

1 
i

2 
xii

3 
xxiii

4 
iv

5 
xv

Itaque si epacta quocumque anno proposito invenienda sit, quærendus est aureus numerus illius anni in superiori ordine 
illius tabellæ, quæ illi tempori, in quo propositus annus continetur, congruit. Mox enim sub aureo numero in inferiori 
ordine tabellæ reperietur epacta anni propositi, vel certe hoc signum *. Ubi ergo illa epacta vel signum * in calendario 
inventum fuerit, eo die novilunium fiet. Invenietur autem aureus numerus vel ex antecedente canone, vel ex tabella 
epactarum proposito tempori congruente, tribuendo primum aureum numerum illius tabellæ illi anno, a quo usus tabellæ 
incipit, et secundum aureum numerum sequenti anno, etc. Eodem modo reperietur epacta sine aureo numero, si prima 
epacta tabellæ tribuatur illi anno, a quo eius usus incipit, et secunda epacta sequenti anno, etc. 

Exemplum: Anno correctionis 1582 aureus numerus est 6, nempe primus primæ tabellæ, cuius usus incipit ab idibus 
octobris dicti anni 1582, detractis prius decem diebus. Erit ergo tunc epacta xxvi, quæ sub aureo numero 6 collocatur, 
fietque novilunium die 27 octobris, et 26 novembris, et 25 decembris. Item anno 1583 iam correcto aureus numerus est 7, 
cui in eadem tabella supposita est epacta vii, quæ toto eo anno in calendario novilunia indicabit: ut in ianuario die 24, in 
februario die 22, in martio die 24, etc.

Alia tabella epactarum respondentium aureis numeris  
ab anno 1700 inclusive, usque ad annum 1900 exclusive

Aur. num. 
Epactæ

10 
ix

11 
xx

12 
i

13 
xii

14 
xxiii

15 
iv

16 
xv

17 
xxvi

18 
vii

19 
xxviii

1 
*

2 
xi

3 
xxii

4 
iii

5 
xiv

6 
xxv

7 
vi

8 
xvii

9 
xxviii

Alia tabella epactarum respondentium aureis numeris  
ab anno 1900 inclusive, usque ad annum 2200 exclusive

Aur. num.

Epactæ

1 
xxix

2 
x

3 
xxi

4 
ii

5 
xiii

6 
xxiv

7 
v

8 
xvi

9 
xxvii

10 
viii

11 
xix

12 
*

13 
xi

14 
xxii

15 
iii

16 
xiv

17 
25

18 
vi

19 
xvii

Ad tollendam dubitationem de usu huius novæ tabellæ epactarum, ostendemus rem exemplis. Anno 1901 tribuatur epacta 
x, quæ sub aureo numero 2 collocatur: fietque novilunium 21 ianuarii, 19 februarii, 21 martii. Item anno 1902 tribuatur 
epacta xxi sub aureo numero 3 collocata, quæ toto eo anno in calendario novilunia monstrabit: ut in ianuario die 10, in 
februario die 8, in martio die 10. 

Et sic deinceps per ordinem annis progredientibus, redeundo ad principium tabellæ quotiescumque eam percurreris. 
Rursus anno 1911, epacta non signatur numero, sed hoc signo *, quod collocatur sub aureo numero 12, et in calendario 
toto eo anno novilunia indicabit, nimirum in ianuario die 1 et 31, in martio (nam in februario nullum tunc novilunium, 
cum in eo signum hoc * non reperiatur) die 1 et 31, in aprilii die 29, etc. 

Postremo: Anno 1916 aureus numerus est 17, sub quo in ordine epactarum quartæ tabellæ, quæ proposito anno congruit, 
reperitur epacta 25 non antiquo numero, ut aliæ epactæ, sed vulgari numero scripta. Ubicumque ergo anno 1916 in 
calendario epacta 25 vulgari numero scripta reperitur, ibi novilunium fit, ut in ianuario die 6, in februario die 4, in martio 
die 6, in aprili die 4, etc. Quotiescumque enim epacta 25 respondet aureis numeris maioribus quam 11, quales sunt 
posteriores octo a 12 usque ad 19, sumenda est in calendario epacta 25 vulgari numero scripta; quando vero eadem epacta 
respondet minoribus numeris quam 12, quales sunt priores undecim ab 1 ad 11 inclusive, accipienda est in calendario 

epacta xxv antiquo numero scripta: atque hoc solum contingit in epacta 25, in aliis nunquam; quod ideo fit, ut anni lunares 
solaribus annis perfectius respondeant. Ob quam etiam causam in sex locis calendariis duæ epactæ, scilicet xxv et xxiv sunt 
adscriptæ.

Tabella litterarum dominicalium ab idibus octobris anni correctionis 1582  
(detractis prius decem diebus) usque ad annum 1700 exclusive

c b A 
g

f e d c 
b

A g f e 
d

c b A

g 
f

e d c b 
A

g f e d 
c

b A g f 
e

d

Usus huius tabellæ hic est: Anno correctionis 1582 post idus octobris (detractis prius decem diebus) tribuatur littera c 
primæ cellulæ, et sequenti anno 1583 littera b secundæ, et anno 1584 dentur litteræ Ag, tertiæ cellulæ, et sic deinceps aliis 
annis ordine aliæ cellulæ tribuantur, donec ad annum propositum perventum sit, redeundo ad principium tabellæ, 
quotiescumque eam percurris. Nam cellula, in quam annus propositus cadit, dummodo minor sit quam annus 1700, dabit 
litteram Dominicalem propositi anni. 

Quæ si unica occurrerit, annus erit communis; si vero duplex, bissextilis: et tunc superior littera dominicam diem ostendet 
in calendario a principio anni usque ad festum sancti Matthiæ Apostoli: inferior autem ab hoc festo usque ad finem anni. 

Exempli gratia: Sit invenienda littera dominicalis anni 1587. Numera ab anno 1582, quem tribue primæ litteræ c, usque ad 
annum 1587, tribuendo singulis cellulis singulos annos (computando geminas litteras quascumque, superiorem et 
inferiorem, pro una cellula), cadetque annus 1587 in litteram d, quæ sextum locum in tabella occupat. Est ergo toto eo 
anno littera dominicalis d, annusque communis est, cum littera simplex occurrat. Rursus sit investiganda littera 
dominicalis anni 1616. Numera ab anno 1582, ut dictum est, usque ad annum 1616, redeundo ad principium tabellæ, 
postquam eam percurreris, perveniesque ad duas hasce litteras c b, septimo loco positas. Est ergo annus ille bissextilis, cum 
duplex littera occurat, superiorque littera c dominicam diem indicabit a principio anni illius usque ad festum S. Matthiæ, 
inferior autem b in reliqua parte anni.

Alia tabella litterarum dominicalium ab anno 1901 inclusive,  
usque ad annum 2100 exclusive

f e d c 
b

A g f e 
d

c b A g 
f

e d

c b 
A

g f e d 
c

b A g f 
e

d c b A 
g

Usus autem huius tabellæ hic est: Anno 1901 tribuatur littera f primæ cellulæ, et sequenti anno 1902 littera e, et sic 
deinceps ceteris annis ordine aliæ cellulæ tribuantur, donec ad annum propositum perventum sit, redeundo ad principium 
tabellæ quotiescumque eam percurreris; nam cellula, in quam annus propositus cadit, dabit litteram dominicalem propositi 
anni; quæ si unica occurrerit; annus erit communis; si vero duplex, bissextilis: et tunc superior littera dominicalem diem 
ostendet in calendario a principio anni usque ad festum S. Matthiæ Apostolis, inferior autem ab hoc festo usque ad finem 
anni.

De indictione

Indictio est revolutio 15 annorum, ab 1 usque ad 15, qua revolutione peracta, iterum reditur ad unitatem, initiumque 
sumit quilibet annus huius cycli a ianuario in Bullis Pontificis. Et quoniam indictionum frequens usus est in diplomatibus 
et scripturis publicis, facile annum indictionis currentem quolibet anno proposito inveniemus ex sequenti tabella, cuius 
usus perpetuus est: initium tamen sumit ab anno correctionis 1582.

Tabella indictionis 
ab anno correctionis 1582

10 11 12 13  14 15 1
2 3 4 5 6 7 8 9

Nam si anno 1582 tribuas primum numerum, qui est 10, et sequenti anno 1583 secundum numerum, qui est 11, et sic 
deinceps usque ad annum propositum, redeundo ad principium tabellæ, quotiescumque eam percurreris, cadet annus 
propositus in indictionem quæ quæritur.

De festis mobilibus

Quoniam ex decreto sacri Concilii Nicæni Pascha, ex quo reliqua festa mobilia pendent, celebrari debet die dominico, qui 
proxime succedit xiv lunæ primi mensis (is vero apud Hebræos vocatur primus mensis, cuius luna vel cadit in diem verni 
æquinoctii, quod die 21 mensis martii contingit vel propius ipsum sequitur), efficitur, ut si epacta cuiusvis anni inveniatur, 
et ab ea in calendario notata inter diem octavum martii inclusive, et quintum aprilis inclusive (huius enim epactæ xiv luna 
cadit vel in diem æquinoctii verni, id est, in diem 21 martii, vel eum propius sequitur), numerentur inclusive deorsum 
versus dies quatuordecim; proximus dies dominicus diem hunc xiv sequens (ne cum Iudæis conveniamus, si forte dies xiv 

lunæ caderet in diem dominicum) sit dies Paschæ. 

Exemplum: Anno 1605, epacta est x, et littera dominicalis b. Et quoniam invenimus epactam x inter diem 8 martii et 5 
aprilis inclusive positam esse e regione diei 21 martii, a quo inclusive, si deorsum versus numerentur 14 dies, inveniemus 
xiv lunam die 3 aprilis, quæ est dominica, cum e regione illius sit littera dominicalis b. Ne igitur cum Iudæis conveniamus, 
qui Pascha celebrant die xiv lunæ, sumenda est littera dominicalis b, quæ sequitur xiv lunam, nempe ea quæ e regione diei 
10 aprilis collocatur: atque eo anno Pascha celebrandum erit die 10 aprilis. Item anno 1604, epacta est xxix, et duplex 
littera dominicalis d c, cum annus ille sit bissextilis. Si igitur ab epacta xxix, quæ e regione diei 1 aprilis ponitur inter diem 
8 martii et 5 aprilis inclusive, numerentur dies 14, cadet xiv luna in diem 14 aprilis. Et quia tunc currit posterior littera 
dominicalis, nempe c, quæ post diem 14 aprilis, id est, post xiv lunam collocata est e regione diei 18 aprilis, celebrabitur eo 
anno Pascha die 18 aprilis. 

Ceterum ut facilius omnia festa mobilia inveniantur, compositæ sunt duæ sequentes tabulæ paschales, una antiqua, et nova 
altera. Ex antiqua ita festa mobilia reperientur: In latere sinistro tabulæ accipiatur epacta currens, et in linea litterarum 
dominicalium sumatur littera dominicalis currens, infra tamen epactam currentem; ita ut si littera dominicalis currens 
reperiatur e regione epactæ currentis, assumenda sit eadem littera dominicalis proxime inferior. Nam e regione huius 
litteræ dominicalis omnia festa mobilia continentur. 

Exemplum: Anno 1606, epacta est xxi, et littera dominicalis A. Si igitur in tabula antiqua sumatur littera dominicalis A, 
quæ primo infra epactam xxi occurrit, reperietur e regione huius litteræ dominica Septuagesimæ die 22 ianuarii, dies 
cinerum 8 februarii, Pascha 26 martii, Ascensio Domini 4 maii, Pentescostes 14 maii, et festum Corporis Christi 25 maii. 
Dominicæ autem inter Pentecosten et Adventum eo anno erunt 28, et Adventus celebrabitur die 3 decembris; et sic de 
ceteris. Item anno 1605, epacta est x, et littera dominicalis b, quæ in tabula reperitur e regione epacta x. Quare sumenda est 
alia littera b, quæ proxime infra epactam invenitur, e regione cuius invenies Septuagesimam die 6 februarii, diem cinerum 
23 februarii, Pascha 10 aprilis, etc. 

Notandum autem est, quod quemadmodum in anno communi, cadente littera dominicali e regione epactæ in tabula 
antiqua, sumitur eadem littera proxima infra epactam, ut diximus; ita quoque in anno bissextili, si alterutra duarum 
litterarum dominicalium tunc currentium e regione epactæ reperiatur, assumendæ sunt aliæ duæ similes litteræ proxime 
inferiores, ut festa mobilia inveniantur. 

Ex tabula vero paschali nova ita eadem festa mobilia reperientur: In cellula litteræ dominicalis currentis quæratur epacta 
currens. Nam e directo omnia festa mobilia deprehendentur. Ut anno 1609 in cellula litteræ dominicalis d, tunc currentis, 
e regione epactæ xxiv, quæ eodem anno currit, habetur Septuagesima die 15 februarii, dies cinerum 4 martii, Pascha 19 
aprilis, etc. 

Sed sive antiqua, sive nova tabula paschali utamur, invenienda sunt omnia festa mobilia in annis bissextilibus per litteram 
dominicalem posteriorem, quæ nimirum currit post festum sancti Matthiæ Apostoli, ne scilicet ambigamus, utra duarum 
litterarum pro hoc aut illo festo indagando accipienda sit; ita tamen, ut Septuagesimæ et diei cinerum inventæ in ianuario 
aut februario addatur unus dies. Quod ideo fit, quia ante diem S. Matthiæ currit prior littera dominicalis, quæ in 
calendario posteriorem semper sequitur; post festum autem S. Matthiæ in februario, licet posterior littera currat, additur 
tamen tunc dies intercalaris, ita ut dies 24 februarii dicatur 25, et dies 25 dicatur 26, etc. Quod si dies cinerum cadat in 
martium, nihil addendum est, quia tunc et littera posterior currit, et dies mensis propriis numeris respondent, cum dies 
intercalaris februario sit additus. Immo nisi per posteriorem litteram investigarentur, non inveniretur recte Septuagesima 
in anno bissextili, currente epacta xxiv vel xxv et littera dominicali d c, ut in secundo ac tertio exemplo perspicuum fiet 
pro annis 4088 et 3784. Exempli gratia: Anno 2096 bissextili epacta erit v, et litteræ dominicales Ag. Si igitur per 
posteriorem litteram, quæ est g, festa mobilia investigentur, reperietur Septuagesima die 11 februarii et dies cinerum 28 
februarii. Si autem addatur unus dies, cadet Septuagesima in diem 12 februarii, quæ est dominica, et dies cinerum in diem 
29 februarii, quæ est feria IV; Pascha autem et reliqua festa in eos dies cadent qui in tabula expressi sunt. Item anno 4088 
bissextili epacta erit xxiv, et litteræ dominicales d c. Si igitur per litteram c, quæ posterior est, inquirantur festa mobilia, 
invenietur Septuagesima die 21 februarii, et si addatur unus dies, cadet in diem 22 februarii, quæ est dominica. Dies autem 
cinerum cadet in diem 10 martii: quare nihil additur, etc. Rursus anno 3784 bissextili, epacta erit xxv, et litteræ 
dominicales d c. Ergo iterum per posteriorem c reperietur Septuagesima die 21 februarii, hoc est, addita 1 die 22. Quod si 
per priorem litteram d in utroque horum duorum annorum agendum esset, nihil efficeretur, cum infra epactas xxiv et xxv 
littera d indicet Septuagesimam die 15 februarii, quod falsum esset, cum eo anno posterior littera c Pascha offerat die 25 
aprilis, ac proinde Septuagesima die 22 februarii celebranda sit, ut liquido constat, si a die Paschæ dominicæ retro 
numerentur usque ad Septuagesimam. 

In priori porro tabula paschali antiqua reformata, epactis ad sinistram præposuimus aureos numeros eodem ordine quo 
ante emendationem calendarii collocari solebant, ut ex iis festa mobilia invenirentur. Hoc autem idcirco a nobis factum 
est, ut Pascha ceteraque festa mobilia a Concilio Nicæno usque ad annum 1582 quilibet indagare possit, Eodem autem 
prorsus artificio ex aureis numeris ita distributis festa mobilia eruuntur, quo ex epactis. Sit enim explorandum, exempli 
causa, quando festa hæc celebrata fuerint anno 1450. Quoniam eo anno aureus numerus fuit 7, et littera dominicalis d, si 
aureus numerus 7 in sinistro latere accipiatur, et prima littera d, infra eum accurrens, reperietur e regione huius litteræ d, 
Septuagesima die 1 februarii, dies cinerum 18 februarii, Pascha die 5 aprilis, etc. 

Adventus Domini celebratur semper die dominico, qui propinquior est festo S. Andreæ Apostoli, nempe a die 27 
novembris inclusive usque ad diem 3 decembris inclusive, indicet dominicam Adventus. Ut verbi gratia, si littera 
dominicalis est g, dominica Adventus cadet in diem 2 decembris, quia ibi est littera g in calendario, etc. 

Ad finem tandem tabellarum paschalium apposita est tabula temporaria multorum annorum, e regione quorum omnia 
festa mobilia inveniuntur; quæ quidem tabula, ex tabulis paschalibus excerpta est, ex quibus infinitæ aliæ erui possunt pro 

TABELLA TEMPORARIA 
FESTORUM MOBILIUM 

 

Anno 
Dom.

Litt. 
Dom.

Aur. 
Num.

Epactae Septuag. Dies 
Cinerum

Pascha Ascensio Pentecostes Corpus 
Christi

Ind. Dom. 
post 
Pent.

Domin. 
I Adv.

Litt. 
Mart.

1996b g f 2 x 3 Febr. 20 Febr. 7 Apr. 16 Maii 26 Maii 6 Iunii 4 26 1 Dec. k
1997 e 3 xxi 26 Ian. 12 Febr. 30 Mart. 8 Maii 18 Maii 29 Maii 5 27 30 Nov. B
1998 d 4 ii 8 Febr. 25 Febr. 12 Apr. 21 Maii 31 Maii 11 Iunii 6 25 29 Nov. b
1999 c 5 xiii 31 Ian. 17 Febr. 4 Apr. 13 Maii 23 Maii 3 Iunii 7 26 28 Nov. n
2000 b A 6 xxiv 20 Febr 8 Mart. 23 Apr. 1 Iunii 11 Iunii 22 Iunii 8 24 3 Dec. E
2001 g 7 v 11 Febr. 28 Febr. 15 Apr. 24 Maii 3 Iunii 14 Iunii 9 25 2 Dec. e
2002 f 8 xvi 27 Ian. 13 Febr. 31 Mart. 9 Maii 19 Maii 30 Maii 10 27 1 Dec. r
2003 e 9 xxvii 16 Febr. 5 Mart. 20 Apr. 29 Maii 8 Iunii 19 Iunii 11 24 30 Nov. H
2004 d c 10 viii 8 Febr. 25 Febr. 11 Apr. 20 Maii 30 Maii 10 Iunii 12 25 28 Nov. h
2005 b 11 xix 23 Ian. 9 Febr. 27 Mart. 5 Maii 15 Maii 26 Maii 13 27 27 Nov. u
2006 A 12 * 12 Febr. 1 Mart. 16 Apr. 25 Maii 4 Iunii 15 Iunii 14 25 3 Dec. P
2007 g 13 xi 4 Febr. 21 Febr. 8 Apr. 17 Maii 27 Maii 7 Iunii 15 26 2 Dec. l
2008 f e 14 xxii 20 Ian. 6 Febr. 23 Mart. 1 Maii 11 Maii 22 Maii 1 28 30 Nov. C
2009 d 15 iii 8 Febr. 25 Febr. 12 Apr. 21 Maii 31 Maii 11 Iunii 2 25 29 Nov. c
2010 c 16 xiv 31 Ian. 17 Febr. 4 Apr. 13 Maii 23 Maii 3 Iunii 3 26 28 Nov. p

2011 b 17 25 20 Febr. 9 Mart. 24 Apr. 2 Iunii 12 Iunii 23 Iunii 4 23 27 Nov. F

TABULA PASCHALIS 
ANTIQUA REFORMATA

AUR. 
NUM.

CYCLUS
EPACTARUM

LITT. 
DOM. SEPTUAG. DIES 

CINERUM PASCHA ASCENSIO PENTEC. CORPUS 
CHRISTI

DOM. 
POST 
PENT.

DOM.  I 
ADV.

16 
 5 
 

13 
 2

 xxiii 
xxii 
xxi 
xx 
xix 
 

 
d 
e 
f 
g

 
18 jan. 

19 
20 
21

 
 4 febr. 

 5 
 6 
 7

 
22 mart. 

23 
24 
25

 
30 apr. 
1 maii 

 2 
 3

 
10 maii 

11 
12 
13

 
21 maii 

22 
23 
24

 
28 
28 
28 
28

 
29 nov. 
30 
 1 dec. 
 2

 
10 
 

18 
 7

 xviii 
xvii 
xvi 
xv 
xiv 
 

A 
b 
c 
d 
e

22 
23 
24 
25 
26

 8 
 9 
10 
11 
12

26 
27 
28 
29 
30

 4 
 5 
 6 
 7 
 8

14 
15 
16 
17 
18

25 
26 
27 
28 
29

28 
27 
27 
27 
27

 3 
27 nov. 
28 
29 
30

 
15 
 4 
 

12

 xiii 
xii 
xi 
x 
ix 
 

f 
g 
A 
b 
c

27 
28 
29 
30 
31

13 
14 
15 
16 
17

31 
1 apr. 

 2 
 3 
 4

 9 
10 
11 
12 
13

19 
20 
21 
22 
23

30 
31 

1 jun. 
 2 
 3

27 
27 
27 
26 
26

 1 dec. 
 2  
 3 
27 nov. 
28

 1 
 

 9 
 

17

 viii 
vii 
vi 
v 
iv 
 

d 
e 
f 
g 
A

1 feb. 
 2 
 3 
 4 
 5

18 
19 
20 
21 
22

 5 
 6 
 7 
 8 
 9

14 
15 
16 
17 
18

24 
25 
26 
27 
28

 4 
 5 
 6 
 7 
 8

26 
26 
26 
26 
26

29 
30 
 1 dec. 
 2 
 3

 6 
 

14 
 3

 iii 
ii 
i 
* 

xxix

b 
c 
d 
e 
f

 6 
 7 
 8 
 9 
10

23 
24 
25 
26 
27

10 
11 
12 
13 
14

19 
20 
21 
22 
23

29 
30 
31 

1 jun. 
 2

 9 
10 
11 
12 
13

25 
25 
25 
25 
25

27 nov. 
28 
29 
30 
 1 dec.

11 
 

19 
 8

 
 

25 
xxv

xxviii 
xxvii 
xxvi 
xxiv 

 

g 
A 
b 
c 
d

11 
12 
13 
14 
15

28 
1 mar. 

 2 
 3 
 4

15 
16 
17 
18 
19

24 
25 
26 
27 
28

 3 
 4 
 5 
 6 
 7

14 
15 
16 
17 
18

25 
25 
24 
24 
24

 2 
 3 
27 nov. 
28 
29

   e 
f 
g 
A 
b 
c 
 

16 
17 
18 
19 
20 
21

 5 
 6 
 7 
 8 
 9 
10

20 
21 
22 
23 
24 
25

29 
30 
31 

1 jun. 
 2 
 3

 8 
 9 
10 
11 
12 
13

19 
20 
21 
22 
23 
24

24 
24 
24 
24 
23 
23

30 
 1 nov. 
 2 
 3 
27 nov. 
28

CALENDARIUM 

IANUARIUS

Cyclus 
epact.

Litt. 
dom.

Dies 
mensis

 * A cal.  1 OCTAVA NATIVITATIS DOMINI, I classis.
 xxix b iv  2  
 xxviii c iii  3  
 xxvii d prid.  4  
 xxvi e non.  5 Com. S. Telesphori Papæ et Mart.

25 xxv f viii  6 IN EPIPHANIA DOMINI, I classis.
 xxiv g vii  7  
 xxiii A vi  8  
 xxii b v  9  
 xxi c iv 10  
 xx d iii 11 Com. S. Hygini Papæ et Mart.
 xix e prid. 12  
 xviii f idib. 13 IN COMMEMORATIONE BAPTISMATIS D. N. I. C.,          II classis.
 xvii g xix 14 S. Hilarii Ep., Conf. et Eccl. Doct., III cl. 

Com. S. Felicis Presbyt. et Mart.
 xvi A xviii 15 S. Pauli Primi Eremitæ, Conf., III classis. 

Com. S. Mauri Abbatis.
 xv b xvii 16 S. Marcelli I Papæ et Mart., III classis.
 xiv c xvi 17 S. Antonii Abb., III classis.
 xiii d xv 18 Com. S. Priscæ Virg. et Mart.
 xii e xiv 19 Com. Ss. Marii, Marthæ, Audifacis et Abachum, Mm. 

Com. S. Canuti Regis, Mart.
 xi f xiii 20 Ss. Fabiani Papæ et Sebastiani Mm., III classis.
 x g xii 21 S. Agnetis Virg. et Mart., III classis.
 ix A xi 22 Ss. Vincentii et Anastasii Mm., III classis.
 viii b x 23 S. Raymundi de Peñafort Conf., III classis. 

Com. S. Emerentianæ Virg. et Mart., III classis.
 vii c ix 24 S. Timothei Ep. et Mart., III classis.
 vi d viii 25 In Conversione S. Pauli Ap., III classis. 

Com. S. Petri Ap.
 v e xii 26 S. Polycarpi Ep. et Mart., III classis.
 iv f vi 27 S. Ioannis Chrysostomi Ep., Conf. et Eccl. Doct., III cl.
 iii g v 28 S. Petri Nolasci Conf., III classis. 

Com. S. Agnetis Virg. et Mart., secundo.
 ii A iv 29 S. Francisci Salesii Ep., Conf. et Eccl. Doct., III classis.
 i b iii 30 S. Martinæ Virg. et Mart., III classis.
 * c prid. 31 S Ioannis Bosco Conf., III classis.

 

 

 

   

  Dominica inter octavam Nativitatis et Epiphaniam, vel ea deficiente, die 2 ianuarii: SANCTISSIMI NOMINIS 
IESU, II cl. 
  Dominica I post Epiphaniam. SANCTÆ FAMILIÆ IESU, MARIÆ, IOSEPH, II classis.

 FEBRUARIUS 

Cyclus 
epact.

Litt. 
dom.

Dies 
mensis

 xxix d cal.  1 S. Ignatii Ep. et Mart., III classis.
 xxviii e iv  2 IN PURIFICATIONE B. MARIÆ VIRG., II classis.
 xxvii f iii  3 Com. S. Blasii Ep. et Mart.

25 xxvi g prid.  4 S. Andreæ Corsini Ep. et Conf., III classis.
xxv xxiv A non.  5 S. Agathæ Virg. et Mart., III classis.

 xxiii b viii  6 S. Titi Ep. et Conf., III classis. 
Com. S. Dorotheæ Virg. et Mart.

 xxii c vii  7 S. Romualdi Abb., III classis.
 xxi d vi  8 S. Ioannis de Matha Conf., III classis.
 xx e v  9 S. Cyrilli Ep. Alexandrini, Conf. et Eccl. Doct., III classis. 

Com. S. Apolloniæ Virg. et Mart.
 xix f iv 10 S. Scholasticæ Virg., III classis.
 xviii g iii 11 In Apparitione B. Mariæ Virg. Immaculatæ, III classis.
 xvii A prid. 12 Ss. Septem Fundatorum Ordinis Servorum B. Mariæ Virg., Cc., III classis.

 xvi b idib. 13  
 xv c xvi 14 Com. S. Valentini Presbyteri et Mart.
 xiv d xv 15 Com. Ss. Faustini et Iovitæ Mm.
 xiii e xiv 16  
 xii f xiii 17  
 xi g xii 18 Com. S. Simeonis Ep. et Mart.
 x A xi 19  
 ix b x 20  
 viii c ix 21  
 vii d viii 22 CATHEDRÆ S. PETRI AP., II classis. 

Com. S. Pauli Ap.
 vi e vii 23 S. Petri Damiani Ep., Conf. et Eccl. Doct., III classis.
 v f vi 24 S. MATTHIÆ AP., II classis.
 iv g v 25  
 iii A iv 26  
 ii b iii 27 S. Gabrielis a Virgine Perdolente Conf., III classis.
 i c prid. 28  

     In anno bissextili mensis februarius est dierum 29, et festum S. Matthiæ celebratur die 25 februarii, ac festum S. 
Gabrielis a Virgine perdolente 28 februarii, et bis dicitur sexto calendas, id est die 24 et die 25 ; et littera dominicalis, 
quæ assumpta fuit in mense ianuario, mutetur in præcendentem ; ut, si in ianuario littera dominicalis fuerit A, 
mutetur in præcedentem, quæ est g, etc.; et littera f bis servit, 24 et 25.

 MARTIUS

Cyclus 
epact.

Litt. 
dom.

Dies 
mensis

 * d cal.  1  
 xxix e vi  2  
 xxviii f v  3  
 xxvii g iv  4 S. Casimiri Conf., III classis. 

Com. S. Lucii I Papæ et Mart.
 xxvi A iii  5  

25xxv b prid.  6 Ss. Perpetuæ et Felicitatis Mm., III classis.
 xxiv c non.  7 S. Thomæ de Aquino Conf. et Eccl. Doct., III classis.
 xxiii d viii  8 S. Ioannis a Deo Conf., III classis.
 xxii e vii  9 S. Franciscæ Romanæ Viduæ, III classis.
 xxi f vi 10 Ss. Quadraginta Martyrum, III classis.
 xx g v 11  
 xix A iv 12 S. Gregorii I Papæ, Conf. et Eccl. Doct., III classis.

 xviii b iii 13  
 xvii c prid. 14  
 xvi d idib. 15  
 xv e xvii 16  
 xiv f xvi 17 S. Patricii Ep. et Conf., III classis.
 xiii g xv 18 S. Cyrilli Ep. Hierosolymitani, Conf. et Eccl. Doct., III cl.
 xii A xiv 19 S. IOSEPH, SPONSI B. MARIÆ VIRG., CONF.  

et Ecclesiæ universæ Patroni, I classis.
 xi b xiii 20  
 x c xii 21 S. Benedicti Abb., III classis.
 ix d xi 22  
 viii e x 23  
 vii f ix 24 S. Gabrielis Archangeli, III classis.
 vi g viii 25 IN ANNUNTIATIONE B. MARIÆ VIRG., I classis.
 v A vii 26  
 iv b vi 27 S. Ioannis Damasceni Conf. et Eccl. Doct., III classis.
 iii c v 28 S. Ioannis de Capistrano Conf., III classis.
 ii d iv 29  
 i e iii 30  
 * f prid. 31  

        Feria VI post dominicam I Passionis: Commemoratio septem Dolorum B. Mariæ Virg.

 APRILIS

Cyclus 
epact.

Litt. 
dom.

Dies 
mensis

 xxix g cal.  1  
 xxviii A iv  2 S. Francisci de Paula Conf., III classis.
 xvii b iii  3  

25xxvi c prid.  4 S. Isidori Ep., Conf. et Eccl. Doct., III classis.
xxvxxiv d non.  5 S. Vincentii Ferrerii Conf., III classis.

 xxiii e viii  6  
 xxii f vii  7  
 xxi g vi  8  
 xx A v  9  
 xix b iv 10  
 xviii c iii 11 S. Leonis I Papæ, Conf. et Eccl. Doct., III classis.
 xvii d prid. 12  

 xvi e idib. 13 S. Hermenegildi Mart., III classis.
 xv f xviii 14 S. Iustini Mart., III classis. 

Com. Ss. Tiburtii, Valeriani et Maximi Mm.
 xiv g xvii 15  
 xiii A xvi 16  
 xii b xv 17 Com. S. Aniceti Papæ et Mart.
 xi c xiv 18  
 x d xiii 19  
 ix e xii 20  
 viii f xi 21 S. Anselmi Ep., Conf. et Eccl. Doct., III classis.
 vii g x 22 Ss. Soteris et Caii Pp. Et Mm., III classis.
 vi A ix 23 Com. S. Georgii Mart.
 v b viii 24 S. Fidelis de Sigmaringa Mart., III classis.
 iv c vii 25 Litania Maior. – S. MARCI EVANGELISTÆ, II classis.
 iii d vi 26 Ss. Cleti et Marcellini Pp. et Mm., III classis.
 ii e v 27 S. Petri Canisii Conf. et Eccl. Doct., III classis.
 i f iv 28 S. Pauli a Cruce Conf., III classis.
 * g iii 29 S. Petri Mart., III classis.
 xxix A prid. 30 S. Catharinæ Senensis Virg., III classis.

 MAIUS 

Cyclus 
epact.

Litt. 
dom.

Dies 
mensis

 xxviii b cal.  1 S. IOSEPH OPIFICIS SPONSI B. MARIÆ VIRG., Conf., I classis.
 xxvii c vi  2 S. Athanasii Ep., Conf. et Eccl. Doct., III classis.
 xxvi d v  3 Com. Ss. Alexandri I Papæ, Eventii et Theoduli Mm., ac S. Iuvenalis Ep. et Conf.

25xxv e iv  4 S. Monicæ Viduæ, III classis.
 xxiv f iii  5 S. Pii V Papæ et Conf., III classis.
 xxiii g prid.  6  
 xxii A non.  7 S. Stanislai Ep. et Mart., III classis.
 xxi b viii  8  
 xx c vii  9 S. Gregorii Nazianzeni Ep., Conf. et Eccl. Doct., III classis.
 xix d vi 10 S. Antonini Ep. et Conf., III classis. 

Com. Ss. Gordiani et Epimachi, Mm.
 xviii e v 11 Ss. PHILIPPI et IACOBI APP., II classis.
 xvii f iv 12 Ss. Nerei, Achillei et Domitillæ Virg., atque Pancratii Mm., III classis.
 xvi g iii 13 S. Roberti Bellarmino Ep., Conf. et Eccl. Doct., III classis.
 xv A prid. 14 Com. S. Bonifatii Mart.

 xiv b idib. 15 S. Ioannis Baptistæ de la Salle Conf., III classis.
 xiii c xvii 16 S. Ubaldi Ep. et Conf., III classis.
 xii d xvi 17 S. Paschalis Baylon Conf., III classis.
 xi e xv 18 S. Venantii Mart., III classis.
 x f xiv 19 S. Petri Cælestini Papæ et Conf., III classis. 

Com. S. Pudentianæ Virg.
 ix g xiii 20 S. Bernardini Senensis Conf., III classis.
 viii A xii 21  
 vii b xi 22  
 vi c x 23  
 v d ix 24  
 iv e viii 25 S. Gregorii Papæ et Conf., III classis. 

Com. S. Urbani I Papæ et Mart.
 iii f vii 26 S. Philippi Nerii Conf., III classis. 

Com. S. Eleutherii Papæ et Mart.
 ii g vi 27 S. Bedæ Venerabilis Conf. et Eccl. Doct., III classis. 

Com. S. Ioannis I Papæ et Mart.
 i A v 28 S. Augustini Ep. et Conf., III classis.
 * b iv 29 S. Mariæ Magdalenæ de Pazzis Virg., III classis.
 xxix c iii 30 Com. S. Felicis I Papæ et Mart.
 xxviii d prid. 31 B. MARIÆ VIRG. REGINÆ, II classis. 

Com. S. Petronillæ Virg.

 IUNIUS 

Cyclus 
epact.

Litt. 
dom.

Dies 
mensis

 xxvii e cal.  1 S. Angelæ Mericiæ Virg., III classis.
25xxvi f iv  2 Com. Ss. Marcellini, Petri atque Erasmi Ep., Mm.

xxvxxiv g iii  3  
 xxiii A prid.  4 S. Francisci Caracciolo Conf., III classis.
 xxii b non.  5 S. Bonifatii Ep. et Mart., III classis.
 xxi c viii  6 S. Norberti Ep. et Conf., III classis.
 xx d vii  7  
 xix e vi  8  
 xviii f v  9 Com. Ss. Primi et Feliciani Mm.
 xvii g iv 10 S. Margaritæ Reginæ, Viduæ, III classis.
 xvi A iii 11 S. Barnabæ Apostoli, III classis.

 xv b prid. 12 S. Ioannis a S. Facundo Conf., III classis. 
Com. Ss. Basilidis, Cyrini , Naboris et Nazarii, Mm.

 xiv c idib. 13 S. Antonii de Padua Conf. et Eccl. Doct., III classis.
 xiii d xviii 14 S. Basilii Magni Ep., Conf. et Eccl. Doct., III classis.
 xii e xvii 15 Com. Ss. Viti, Modesti atque Crescentiæ Mm.
 xi f xvi 16  
 x g xv 17 S. Gregorii Barbadici Ep. et Conf., III classis.
 ix A xiv 18 S. Ephræm Syri Diaconi, Conf. et Eccl. Doct., III classis. 

Com. Ss. Marci et Marcelliani Mm.
 viii b xiii 19 S. Iulianæ de Falconeriis Virg., III classis.
 vii c xii 20 Com. S. Silverii Papæ et Mart.
 vi d xi 21 S. Aloisii Gonzagæ Conf., III classis.
 v e x 22 S. Paulini Ep. et Conf., III classis.
 iv f ix 23 Vigilia, II classis.
 iii g viii 24 IN NATIVITATE S. IOANNIS BAPTISTÆ, I classis.
 ii A vii 25 S. Gulielmi Abb., III classis.
 i b vi 26 Ss. Ioannis et Pauli Mm., III classis.
 * c v 27  
 xxix d iv 28 Vigilia, II classis.
 xxviii e iii 29 Ss. PETRI et PAULI APP., I classis.
 xxvii f prid. 30 In Commemoratione S. Pauli Ap., III classis. 

Com. S. Petri Ap.

 

IULIUS 

Cyclus 
epact.

Litt. 
dom.

Dies 
mensis

 xxvi g cal.  1 PRETIOSISSIMI SANGUINIS D. N. I. C., I classis.
 xxv A vi  2 IN VISITATIONE B. MARIÆ VIRG., II classis. 

Com. Ss. Processi et Martiniani Mm.
25xxiv b v  3 S. Irenæi Ep. et Mart., III classis

 xxiii c iv  4  
 xxii d iii  5 S. Antonii Mariæ Zaccaria Conf., III classis.
 xxi e prid.  6  
 xx f non.  7 Ss. Cyrilli et Methodii Epp. Et Cc., III classis.
 xix g viii  8 S. Elisabeth Reginæ, Viduæ, III classis.

 xviii A vii  9  
 xvii b vi 10 Ss. Septem Fratrum Mm., ac Ss. Rufinæ et Secundæ Vv. Et Mm., III classis.
 xvi c v 11 Com. S. Pii I Papæ et Mart.
 xv d iv 12 S. Ioannis Gualberti Abb., III classis.
 xiv e iii 13  
 xiii f prid. 14 S. Bonaventuræ Ep., Conf. et Eccl. Doct., III classis.
 xii g idib. 15 S. Henrici Imperatoris Conf., III classis.
 xi A xvii 16 Com. B. Mariæ Virg. de Monte Carmelo.
 x b xvi 17 Com. S. Alexii Conf.
 ix c xv 18 S. Camilli de Lellis Conf., III classis. 

Com. Ss. Symphorosæ et septem eius Filiorum Mm.
 viii d xiv 19 S. Vincenti a Paulo Conf., III classis.
 vii e xiii 20 S. Hieronymi Æmiliani Conf., III classis. 

Com. S. Margaritæ Virg. et Mart.
 vi f xii 21 S. Laurentii de Brundusio Conf. et Eccl. Doct., III classis. 

Com. S. Præxedis Virg.
 v g xi 22 S. Mariæ Magdalenæ Pœnitentis, III classis. 
 iv A x 23 S. Apollinaris Ep. et Mart., III classis. 

Com. S. Liborii Ep. et Conf.
 iii b ix 24 Com. S. Christinæ Virg. et Mart.
 ii c viii 25 S. IACOBI APOSTOLI, II classis. 

Com. S. Christophori Mart.
 i d vii 26 S. ANNÆ MATRIS B. M. V., II classis.
 * e vi 27 Com. S. Pantaleonis Mart.
 xxix f v 28 Ss. Nazarii et Celsi Mm., Victoris I Papæ et Mart., 

ac Innocentii I Papæ et Conf., III classis.
 xxviii g iv 29 S. Marthæ Virg., III classis. 

Com. Ss. Felicis, Simplicii, Faustini et Beatricis Mm.
 xxvii A iii 30 Com. Ss. Abdon et Sennen Mm.

25xxvi b prid. 31 S. Ignatii Conf., III classis.
 

AUGUSTUS
 

Cyclus 
epact.

Litt. 
dom.

Dies 
mensis

xxvxxix c cal.  1 Com. Ss. Machabæorum Mm.
 xxviii d iv  2 S. Alfonsi Mariæ de Ligorio Ep., Conf. et Eccl. Doct., III classis.  

Com. S. Stephani I Papæ et Mart.

 xxii e iii  3  
 xxi f prid.  4 S. Dominici Conf., III classis.
 xx g non.  5 In Dedicatione S. Mariæ ad Nives, III classis.
 xix A viii  6 IN TRANSFIGURATIONE D. N. I. C., II classis. 

Com. Ss. Xysti II Papæ, Felicissimi et Agapiti Mm.
 xviii b vii  7 S. Caietani Conf., III classis.
 xvii c vi  8 S. Ioannis Mariæ Vianney Conf., III classis. 

Com. Ss. Cyriaci, Largi et Smaragdi Mm.
 xvi d v  9 Vigilia, III classis.
 xv e iv 10 S. LAURENTII MART., II classis.
 xiv f iii 11 Com. Ss. Tiburtii et Susannæ Virg., Mm.
 xiii g prid. 12 S. Claræ Virg., III classis.
 xii A idib. 13 Com. Ss. Hippolyti et Cassiani Mm.
 xi b xix 14 Vigilia, II classis.
 x c xviii 15 IN ASSUMPTIONE B. MARIÆ VIRG., I classis.
 ix d xvii 16 S. IOACHIM PATRIS B. MARIÆ VIRG., CONF., II cl.
 viii e xvi 17 S. Hyacinthi Conf., III classis.
 vii f xv 18 Com. S. Agapiti Mart.
 vi g xiv 19 S. Ioannis Eudes Conf., III classis.
 v A xiii 20 S. Bernardi Abb. Et Eccl. Doct., III classis.
 iv b xii 21 S. Ioannæ Franciscæ Frémiot de Chantal Viduæ, III cl.
 iii c xi 22 IMMACULATI CORDIS B. MARIÆ VIRG., II classis. 

Com. Ss. Timothei, Hippolyti et Symphoriani Mm.
 ii d x 23 S. Philippi Benitii Conf., III classis.
 i e ix 24 S. BARTHOLOMÆI AP., II classis. 
 * f viii 25 S. Ludovici Regis, Conf., III classis.
 xxix g vii 26 Com. S. Zephyrini Papæ et Mart.
 xxviii A vi 27 S. Iosephi Calasanctii Conf., III classis.
 xxvii b v 28 S. Augustini Ep., Conf. et Eccl. Doct., III classis. 

Com. S. Hermetis Mart.
 xxvi c iv 29 In Decollatione S. Ioannis Baptistæ, III classis. 

Com. S. Sabinæ Mart.
25xxv d iii 30 S. Rosæ Limanæ Virg., III classis.

 xxiv e prid. 31 S. Raymundi Nonnati Conf., III classis.
 

SEPTEMBER
 

Cyclus Litt. Dies 

epact. dom. mensis
 xxiii f cal.  1 Com. S. Ægidii Abb. 

Com. Ss. Duodecim Fratrum Mm.
 xxii g iv  2 S. Stephani Regis Conf., III classis.
 xxi A iii  3 S. Pii X Papæ et Conf., III classis.
 xx b prid.  4  
 xix c non.  5 S. Laurentii Iustiniani Ep. et Conf., III classis.
 xviii d viii  6  
 xvii e vii  7  
 xvi f vi  8 IN NATIVITATE B. MARIÆ VIRG., II classis. 

Com. S. Hadriani Mart.
 xv g v  9 Com. S. Gorgonii Mart.
 xiv A iv 10 S. Nicolai de Tolentino Conf., III classis.
 xiii b iii 11 Com. Ss. Proti et Hyacinthi Mm.
 xii c prid. 12 Sanctissimi Nominis Mariæ, III classis.
 xi d idib. 13  
 x e xviii 14 IN EXALTATIONE S. CRUCIS, II classis.
 ix f xvii 15 SEPTEM DOLORUM B. MARIÆ VIRGINIS, II classis. 

Com. S. Nicomedis Mart.
 viii g xvi 16 Ss. Cornelis Papæ et Cypriani Ep., Mm., III classis. 

Com. Ss. Euphemiæ Virg., Luciæ et Geminiani Mm.
 vii A xv 17 Com. Impressionis sacrorum Stigmatum S. Francisci Conf.
 vi b xiv 18 S. Iosephi de Cupertino Conf., III classis.
 v c xiii 19 Ss. Ianuarii Ep. et Sociorum Mm., III classis.
 iv d xii 20 Com. Ss. Eustachii et Sociorum Mm.
 iii e xi 21 S. MATTHÆI AP. et EV., II classis.
 ii f x 22 S. Thomæ de Villanova Ep. et Conf., III classis. 

Com. Ss. Mauritii et Sociorum Mm.
 i g ix 23 S. Lini Papæ et Mart., III classis. 

Com. S. Theclæ Virg. et Mart.
 * A viii 24 Com. B. Mariæ Virg. a Mercede.
 xxix b vii 25  
 xxviii c vi 26 Com. Ss. Cypriani et Iustinæ Virg., Mm.
 xxvii d v 27 Ss. Cosmæ et Damiani Mm., III classis.

25xxvi e iv 28 S. Wenceslai Ducis, Mart., III classis.
xxvxxiv f iii 29 IN DEDICATIONE S. MICHAELIS ARCHANGELI, I classis.

 xxiii g prid. 30 S. Hieronymi Presbyteri, Conf. et Eccl. Doct., III classis.

OCTOBER
 

Cyclus 
epact.

Litt. 
dom.

Dies 
mensis

 xxii A cal.  1 Com. S. Remigii Ep. et Conf.
 xxi b vi  2 Ss. Angelorum Custodum, III classis.
 xx c v  3 S. Teresiæ a Iesu Infante Virg., III classis.
 xix d iv  4 S. Francisci Conf., III classis.
 xviii e iii  5 Com. Ss. Placidi et Sociorum Mm.
 xvii f prid.  6 S. Brunonis Conf., III classis.
 xvi g non.  7 B. MARIÆ VIRG. A ROSARIO, II classis. 

Com. S. Marci Papæ et Conf.
 xv A viii  8 S. Birgittæ Viduæ, III classis. 

Com. Ss. Sergii, Bacchi, Marcelli et Apuleii Mm.
 xiv b vii  9 S. Ioannis Leonardi Conf., III classis. 

Com. Ss. Dionysii Ep., Rustici et Eleutherii Mm.
 xiii c vi 10 S. Francisci Borgiæ Conf., III classis.
 xii d v 11 MATERNITATIS B. MARIÆ VIRG., II classis.
 xi e iv 12  
 x f iii 13 S. Eduardis Regis, Conf, III classis.
 ix g prid. 14 S. Callisti I Papæ et Mart., III classis.
 viii A idib. 15 S. Teresiæ Virg., III classis.
 vii b xvii 16 S. Hedwigis Viduæ, III classis.
 vi c xvi 17 S. Margaritæ Mariæ Alacoque Virg., III classis.
 v d xv 18 S. LUCÆ EVANGELISTÆ, II classis.
 iv e xiv 19 S. Petri de Alcantara Conf., III classis.
 iii f xiii 20 S. Ioannis Cantii Conf., III classis.
 ii g xii 21 Com. S. Hilarionis Abb. 

Com. Ss. Ursulæ et Sociarum Vv. Et Mm.
 i A xi 22  
 * b x 23 S. Antonii Mariæ Claret Ep. et Conf., III classis.
 xxix c ix 24 S. Raphaelis Archangeli, III classis.
 xxviii d viii 25 Com. Ss. Chrysanthi et Dariæ Mm.
 xxvii e vii 26 Com. S. Evaristi Papæ et Mart.
 xxvi f vi 27  

25xxv g v 28 Ss. SIMEONIS ET IUDÆ APP., II classis.
 xxiv A iv 29  
 xxiii b iii 30  

http://www.ecclesiacatholica.com/missale%20romanum/calendarium.htm (11 of 14)2006-09-16 10:25:38



ARCHIVUM LITURGICUM - CALENDARIUM

 xxii c prid. 31  
     Dominica ultima octobris : DOMINI NOSTRI IESU CHRISTI REGIS, I classis.

 
NOVEMBER

 
Cyclus 
epact.

Litt. 
dom.

Dies 
mensis

 xxi d cal.  1 OMNIUM SANCTORUM, I classis.
 xx e iv  2 IN COMMEMORATIONE OMNIUM FIDELIUM DEFUNCTORUM, I classis.
 xix f iii  3  
 xviii g prid.  4 S. Caroli Ep. et Conf., III classis. 

Com. Ss. Vitalis et Agricolæ Mm.
 xvii A non.  5  
 xvi b viii  6  
 xv c vii  7  
 xiv d vi  8 Com. Ss. Quatuor Coronatorum Mm.
 xiii e v  9 IN DEDICATIONE ARCHIBASILICÆ SANCTISSIMI SALVATORIS, II classis. 

Com. S. Theodori Mart.
 xii f iv 10 S. Andreæ Avellini Conf., III classis. 

Com. Ss. Tryphonis, Respicii et Nymphæ Virg., Mm.
 xi g iii 11 S. Martini Ep. et Conf., III classis. 

Com. S. Mennæ Mart.
 x A prid. 12 S. Martini I Papæ et Mart., III classis.
 ix b idib. 13 S. Didaci Conf., III classis.
 viii c xviii 14 S. Iosaphat Ep. et Mart., III classis.
 vii d xvii 15 S. Alberti Magni Ep., Conf. et Eccl. Doct., III classis.
 vi e xvi 16 S. Gertrudis Virg., III classis.
 v f xv 17 S. Gregorii Thaumaturgi Ep. et Conf., III classis.
 iv g xiv 18 In Dedicatione Basilicarum Ss. Petri et Pauli App., III cl.
 iii A xiii 19 S. Elisabeth Viduæ, III classis. 

Com. S. Pontiani Papæ et Mart.
 ii b xii 20 S. Felicis de Valois Conf., III classis.
 i c xi 21 In Præsentatione B. Mariæ Virg., III classis.
 * d x 22 S. Cæciliæ Virg. et Mart., III classis.
 xxix e ix 23 S. Clementis I Papæ et Mart., III classis. 

Com. S. Felicitatis Mart.
 xxviii f viii 24 S. Ioannis a Cruce Conf. et Eccl. Doct., III classis. 

Com. S. Chrysogoni Mart.

 xxvii g vii 25 S. Catharinæ Virg. et Mart., III classis.
25xxvi A vi 26 S. Silvestri Abb., III classis. 

Com. S. Petri Alexandrini Ep. et Mart.
xxvxxiv b v 27  

 xxiii c iv 28  
 xxii d iii 29 Com. S. Saturnini Mart.
 xxi e prid. 30 S. ANDREÆ APOSTOLI, II classis.

 DECEMBER 

Cyclus 
epact.

Litt. 
dom.

Dies 
mensis

 xx f cal. 1  
 xix g iv 2 S. Bibianæ Virg. et Mart., III classis.
 xviii A iii 3 S. Francisci Xavierii Conf., III classis.
 xvii b prid. 4 S. Petri Chrysologi Ep., Conf. et Eccl. Doct., III classis. 

Com. S. Barbaræ Virg. et Mart.
 xvi c non. 5 Com. S. Sabæ Abb.
 xv d viii 6 S. Nicolai Ep. et Conf., III classis.
 xiv e vii 7 S. Ambrosii Ep., Conf. et Eccl. Doct., III classis.
 xiii f vi 8 IN CONCEPTIONE IMMACULATA B. MARIÆ VIRG., I classis.
 xii g v 9  
 xi A iv 10 Com. S. Melchiadis Papæ et Mart.
 x b iii 11 S. Damasi I Papæ et Conf., III classis.
 ix c prid. 12  
 viii d idib. 13 S. Luciæ Virg. et Mart., III classis.
 vii e xix 14  
 vi f xviii 15  
 v g xvii 16 S. Eusebii Ep. et Mart., III classis.
 iv A xvi 17  
 iii b xv 18  
 ii c xiv 19  
 i d xiii 20  
 * e xii 21 S. THOMÆ APOSTOLI, II classis.
 xxix f xi 22  
 xxviii g x 23  
 xxvii A ix 24 VIGILIA, I classis.
 xxvi b viii 25 IN NATIVITATE DOMINI, I classis cum octava.

25xxv c vii 26 S. STEPHANI PROTOMARTYRIS, II classis. 
Com. octavæ Nativitatis.

 xxiv d vi 27 S. IOANNIS AP. ET EV., II classis. 
Com. octavæ Nativitatis.

 xxiii e v 28 Ss. INNOCENTIUM Mm., II classis. 
Com. octavæ Nativitatis.

 xxii f iv 29 DE V DIE INFRA OCT. NATIVITATIS, II classis. 
Com. S. Thomæ Ep. et Mart.

 xxi g iii 30 DE VI DIE INFRA OCT. NATIVITATIS, II classis.
19xx A prid. 31 DE VII DIE INFRA OCT. NATIVITATIS, II classis. 

Com. S. Silvestri I Papæ et Conf.
Hæc epacta 19 nigra nunquam est in usu, nisi quando eodem anno concurrit cum aureo numero xix.

RITUS SERVANDUS 
IN CELEBRATIONE MISSÆ

I - De Præparatione 
Sacerdotis celebraturi

Acerdos celebraturus Missam, prævia 
Confessione sacramentali, quando opus est, et 
saltem Matutino cum Laudibus absoluto, 
orationi aliquantulum vacet; et Orationes 
inferius positas pro temporis opportunitate 

dicat. Deinde accedit ad locum in Sacristia vel alibi 
præparatum, ubi paramenta, aliaque ad celebrationem 
necessaria habentur, accipit Missale, perquirit Missam, 
perlegit, et signacula ordinat ad ea quæ dicturus est. Postea 
lavat manus, dicens Orationem inferius positam. Deinde 
preparat Calicem (qui debet esse vel aureus vel argenteus, 
aut saltem habere cuppam argenteam intus inauratam, et 
simul cum Patena itidem inaurata, ab Episcopo 
consecratus), super ejus os ponit Purificatorium mundum, 
et super illud Patenam cum Hostia integra, quam leviter 
extergit, si opus est, a fragmentis, et eam tegit parva Palla 
linea, tum Velo serico; super Velo ponit Bursam coloris 
paramentorum intus habentem Corporale plicatum, quod 
ex lino tantum esse debet, nec serico, vel auro in medio 
intextum, sed totum album, et ab Episcopo, vel alio habenti 
facultatem, simul cum Palla benedictum.

2. Quibus ita dispositis, accedit ad paramenta, quæ non 
debent esse lacera, aut scissa, sed integra, et decenter munda, 

ac pulchra, et ab Episcopo itidem, vel alio facultatem 
habenti, benedicta; ubi calceatus pedibus, et indutus 
vestibus sibi convenientibus, quarum exterior saltem talum 
pedis attingat, induit se, si sit Prælatus sæcularis, supra 
Rochettum, si sit Prælatus regularis vel alius Sacerdos 
sæcularis, supra Superpelliceum, si commode haberi possit, 
alioquin sine eo supra vestes communes, dicens ad singulas 
Orationes inferius positas.

3. Ac primum accipiens Amictum circa extremitates et 
chordulas, osculatur illud in medio, ubi est Crux, et ponit 
super caput, et mox declinat ad collum, et eo vestium 
collaria circumtegens, ducit chordulas sub brachiis, et 
circumducens per dorsum, ante pectus reducit, et ligat. 
Tum Alba induitur, caput submittens, deinde manicam 
dexteram brachio dextero, et sinistram sinistro imponens. 
Aibam ipsam corpori adaptat, elevat ante, et a lateribus hinc 
inde, et Cingulo, per ministrum a tergo sibi porrecto, se 
cingit. Minister elevat Albam super Cingulum circumcirca, 
ut honeste dependeat, et tegat vestes; ac ejus fimbrias 
diligenter aptat, ut ad latitudinem digiti, vel circiter, super 
terram æqualiter fluat. Sacerdos accipit Manipulum, 
osculatur Crucem in medio, et imponit brachio sinistro. 
Deinde ambabus manibus accipiens Stolam, simili modo 
deosculatur, et imponit medium ejus collo, ac transversando 
eam ante pectus in modum crucis, ducit partem a sinistro 
humero pendentem, ad dexteram, et partem a dextero 
humero pendentem, ad sinistram. Sicque utramque partem 
Stolæ extremitatibus Cinguli hinc inde ipsi Cingulo 
conjungit.

4. Si Celebrans sit Episcopus, vel Abbas, ut supra, non ducit 
Stolam ante pectus in modum crucis, sed sinit hinc inde 
utrasque extremitates pendere; et antequam accipiat Stolam, 
accipit parvam Crucem pectoralem, quam osculatur, et collo 
impositam sinit ante pectus chordulis pendere. Manipulum 
quoque non accipit ante Stolam, nisi in Missis Defunctorum, 
sed accipit ad Altare, cum in Confessione dicit Indulgéntiam, 
illumque prius osculatur. - Postremo Sacerdos accipit 
Planetam.

5. Si sit Episcopus, vel Abbas, ut supra habens usum 
Pontificalium, et solemniter celebret, accipit paramenta et alia, 
ut in Pontificali et Cæremoniali.

II - De Ingressu Sacerdotis ad Altare

Acerdos, omnibus paramentis indutus, accipit 
manu sinistra Calicem, ut supra præparatum, 
quem portat elevatum ante pectus, Bursam manu 
dextera super Calicem tenens, et facta reverentia 

Cruci, vel imagini illi, quæ in Sacristia erit, capite cooperto 
accedit ad Altare, ministro cum Missali et aliis ad 
celebrandum necessariis (nisi ante fuerint præparata) 
præcedente, superpelliceum induto. Procedit autem oculis 
demissis, incessu gravi, erecto corpore. Si vero contigerit 
eum transire ante Altare majus, capite cooperto faciat ad 
illud reverentiam. Si ante locum Sacramenti, genuflectat. Si 
ante Altare ubi celebretur Missa, in qua elevatur, vel tunc 
ministratur Sacramentum, similiter genuflectat, et detecto 
capite illud adoret, nec ante surgat quam Celebrans 
deposuerit Calicem super Corporale.

2. Cum pervenerit ad Altare, stans ante illius infimum 
gradum, caput detegit, biretum ministro porrigit, et Altari, 
seu imagini Crucifixi desuper positæ, profunde se inclinat. 
Si autem in eo sit Tabernaculum sanctissimi Sacramenti, 
genuflectens debitam facit reverentiam. Tunc ascendit ad 
medium Altaris, ubi ad cornu Evangelii sistit Calicem, 
extrahit Corporale de Bursa, quod extendit in medio 
Altaris, et super illud Calicem Velo coopertum collocat, 
Bursam autem ad cornu Evangelii. Si in Altari paramenta 
accipit, hoc idem facit antequam descendat ab Altari, ut 
Missam inchœt.

3. Si est consecraturus plures Hostias pro Communione 
facienda, quæ ob quantitatem super Patenam manere non 
possint, locat eas super Corporale ante Calicem, aut in 
aliquo Calice consecrato, vel vase mundo benedicto, ponit 
eas retro post Calicem, et alia Patena seu Palla cooperit.

4. Collocato Calice in Altari, accedit ad cornu Epistolæ, 
Missale super cussino aperit, reperit Missam, et signacula 
suis locis accommodat. Deinde rediens ad medium Altaris, 
facta primum Cruci reverentia, vertens se ad cornu 
Epistolæ, descendit post infimum gradum Altaris, ut ibi 
faciat Confessionem.

5. In Missa solemni Missale apertum super Altare, Calix vero, 
et alia necessaria præparentur in Credentia cooperta linteo, 
antequam Sacerdos veniat ad Altare. Ipse autem procedit cum 
Diacono et Subdiacono, qui capite cooperto simul cum eo 
tenent manus junctas ante pectus; Acolythi vero ante eos 
deferunt candelabro cum candelis accensis, quæ deinde 
collocantur super Credentia: et cum pervenerit ante infimum 
gradum Altaris, ibi medius inter Diaconum a dexteris et 
Subdiaconum a sinistris, antequam ascendat ad Altare, facit 
cum ipsis (ut infra) Confessionem.

6. In Missa Pontificali omnia serventur, ut in Pontificali et 
Cæremoniali Romano ordinantur: cujus Pontificalis ordinem 
Episcopus, sive Abbas, ut supra, numquam prætermittat, 
quandocumque cum Diacono et Subdiacono paratis celebrat.

III - De Principio Missæ, et Confessione facienda

Acerdos cum primum descenderit sub infimum 
gradum Altaris, convertit se ad ipsum Altare, ubi 
stans in medio, junctis manibus ante pectus, 
extensis et junctis pariter digitis, et pollice dextero 

super sinistrum posito in modum crucis (quod semper 
servatur quando junguntur manus, præterquam post 
consecrationem), detecto capite, facta prius Cruci vel Altari 
profunda reverentia, vel si in eo sit Tabernaculum 
sanctissimi Sacramenti, facta genuflexione, erectus incipit 
Missam.

2. Si celebraturus sit coram Summo Pontifice, sistit se ante 
infimum gradum Altaris a cornu Evangelii ante ipsum 
Pontificem, ubi genuflexus exspectat: accepta benedictione, 

erigit se, et stans aliquantulum versus ad Altare, incipit 
Missam. Si autem sit coram Cardinali, Legato Sedis 
Apostolicæ, aut Patriarcha, Archiepiscopo, et Episcopo in 
eorum residentiis, vel loco jurisdictionis, stans ante infimum 
gradum a cornu Evangelii ut supra, exspectat: dato signo, facit 
profundam reverentiam Prælato, et versus ad Atare incipit 
Missam.

3. Si autem solemniter celebrat coram Summo Pontifice aut 
alio ex Prælatis prædictis in Ecclesiis eorum jurisdictionis, stans 
a sinistris Prælati, facit cum eo Confessionem, et alia servat, ut 
in Pontificali et Cæremoniali Romano ordinatur.

4. Stans igitur Celebrans ante infimum gradum Altaris, ut 
supra, producens manu dextera a fronte ad pectus signum 
crucis, dicit intelligibili voce: In nómine Patris, et Fílii, et 
Spíritus Sancti. Amen. Et postquam id dixerit, non debet 
advertere quemcumque in alio Altari celebrantem, etiamsi 
Sacramentum elevet, sed continuate prosequi Missam suam 
usque ad finem. Quod item observatur in Missa solemni, et 
simul etiam a Ministris.

5. Cum seipsum signat, semper sinistram ponit infra pectus: 
in aliis benedictionibus cum est ad Altare, et benedicit 
Oblata, vel aliquid aliud, ponit eam super Altare, nisi aliter 
notetur. Seipsum benedicens, vertit ad se palmam manus 
dexteræ, et omnibus illius digitis junctis et extensis, a fronte 
ad pectus, et ab humero sinistro ad dexterum, signum crucis 
format. Si vero alios, vel rem aliquam benedicit, parvum 
digitum vertit ei cui benedicit, ac benedicendo totam 
manum dexteram extendit, omnibus illius digitis pariter 
junctis et extensis: quod in omni benedictione observatur.

6. Postquam dixerit: In nómine Patris, etc. ut supra, jungens 
iterum manus ante pectus, pronuntiat clara voce 
Antiphonam: Introíbo ad altáre Dei. Minister retro post 
eum ad sinistram genuflexus, et in Missa solemni Ministri 
hinc inde stantes prosequuntur: Ad Deum, qui lætíficat 
juventútem meam. Deinde Sacerdos eodem modo stans 
incipit, et prosequitur cum ministro, vel ministris 

alternatim Psalmum: Júdica me, Deus, usque ad finem, cum 
Glória Patri. Quo finito, repetit Antiphonam Introibo cum 
ministris, ut supra. Qui Psalmus numquam prætermittitur, 
nisi in Missis Defunctorum, et in Missis de Tempore a 
Dominica Passionis inclusive usque ad Sabbatum sanctum 
exclusive, in quibus semel tantum dicta Antiphona Introíbo 
cum ministris, ut supra, Sacerdos statim subjungit V/. 
Adjutórium nostrum, etc. ut infra. Cum in fine Psalmi dicit 
Glória Patri, etc. caput Cruci inclinat.

7. Repetita Antiphona Introíbo, dextera manu producens 
signum crucis a fronte ad pectus, dicit  Adjutórium 
nostrum in nómine Dómini.  Qui fecit cælum et terram. 
Deinde Altari se profunde inclinans, junctis manibus dicit: 
Confíteor Deo, ut in Ordine Missæ: et prosequitur eodem 
modo stans inclinatus, donec a ministro, vel Ministris 
dictum sit Misereátur. Cum incipitur a Ministris Confíteor, 
se erigit. Cum dicit: mea culpa, ter pectus dextera manu 
percutit, sinistra infra pectus posita.

8. Si est coram Pontifice, Cardinali, Legato Sedis Apostolice, 
vel Patriarcha, Archiepiscopo et Episcopo in eorum Provincia, 
Civitate vel Diœcesi constitutis, ubi dicit: vobis, fratres, dicat: 
tibi, Pater; similiter in fine ubi dicit: vos, frafres, dicat: te, 
Pater; quod dicens Summo Pontifici genuflectit, aliis Prælatis 
profunde se inclinat.

9. Cum minister, et qui intersunt (etiamsi ibi fuerit Summus 
Pontifex), respondent Confíteor, dicunt tibi, Pater, et te, 
Pater, aliquantulum conversi ad Celebrantem.

10. Facta a circumstantibus Confessione, Celebrans stans 
respondet: Misereátur vestri, etc. Deinde producens manu 
dextera a fronte ad pectus signum crucis, dicit: 
Indulgéntiam, etc.; et si est Episcopus, vel Abbas, ut supra, 
accipit Manipulum, osculando illum in medio. Et stans 
inclinatus junctis manibus prosequitur: Deus, tu convérsus, 
et quæ sequuntur in Ordine Missæ, clara voce usque ad 
Orationem Aufer a nobis, etc.; et cum dicit: Orémus, 
extendit et jungit manus.

11. Et tunc si coram Summo Pontifice, aut aliis Prælatis, ut 
supra celebret, facta Summo Pontifici genuftexione, aliis 
Prælatis profunda reverentia, accedit ad medium Altaris ante 
infimum gradum, et ibi incipit secreto: Aufer a nobis, ut in 
Ordine Missæ.

IV - De Introitu, Kýrie, eleison, et Glória in 
excelsis

Um dicit: Aufer a nobis, etc., Celebrans junctis 
manibus ascendit ad medium Altaris, et ibi 
inclinatus, manibusque item junctis super eo 
positis, ita ut digiti parvi dumtaxat frontem, seu 

medium anterioris partis tabulæ, seu mensæ Altaris tangant, 
residuo manuum inter Altare et se retento, pollice dextero 
super sinistrum in modum crucis posito (quæ omnia semper 
observantur, cum manus junctæ super Altare ponuntur), 
secreto dicit: Orámus te, Dómine, etc., et cum dicit: 
Quórum relíquiæ hic sunt, osculatur Altare in medio, 
manibus extensis æqualiter hinc inde super eo positis: quod 
semper servatur, quando osculatur Altare, sed post 
Consecrationem pollices ab indicibus non disjunguntur. In 
omni etiam deosculatione sive Altaris, sive libri, sive 
alterius rei, non producitur signum crucis pollice, vel manu 
super id quod osculandum est.

2. Osculato Altari, accedit ad cornu ejus sinistrum, id est 
Epistolæ: ubi stans versus Altare, et producens a fronte ad 
pectus signum crucis, incipit intelligibili voce Introitum 
Missæ et prosequitur junctis manibus. Cum dicit: Glória 
Patri, tenens junctas manus, caput inclinat versus Crucem. 
Cum repetit Introitum, non signat se, ut prius, et eo 
repetito, junctis manibus ante pectus accedit ad medium 
Altaris, ubi stans versus illud similiter manibus junctis, dicit 
eadem voce ter Kýrie, eléison, ter Christe, eléison, et iterum 
ter Kýrie, eléison, alternatim cum ministro. Si minister, vel 
qui intersunt, Celebranti non respondeant, ipse solus novies 
dicit.

3. Dicto ultimo Kýrie, eléison, Sacerdos stans in medio 
Altaris et manus extendens, elevansque usque ad humeros 
(quod in omni manuum elevatione observatur), voce 
prædicta incipit, si dicendum sit, Glória in excélsis. Cum 
dicit Deo, jungens manus, caput Cruci inclinat: quo erecto, 
stans junctis manibus ante pectus, prosequitur usque ad 
finem. Cum dicit Adorámus te, Grátias ágimus tibi, et Jesu 
Christe, Súscipe deprecatiónem nostram, et iterum Jesu 
Christe, caput Cruci inclinat. Cum dicit in fine Cum Sancto 
Spíritu, seipsum a fronte ad pectus signat, interim 
absolvens: in glória Dei Patris. Amen.

4. In Missa solemni Sacerdos facta Confessione ascendit cum 
ministris ad medium Altaris: ubi dicto Oramus te, Dómine, 
et osculato Altari, ponit incensum in thuribulum, ministrante 
Diacono naviculam, et Thuriferario thuribulum; Diaconus, 
parum inclinatus versus Celebrantem, dicit: Benedícite, Pater 
reverénde, et osculatur cochlear, et manum Celebrantis ante et 
post. Celebrans ter incensum ponit in thuribulum, dicens 
interim: Ab illo benedicáris, etc., et deposito cochleari 
producens manu dextera signum crucis super thus in thuribulo, 
illud benedicit. Postea Diaconus, dimissa navicula, accipit 
thuribulum, et dat Celebranti, osculata prius catenularum 
summitate, et manu illius dextera: qui, facta Cruci profunda 
reverentia, eam ter incensat, nihil dicens: et, facta iterum 
Cruci reverentia, incensat Altare, ter ducens thuribulum 
æquali distantia, prout distribuuntur candelabro, a medio ejus 
usque ad cornu Epistolæ: ubi demissa manu, thurificat illius 
postremam partem inferiorem, mox superiorem, bis ducto 
thuribulo: et conversus ad Altare, elevans manum incensat ejus 
planitiem, seu mensam in parte anteriori, ter ducens 
thuribulum usque ad medium: ubi facta Cruci reverentia, 
procedendo thurificat aliud latus Altaris triplici ductu usque ad 
cornu Evangelii: et pariter incensata inferiori et superiori parte 
ipsius cornu Evangelii duplici ductu, adhuc stans ibidem, 
elevat thuribulum, et ter incensat superiorem tabulæ partem 
versus medium Altaris, ut fecit in cornu Epistolæ: deinde 
manu aliquantulum demissa, incensat anteriorem ejus partem, 
seu frontem, ter ducens thuribulum, dum procedit a cornu 
Evangelii usque ad medium Altaris, et, facta Cruci reverentia, 

incensat similiter triplici ductu reliquam partem anteriorem 
usque ad cornu Epistolæ: ubi, reddito thuribulo ipsi Diacono, 
ab eo ipse solus incensatur.

5. Si vero in Altari fuerint Reliquiæ, seu Imagines Sanctorum, 
incensata Cruce, et facta ei reverentia, antequam discedat a 
medio Altaris, primum incensat eas quæ a dexteris sunt, idest a 
parte Evangelii prope Crucem, bis ducens thuribulum, et 
iterum facta Cruci reverentia, similiter incensat bis alias, quæ 
sunt a sinistris, hoc est a parte Epistolæ: deinde prosequitur 
incensationem Altaris ut supra, ter ducens thuribulum in 
unoquoque latere, etiamsi in eo essent plures Reliquiæ, vel 
Imagines, seu etiam plura, vel pauciora candelabra.

6. Si in Altari fuerit Tabernaculum sanctissimi Sacramenti, 
accepto thuribulo, antequam incipiat incensationem, 
genuflectit, quod item facit quotiescumque transit ante 
medium Altaris.

7. Diaconus et Subdiaconus hinc inde assistunt Celebranti cum 
incensat, et cum transeunt ante Crucem, semper genuflectunt. 
Deinde Celebrans, Diacono a dexteris ejus, Subdiacono a 
dexteris Diaconi stantibus in cornu Epistolæ, legit Introitum et 
Kýrie, eléison. Cum vero intonat Hymnum Glória in 
excélsis Deo, Diaconus et Subdiaconus, unus post alium, stant 
a tergo Celebrantis: postea ascendunt ad Altare, et hinc inde, 
Diaconus a dexteris, Subdiaconus a sinistris, cum Celebrante 
Hymnum submissa voce prosequuntur usque ad finem. Quod 
etiam servatur cum dicitur Credo; et cum dicitur Dóminus 
vobíscum, Oratio, Præfatio, et Pater noster, Diaconus et 
Subdiaconus similiter stant unus post alterum a tergo 
Celebrantis.

V - De Oratione

Icto Hymno Glória in excélsis, vel, si non sit 
dicendus, eo omisso, Celebrans osculatur Altare 
in medio, manibus hinc inde super eo, ut supra, 
extensis: tum illis ante pectus junctis, et demissis 

ad terram oculis, vertit se a sinistro latere ad dexterum 

versus populum, hoc est, per eam partem quæ respicit 
cornu Epistolæ, et extendens, ac jungens manus ante pectus, 
ut prius, dicit voce prædicta: Dóminus vobíscum, vel si sit 
Episcopus: Pax vobis (quod dicitur tantum hoc loco, quando 
dictus est Hymnus Glória in excélsis).  Et cum spiritu tuo, 
et junctis ut prius, manibus, revertitur per eandem viam ad 
librum, ubi eas extendens, et jungens ante pectus, caputque 
Cruci inclinans, dicit Orémus: tum extendit manus ante 
pectus, ita ut palma unius manus respiciat alteram, et digitis 
simul junctis, quorum summitas humerorum altitudinem 
distantiamque non excedat, quod in omni extensione 
manuum ante pectus servatur. Stans autem, ut supra, 
extensis manibus, dicit Orationem. Cum dicit: Per 
Dóminum nostrum, jungit manus, easque junctas tenet 
usque ad finem: Si aliter concluditur Oratio, Qui tecum vel 
Qui vivis, cum dicit: in unitate, jungit manus.

2. Cum nominatur nomen JESUS, caput versus Crucem 
inclinat: quod etiam facit cum nominatur in Epistola. Et 
similiter ubicumque nominatur nomen B. Mariæ, vel 
Sanctorum de quibus dicitur Missa, vel fit Commemoratio: 
item in Oratione pro Papa, quando nominatur, semper 
caput inclinat, non tamen versus Crucem; nisi in loco 
principali Altaris habeatur simulacrum vel imago B.M.V. 
aut Sancti, ad quam caput inclinatur. Si plures Orationes 
sint dicendæ, idem in eis, in voce, extensione manuum, et 
capitis inclinatione, quod supra dictum est, observatur.

3. Si Altare sit ad Orientem, versus populum, Celebrans 
versa facie ad populum, non vertit humeros ad Altare, cum 
dicturus est Dóminus vobíscum, Oráte, fratres, Ite, Missa 
est, vel daturus benedictionem; sed, osculato Altari in 
medio, ibi expansis et junctis manibus, ut supra, salutat 
populum, et dat benedictionem.

4. In Quatuor Temporibus, vel alias, quando dicendæ sunt 
plures Orationes cum Prophetiis, dicto Kýrie, eleison, in 
medio Altaris, revertitur ad cornu Epistolæ, ubi stans ante 
librum, extensis et junctis ante pectus manibus, caput Cruci 
inclinans, dicit: Orémus, Flectámus génua et illico, manibus 

super Altare extensis, ut se ipsum ad Altare sustineat, 
genuflectit, et sine mora surgens, eadem voce ministro 
respondente: Leváte, manibus extensis dicit Orationem, ut 
supra, et in conclusione eas jungit. Dum autem legit 
Prophetias, tenet manus super librum, vel Altare positas, ut 
mox dicetur de Epistola.

5. In Missa solemni cum dicitur Dóminus vobíscum et Oratio, 
Diaconus et Subdiaconus stant retro post Celebrantem. 
Flectámus génua dicitur a Diacono, a Subdiacono vero 
Leváte, illo primum genuflectente, hoc primum surgente; 
Celebrans vero non genuflectit.

VI- De Epistola, Graduali, et aliis usque ad 
Offertorium

Ictis Orationibus, Celebrans positis super librum, 
vel super Altare manibus, ita ut palmæ librum 
tangant, vel (ut placuerit) librum tenens, legit 
Epistolam intelligibili voce, et respondetur a 

ministro: Deo grátias, et similiter, stans eodem modo, 
prosequitur Graduale, Allelúja, et Tractum, ac Sequentiam, 
si dicenda sint. Quibus dictis, Sacerdos, si privatim celebret, 
ipsemet, seu minister portat librum Missalis ad alteram 
partem Altaris in cornu Evangelii, et dum transit ante 
medium Altaris, caput Cruci inclinat, et Missale sic locat, ut 
posterior pars libri respiciat ipsum cornu Altaris, et non ad 
parietem, sive ad partem ejus contra se directam.

2. Locato Missali in Altari, Celebrans redit ad medium 
Altaris, ibique stans junctis manibus ante pectus, levatisque 
ad Deum oculis, et statim demissis, tum profunde 
inclinatus, dicit secreto: Munda cor meum, et Jube, 
Dómine, benedícere, Dóminus sit in corde meo, ut in 
Ordinario. Quibus dictis, vadit ad librum Missalis, ubi stans 
versus illum, junctis manibus ante pectus, dicit intelligibili 
voce: Dóminus vobíscum.  Et cum spíritu tuo. Deinde 
pollice dexteræ manus signo crucis signat primo librum 
super principio Evangelii, quod est lecturus, postea seipsum 

in fronte, ore, et pectore, dicens: Sequéntia, vel Inítium 
sancti Evangélii, etc.,  Glória libi, Dómine. Tum junctis 
iterum manibus ante pectus, stans, ut supra, prosequitur 
Evangelium usque ad finem. Quo finito, minister stans in 
cornu Epistolæ post infimum gradum Altaris, respondet: 
Laus tibi, Christe, et Sacerdos elevans parumper librum, 
osculatur principium Evangelii, dicens: Per Evangélica dicta 
etc., præterquam in Missis Defunctorum, et nisi celebret 
coram Summo Pontifice, Cardinali et Legato Sedis 
Apostolicæ, vel Patriarcha, Archiepiscopo et Episcopo in 
eorum residentiis, quo casu defertur cuilibet prædictorum 
osculandus liber, et Celebrans tunc non osculatur illum, nec 
dicit: Per Evangélica dicta. Cum autem nominatur JESUS, 
caput versus librum inclinat; et eodem modo versus librum 
genuflectit, cum in Evangelio est genuflectendum.

3. Dicto Evangelio, stans in medio Altaris versus Crucem, 
elevans et extendens manus, incipit (si dicendum sit) Credo; 
cum dicit: in unum Deum, jungit manus, et caput Cruci 
inclinat; quo erecto stans ibidem junctis ante pectus 
manibus, ut prius, prosequitur usque ad finem. Cum dicit: 
Jesum Christum, caput Cruci inclinat. Cum dicit: Et 
incarnátus est, usque ad et homo factus est, inclusive, 
genuflectit. Cum dicit: simul adorátur, caput Cruci inclinat. 
Cum dicit: Et vitam ventúri sǽculi. Amen, producit sibi 
manu dextera signum crucis a fronte ad pectus.

4. In Missa solemni Subdiaconus circa finem ultimæ Orationis 
accipit ambabus manibus librum Epistolarum, deferens illum 
supra pectus, et facta Altari genuftexione in medio, vadit ad 
partem Epistolæ contra Altare, et cantat Epistolam, quam 
etiam Celebrans interim submissa voce legit, assistente sibi 
Diacono a dexteris, et item Graduale, Tractum etc. usque ad 
Munda cor meum. Epistola cantata, Subdiaconus facit iterum 
genuflexionem Altari in medio, ac redit ad Celebrantem, et 
genuflectens osculatur ejus manum, et ab eo benedicitur, 
præterquam in Missis Defunctorum.

5. Postea idem Subdiaconus accipit Missale Celebrantis, defert 
ad cornu Evangelii in Altari, et ibi ministrat Celebranti, qui 

in medio Altaris submissa voce dicto Munda cor meum etc., et 
deinde lecto Evangelio, quod in fine non osculatur, delato 
etiam per Diaconum libro Evangeliorum ad Altare, imponit 
incensum in thuribulum. Postea Diaconus genuflexus ante 
Altare dicit: Munda cor meum, et accipiens librum 
Evangeliorum de Altari, petit benedictionem a Celebrante 
similiter genuflexus in superiori gradu Altaris; et osculata illius 
manu, præcedentibus Thuriferario, et duobus Acolythis cum 
candelabris accensis de Credentia sumptis, vadit cum 
Subdiacono a sinistris ad locum Evangelii contra Altare versus 
populum, ubi Subdiacono librum tenente medio inter duos 
Acolythos tenentes candelabra accensa, dicit: Dóminus 
vobíscum, junctis manibus. Cum dicit: Sequéntia, etc. signat 
librum in principio Evangelii, frontem, os et pectus: postea ter 
librum incensat, hoc est, in medio, a dexteris, et a sinistris, et 
prosequitur Evangelium, junctis manibus. Interim Celebrans 
post datam Diacono benedictionem retrahens se ad cornu 
Epistolæ, ibi stat, junctis manibus. Et cum Diaconus dicit: 
Sequéntia sancti Evangélii, Sacerdos etiam signat se: et cum 
nominatur JESUS, caput inclinat versus Altare. Finito 
Evangelio Sacerdos osculatur librum a Subdiacono sibi 
delatum, dicens: Per Evangélica dicta, etc., et a Diacono ter 
incensatur. Si sit coram Prælato in sua residentia, liber 
defertur ad Prælatum, ut supra, et ille incensatur, ut in 
Cæremoniali. Postea stans in medio Altaris versus ad Crucem, 
incipit, si dicendum sit, Credo, stantibus post eum Diacono et 
Subdiacono, deinde ad Altare accedentibus et cum eo 
prosequentibus, ut dictum est ad Glória in excélsis.

6. Si autem sit prædicandum, Contionator, finito Evangelio, 
prædicet, et sermone, sive contione expleta, dicatur Credo, vel, 
si non sit dicendum, cantetur Offertorium.

7. Cum vero in Symbolo cantatum fuerit: Et incarnátus est, 
Diaconus accepta Bursa de Credentia, ambabus manibus eam 
defert elevatam cum solitis reverentiis ad medium Altaris, in 
quo explicat Corporale, et revertitur ad Celebrantem. Cum 
non dicitur Credo, Subdiaconus defert Bursam simul cum 
Calice, ut infra dicetur.

http://www.ecclesiacatholica.com/missale%20romanum/ritus%20servandus.htm (13 of 35)2006-09-16 10:26:11



ARCHIVUM LITURGICUM - MISSALE ROMANUM - RITUS SERVANDUS IN CELEBRATIONE MISSAE

8. Si quandoque Celebrans cantat Missam sine Diacono et 
Subdiacono, Epistolam cantet in loco consueto aliquis Lector 
Superpelliceo indutus, qui in fine non osculatur manum 
Celebrantis; Evangelium autem cantat ipse Celebrans ad cornu 
Evangelii, qui et in fine Missæ cantet Ite, Missa est, vel 
Benedicámus Dómino, aut Requiéscant in pace, pro temporis 
diversitate.

VII - De Offertorio, et aliis usque ad Canonem

Icto Symbolo, vel, si non sit dicendum, post 
Evangelium Celebrans osculatur Altare in medio, 
et junctis manibus ante pectus ibidem a manu 
sinistra ad dexteram (ut dictum est supra) vertit se 

ad populum, et extendens ac jungens manus dicit: Dóminus 
vobíscum, et junctis manibus revertitur per eandem viam ad 
medium Altaris, ubi extendens et jungens manus, caputque 
Cruci inclinans, dicit Orémus: tum junctis, ut prius, 
manibus, dicit Offertorium, et omnia, quæ usque ad finem 
Missæ in medio Altaris dicenda sunt, dicit ibidem stans 
versus ad Altare, nisi ubi aliter ordinatur.

2. Dicto Offertorio, discooperit Calicem et ad cornu 
Epistolæ sistit, et manu dextera amovet parvam Pallam 
desuper Hostiam, accipit Patenam cum Hostia, et ambabus 
manibus usque ad pectus eam elevatam tenens, oculis ad 
Deum elevatis, et statim demissis, dicit: Súscipe, sancte 
Pater, etc.

3. Si fuerint aliæ Hostiæ non super Patenam, sed super 
Corporale, vel in alio Calice, seu vase pro Communione 
populi consecrandæ, Calicem illum, seu vas dextera 
discooperit, et intentionem suam etiam ad illas offerendas et 
consecrandas dirigens, dicit ut supra: Súscipe, etc., ut in 
Ordine Missæ. Quo dicto, Patenam utraque manu tenens, 
cum ea facit signum crucis super Corporale, et deponit 
Hostiam circa medium anterioris partis Corporalis ante se, 
et Patenam ad manum dexteram aliquantulum subtus 
Corporale; quam, exterso Calice, ut dicetur, cooperit 
Purificatorio. Si autem adsit vas seu Calix cum aliis Hostiis, 

ipsum cooperit alia Patena, vel Palla.

4. Deinde in cornu Epistolæ accipit Calicem, Purificatorio 
extergit, et sinistra tenens illius nodum, accipit ampullam 
vini de manu ministri (qui osculatur ipsam ampullam, non 
autem manum Celebrantis) et ponit vinum in Calicem. 
Deinde eodem modo tenens Calicem, producit signum 
crucis super ampullam aquæ, et dicit: Deus, qui humánæ 
substántiæ, et infundens parum aquæ in Calicem 
prosequitur: Da nobis per hujus aquæ et vini mysterium, 
etc. Si vero celebrat pro Defunctis, non facit signum crucis 
super aquam, sed imponit absque benedictione, dicens 
Orationem ut supra.

5. Imposita aqua in Calicem et finita Oratione prædicta, 
accipit manu dextera Calicem discoopertum; et stans ante 
medium Altaris, ipsum ambabus manibus elevatum tenens, 
videlicet cum sinistra pedem, cum dextera autem nodum 
infra cuppam, intentis ad Deum oculis offert, dicens: 
Offérimus tibi, Dómine, etc. Qua Oratione dicta, facit 
signum crucis cum Calice super Corporale, et ipsum in 
medio post Hostiam collocat, et Palla cooperit. Deinde 
junctis manibus super Altare positis, aliquantulum 
inclinatus dicit secreto: In spíritu humilitátis, etc. Postea 
erectus, elevans oculos, manusque expandens easque in 
altum porrectas, statim jungens ante pectus (quod semper 
facit quando aliquid est benedicturus) dicit: Veni, 
sanctificátor, etc. Cum dicit: et benedic, signat manu 
dextera communiter super Hostiam et Calicem, sinistra 
posita super Altare.

6. Tum junctis ante pectus manibus, accedit ad cornu 
Epistolæ, ubi stans, ministro aquam fundente, lavat manus, 
idest, extremitates digitorum pollicis et indicis, dicens 
Psalmum: Lavábo inter innocéntes, cum Glória Patri, etc.; 
qui versus Glória Patri prætermittitur in Missis 
Defunctorum, et in Missis de Tempore a Dominica de 
Passione usque ad Sabbatum sanctum exclusive.

7. Celebrans, lotis manibus, eas tergit, et, illis ante pectus 

junctis, revertitur ad medium Altaris, ubi stans, oculosque 
ad Deum elevans, et statim demittens, manibus junctis 
super Altare aliquantulum inclinatus, dicit secreto 
Orationem: Súscipe, sancta Trínitas, etc. Qua dicta, 
manibus hinc inde extensis et super Altare positis, osculatur 
illud in medio; tum, junctis manibus ante pectus, 
demissisque oculis ad terram, a sinistra manu ad dexteram 
vertit se ad populum, et versus eum extendens et jungens 
manus, dicit voce aliquantulum elata: Oráte, fratres, et 
secreto prosequens: ut meum ac vestrum sacrifícium, etc. 
perficit circulum, revertens, junctis manibus ante pectus, a 
manu dextera ad medium Altaris. Et responso a ministro, 
vel a circumstantibus: Suscípiat Dóminus sacrifícium de 
mánibus tuis, etc. (alioquin per seipsum, dicens: Sacrifícium 
de mánibus meis), ipse Celebrans submissa voce dicit: 
Amen. Et manibus ante pectus extensis, ut fit ad 
Orationem, stans in medio Altaris versus librum, dicit 
absolute sine Orémus et sine alia interpositione Orationem, 
vel Orationes secretas. Cum dicit Per Dóminum, jungit 
manus: cum dicit Jesum Christum, caput inclinat: quod 
facit in prima Oratione, et in ultima, si plures sint dicendæ.

8. Pervento autem in conclusione ultimæ Secretæ ad verba 
illa: Per ómnia sǽcula sæculórum exclusive, Sacerdos stans 
in medio Altaris, depositis super eo manibus hinc inde 
extensis, dicit convenienti et intelligibili voce Præfationem. 
Cum dicit: Sursum corda, elevat manus hinc inde extensas 
usque ad pectus; ita ut palma unius manus respiciat alteram. 
Cum dicit: Grátias agámus Dómino, jungit manus; cum 
dicit: Deo nostro, oculos elevat, et statim Cruci caput 
inclinat. Responso: Dignum et justum est, elevatis et 
extensis ut prius manibus, prosequitur Præfationem 
propriam, vel communem, ut tempus requirit. Cum dicit: 
Sanctus, junctis ante pectus manibus, et inclinatus voce 
mediocri prosequitur, ministro interim parvam 
campanulam pulsante. Cum dicit: Benedíctus qui venit in 
nómine Dómini, etc. erigit se, et signum crucis sibi producit 
a fronte ad pectus.

9. In Missa solemni dicto Orémus, Diaconus et Subdiaconus 

accedunt ad Altare in cornu Epistolæ: Diaconus amovet 
Calicem, si est in Altari, vel, si est in Credentia, ut magis decet, 
accipit eum, de manu Subdiaconi, qui illum cum Patena et 
Hostia, coopertum Palla et Velo a collo sibi pendenti manu 
sinistra tenens, et alteram manum superponens Velo, ne 
aliquid decidat, de Credentia detulit, comitatus ab Acolytho 
ampullas vini et aquæ portant[e]; ipse Diaconus Calicem 
detegit, et dat Patenam cum Hostia Celebranti, osculando ejus 
manum: Subdiaconus extergit Calicem Purificatorio; 
Diaconus, accepta ampulla vini de manu Subdiaconi, imponit 
vinum in Calice: Subdiaconus interim ampullam aquæ 
ostendens Celebranti, dicit: Benedícite, Pater reverénde: qui 
facto versus eam signo crucis, dicit Orationem: Deus, qui 
humánæ, etc., interim Subdiaconus infundit paululum aquæ 
in Calicem; Diaconus illum Celebranti dat, et pedem Calicis 
tangens, seu brachium dexterum Celebrantis sustentans, cum eo 
dicit: Offérimus tibi, Dómine, etc., quem postea positum in 
Altari, ut supra Palla cooperit. Subdiacono deinde stanti in 
cornu Epistolæ ponit in dextera manu Patenam, quam cooperit 
extremitate Veli ab ejus humero pendentis: qui vadit post 
Celebrantem ante medium Altaris, et, facta genuftexione, ibi 
stat, sustinens eam elevatam usque ad finem Orationis 
Dominicæ, ut dicetur. In Missis autem Defunctorum et in 
Feria VI Parasceve, Patena non tenetur a Subdiacono.

10. Dicto Veni, sanctificátor, ut supra, Celebrans, ministrante 
Diacono naviculam, et dicente: Benedicite, Pater reverende, 
ponit incensum in thuribulum, dicens: Per intercessiónem, 
etc. ut in Ordine Missæ. Deinde accepto thuribulo per manum 
Diaconi, nullam tunc faciens Cruci reverentiam, incensat 
oblata, ter ducens thuribulum super Calicem et Hostiam simul 
in modum crucis, et ter circum Calicem et Hostiam, scilicet bis 
a dextera ad sinistram, et semel a sinistra ad dexteram 
(Diacono interim pedem Calicis tenente manu dextera), 
dispensans verba in qualibet incensatione hoc modo. In prima 
incensatione: Incénsum istud. In secunda: a te, benedíctum. 
In tertia: ascéndat ad te, Dómine. In quarta: et descéndat 
super nos. In quinta et sexta: misericórdia tua. Deinde facta 
reverentia, incensat Crucem et Altare, ut dictum est supra, 

assistente eodem Diacono, interim dicens: Dirigatur, Dómine, 
orátio mea, etc.; et cum incensatur Crux, Diaconus amovet 
Calicem ad partem Epistolæ, et, incensata Cruce, reponit in 
loco suo. Cum reddit thuribulum Diacono, dicit: Accéndat in 
nobis, etc. Et incensatur ab eo: deinde Diaconus incensat 
Chorum, et postremo Subdiaconum, tenentem Patenam, et ipse 
Diaconus incensatur a Thuriferario, et Thuriferarius postea 
incensat Acolythos et populum. Celebrans, postquam incensatus 
fuerit, lavat manus, ministrantibus Acolythis ampullam aquæ, 
cum pelvicula et manutergio.

11. Cum dicitur Præfatio, Diaconus et Subdiaconus stant retro 
post Celebrantem: et paulo antequam dicatur Sanctus, 
accedunt ad Altare, ubi cum Celebrante hinc inde dicunt 
Sanctus, et quæ sequuntur usque ad Canonem. Deinde 
Diaconus accedit ad sinistram Celebrantis, ei assistens dum 
dicitur Canon, nisi alius Sacerdos assistat, quia tunc ipse staret 
ad dexteram aliquantulum post Celebrantem. Subdiaconus 
vero tunc stat post Celebrantem.

VIII- De Canone Missæ usque ad Consecrationem

Inita Præfatione, ut supra, Sacerdos stans ante 
medium Altaris versus ad illud, extendit et 
aliquantulum elevat manus, oculisque elevatis ad 
Deum, et sine mora devote demissis, ac manibus 

junctis et super Altare positis, profunde inclinatus incipit 
Canonem, secreto dicens: Te ígitur etc. ut in Ordine Missæ. 
Cum dicit: Uti accépta hábeas et benedícas, etc., prius 
osculatur Altare in medio, deinde erigit se, et stat junctis 
manibus ante pectus. Cum dicit: Hæc  dona, hæc  
múnera, hæc sancta  sacrifícia, dextera manu signat ter 
communiter super Hostiam et Calicem. Deinde, extensis 
manibus ante pectus, prosequitur: In primis quæ tibi 
offérimus, etc.

2. Ubi dicit: una cum fámulo tuo Papa nostro N., exprimit 
nomen Papæ: Sede autem vacante verba prædicta 
omittuntur. Ubi dicitur: et Antístite nostro N., specificatur 
nomen Patriarchæ, Archiepiscopi, vel Episcopi ordinarii in 

propria Diœcesi, et non alterius Superioris, etiamsi 
Celebrans sit omnino exemptus, vel sub alterius Episcopi 
jurisdictione. Si vero Episcopus ordinarius illius loci, in quo 
Missa celebratur, sit vita functus, prædicta verba 
omittuntur, quæ etiam omittuntur ab iis qui Romæ 
celebrant. Si Celebrans est Episcopus, Archiepiscopus vel 
Patriarcha, omissis prædictis verbis, eorum loco dicit: et me 
indígno servo tuo. Summus autem Pontifex cum celebrat, 
omissis verbis: una cum fámulo tuo Papa nostro N. et 
Antístite nostro N., dicit: una cum me indígno fámulo tuo, 
quem gregi tuo præésse voluísti. Et continuant omnes, ut 
sequitur: et ómnibus orthodóxis, etc.

3. Cum dicit: Meménto, Dómine, elevans et jungens manus 
usque ad faciem vel pectus, sic junctis manibus stat 
paulisper in quiete, demisso aliquantulum capite, faciens 
commemorationem vivorum Christi fidelium ad suam 
voluntatem, quorum nomina, si vult, secreta commemorat: 
non tamen necesse est ea exprimere, sed mente tantum 
eorum memoriam habeat. Potest etiam Celebrans, si pro 
pluribus orare intendit, nec circumstantibus sit morosus, 
ante Missam in animo proponere sibi omnes illos, tam vivos 
quam defunctos, pro quibus in ipsa Missa orare intendit, et 
hoc loco generaliter unico contextu ipsorum vivorum 
commemorationem agere, pro quibus ante Missam orare 
proposuit in Missa.

4. Commemoratione vivorum facta, demissis et extensis, ut 
prius, manibus continuat: Et ómnium circumstántium, etc. 
Similiter stans prosequitur: Communicántes. Cum dicit: 
Jesu Christi, caput Cruci inclinat: in conclusione, quando 
dicit: per eúndem, jungit manus. Cum dicit: Hanc igitur 
oblatiónem, expandit manus simul super oblala, ita ut 
palmæ sint apertæ versus ac super Calicem et Hostiam, quas 
sic tenet usque ad illa verba: Per Christum, Dóminum 
nostrum. Tunc enim jungit manus, et sic prosequitur: 
Quam oblatiónem tu, Deus, in ómnibus, quǽsumus: et 
cum dicit: bene  díctam, adscríp  tam, ra  tam, 
communiter signat ter super Hostiam et Calicem simul: 
deinde cum dicit: ut nobis Corpus, separata signat semel 

http://www.ecclesiacatholica.com/missale%20romanum/ritus%20servandus.htm (19 of 35)2006-09-16 10:26:11



ARCHIVUM LITURGICUM - MISSALE ROMANUM - RITUS SERVANDUS IN CELEBRATIONE MISSAE

super Hostiam tantum; et cum dicit: et Sanguis, semel super 
Calicem tantum: deinde elevans et jungens manus ante 
pectus, prosequitur: fiat dilectíssimi Fílii tui, Dómini nostri 
Jesu Christi, et inclinans caput Cruci, extergit, si opus 
fuerit, pollices et indices super Corporale, et dicit secreto, 
ut prius: Qui prídie quam paterétur: et accipiens pollice et 
indice dexteræ manus Hostiam, et eam cum illis ac indice et 
pollice sinistræ manus tenens, stans erectus ante medium 
Altaris, dicit: accépit panem in sanctas ac venerábiles manus 
suas, elevansque ad cælum oculos et statim demittens, dicit: 
et elevátis óculis in cælum ad te Deum, Patrem suum 
omnipoténtem, caputque aliquantulum inclinans, dicit: tibi 
grátias agens, et tenens Hostiam inter pollicem et indicem 
sinistræ manus, dextera producit signum crucis super eam, 
dicens: bene  díxit, fregit, dedítque discípulis suis, dicens: 
Accípite et manducáte ex hoc omnes.

5. Si adsit vas cum aliis Hostiis consecrandis, antequam 
accipiat Hostiam, discooperit manu dextera Calicem, seu 
vas aliarum Hostiarum. Cum autem finierit supradicta 
verba, cubitis super Altare positis, stans capite inclinato, 
distincte, reverenter et secreto profert verba consecrationis 
super Hostiam et simul super omnes, si plures sint 
consecrandæ; et Hostiam suam pollicibus et indicibus 
tantam tenens dicit: Hoc est enim Corpus meum. Quibus 
prolatis, Celebrans tenens Hostiam inter pollices et indices 
prædictos super Altare, reliquis manuum digitis extensis, et 
simul junctis (et Hostiis, si plures sint consecratæ, in loco, 
in quo a principio Missæ positæ sunt, super Corporale vel 
in alio vase aut Calice demissis) genuflexus eam adorat. 
Tunc se erigens, quantum commode potest, elevat in altum 
Hostiam, et intentis in eam oculis (quod et in elevatione 
Calicis facit) populo reverenter ostendit adorandam: et mox 
sola manu dextera ipsam reverenter reponit super 
Corporale in eodem loco unde eam levavit, et deinceps 
pollices et indices non disjungit, nisi quando Hostiam 
consecratam tangere vel tractare debet, usque ad ablutionem 
digitorum post Communionem.

6. Reposita Hostia consecrata super Corporale, genuflexus 

ipsam veneratur; si adsit vas aliarum Hostiarum, Patena vel 
Palla cooperit, ut supra. Interim dum Celebrans elevat 
Hostiam, accenso prius intorticio (quod non exstinguitur, 
nisi postquam Sacerdos Sanguinem sumpserit, vel alios 
communicaverit, si qui erunt communicandi in Missa), 
minister manu sinistra elevat fimbrias posteriores Planetæ, 
ne ipsum Celebrantem impediat in elevatione brachiorum; 
quod et facit in elevatione Calicis; et manu dextera pulsat 
campanulam ter ad unamquamque elevationem, vel 
continuate quousque Sacerdos deponat Hostiam super 
Corporale, et similiter postmodum ad elevationem Calicis.

7. Celebrans, adorato Sacramento, surgit, et discooperit 
Calicem, in quem, si opus sit, extergit digitos, quod semper 
faciat si aliquod fragmentum digitis adhæreat; et stans 
erectus dicit: Símili modo, postquam cœnátum est, et 
ambabus manibus accipiens Calicem juxta nodum infra 
cuppam, et aliquantulum illum elevans, ac statim deponens, 
dicit: accípiens et hunc præclárum Cálicem in sanctas ac 
venerábiles manus suas, etc. Cum dicit: item tibi grátias 
agens, caput inclinat; cum dicit: benedixit, sinistra Calicem 
infra cuppam tenens, dextera signat super eum; et 
prosequens: dedítque discípulis suis, etc., et ambabus 
manibus tenens Calicem, videlicet sinistra pedem, dextera 
nodum infra cuppam, cubitis super Altare positis, et capite 
inclinato, profert attente, continuate et secreto, ut supra, 
verba consecrationis Sanguinis: Hic est enim Calix, etc. 
Quibus dictis, reponit Calicem super Corporale, dicens 
secreto: Hæc quotiescúmque fecéritis, etc., genuflexus 
Sanguinem reverenter adorat. Tum se erigit, et accipiens 
Calicem discoopertum cum Sanguine ambabus manibus, ut 
prius, elevat eum, et erectum quantum commode potest, 
ostendit populo adorandum: mox ipsum reverenter reponit 
super Corporale in locum pristinum, et manu dextera Palla 
cooperit, ac genuflexus Sacramentum veneratur.

8. In Missa solemni ad finem Præfationis accenduntur duo 
saltem intorticia ab Acolythis, quæ exstinguuntur post 
elevationem Calicis, nisi aliqui sint communicandi, et tunc 
exstinguuntur post Communionem. In diebus etiam 

jejuniorum, et in Missis pro Defunctis tenentur accensa usque 
ad Communionem. Cum autem Celebrans dicit: Quam 
oblatiónem, etc., Diaconus accedit ad ejus dexteram et ibi in 
superiori gradu Altaris genuftexus, cum Sacramentum 
elevatur, fimbrias Planetæ elevat, et quando opus est, se erigens, 
Calicem discooperit et cooperit, et cum Celebrante genuflectit. 
Subdiaconus genuflectit in loco suo. Thuriferarius genuflexus in 
cornu Epistolæ ter incensat Hostiam, cum elevatur, et similiter 
Calicem, posito incenso in thuribulo absque benedictione. 
Reposito Calice, Diaconus redit ad librum, nisi alius assistat. 
Ceteri surgunt, et stant in locis suis.

IX - De Canone post Consecrationem usque ad 
Orationem Dominicam

Eposito Calice et adorato, Sacerdos stans ante 
Altare, extensis manibus ante pectus, dicit 
secreto: Unde et mémores, etc. Cum dicit: de tuis 
donis ac datis, jungit manus ante pectus: et cum 

dicit: Hóstiam  puram, Hóstiam  sanctam, Hóstiam  
immaculátam, manu sinistra posita super Altare intra 
Corporale, dextera signat ter communiter super Hostiam et 
Calicem, et semel super Hostiam tantum, et semel super 
Calicem tantum, dicens: Panem  sanctum vitæ ætérnæ, et 
Cálicem  salútis perpétuæ; deinde stans ut prius extensis 
manibus, prosequitur: Supra quæ propítio, etc. Cum dicit: 
Súpplices te rogámus, etc. inclinat se ante medium Altaris, 
manibus junctis super illo positis. Cum dicit: ex hac Altáris 
participatióne, osculatur Altare, manibus hinc inde super 
Corporale positis. Cum dicit: sacrosánctum Fílii tui, jungit 
manus, et dextera signans semel super Hostiam tantum, et 
semel super Calicem, sinistra super Corporale posita, dicit: 
Cor pus, et Sán guinem sumpsérimus, et cum dicit: 
omni benedictióne  cælésti, seipsum signat a fronte ad 
pectus signo crucis, sinistra posita infra pectus et 
prosequitur: et grátia repleámur. Cum dicit: Per eúndem, 
jungit manus.

2. Cum dicit: Meménto, Dómine, famulórum 

famularúmque tuárum, etc., extensis et junctis manibus ante 
pectus, et usque ad faciem elevatis, et intentis oculis ad 
Sacramentum super Altare, facit commemorationem 
Fidelium defunctorum, de quibus sibi videtur, eodem modo 
ut dictum est de commemoratione vivorum. Qua 
commemoratione facta, stans ut prius extensis manibus, 
prosequitur: Ipsis, Dómine, et ómnibus in Christo, etc. et 
in fine ad: Per eúndem, jungit manus, et caput inclinat.

3. Cum dicit: Nobis quóque peccatóribus, vocem 
aliquantulum elevat et dextera manu pectus sibi percutit, 
sinistra posita super Corporale, et prosequitur secreto: 
fámulis tuis, etc. stans manibus extensis, ut prius. Cum 
dicit: Per Christum, Dóminum nostrum. Per quem hæc 
ómnia, Dómine, semper bona creas, jungit manus ante 
pectus: deinde manu dextera ter signans communiter super 
Hostiam et Calicem, dicit: sanctí ficas, viví ficas, bene

dícis, et præstas nobis. Postea discooperit manu dextera 
Calicem, et genuflexus Sacramentum adorat: tum se erigit, 
et reverenter accipit Hostiam inter pollicem et indicem 
dexteræ manus, et cum ea super Calicem, quem manu 
sinistra tenet circa nodum infra cuppam, signat ter a labio 
ad labium, dicens: Per  ipsum, et cum  ipso, et in  
ipso. Et similiter cum Hostia signat bis inter Calicem et 
pectus, incipiens a labio Calicis, et dicit: est tibi Deo Pa tri 
omnipoténti, in unitáte Spíritus  Sancti. Deinde tenens 
manu dextera Hostiam super Calicem, sinistra Calicem, 
elevat eum aliquantulum simul cum Hostia, dicens: omnis 
honor et glória, et statim utrumque deponens, Hostiam 
collocat super Corporale, et si opus sit, digitos extergit, ut 
supra; ac pollices et indices ut prius jungens, Calicem Palla 
cooperit, et genuflexus Sacramentum adorat.

4. In Missa solemni cum Celebrans dicit: Per quem hæc 
ómnia, etc., Diaconus, facta Sacramento genuflexione, accedit 
ad dexteram Celebrantis, et quando opus est discooperit 
Calicem, et cum Celebrante adorat, similiter cooperit, et 
iterum genuflectit. Cum incipit: Pater noster, idem vadit retro 
post Celebrantem, facta prius Sacramento genuflexione, ubi 

stat, dum dicitur Oratio Dominica.

X - De Oratione Dominica, et aliis usque ad 
factam Communionem

Elebrans, cooperto Calice adoratoque Sacramento, erigit 
se, et manibus extensis hinc inde super Altare intra 
Corporale positis, dicit intelligibili voce: Per ómnia 
sǽcula sæculórum, et cum dicit: Orémus, jungit 

manus, caput Sacramento inclinans. Cum incipit: Pater 
noster, extendit manus, et stans oculis ad Sacramentum 
intentis, prosequitur usque ad finem. Responso a ministro: 
Sed líbera nos a malo, et a Celebrante, submissa voce: 
Amen, manu dextera, pollice et indice non disjunctis, 
Patenam aliquantulum Purificatorio extergens, eam accipit 
inter indicem et medium digitos; quam tenens super Altare 
erectam, sinistra super Corporale posita, dicit secreto: 
Líbera nos, quǽsumus, etc.

2. Antequam Celebrans dicat: Da propítius pacem, elevat 
manu dextera Patenam de Altari, et seipsum cum ea signat 
signo crucis, dicens: Da propítius pacem in diébus nostris. 
Cum signat se, manum sinistram ponit infra pectus; deinde 
Patenam ipsam osculatur, et prosequens: ut ope 
misericórdiæ tuæ, etc., submittit Patenam Hostiæ, quam 
indice sinistro accommodat super Patenam, discooperit 
Calicem, et genuflexus Sacramentum adorat; tum se erigens, 
accipit Hostiam inter pollicem et indicem dexteræ manus, 
et cum illis ac pollice et indice sinistræ manus eam super 
Calicem tenens, reverenter frangit per medium, dicens: Per 
eúndem Dóminum nostrum Jesum Christum, Fílium tuum, 
et mediam partem, quam inter pollicem et indicem dexteræ 
manus tenet, ponit super Patenam; de alia media, quam 
sinistra manu tenet, frangit cum pollice et indice dexteræ 
manus particulam, prosequens: Qui tecum vivit et regnat, et 
eam inter ipsos dexteræ manus pollicem et indicem 
retinens, partem majorem, quam sinistra tenet, adjungit 
mediæ super Patenam positæ, interim dicens: in unitáte 
Spíritus Sancti Deus; et particulam Hostiæ, quam in dextera 
manu retinuit, tenens super Calicem, quem sinistra per 

nodum infra cuppam retinet, intelligibili voce dicit: Per 
ómnia sǽcula sæculórum.  Amen, et cum ipsa particula 
signans ter a labio ad labium Calicis, dicit: Pax Dómini sit 
semper vobíscum. Responso per ministrum: Et cum spíritu 
tuo, particulam quam dextera manu tenet, immittit in 
Calicem dicens secreto: Hæc commíxtio, et consecrátio 
Córporis, etc. Deinde pollices et indices super Calicem 
aliquantulum tergit et jungit, Calicem Palla cooperit, et 
genuflexus Sacramentum adorat, surgit, et stans junctis 
manibus ante pectus, capite inclinato versus Sacramentum, 
dicit intelligibili voce: Agnus Dei, qui tollis peccáta mundi; 
et dextera percutiens sibi pectus, sinistra super Corporale 
posita, dicit: miserére nobis, et deinde non jungit manus, 
sed iterum percutit sibi pectus, cum dicit secundo: miserére 
nobis, quod et tertio facit, cum dicit: dona nobis pacem.

3. Tunc manibus junctis supra Altare positis, oculisque ad 
Sacramentum intentis, inclinatus dicit secreto: Dómine Jesu 
Christe, etc. Qua Oratione finita, si est daturus pacem, 
osculatur Altare in medio et instrumentum pacis ei 
porrecturum a ministro juxta ipsum ad dexteram, hoc est, 
in cornu Epistolæ, genuflexo, et dicit: Pax tecum. Minister 
respondet: Et cum spíritu tuo. Si non adsit qui hujusmodi 
instrumento pacem recipiat a Celebrante, pax non datur, 
etiamsi illius datio Missæ conveniat; nec osculatur Altare, 
sed, dicta præmissa Oratione, statim subjungit alias 
Orationes ut in Ordine Missæ.

4. Si vero celebret pro Defunctis, non percutit pectus ad 
Agnus Dei, quia dicit: Dona eis réquiem, nec dicit primam 
Orationem: Dómine Jesu Christe, qui dixisti Apostólis tuis, 
etc., non dat pacem, sed dicit alias duas sequentes 
Orationes: Dómine Jesu Christe, Fili Dei vivi, etc. et 
Percéptio Córporis tui, etc. Quibus Orationibus dictis, 
genuflectens Sacramentum adorat, et se erigens dicit secreto: 
Panem cæléstem accípiam, etc.; quo dicto, dextera manu 
accipit de Patena reverenter ambas partes Hostiæ, et 
collocat inter pollicem et indicem sinistræ manus, quibus 
Patenam inter eundem indicem et medium digitos supponit, 
et eadem manu sinistra tenens partes hujusmodi super 

Patenam inter pectus et Calicem, parum inclinatus, dextera 
tribus vicibus percutit pectus suum, interim etiam tribus 
vicibus dicens voce aliquantulum elevata: Dómine, non sum 
dignus, et secreto prosequitur: ut intres, etc. Quibus tertio 
dictis, ex sinistra accipit ambas partes prædictæ Hostiæ inter 
pollicem et indicem dexteræ manus, et cum illa supra 
Patenam signat seipsum signo crucis, ita tamen ut Hostia 
non egrediatur limites Patenæ dicens: Corpus Dómini 
nostri Jesu Christi custódiat ánimam meam in vitam 
ætérnam. Amen: et se inclinans, cubitis super Altare positis, 
reverenter easdem ambas partes sumit: quibus sumptis, 
deponit Patenam super Corporale, et erigens se, junctis 
indicibus et pollicibus, ambas quoque manus ante faciem 
jungit, et aliquantulum quiescit in meditatione sanctissimi 
Sacramenti. Deinde depositis manibus dicit secreto: Quid 
retríbuam Dómino pro ómnibus quæ retríbuit mihi? et 
interim discooperit Calicem, genuflectit, surgit, accipit 
Patenam, inspicit Corporale, colligit fragmenta cum Patena, 
si quæ sint in eo, Patenam quoque diligenter cum pollice et 
indice dexteræ manus super Calicem extergit et ipsos 
digitos, ne quid fragmentorum in eis remaneat.

5. Si vero adsint Hostiæ consecratæ super Corporale positæ 
pro alio tempore conservandæ, facta prius genuflexione, 
reponit eas in vas ad hoc ordinatum, et diligenter advertit 
ne aliquod fragmentum, quantumcumque minimum, 
remaneat super Corporale: quod si fuerit, accurate reponit 
in Calicem. Post extersionem Patenæ, junctis pollicibus et 
indicibus, Calicem dextera manu infra nodum cuppæ 
accipit, sinistra Patenam, dicens: Cálicem salutáris, etc., et 
signans se signo crucis cum Calice, dicit: Sanguis Dómini 
nostri, etc. et manu sinistra supponens Patenam Calici, 
stans reverenter, sumit totum Sanguinem cum particula in 
Calice posita. Quibus sumptis, dicit secreto: Quod ore 
súmpsimus, etc., et super Altare porrigit Calicem ministro 
in cornu Epistolæ, quo vinum fundente, se purificat: deinde 
vino et aqua abluit pollices et indices super Calicem, quos 
abstergit Purificatorio, interim dicens: Corpus tuum, 
Dómine, quod sumpsi, etc. Ablutionem sumit, et extergit 
os et Calicem Purificatorio: quo facto Purificatorium 

extendit super Calicem et desuper Patenam ac super 
Patenam parvam Pallam; et, plicato Corporali, quod 
reponit in Bursam, cooperit Calicem Velo, et Bursam 
desuper ponit, et collocat in medio Altaris, ut in principio 
Missæ.

6. Si qui sunt communicandi in Missa, Sacerdos post 
sumptionem Sanguinis, antequam se purificet, facta 
genuflexione, ponat particulas consecratas in Pyxide, vel, si 
pauci sint communicandi, super Patenam, nisi a principio 
positæ fuerint in Pyxide seu alio Calice. Interim minister 
ante eos extendit linteum seu velum album, et pro eis facit 
Confessionem dicens: Confíteor Deo, etc. Tum Sacerdos 
iterum genuflectit, et manibus junctis vertens se ad 
populum in cornu Evangelii, dicit: Misereátur vestri, et 
Indulgéntiam, absolutiónem, et remissiónem peccatórum 
vestrórum, etc., et manu dextera facit signum crucis super 
eos. Postea genuflectens, accipit manu sinistra Pyxidem seu 
Patenam cum Sacramento, dextera vero sumit unam 
particulam, quam inter pollicem et indicem tenet 
aliquantulum elevatam super Pyxidem seu Patenam, et 
conversus ad communicandos in medio Altaris, dicit: Ecce 
Agnus Dei, ecce, qui tollit peccáta mundi. Deinde dicit: 
Dómine, non sum dignus, ut intres sub tectum meum, sed 
tantum dic verbo, et sanábitur ánima mea. Quibus verbis 
tertio repetitis, accedit ad eorum dexteram, hoc est, ad latus 
Epistolæ, et unicuique porrigit Sacramentum faciens cum 
eo signum crucis super Pyxidem vel Patenam, et simul 
dicens: Corpus Dómini nostri Jesu Christi custódiat 
ánimam tuam in vitam ætérnam. Amen. Omnibus 
communicatis, revertitur ad Altare, nihil dicens: et non dat 
eis benedictionem, quia illam daturus est in fine Missæ. Si 
particulæ positæ erant super Corporale, extergit illud cum 
Patena, et si qua in eo fuerint fragmenta, in Calicem 
immittit. Deinde dicit secreto: Quod ore súmpsimus, 
Dómine, etc., et se purificat, dicens: Corpus tuum, Dómine, 
quod sumpsi, etc., et alia facit ut supra. Minister autem 
dextera manu tenens vas cum vino et aqua, sinistra vero 
mappulam, aliquanto post Sacerdotem eis porrigit 
purificationem, et mappulam ad os abstergendum.

7. Si in Altari remaneant particulæ in Calice, seu in alio vase 
usque ad finem Missæ, serventur ea, quæ in Feria V Cœnæ 
Dómini præscribuntur circa finem Missæ.

8. In Missa solemni Diaconus stans retro post Celebrantem cum 
in Oratione Dominica dicitur: et dimítte nobis débita nostra, 
facta ibidem genuflexione, vadit ad dexteram Celebrantis, et 
Subdiaconus circa finem Orationis Dominicæ, facta itidem 
genuflexione, revertitur ad Altare, et stans in cornu Epistolæ 
porrigit Patenam Diacono, qui eam discooperit, et 
Purificatorio abstergens dat Celebranti, illius manum 
osculando, et quando opus est, discooperit et cooperit Calicem, 
et cum Celebrante adorat. Subdiaconus, reddita Patena et 
deposito Velo, quod ab humeris ejus pendebat, genuflectit, et 
descendit retro post Celebrantem, et cum dicitur: Pax Dómini, 
iterum genuflectens, accedit ad sinistram Celebrantis, et simul 
dicunt: Agnus Dei. Deinde facta ibidem Sacramento 
genuflexione, redit post Celebrantem. Diaconus vero a dextris 
genuflexus exspectat pacem: et cum Celebrans osculatur Altare, 
ipse se erigens simul osculatur illud extra Corporale, et a 
Celebrante dicenti: Pax tecum, complexus accipit pacem 
sinistris genis sibi invicem appropinquantibus, et ei respondet: 
Et cum spíritu tuo. Postea iterum Sacramento in Altari 
adorato, vertit se ad Subdiaconum retro post Celebrantem, et 
similiter dat ei pacem. Subdiaconus accepta pace a Diacono et 
facta Altari genuflexione, comitatus ab Acolytho vadit ad 
Chorum, et dat pacem primo cujusque ordinis, dignioribus 
prius, deinde minus dignis; et reversus ad Altare, facta 
genuflexione, dat pacem Acolytho qui ipsum comitaverat, qui 
et aliis Acolythis circa Altare dat pacem: deinde Subdiaconus 
vadit ad dexteram Celebrantis, et quando opus est, discooperit 
Calicem, accipit ampullam vini, et infundit, quando Celebrans 
vult purificare. Diaconus post datam pacem Subdiacono vadit 
ad librum: et, dum Celebrans se communicat, stant ipse et 
Subdiaconus profunde inclinati versus Altare. 

9. In Missa Pontificali, Assistens accipit et defert pacem, ut in 
Cæremoniali habetur. Si in Missa solemni fiat Communio, 
omnia serventur, ut supra, sed prius communicet Diaconum et 

Subdiaconum, deinde alios per ordinem: et Diaconus 
purificationem eis ministret. Interim a Choro cantatur 
Antiphona quæ dicitur Communio.

XI - De Communione et Orationibus post 
Communionem dicendis

Elebrante purificato, dum Calicem collocat in 
Altari, liber Missalis defertur per ministrum ad 
cornu Epistolæ, et collocatur ut in Introitu. Ipse 
autem minister genuflectit juxta cornu Evangelii, 

ut in principio Missæ. Deinde Celebrans, stans junctis 
manibus, legit Antiphonam quæ dicitur Communio; qua 
lecta, junctis itidem manibus ante pectus, vadit ad medium 
Altaris, et eo osculato, vertit se ad populum a manu sinistra 
ad dexteram, et dicit: Dóminus vobíscum, et per eandem 
viam redit ad librum, dicit Orationes post Communionem, 
eisdem modo, numero et ordine, ut supra dictæ sunt 
Collectæ. Quibus finitis, claudit librum, et jungens manus 
ante pectus, revertitur ad medium Altaris, ubi eo osculato, 
vertit se ad populum, et dicit, ut supra: Dóminus vobíscum, 
quo dicto, stans junctis manibus ante pectus versus 
populum, dicit, si dicenduin est: Ite, Missa est, et per 
eandem viam revertitur ad Altare. Si vero non sit 
dicendum, dicto Dóminus vobíscum, revertitur eodem 
modo per eandem viam ad medium Altaris, ubi stans versus 
ad illud, junctis ante pectus manibus, dicit: Benedicámus 
Dómino. In Missis autem Defunctorum eodem modo stans 
versus Altare, dicit: Requiéscant in pace.

2. In Quadragesima autem a Feria IV Cinerum usque ad 
Feriam IV Majoris Hebdomadæ in feriali Officio, postquam 
Celebrans dixit Orationes post Communionem cum suis 
solitis conclusionibus, antequam dicat: Dóminus vobíscum, 
stans in eodem loco ante librum dicit: Orémus. Humiliáte 
cápita vestra Deo, caput inclinans, et extensis manibus, 
subjungit eadem voce Orationem super populum, ibidem 
positam, qua finita, osculatur Altare, et vertens se ad 
populum dicit: Dóminus vobíscum, et alia ut supra.

3. In Missa solemni Diaconus defert librum Missalis ad cornu 
Epistolæ, deinde vadit retro post Celebrantem, Subdiaconus 
vero vadit ad cornu Evangelii, ubi Calicem mundat, aptat 
cum Purificatorio, Patena et Palla cooperit, plicat Corporale, 
reponit in Bursam, et illam ponit super Calicem coopertum 
Velo, quem collocat in Altari, vel super Credentia ut prius: 
postea redit ad locum suum retro post Diaconum: qui cum 
dicit: Ite, Missa est, cum Celebrante vertit se ad populum: et in 
Quadragesima, dicto per Celebrantem Orémus, Diaconus in 
cornu Epistolæ vertens se ad populum, junctis manibus dicit ut 
supra: Humiliáte, etc.; quo dicto vertit se versus Altare a tergo 
Celebrantis, et Celebrans dicit Orationem super populum.

XII - De Benedictione in fine Missæ et Evangelio 
sancti Joannis

Icto Ite, Missa est, vel Benedicámus Dómino, ut 
supra, Celebrans ante medium Altaris stans 
junctis manibus super eo, et capite inclinato, dicit 
secreto: Pláceat tibi, sancta Trínitas, etc. Quo 

dicto, extensis manibus hinc inde super Altare positis, 
ipsum in medio osculatur: tum erigens se, adhuc stans 
versus illud, elevat ad cælum oculos et manus, quas extendit 
et jungit, caputque Cruci inclinans, dicit voce intelligibili: 
Benedícat vos omnípotens Deus, et junctis manibus, ac 
demissis ad terram oculis, vertens se ad populum a sinistro 
latere ad dexterum, extensa manu dextera, junctisque digitis, 
et manu sinistra infra pectus posita, semel benedicit populo 
dicens: Pater, et Fílius,  et Spíritus Sanctus.  Amen; et 
circulum perficiens accedit ad cornu Evangelii, ubi dicto 
Dóminus vobíscum, et  Et cum spíritu tuo, pollice 
dextero signans primum signo crucis Altare, seu librum in 
principio Evangelii, deinde frontem, os et pectus, dicit: 
Inítium sancti Evangélii secúndum Joánnem, vel Sequéntia 
sancti Evangélii, ut dictum est in Rubricis generalibus, et  
Glória tibi, Dómine, junctis manibus legit Evangelium: In 
principio, vel aliud ut convenit. Cum dicit: Et Verbum caro 
factum est, genuflectit versus cornu Evangelii, et surgens 
prosequitur ut prius: quo finito, minister stans a parte 

Epistolæ respondet: Deo gratias.

2. Si Celebrans in Altari vertit faciem ad populum, non 
vertit se, sed stans ut erat, benedicit populo, ut supra, in 
medio Altaris; deinde accedit ad cornu Evangelii, et dicit 
Evangelium S. Joannis.

3. Si celebravit coram Summo Pontifice, Cardinale, et 
Legato Sedis Apostolicæ, vel Patriarcha, Archiepiscopo et 
Episcopo in Provincia, Civitate, vel Diœcesi sua exsistenti, 
Celebrans dicto Pláceat tibi, sancta Trínitas, etc., dicit: 
Benedícat vos omnípotens Deus, et convertens se ad 
Summum Pontificem genuflexus, ad Cardinalem vero, et 
Legatum, vel alium ex supradictis Prælatis, capite inclinato, 
quasi licentiam benedicendi petens, prosequitur: Pater, et 
Fílius,  et Spíritus Sanctus, benedicens astantes a parte ubi 
non adest Pontifex, Cardinalis, Legatus aut Prælatus 
prædicti. Si autem celebravit coram Patriarcha, 
Archiepiscopo, et Episcopo extra eorum Provinciam, 
Civitatem, vel Diœcesim constitutis, eis absque alio 
respectu, ut ceteris qui intersunt, more consueto benedicit.

4. Si autem celebravit pro Defunctis, dicto Pláceat tibi, 
sancta Trínitas, ut supra, et osculato Altari, accedit ad cornu 
Evangeii, et dicit Evangelium S. Joannis, prætermissa 
benedictione, quæ in Missis Defunctorum non datur.

5. Finito Evangelio in fine Missæ, si celebravit coram 
Summo Pontifice, Cardinali, et Legato Sedis Apostolicæ, 
vel Patriarcha, Archiepiscopo et Episcopo, convertit se ad 
illum coram quo ex prædictis celebravit, et facit 
reverentiam convenientem. Si non celebravit coram aliquo 
prædictorum, hujusmodi reverentiam prætermittit.

6. Quibus omnibus absolutis, exstinguuntur per ministrum 
candelæ: interim Sacerdos accipit sinistra Calicem, dexteram 
ponens super Bursam, ne aliquid cadat, descendit ante 
infimum gradum Altaris, et, ibi in medio vertens se ad illud, 
se profunde inclinat (vel, si in eo est Tabernaculum 
sanctissimi Sacramenti, genuflectit); et, facta reverentia, 

accipit biretum a ministro, caput cooperit, ac præcedente 
eodem ministro, eo modo quo venerat, redit ad Sacristiam, 
interim dicens Antiphonam Trium puerórum et Canticum 
Benedícite. Si vero sit dimissurus paramenta apud Altare 
ubi celebravit, finito Evangelio prædicto, ibidem illis se 
exuit, et dicit Antiphonam Trium puerórum cum Cantico 
et aliis Orationibus, ut suo loco ponuntur.

7. In Missa solemni Celebrans, eadem voce et modo quo in 
Missis privatis, semel tantum benedicit populo, nisi sit 
Episcopus, vel Abbas, ut infra: et dicto Evangelio secundum 
Joannem, vel alio, ut supra, ministrante Subdiacono librum, si 
opus est, discedit cum ministris ordine et modo quo venerat.

8. Episcopus autem, vel Abbas, ter benedicit populo, etiam in 
Missis privatis.

XIII - De his, quæ omittuntur in Missa pro 
Defunctis

N Missa pro Defunctis ante Confessionem non 
dicitur Psalmus Júdica me, Deus, sed, pronuntiata 
Antiphona: Introíbo ad altáre Dei, et responso a 
ministro: Ad Deum, qui lætíficat, etc., dicitur  

Adjutórium nostrum, et Confessio, cum reliquis ut supra. 
Cum Celebrans ad Altare incipit Introitum, non signat se, 
sed, manu dextera extensa, facit signum crucis super librum, 
quasi aliquem benedicens. Non dicitur: Glória Patri, sed 
post Psalmum repetitur: Réquiem ætérnam; nec dicitur 
Glória in excélsis, nec Allelúja, nec Jube, Dómine, 
benedícere, nec Dóminus sit in corde meo; nec osculatur 
librum in fine. Non dicitur Credo, non benedicitur aqua in 
Calicem fundenda; dicitur tamen Oratio: Deus, qui 
humánæ substántiæ, etc. Cum lavat manus, in fine Psalmi 
Lavábo inter innocéntes, non dicitur Glória Patri. Ad 
Agnus Dei non dicitur: miserére nobis, cujus loco dicitur: 
dona eis réquiem; nec tertio: dona nobis pacem, cujus loco 
dicitur: dona eis réquiem sempitérnam; neque percutitur 
pectus. Non dicitur prima Oratio ante Communionem, 

scilicet: Dómine Jesu Christe, qui dixísti Apóstolis tuis, etc., 
nec datur pax. In fine non dicitur: Ite, Missa est, nec 
Benedicámus Dómino, sed: Requiéscant in pace. Et non 
datur Benedictio: sed dicto Pláceat, et osculato Altari, 
dicitur, ut supra: In princípio erat Verbum, etc. Alia omnia 
ut in aliis Missis.

2. In Missa solemni non incensatur Altare ad Introitum, et 
Subdiaconus, finita Epistola, non osculatur manum 
Celebrantis, nec benedicitur: Diaconus non petit 
benedictionem, nec osculatur Celebrantis manum: non 
tenentur luminaria ad Evangelium, nec portatur incensum, 
sed duo tantum Acolythi sine candelabris stant unus a dextris 
et alter a sinistris Subdiaconi tenentis librum Evangeliorum. 
Non incensatur liber, nec in fine Celebrans: nec defertur liber 
Evangeliorum osculandus. Oblata et Altare incensantur ut 
supra: incensatur solus Celebrans, et non incensantur alii. 
Subdiaconus non tenet Patenam post Celebrantem; sed tempore 
elevationis Sacramenti genuflexus in cornu Epistolæ, illud 
incensat. Ministri cum aliquid porrigunt Celebranti, in hac 
Missa non osculantur ejus manum, neque rem quæ porrigitur.

3. Si distribuendæ sunt candelæ, distribuantur post Epistolam, 
et accendantur ad Evangelium, ad elevationem Sacramenti, et 
post Missam, dum fit Absolutio. Si habendus est sermo, 
habeatur, finita Missa, ante Absolutionem.

[4. Finita Missa, si facienda est Absolutio, Celebrans retrahit se ad cornu 
Epistolæ, ubi exuitur Casula, et, deposito Manipulo, accipit Pluviale 
nigrum. Subdiaconus medius inter duos Acolythos cum candelabris 
accensis defert Crucem, sicut in Processionibus, pracedentibus duobus 
aliis Acolythis, uno cum thuribulo et navicula incensi, alio cum vase 
aquæ benedictæ et aspersorio: sequitur Celebrans, facta prius Altari 
reverentia, et Diaconus a sinistris ejus. Subdiaconus cum Cruce sistit se 
ad pedes tumuli, seu lecticæ mortuorum contra Altare, medius inter 
dictos Acolythos tenentes luminaria: Celebrans vero ex alia parte in 
capite loci inter Altare et tumulum, aliquantulum versus cornu Epistolæ, 
ita ut Crucem Subdiaconi respiciat: a sinistris ejus Diaconus, et prope 
eum alii duo Acolythi deferentes thuribulum et vas aquæ benedictæ. 
Interim cantatur  Líbera me, Dómine, et circa illius finem Celebrans 
ponit incensum in thuribulum, benedicens illud more solito, ministrante 
Diacono naviculam: et finito Kýrie, eléison, incipit intelligibili voce: 

Pater noster, et secreto prosequendo reliqua, accipit aspersorium de 
manu Diaconi, et facta Altari reverentia, comitante eodem Diacono a 
dexteris, et tenente fimbriam anteriorem Pluvialis, circuiens tumulum, 
aspergit illum aqua benedicta, ter a parte dextera, et ter a sinistra. Cum 
transit ante Crucem, profunde se inclinat, Diaconus vero genuflectit: 
postea de manu ejusdem Diaconi accipit thuribulum, et eodem modo qua 
asperserat, incensat. Et rediens ad pristinum locum, Diacono tenente 
librum, junctis manibus dicit Versus et Orationem, ut eodem loco 
notatur. Post Orationem autem, faciens Crucem manu dextera supra 
tumulum, dicit Versum Réquiem ætérnam et, dicta per Cantores 
Requiéscat in pace et Amen, subjungit Versum Anima ejus, ut ibidem 
notatur. Tunc inchoat Antiphonam Si iniquitátes, et cum clero recitans 
Psalmum De profúndis, præcedente Cruce, redit cum aliis ad 
Sacristiam. Ibi, ab omnibus repetita Antiphona, Sacerdos, antequam 
paramentis exuatur, dicit Preces, quæ item post Missas Defunctorum 
infra habentur. Antiphona tamen Si iniquitátes et Psalmus cum Precibus 
non dicuntur, si absolutio facta fuerit pro omnibus Defunctis.]

XIV - De agendis, si sacerdos bis vel ter eodem die 
celebret

Sacerdos, qui in festo Nativitatis Domini vel in 
Commemoratione omnium Fidelium defunctorum, duas 
vel tres Missas sine intermissione, id est quin ab altari 
discedat, celebrat:

a) In prima et secunda Missa, si aliam sit immediate 
celebraturus, sumpto divino Sanguine, calicem nec purificat 
nec abstergit, sed eum ponit super corporale et palla tegit. 
Deinde iunctis manibus dicit: Quod ore súmpsimus, et 
postea in vase cum aqua parato digitos abluit dicens: Corpus 
tuum, Dómine, et abstergit. His peractis, calicem super 
corporale adhuc manentem, deducta palla, iterum disponit 
et cooperit, uti moris est, scilicet purificatorio linteo, deinde 
patena cum hostia consecranda, et palla, ac demum velo. 
Calix vero extra corporale ne statuatur. Si per 
inadvertentiam ablutiones cum vino sumpserit, celebrare 
nihilominus potest secundam et tertiam Missam etiam ante 
tres horas, si necessarium sit. De cetero Missa mote solito 
completur. 
 
b) In secunda et tertia Missa, si aliam Missam immediate 

antea celebraverit, ad Offertorium, ablato velo a calice, 
hunc parumper versus latus Epistolæ collocat, intra tamen 
corporale; factaque hostiæ oblatione, calicem purificatorio 
non abstergit, sed eum intra corporale relinquens, leviter 
elevat, vinumque et aquam eidem infundit, ipsumque 
calicem, nullatenus ab intus abstersum, offert. Cetera omnia 
more solito peraguntur.

2. Sacerdos, qui plures Missas cum intermissione celebrat, 
prioribus in Missis suas ablutiones a rubricis præscriptas 
sumere debet. Si sequentem Missam ante tres horas 
celebraturus sit, aqua tantum in ablutionibus adhibenda est; 
si vero per inadvertentiam vinum quoque sumpserit, 
sequentem Missam nihilominus etiam ante tres horas 
celebrare potest, si necesse sit.

DE DEFECTIBUS 
IN CELEBRATIONE MISSÆ 

OCCURRENTIBUS

I

Acerdos celebraturus omnem adhibeat 
diligentiam, ne desit aliquid ex requisitis ad 
Sacramentum Eucharistiæ conficiendum. 
Potest autem defectus contingere ex parte 
materiæ consecrandæ, et ex parte formæ 

adhibendæ, et ex parte ministri conficientis. Quidquid enim 
horum deficit, scilicet materia debita, forma cum 
intentione, et Ordo sacerdotalis in conficiente, non 
conficitur Sacramentum. Et his existentibus, quibuscumque 
aliis deficientibus, veritas adest Sacramenti. Alii vero sunt 
defectus, qui, in Missæ celebratione occurrentes, etsi 
veritatem Sacramenti non impediant, possunt tamen aut 
cum peccato, aut curn scandalo contingere.

II - De defectibus materiæ

Efectus ex parte materiæ possunt contingere, si 
aliquid desit ex iis quæ ad ipsam requiruntur. 
Requiritur enim, ut sit panis triticeus et vinum de 
vite: et ut hujusmodi materia consecranda, in actu 

Consecrationis, sit coram sacerdote.

III - De defectu panis

I panis non sit triticeus, vel, si triticeus, admixtus 
sit granis alterius generis in tanta quantitate ut non 
maneat panis triticeus, vel sit alioqui corruptus, 
non conficitur Sacramentum. 

2. Si sit confectus de aqua rosacea, vel alterius distillationis, 
dubium est an conficiatur. 
3. Si cœperit corrumpi, sed non sit corruptus; similiter si 
non sit azymus, secundurn morern Ecciesiæ Latinæ, 
conficitur, sed conficiens graviter peccat. 
4. Si celebrans ante Consecrationem advertit hostiam esse 
corruptam, aut non esse triticeam; remota illa hostia, aliam 
ponat, et facta oblatione, saltem mente concepta, 
prosequatur ab eo loco ubi desivit. 
5. Si id advertit post Consecrationem, etiam post illius 
hostiæ sumptionem, posita alia, faciat oblationem, ut supra, 
et a Consecratione incipiat, scilicet ab illis verbis: Qui prídie 
quam paterétur; et illarn priorem, si non sumpsit, sumat 
post sumptionern Corporis et Sanguinis, vel alicubi 
reverenter conservet. Si autem sumpserit, nihilominus 
sumat eam, quam consecravit quia præceptum de 
perfectione Sacramenti, majoris est ponderis, quam quod a 
jejunis sumatur. 
6. Quod si hoc contingat post sumptionem Sanguinis, 
apponi debet rursus novus panis et vinum cum aqua; et, 
facta prius oblatione, ut supra, sacerdos consecret, 
incipiendo ab illis verbis: Qui prídie; ac statim sumat 
utrumque, et prosequatur Missam, ne Sacramentum 
remaneat imperfectum, et ut debitus servetur ordo. 
7. Si hostia consecrata dispareat, vel casu aliquo, ut vento, 
vel ab aliquo animali accepta, et nequeat reperiri; tunc altera 
consecretur ab eo loco incipiendo: Qui prídie quam 
paterétur, facta ejus prius oblatione, ut supra. 
8. Casibus de quibus supra 5-7, elevatio Sacramenti 
omittatur, et omnia fiant vitando quantum fieri potest, 
fidelium scandalum vel admirationem.

IV - De defectu vini

I vinurn sit factum penitus acetum, vel penitus 

putridum, vel de uvis acerbis seu non maturis 
expressurn, vel ei admixtum tantum aquæ ut 

vinum sit corruptum, non conficitur Sacramentum. 
2. Si vinum cœperit acescere, vel corrumpi, vet fuerit 
aliquanturn acre, vel mustum de uvis tunc expressum, vet 
non fuerit admixta aqua, vet fuerit admixta aqua rosacea seu 
alterius distillationis, conficitur Sacramentum, sed 
conficiens graviter peccat. 
3. Si celebrans ante Consecrationem Sanguinis, quamvis 
post Consecrationem Corporis, advertat aut vinum, aut 
aquam, aut utrumque non esse in calice; debet statim 
apponere vinum cum aqua, et facta oblatione, ut supra, 
consecrare incipiendo ab illis verbis : Símili modo, etc. 
4. Si post verba Consecrationis advertat vinum non fuisse 
positum, sed aquam; deposita aqua in aliquod vas, iterum 
vinum cum aqua ponat in calice, et consecret, resumendo a 
verbis prædictis: Símili modo, etc. 
5. Si hoc advertat post sumptionem Corporis, vet 
hujusmodi aquæ, apponat aliam hostiam iterum 
consecrandam, et vinum curn aqua in calice, offerat 
utrumque, et consecret, et sumat, quamvis non sit jejunus. 
6. Casibus de quibus supra 3-5, elevatio Sacramenti 
omittatur, et omnia fiant vitando, quantum fieri potest, 
fidelium scandalum vel admirationem. 
7. Si quis percipiat ante Consecrationem, vel post 
Consecrationem, toturn vinum esse acetum, vel alias 
corruptum: idem servetur quod supra, ac si deprehenderet 
non esse positum vinum, vel solam aquam fuisse appositam 
in calice. 
8. Si autem celebrans ante Consecrationem calicis advertat, 
non fuisse appositam aquam: statim ponat eam et proferat 
verba Consecrationis. Si id advertat post Consecrationem 
calicis: nullo modo apponat, quia non est de necessitate 
Sacramenti. 
9. Si materia quæ esset apponenda, ratione defectus vel 
panis vel vini, non posset ullo modo haberi: si id sit ante 
Consecrationem Corporis, ulterius procedi non debet: si 
post Consecrationem Corporis, aut etiam vini, 
deprehenditur defectus alterius speciei, altera jam 
consecrata: tunc, si nullo modo haberi possit, procedendum 

erit, et Missa absolvenda, iis tamen, ut prættermittantur 
verba et signa, quæ pertinent ad speciem deficientem. Quod 
si exspectando aliquamdiu haberi possit: exspectandum erit, 
ne sacrificium remaneat imperfectum.

V - De defectibus formæ

Efectus ex parte formæ possunt contingere, si 
aliquid desit ex iis quæ ad integritatern verborum 
in ipsa consecratione requiruntur. Verba autern 
Consecrationis, quæ sunt forma hujus 

Sacramenti, sunt hæc: Hoc est enim Corpus meum. Et: Hic 
est enim Calix Sánguinis mei, novi et ætérni testaménti: 
mystérium fidei: qui pro vobis et pro multis effundétur in 
remissiónem peccatórum. Si quis autem aliquid diminueret, 
vel immutaret de forma Consecrationis Corporis et 
Sanguinis, et in ipsa verborum immutatione verba idem 
non significarent, non conficeret Sacramentum. Si vero 
aliquid adderet vel detraheret, quod significationem non 
mutaret, conficeret quidem, sed gravissime peccaret. 
2. Si celebrans non recordetur se dixisse ea quæ in 
Consecratione communiter dicuntur, non debet propterea 
turbari. Si tarnen certo ei constet, se omisisse aliquid eorum 
quæ sum de necessitate Sacramenti, id est, formam 
Consecrationis, seu partem: resumat ipsam formam, et 
cetera prosequatur per ordinem. Si vero valde probabiliter 
dubitet, se aliquid essentiale omisisse: iteret formam saltem 
sub tacita condicione. Si autem non sunt de necessitate 
Sacramenti, non resumat, sed procedat ulterius.

VI - De defectibus ministri

Efectus ex parte ministri possum contingere 
quoad ea quæ in ipso requiruntur. Hæc autem 
sunt: in primis intentio, deinde dispositio animæ, 
dispositio corporalis , dispositio vestimentorum, 

dispositio in ministerio ipso quoad ea quæ in ipso possunt 
occurrere.

VII - De defectu intentionis

I quis non intendit conficere, sed delusorie aliquid 
agere: item si aliquæ hostiæ ex oblivione 
remaneant in altari, vet aliqua pars vini, vel aliqua 
hostia lateat, cum non intendat consecrate nisi quæ 

super corporale sunt: item si quis habeat coram se undecim 
hostias, et intendat consecrare solum decem, non 
determinans quas decem intendit: in his casibus non 
consecrat, quia requiritur intentio. Secus, si putans quidem 
esse decem, tamen omnes voluit consecrare quas coram se 
habebat : nam tunc omnes erunt consecratæ: atque ideo 
quilibet sacerdos talem semper intentionem habere deberet, 
scilicet consecrandi eas omnes quas ante se super corporale 
ad consecrandum positæ habet. 
2. Si sacerdos, putans se tenere unam hostiam, post 
Consecrationem invenerit fuisse duas simul junctas, in 
sumptione sumat simul utramque. Quod si deprehendat 
post sumptionem Corporis et Sanguinis aut etiam post 
ablutionem, reliquias aliquas relictas consecratas, eas sumat, 
sive parvæ sint sive magnæ, quia ad idem sacrificium 
spectant. 
3. Si vero relicta sit hostia integra consecrata, eam in 
tabernaculo curn aliis reponat : si hoc fieri nequit, earn 
sumat. 
4. Si. intentio non sit actualis in ipsa Consecratione propter 
evagationem mentis, sed virtualis, curn accedens ad altare 
intendat facere quod facit Ecclesia, conficitur Sacramentum, 
etsi curare debet sacerdos, ut etiam actualem intentionem 
adhibeat.

VIII - De defectibus dispositionis anirnæ

I quis in peccato mortali aut aliqua pœna 
ecclesiastica impeditus, celebret, conficit quidem 
Sacramentum , sed gravissime peccat.

IX - De defectibus dispositionis corporis

I sacerdos ante Missam non sit jejunus 
per tres saltem horas quoad cibum 
solidum et potum alcoholicum, et per 
unam saltern horam quoad potum non 

alcoholicum, non potest celebrare. Aquæ tamen sumptione 
jejunium non frangitur. 
2. Infirmi, quamvis non decumbant, potum non 
alcoholicum, et veras ac propria medicinas, sive liquidas sive 
solidas, ante Missæ celebrationem sine temporis limite 
surnere possunt. 
3. Enixe invitantur sacerdotes, qui id præstare valeant, ut 
venerandam ac vetustam eucharistici jejunii formarn ante 
Missam servent.

X - De defectibus 
in ministerio ipso occurrentibus

Ossunt etiam defectus occurrere in ministerio 
ipso, si aliquid ex requisitis ad illud desit: ut si 
celebretur in loco non sacro, vel legitime non 
deputato, vet in altari non consecrato, vel tribus 

mappis non cooperto; si non adsint luminaria cerea; si non 
sit tempus debitum celebrandi, quod est ab una hora ante 
auroram usque ad unam horam post meridiem communiter, 
nisi pro quibusdam Missis aliud tempus statutum sit, vel 
Ordinarius loc quasdam Missas etiam horis vespertinis 
permiserit; si omittat aliquid ex vestibus sacerdotalibus; si 
vestes sacerdotales et mappæ non sint ab Episcopo, vel ab 
alio hanc habente potestatem benedictæ; si non adsit 
clericus, vel alius deserviens in Missa, vel adsit qui deservire 
non debet, ut mulier; si non adsit calix cum patena 
conveniens, cujus cuppa debet esse aurea vel argentea vel 
stannea, non ærea vel vitrea; si corporalia non sint munda, 
quæ debent esse ex lino, nec serico in medio ornata, et ab 
Episcopo vet ab alio hanc habente potestatem benedicta, ut 
etiam superius dictum est: si celebret capite cooperto sine 
dispensatione: si non adsit Missale licet memoriter sciret 
Missam, quam intendit dicere. 
2. Si, sacerdote celebrante violetur ecclesia ante Canonem, 
dimittatur Missa: si post Canonem, non dimittatur. Si 

timeatur incursus hostium, vel alluvionis vel ruina loci ubi 
celebratur, ante Consecrationem dimittatur Missa; post 
Consecrationem vero sacerdos accelerare poterit 
sumptionem Sacramenti, omissis omnibus aliis. 
3. Si sacerdos ante Consecrationem graviter infirmetur, vet 
in syncopen inciderit aut moriatur, prætermittitur Missa. Si 
post Consecrationem Corporis tanturn, ante 
Consecrationcm Sanguinis, vet utroque consecrato id 
accidit, Missa per aliurn sacerdotern explicatur ab eo loco 
ubi ille desiit, et in casu necessitatis etiam per non jejunum. 
Si autern non obierit, sed fuerit infirmus, adeo tarnen ut 
possit comrnunicare, et non adsit alia hostia consecrata, 
sacerdos, qui Missam supplet, dividat hostiam, et unam 
partem præbeat infirmo, aliam ipse sumat. Si autem 
semiprolata forma Corporis obiit sacerdos, quia non est 
facta Consecratio, non est necesse ut Missa per aliurn 
suppleatur. Si vero obierit semiprolata forma Sanguins, tunc 
alter prosequatur Missam, et super eundem calicem repetat 
integram formam ab eo loco: Símili modo, postquam 
cenátum est; vel posset super alium calicem præparatum 
integram formam proferre, et hostiam primi sacerdotis, et 
Sanguinem a se consecratum sumere, ac deinde calicem 
relicturn semiconsecratum. 
4. Si quis extra hujusmodi casus necessitatis integra 
Sacramenta non sumpserit, gravissime peccat. 
5. Si musca, vel aranea, vel aliquid aliud ceciderit in calicem 
ante Consecrationem, proiciat vinum in locum decentem, 
et aliud ponat in calice, misceat parum aquæ, offerat, ut 
supra, et prosequatur Missam: si post Consecrationem 
ceciderit musca aut aliquid ejusmodi, extrahat earn, et lavet 
cum vino, finita Missa comburat, et combustio ac lotio 
hujusmodi in sacrarium proiciatur. 
6. Si aliquid venenosum ceciderit in calicem, vel quod 
provocaret vomitum, vinum consecraturn reponendum est 
in alio calice aqua pleno, ita ut species vini dissolvantur; et 
hujusrnodi aqua in sacrarium proiciatur. Aliud autem 
vinum cum aqua apponendum est, denuo consecrandum. 
7. Si aliquid venenatum contigerit hostiam consecratarn, 
tunc alteram consecret, et sumat eo modo quo dictum est, 
et illa mittatur in calicem aqua plenum, ut supra n. 6 de 

Sanguine dictum est. 
8. Si sumendo Sanguinern, particula remanserit in calice, 
digito ad labium calicis eam adducat, et sumat ante 
puriticationem, vel infundat aquam et sumat. 
9. Si hostia ante Consecrationem inveniatur fracta, nisi 
populo evidenter appareat, talis hostia consecretur: si autem 
scandalum populo esse possit, alia accipiatur et offeratur: 
quod si illius hostiæ jam erat facta oblatio, eam post 
ablutionem sumat. Quod si ante oblationem hostia appareat 
confracta, accipiatur altera integra, si citra scandalum aut 
longam moram fieri poterit. 
10. Si hostia consecrata dilabatur in calicem, propterea nihil 
est reiterandurn; sed sacerdos Missam prosequatur, faciendo 
cæremonias et signa consueta cum residua parte hostiæ quæ 
non est madefacta Sanguine, si commode potest. Si vero 
tota fuerit madefacta, non extrahat earn, sed omnia dicat, 
omittendo signa, et sumat pariter Corpus et Sanguinem, 
signans se cum calice, et dicens: Corpus et Sanguis Dómini 
nostri, etc. 
11. Si in hieme Sanguis congeletur in calice, involvatur calix 
pannis calefactis: si id non proficeret, ponatur in ferventi 
aqua prope altare, dum modo in calicem non intret, donec 
liquefiat. 
12. Si aliquid de Sanguine Christi ceciderit, si aliqua tantum 
gutta effusa est, sufficit ut super eas parum aquæ fundatur, 
purificatorio postea abstergenda; secus vero corporale vet 
tobalea vel locus, meliore quo fieri potest modo, lavetur et 
aqua postea in sacrarium mittatur. 
13. At si contingat totum Sanguinem post Consecrationcm 
effundi, si quidem aliquid vel parum remansit, illud 
sumatur, et de effuso reliquo Sanguine, fiat, ut dictum est. 
Si vero nihil omnino rernansit, ponat iterum vinum et 
aquam, et consecret ab eo loco: Símili modo, postquam 
cenátum est, etc., facta prius tarnen calicis oblatione, ut 
supra. 
14. Si quis evomat Eucharistiam, vomitus colligatur et in 
aliquem decentem locum mittatur. 
15. Si hostia consecrata, vel aliqua ejus particula dilabatur in 
terram, reverenter accipiatur, et parum aquæ in locum ubi 
cecidit fundatur et purificatorio abstergatur. Si cadat super 

vestes non est necesse ut indumenturn abluatur. Si super 
vestes mulieris cadat, ipsa particulam accipiat et sumat. 
16. Possunt etiam defectus in ministerio ipso occurrere, si 
sacerdos ignoret ritus et cæremonias ipsas in eo servandas, 
de quibus omnibus in superioribus rubricis copiose dictum 
est.

 
Archivum Liturgicum 

Cpyright MMV - Novissimæ variationes 14-dic-2005 - Epistola electronica

PRÆPARATIO AD MISSAM 
PRO OPPORTUNITATE SACERDOTIS 

FACIENDA

Quilibet Sacerdos, ex concessione Pii Pp. XI sub die 3 Oct. 1936, 
lucrari potest: Indulgentiam quinque annorum, si ante Missæ 
celebrationem, recitet Psalmos 83, 84, 85, 115 et 119 cum adnexa 
Antiphona, Versiculis et Oremus, ut infra; plenariam, si per 
integrum mensem prædictas preces quotidie recitaverit, additis 
confessione sacramentali et oratione ad Summi Pontificis mentem.

Ant. Ne reminiscáris, * Dómine, delícta nostra vel 
paréntum nostrórum, neque vindíctam sumas de peccátis 
nostris. (T.P. Alleluja).

Psalmus 83

Uam dilécta tabernácula tua, Dómine 
virtútum: * concupíscit, et déficit ánima 
mea in átria Dómini. 
Cor meum, et caro mea * exsultavérunt in 
Deum vivum. 

Etenim passer invénit sibi domum: * et turtur nidum sibi, 
ubi ponat pullos suos. 
Altária tua, Dómine virtútum: * Rex meus, et Deus meus. 
Beati, qui hábitant in domo tua, Dómine: * in sǽcula 
sæculórum laudábunt te. 
Beátus vir, cujus est auxílium abs te: * ascensiónes in corde 
suo dispósuit, in valle lacrimárum, in loco quem posuit. 
Etenim benedictiónem dabit legislátor, ibunt de virtúte in 
virtútem: * videbitur Deus deórum in Sion. 

Dómine, Deus virtútum, exáudi oratiónem meam: * 
auribus pércipe, Deus Jacob. 
Protéctor noster, áspice, Deus: * et réspice in faciem Christi 
tui: 
Quia mélior est dies una in átriis tuis, * super mília. 
Elégi abjéctus esse in domo Dei mei: * magis quam habitáre 
in tabernáculis peccatórum. 
Quia misericórdiam, et veritátem díligit Deus: * grátiam et 
glóriam dabit Dóminus. 
Non privábit bonis eos, qui ámbulant in innocéntia: * 
Dómine virtútum, beátus homo, qui sperat in te.  
Glória Patri.

Psalmus 84

Benedíxísti, Dómine, terram tuam: * avertísti captivitátem 
Jacob. 
Remisísti iniquitátem plebis tuæ: * operuísti ómnia peccáta 
eórum. 
Mitigásti omnem iram tuam: * avertísti ab ira indignatiónis 
tuæ. 
Convérte nos, Deus, salutáris noster: * et avérte iram tuam 
a nobis. 
Numquid in ætérnum irascéris nobis? * aut exténdes iram 
tuam a generatióne in generatiónem ? 
Deus, tu convérsus vivificábis nos: * et plebs tua lætábitur 
in te. 
Osténde nobis, Dómine, misericórdiam tuam: * et salutáre 
tuum da nobis. 
Audiam quid loquátur in me Dóminus Deus: * quóniam 
loquétur pacem in plebem suam. 
Et super sanctos suos: * et in eos, qui convertúntur ad cor. 
Verúmtamen prope timéntes eum salutáre ipsíus: * ut 
inhábitet glória in terra nostra. 
Misericórdia, et véritas obviavérunt sibi: * justítia, et pax 
osculátæ sunt. 
Véritas de terra orta est: * et justítia de cœlo prospéxit. 
Etenim Dóminus dabit benignitátem: * et terra nostra dabit 
fructum suum. 
Justítia ante eum ambulábit: * et ponet in via gressus suos. 

Glória Patri.

Psalmus 85

Inclína, Dómine, aurem tuam, et exáudi me: * quóniam 
inops, et pauper sum ego. 
Custódi ánimam meam, quóniam sanctus sum: * salvum fac 
servum tuum, Deus meus, sperántem in te. 
Miserére mei, Dómine, quóniam ad te clamávi tota die: * 
lætífica ánimam servi tui, quóniam ad te, Dómine, ánimam 
meam levávi. 
Quóniam tu, Dómine, suávis, et mitis: * et multæ 
misericórdiæ ómnibus invocántibus te. 
Auribus pércipe, Dómine, oratiónem meam: * et inténde 
voci deprecatiónis meæ. 
In die tribulatiónis meæ clamávi ad te: * quia exaudísti me. 
Non est símilis tui in diis, Dómine, * et non est secúndum 
ópera tua. 
Omnes gentes quascúmque fecísti, vénient, et adorábunt 
coram te, Dómine: * et glorificábunt nomen tuum. 
Quóniam magnus es tu, et fáciens mirabília: * tu es Deus 
solus. 
Deduc me, Dómine, in via tua, et ingrédiar in veritáte tua: * 
lætétur cor meum ut tímeat nomen tuum. 
Confitébor tibi, Dómine, Deus meus, in toto corde meo, * 
et glorificábo nomen tuum in ætérnum: 
Quia misericórdia tua magna est super me: * et eruísti 
ánimam meam ex inférno inferióri. 
Deus, iníqui insurrexérunt super me, et synagóga 
poténtium quæsiérunt ánimam meam: * et non 
proposuérunt te in conspéctu suo. 
Et tu, Dómine, Deus miserátor et miséricors, * patiens, et 
multæ misericórdiæ, et verax, 
Réspice in me, et miserére mei, * da impérium tuum púero 
tuo: et salvum fac fílium ancíllæ tuæ. 
Fac mecum signum in bonum, ut vídeant qui odérunt me, 
et confundántur: * quóniam tu, Dómine, adjuvísti me, et 
consolátus es me.  
Glória Patri.

Psalmus 115

Crédidi, propter quod locútus sum: * ego autem humiliátus 
sum nimis. 
Ego dixi in excéssu meo: * Omnis homo mendax. 
Quid retríbuam Dómino, * pro ómnibus, quæ retríbuit 
mihi? 
Cálicem salutáris accípiam: * et nomen Dómini invocábo. 
Vota mea Dómino reddam coram omni pópulo ejus: * 
pretiósa in conspéctu Dómini mors sanctórum ejus: 
O Dómine, quia ego servus tuus: * ego servus tuus, et fílius 
ancíllæ tuæ. 
Dirupísti víncula mea: * tibi sacrificábo hóstiam laudis, et 
nomen Dómini invocábo. 
Vota mea Dómino reddam in conspéctu omnis pópuli ejus: 
* in átriis domus Dómini, in médio tui, Jerúsalem.  
Glória Patri.

Psalmus 129

De profúndis clamávi ad te, Dómine: * Dómine, exáudi 
vocem meam: 
Fiant aures tuæ intendéntes, * in vocem deprecatiónis meæ. 
Si iniquitátes observáveris, Dómine: * Dómine, quis 
sustinébit? 
Quia apud te propitiátio est: * et propter legem tuam 
sustínui te, Dómine. 
Sustínuit ánima mea in verbo ejus: * sperávit anima mea in 
Dómino. 
A custódia matutína usque ad noctem: * speret Israel in 
Dómino. 
Quia apud Dóminum misericórdia: * et copiósa apud eum 
redémptio. 
Et ipse rédimet Israël, * ex ómnibus iniquitátibus ejus.  
Glória Patri.

Deinde repetitur Ant. Ne reminiscáris, * Dómine, delicta 
nostra vel paréntum nostrórum, neque vindíctam sumas de 
peccátis nostris. (T.P. Alleluja). 
Postea Sacerdos dicit: Kýrie, eléison. Christe, eléison. Kýrie, 

eléison. Pater noster. 
 Et ne nos indúcas in tentatiónem. 
 Sed líbera nos a malo. 
 Ego dixi: Dómine, miserére mei. 
 Sana ánimam meam, quia peccávi tibi. 
 Convértere, dome, aliquántulum. 
 Et deprecáre super servos tuos. 
 Fiat misericórdia tua, Dómine, super nos. 
 Quemádmodum sperávimus in te. 
 Sacerdótes tui induántur justítiam. 
 Et Sancti tui exsúltent. 
 Ab occúltis meis munda me, Dómine. 
 Et ab aliénis parce servo tuo. 
 Dómine, exáudi oratiónem meam. 
 Et clamor meus ad te véniat. 
 Dóminus vobíscum. 
 Et cum spíritu tuo.

Orémus.

 
Ures ttuæ pietátis, mitíssime Deus, inclína 
précibus nostris, et grátia Sancti Spíritus 
illúmina cor nostrum: ut tuis mystériis digne 
ministráre, teque ætérna caritáte dilígere 

mereámur.

Deus, cui omne cor patet et omnis volúntas lóquitur, et 
quem nullum latet secrétum: purífica per infusiónem Sancti 
Spíritus cogitatiónes cordis nostri; ut te perfécte dilígere, et 
digne laudáre mereámur.

Ure igne Sancti Spíritus renes nostros et cor nostrum, 
Dómine: ut tibi casto córpore serviámus, et mundo corde 
placeámus.

Mentes nostras, quǽsumus, Dómine, Paráclitus, qui a te 

procédit, illúminet: et indúcat in omnem, sicut tuus 
promísit Fílius, veritátem.

Adsit nobis, quǽsumus, Dómine, virtus Spíritus Sancti: 
quæ et corda nostra cleménter expúrget et ab ómnibus 
tueátur advérsis.

Deus, qui corda fidélium Sancti Spíritus illustratióne 
docuísti: da nobis in eódem Spíritu recta sápere; et de ejus 
semper consolatióne gaudere.

Consciéntias nostras, quǽsumus, Dómine, visitándo 
purífica: ut véniens Dóminus noster Jesus Christus, Fílius 
tuus, parátam sibi in nobis invéniat mansiónem: Qui tecum 
vivit et regnat in unitáte Spíritus Sancti Deus, per ómnia 
sǽcula sæculórum. Amen.

Oratio Sancti Abrosii. 
DOMINICA

Umme Sacérdos et vere Póntifex, Jesu Christe, 
qui te obtulísti Deo Patri hóstiam puram et 
immaculátam in ara Crucis pro nobis míseris et 
peccatóribus, et qui dedísti nobis Carnem tuam 

ad manducándum et Sánguinem tuum ad 
bibéndum, et posuísti mystérium istud in virtúte Spíritus 
Sancti tui, dicens: Hæc quotiescúmque fecéritis, in mei 
memóriam faciétis: rogo per eúndem Sánguinem tuum, 
magnum salútis nostræ prétium, rogo per hanc miram et 
ineffábilem caritátem, qua nos míseros et indígnos sic amáre 
dignátus es, ut laváres nos a peccátis nostris in Sánguine tuo. 
Doce me servum tuum indígnum, quem inter cétera dona 
tua étiam ad offícium sacerdotále vocáre dignátus es, nullis 
meis méritis, sed sola dignatióne misericórdiæ tuæ; doce 
me, quæso, per Spíritum Sanctum tuum, tantum tractáre 
mystérium ea reveréntia et honóre, ea devotióne et timóre, 
quibus opórtet et decet. Fac me per grátiam tuam semper 
illud de tanto mystério crédere et intellégere, sentíre et 
fírmiter tenére, dícere et cogitáre, quod tibi placet et expédit 

http://www.ecclesiacatholica.com/missale%20romanum/praeparatio.htm (6 of 14)2006-09-16 10:27:09



ARCHIVUM LITURGICUM - MISSALE ROMANUM - PRAEPARATIO AD MISSAM

ánimæ meæ. Intret Spíritus tuus bonus in cor meum, qui 
sonet ibi sine sono, et sine strépitu verbórum loquátur 
omnem veritátem. Profúnda quippe sunt nimis, et sacro 
tecta velámine. Propter magnam cleméntiam tuam concéde 
mihi Missárum sollémnia mundo corde et pura mente 
celebráre. Libera cor meum ab immúndis et nefándis, vanis 
et nóxiis cogitatiónibus. Muni me beatórum Angelórum pia 
et fida custódia ac tutéla fortíssima, ut hostes ómnium 
bonórum confúsi discedant. Per virtútem tanti mystérii et 
per manum sancti Angeli tui, repélle a me et a cunctis servis 
tuis duríssimum spíritum supérbiæ et cenodóxiæ, invídiæ et 
blasphémiæ, fornicatiónis et immundítiæ, dubietátis et 
diffidéntiæ. Confundántur, qui nos persequúntur, péreant 
illi, qui nos pérdere festínant.

FERIA II

Ex vírginum et amátor castitátis et intégritatis, 
cœlésti rore benedictiónis tuæ exstíngue in córpore 
meo fómitem ardéntis libídinis, ut máneat in me 

tenor castitátis córporis et ánimæ. Mortífica in membris 
meis carnis stímulos omnésque libidinósas commotiónes, et 
da mihi veram et perpétuam castitátem cum céteris donis 
tuis, quæ tibi placent in veritáte: ut sacrifícium laudis casto 
córpore et mundo corde váleam tibi offérre. Quanta enim 
cordis contritióne et lacrimárum fonte, quanta reveréntia et 
tremóre, quanta córporis castitáte et ánimæ puritáte istud 
divínum et cœléste sacrifícium est celebrándum, ubi Caro 
tua in veritáte súmitur, ubi Sanguis tuus in veritáte bíbitur, 
ubi ima summis, terréna divínis jungúntur, ubi adest 
sanctórum Angelórum præséntia, ubi ut es sacrifícium et 
sacérdos mirabíliter  et ineffabíliter constitútus!

FERIA III

Uis digne hoc sacrifícium celebráre póterit, nisi tu, 
Deus omnípotens, offeréntem féceris dignum? 
Scio, Dómine, et vere scio, et idípsum pietáti tuæ 
confíteor, quia non sum dignus accédere ad tantum 

mystérium propter nímia peccáta mea et infinítas 

http://www.ecclesiacatholica.com/missale%20romanum/praeparatio.htm (7 of 14)2006-09-16 10:27:09



ARCHIVUM LITURGICUM - MISSALE ROMANUM - PRAEPARATIO AD MISSAM

neglegéntias meas. Sed scio, et veráciter ex toto corde meo 
credo et ore confíteor, quia tu potes me fácere dignum, qui 
solus potes fácere mundum de immúndo concéptum 
sémine, et de peccatóribus justos et sanctos. Per hanc 
omnipoténtiam tuam te rogo, Deus meus, ut concédas mihi 
peccatóri hoc sacrifícium celebráre cum timore et tremóre, 
cum cordis puritáte et lacrimárum fonte, cum lætítia 
spiritáli et cœlésti gáudio. Séntiat mens mea dulcédinem 
beatíssimæ præséntiæ tuæ, et excúbias sanctórum 
Angelórum tuórum in circúitu meo.

FERIA IV

Go enim, Dómine, memor venerándæ passiónis tuæ, 
accédo ad altáre tuum, licet peccátor, ut ófferam tibi 
sacrifícium, quod tu instituísti et offérri præcepísti in 

commemoratiónem tui, pro salúte nostra. Súscipe illud, 
quæso, summe Deus, pro Ecclésia sancta tua et pro populo, 
quem acquisivísti Sánguine tuo. Et quóniam me peccatórum 
inter te et eúndem pópulum tuum médium esse voluísti, 
licet in me áliquod boni óperis testimónium non agnóscas, 
offícium saltem dispensatiónis créditæ non recúses; nec per 
me indígnum eórum salútis péreat prétium, pro quibus 
víctima salutáris dignátus es esse et redémptio. Prófero 
étiam, Dómine (si dignéris propítius intuéri), tribulatiónes 
plébium, perícula populórum, captivórum gémitus, misérias 
orphanórum, necéssitates peregrinórum, inópiam debílium, 
desperatiónes languéntium, deféctus senum, suspíria 
juvenum, vota vírginum, laménta viduárum.

FERIA V

U enim miseréris ómnium, Dómine, et nihil odísti 
eórum quæ fecísti. Memoráre, quæ sit nostra 
substántia; quia tu Pater noster es, quia tu Deus 

noster es, ne irascáris satis, neque multitúdinem víscerum 
tuórum super nos contíneas. Non enim in justificatiónibus 
nostris prostérnimus preces ante fáciem tuam, sed in 
miseratiónibus tuis multis. Aufer a nobis iniquitátes 
nostras, et ignem Sancti Spíritus in nobis cleménter 

accénde. Aufer cor lapídeum de carne nostra et da nobis cor 
cárneum, quod te amet, te díligat, te delectétur, te sequátur, 
te perfruátur. Orámus, Dómine, cleméntiam tuam, ut 
seréno vultu famíliam tuam, sacri tui nóminis offícia 
præstolántem, aspícere dignéris; et, ut nullíus sit íirritum 
votum, nullíus vácua postulátio, tu nobis preces súggere, 
quas ipse propítius audíre et exaudíre delectéris.

FERIA VI

Ogámus etiam te, Dómine, sancte Pater, et pro 
spirítibus fidélium defunctórum, ut sit illis salus, 
sánitas, gáudium et refrigérium, hoc magnum 

pietátis sacraméntum. Dómine, Deus meus, sit illis hódie 
magnum et plenum convívium de te pane vivo, qui de cœlo 
descendísti et das vitam mundo, de tua carne sancta et 
benedícta, Agni videlícet immaculáti, qui tollis peccáta 
mundi, quæ de sancto et glorióso beátæ Vírginis Maríæ 
útero est assúmpta et de Spíritu Sancto concépta; ac de illo 
pietátis fonte, qui per lánceam mílitis ex tuo sacratíssimo 
látere emanávit: ut, exínde refécti et satiáti, refrigeráti et 
consoláti, exsúltent in laude et glória tua. Peto cleméntiam 
tuam, Dómine, ut descéndat super panem tibi 
sacrificándum plenitúdo tuæ benedictiónis, et sanctificátio 
tuæ divinitátis. Descéndat étiam, Dómine, illa Sancti 
Spíritus tui invisíbilis incomprehensibilísque majéstas,sicut 
quondam in patrum hóstias descendébat; qui et oblatiónes 
nostras Corpus et Sánguinem tuum effíciat, et meindígnum 
sacerdótem dóceat tantum tractáre mystérium cum cordis 
puritáte et lacrimárum devotióne, cum reveréntia et 
tremóre, ita ut plácide ac benígne suscípias sacrifícium de 
mánibus meis, ad salútem ómnium tam vivórum quam 
defunctórum.

SABBATO

Ogo étiam te, Dómine, per ipsum sacrosánctum 
mystérium Córporis et Sánguinis tui, quo cotídie in 
Ecclésia tua páscimur et potámur, ablúimur et 

sanctificámur, atque uníus summæ divinitátis partícipes 

effícimur. Da mihi virtutes tuas sanctas, quibus replétus 
bona consciéntia ad altáre tuum accédam, ita ut hæc 
cœléstia sacraménta efficiántur mihi salus et vita. Tu enim 
dixísti ore tuo sancto et benedícto: Panis, quem ego dabo, 
caro mea est pro mundi vita. Ego sum panis vivus, qui de 
cœlo descéndi. Siquis manducáverit ex hoc pane, vivet in 
ætérnum. Panis dulcíssime, sana palátum cordis mei, ut 
séntiam suavitátem amóris tui. Sana illud ab omni languóre, 
ut nullam præter te séntiam dulcédinem. Panis 
candidíssime, habens omne delectaméntum et omnem 
sapórem, qui nos semper réficis et numquam in te déficis: 
comédat te cor meum, et dulcédine sapóris tui repleántur 
víscera ánimæ meæ. Mándúcat te Angelus ore pleno: 
mandúcet te peregrínus homo pro módulo suo, ne defícere 
possit in via, tali recreátus viático. Panis sancte, panis vive, 
panis munde, qui descendísti de cœlo et das vitam mundo, 
veni in cor meum, et munda me ab omni inquinaménto 
carnis et spíritus. Intra in ánimam meam, sana et munda me 
intérius et extérius. Esto tutámen et contínua salus ánimæ et 
córporis mei. Repélle a me insidiántes mihi hostes: recédant 
procul a præséntia poténtiae tuæ, ut, foris et intus per te 
munítus, recto trámite ad tuum regnum pervéniam; ubi non 
in mystériis, sicut in hoc témpore ágitur, sed fácie ad fáciem 
te vidébimus, cum tradíderis regnum Deo et Patri, et eris 
Deus ómnia in ómnibus. Tunc enim me de te satiábis 
satietáte mirífica, ita ut nec esúriam nec sítiam in ætérnum: 
Qui cum eodem Deo Patre et Spíritu Sancto vivis et regnas 
per omnia sǽcula sæculórum. Amen.

Oratio Sancti Abrosii ante Missam. 
Indulgentia trium annorum. Pius Pp. XI, 3 Octobris 1936

D mensam dulcíssimi convívii tui, pie Dómine 
Jesu Christe, ego peccátor de própriis meis 
méritis nihil præsúmens, sed de tua confídens 
misericórdia et bonitáte, accédere véreor et 

contremísco. Nam cor et corpus habeo multis 
criminibus maculátum, mentem et linguam non caute 
custoditam. Ergo, o pia Déitas, o treménda majéstas, ego 
miser, inter angústias deprehénsus, ad te fontem 

misericórdiæ recúrro, ad te festíno sanándus, sub tuam 
protectiónem fúgio; et, quem Júdicem sustinére néqueo, 
Salvatórem habere suspíro. Tibi, Dómine, plagas meas 
osténdo, tibi verecúndiam meam détego. Scio peccáta mea 
multa et magna, pro quibus tímeo; spero in misericórdias 
tuas, quarum non est númerus. Réspice ergo in me óculis 
misericórdiæ tuæ, Dómine Jesu Christe, Rex ætérne, Deus 
et homo, crucifíxus propter hóminem. Exáudi me 
sperántem in te: miserére meipleni misériis et peccátis, tu 
qui fontem miseratiónis numquam manáre cessábis. Salve, 
salutáris víctima, pro me et omni humáno génere in 
patíbulo Crucis oblata. Salve, nóbilis et pretióse Sanguis, de 
vulnéribus crucifíxi Dómini mei Jesu Christi prófluens, et 
peccáta totius mundi ábluens. Recordáre, Dómine, creatúræ 
tuæ, quam tuo Sánguine redemísti. Pǽnitet me peccásse, 
cúpio emendáre quod feci. Aufer ergo a me, clementíssime 
Pater, omnes iniquitátes et peccáta mea; ut, purificátus 
mente et córpore, digne degustáre mérear Sancta 
sanctórum. Et concéde, ut hæc sancta prælibátio Córporis 
et Sánguinis tui, quam ego indígnus súmere inténdo, sit 
peccatórum meórum remíssio, sit delictórum perfécta 
purgátio, sit túrpium cogitatiónum effugátio ac bonórum 
sénsuum regenerátio, operúmque tibi placéntium salúbris 
efficácia, ánimæ quoque et córporis contra inimicórum 
meórum insídias firmíssima tuítio. Amen.

Oratio Sancti Thomæ Aquinatis. 
Indulgentia trium annorum; plenaria, dummodo quotidiana orationis 

recitatio 
in integrum mensem producta fuerit, et præterea sacramentali confessio, 

alucujus ecclesiæ 
vel publici oratorii visitatio et ad mentem Summi Pontificis preces additæ 

fuerint.  
Pius Pp. XI, 10 Decembris 1936

Mnípotens sempitérne Deus, ecce, accédo ad 
sacraméntum unigéniti Fílii tui, Dómini nostri Jesu 
Christi; accédo tamquam infírmus ad médicum 

vitæ, immúndus ad fontem misericórdiæ, cæcus ad lumen 
claritátis ætérnæ, pauper et egénus ad Dóminum cœli et 
terræ. Rogo ergo imménsæ largitátis tuæ abundántiam, 

quaténus meam curáre dignéris infirmitátem, laváre 
fœditátem, illumináre cæcitátem, ditáre paupertátem, 
vestire nuditátem; ut panem Angelórum, Regem regum et 
Dóminum dominántium, tanta suscípiam reveréntia et 
humilitáte, tanta contritióne et devotióne, tanta puritáte et 
fide, tali propósito et intentióne, sicut expédit salúti ánimæ 
meæ. Da mihi, quæso, Domínici Córporis et Sánguinis non 
solum suscípere sacraméntum, sed étiam rem et virtútem 
sacraménti. O mitíssime Deus, da mihi Corpus unigéniti 
Fílii tui, Dómini nostri Jesu Christi, quod traxit de Vírgine 
María, sic suscípere, ut córpori suo mýstico mérear 
incorporári, et inter ejus membra connumerári. O 
amantíssime Pater, concéde mihi diléctum Fílium tuum, 
quem nunc velátum in via suscípere propóno, reveláta 
tandem fácie perpétuo contemplári: Qui tecum vivit et 
regnat in unitáte Spíritus Sancti Deus, per ómnia sǽcula 
sæculórum.  Amen.

Oratio ad B. Mariam Virginem ante Missam. 
Indulgentia trium annorum. Pius Pp. XI, 3 Octobris 1936

Mater pietátis et misericórdiæ, beatíssima Virgo 
María, ego miser et indígnus peccátor ad te 
confúgio toto corde et afféctu; et precor pietátem 

tuam, ut, sicut dulcíssimo Fílio tuo in Cruce pendénti 
astítisti, ita et mihi, mísero peccatóri, et sacerdótibus 
ómnibus, hic et in tota sancta Ecclésia hódie offeréntibus, 
cleménter assístere dignéris, ut, tua grátia adjúti, dignam et 
acceptábilem hóstiam in conspéctu summæ et indivíduæ 
Trinitátis offérre valeámus.  Amen.

Preces ad Sanctum Joseph. 
Indulgentia trium annorum. Pius Pp. XI, 3 Octobris 1936

félicem virum, beátum Joseph, cui datum est, 
Deum, quem multi reges voluérunt vidére et non 
vidérunt, audíre et non audiérunt, non solum 

vidére et audíre, sed portáre, deosculári, vestíre et custodíre!

Ora pro nobis, beáte Joseph. 

Ut digni efficiámur promissiónibus Christi.

Orémus.

Deus, qui dedísti nobis regále sacerdótium: præsta, 
quǽsumus; ut, sicut beátus Joseph unigénitum Fílium 
tuum, natum ex María Vírgine, suis mánibus reverénter 
tractáre méruit et portáre, ita nos fácias cum cordis 
mundítia et óperis innocéntia tuis sanctis altáribus 
deservíre, ut sacrosánctum Fílii tui Corpus et Sánguinem 
hódie digne sumámus, et in futúro sǽculo prǽmium 
habére mereámur ætérnum. Per eúndem Christum, 
Dóminum nostrum. Amen.

Oratio ad omnes Angelos et Sanctos. 
Indulgentia trium annorum. Pius Pp. XI, 3 Octobris 1936

Ngeli, Archángeli, Throni, Dominatiónes, 
Principátus, Potestátes, Virtútes cœlórum, 
Chérubim atque Séraphim, omnes Sancti et Sanctæ 

Dei, præsértim Patróni mei, intercédere dignémini pro me, 
ut hoc sacrifícium Deo omnipoténti digne váleam offérre, 
ad laudem et glóriam nóminis sui et ad utilitátem meam 
totiúsque Ecclésiæ suæ sanctæ.  Amen.

Oratio ad Sanctum,  
in cujus honorem Missa celebratur. 

Indulgentia trium annorum. Pius Pp. XI, 3 Octobris 1936

sancte N., ecce, ego miser peccátor, de tuis méritis 
confísus, óffero nunc sacratíssimum sacraméntum 
Córporis et Sánguinis Dómini nostri Jesu Christi 

pro tuo honóre et glória. Precor te humíliter et devóte, ut 
pro me hódie intercédere dignéris, ut tantum sacrifícium 
digne et acceptabíliter offérre váleam, ut eum tecum et cum 
ómnibus eléctis ejus æternáliter laudáre, atque cum eo 
regnáre váleam: Qui vivit et regnat in sǽcula sæculórum. 

 Amen.

Formula intentionis ante Missam. 

Indulgentia quingentorum dierum. Pius Pp. XI, 12 Julii 1935

Go volo celebráre Missam, et 
confícere Corpus et Sánguinem 
Dómini nostri Jesu Christi, juxta 
ritum sanctæ Románæ Ecclésiæ, ad 

laudem omnipoténtis Dei totiúsque Cúriæ 
triumphántis, ad utilitátem meam totiúsque 
Cúriæ militántis, pro ómnibus, qui se 
commendavérunt oratiónibus meis in génere et 
in spécie, et pro felíci statu sanctæ Románæ 
Ecclésiæ.  Amen.

Gáudium cum pace, emendatiónem vitæ, spátium veræ 
pæniténtiæ, grátiam et consolatiónem Sancti Spíritus, 
perseverántiam in bonis opéribus tríbuat nobis omnípotens 
et miséricors Dóminus.  Amen.

Archivum Liturgicum 

PRÆPARATIO AD MISSAM

ORATIONES DICENDÆ 
CUM SACERDOS INDUITUR 

SACERDOTALIBUS PARAMENTIS 
Indulgentia centum dierum pro singulis orationibus. 

Pius Pp. XII, 14 Januarii 1940.

Cum lavat manus dicat:

A, Dómine, virtútem mánibus meis ad 
abstergéndam omnem máculam; ut sine pollutióne 
mentis et córporis váleam tibi servíre.

Ad Amictum, dum ponitur super caput, dicat:

Impóne, Dómine, cápiti meo gáleam salútis, ad 
expugnándos diabólicos incúrsus.

Ad Albam, dum ea induitur:

Deálba me, Dómine, et munda cor meum; ut, in Sánguine 
Agni dealbátus, gáudiis pérfruar sempitérnis.

Ad Cingulum, dum se cingit:

Præcínge me, Dómine, cíngulo puritátis, et exstíngue in 
lumbis meis humórem libídinis; ut máneat in me virtus 
continéntiæ et castitátis.

Ad Manipulum, dum imponitur brachio sinistro:

Mérear, Dómine, portáre manípulum fletus et dolóris; ut 
cum exsultatióne recípiam mercédem labóris.

Ad Stolam, dum imponitur collo:

Redde mihi, Dómine, stolam immortalitátis, quam pérdidi 
in prævaricatióne primi paréntis: et, quamvis indígnus 
accédo ad tuum sacrum mystérium, mérear tamen gáudium 
sempitérnum.

Ad Casulam, dum assumitur:

Dómine, qui dixísti: Jugum meum suáve est et onus meum 
leve: fac, ut istud portáre sic váleam, quod cónsequar tuam 
grátiam. Amen.

ORATIONES DICENDÆ AB 
EPISCOPO 

QUANDO IN PONTIFICALIBUS 
CELEBRAT 

Indulgentia centum dierum pro singulis orationibus. 
Pius Pp. XII, 14 Januarii 1940

Ad Caligas:

Cálcea, Dómine, pedes meos in præparatiónem evangélii 
pacis, et prótege me in velaménto alárum tuárum.

Cum exuitur Cappa:

Exue me, Dómine, véterem hóminem cum móribus et 
áctibus suis: et índue me novum hóminem, qui secúndum 
Deum creátus est in justítia, et sanctitáte veritátis.

Cum lavat manus dicat:

Da, Dómine, virtútem mánibus meis ad abstergéndam 
omnem máculam immúndam: ut sine pollutióne mentis et 
córporis váleam tibi servíre.

Ad Amictum:

Impóne, Dómine, gáleam salútis in cápite meo ad 
expugnándas omnes diabólicas fraudes, inimicórum 
ómnium versútias superándo.

Ad Albam:

Deálba me, Dómine, et a delícto meo munda me: ut cum 
his, qui stolas suas dealbavérunt in Sánguine Agni, gáudiis 
pérfruar sempitérnis.

Ad Cingulum:

Præcínge me, Dómine, cíngulo fídei et virtúte castitátis 
lumbos meos, et exstíngue in eis humórem libídinis; ut 
júgiter máneat in me vigor totíus castitátis.

Cum accipit Crucem pectoralem:

Muníre dignéris me, Dómine Jesu Christe, ab ómnibus 
insídiis inimicórum ómnium, signo sanctíssimæ Crucis tuæ: 
ac concédere dignéris mihi, indigno servo tuo, ut, sicut hanc 
Crucem, Sanctórum tuorum relíquiis refértam, ante pectus 
meum téneo, sic semper mente retíneam et memoriam 
passionis et sanctórum victórias Mártyrum.

Ad Stolam:

http://www.ecclesiacatholica.com/missale%20romanum/orationes%20dicendae.htm (3 of 5)2006-09-16 10:29:03



ARCHIVUM LITURGICUM - MISSALE ROMANUM - PRAEPARATIO AD MISSAM

Redde mihi, Dómine, obsecro, stolam immortalitátis, quam 
pérdidi in prævaricatióne primi paréntis: et, quamvis 
indígnus accédere præsúmo ad tuum sacrum mystérium 
cum hoc ornaménto, præsta, ut in eódem in perpétuum 
mérear lætári.

Ad Tunicellam:

Túnica jucunditátis et induménto lætítiae índuat me 
Dóminus.

Ad Dalmaticam:

Indue me, Dómine, induménto salútis et vestiménto 
lætítiæ; et dalmática justítiæ circúmda me semper.

Ad Chirothecas:

Circúmda, Dómine, manus meas mundítia novi hóminis, 
qui de cœlo descéndit: ut, quemádmodum Jacob diléctus 
tuus, pellículis hædórum opértis manibus, patérnam 
benedictiónem, obláto patri cibo potúque gratíssimo, 
impetrávit; sic et obláta per manus nostras salutáris hóstia, 
grátiæ tuæ benedictiónem mérear. Per Dóminum nostrum 
Jesum Christum, Fílium tuum, qui in similitúdinem carnis 
peccáti pro nobis óbtulit semetípsum.

Ad Planetam:

Dómine, qui dixísti: Jugum meum suáve est et onus meum 
leve: præsta, ut illud portáre sic váleam, quod possim 
conséqui tuam grátiam.

Ad Mitram:

Mitram, Dómine, et salútis gáleam impóne cápiti meo; ut 
contra antíqui hostis omniúmque inimicórum meórum 
insídias inoffénsus evádam.

Ad Anulum cordis:

Cordis et córporis mei, Dómine, dígitos virtúte décora, et 
septifórmis Spíritus sanctificatióne circúmda.

Ad Manipulum:

Mérear, precor, Dómine, manípulum portáre mente flébili; 
ut cum exsultatióne portiónem accípiam cum justis.

Archivum Liturgicum 
Cpyright MMV - Novissimæ variationes 14-dic-2005 - Epistola electronica

PRÆPARATIO AD MISSAM

ORATIONES DICENDÆ AB 
EPISCOPO 

QUANDO PRIVATE CELEBRAT 
Indulgentia centum dierum pro singulis orationibus. 

Pius Pp. XII, 14 Januarii 1940

Cum exuitur Cappa:

Exue me, Dómine, véterem hóminem cum móribus et 
áctibus suis: et índue me novum hóminem, qui secúndum 
Deum creátus est in justítia, et sanctitáte veritátis.

Cum lavat manus dicat:

Da, Dómine, virtútem mánibus meis ad abstergéndam 
omnem máculam immúndam; ut sine pollutióne mentis et 
córporis váleam tibi servíre.

Ad Amictum:

Impóne, Dómine, cápiti meo gáleam salútis, ad 
expugnándos diabólicos incúrsus.

Ad Albam:

Deálba me, Dómine, et munda cor meum: ut, in Sánguine 
Agni dealbátus, gáudiis pérfruar sempitérnis.

Ad Cingulum:

Præcínge me, Dómine, cíngulo puritátis, et exstíngue in 
lumbis meis humórem libídinis: ut máneat in me virtus 
continéntiæ et castitátis.

Ad Crucem:

Muníre dignéris me, Dómine Jesu Christe, ab ómnibus 
insídiis inimicórum ómnium, signo sanctíssimæ Crucis tuæ: 
ac concédere dignéris mihi, indígno servo tuo, ut, sicut hanc 
Crucem, Sanctórum tuórum relíquiis refértam, ante pectus 
meum téneo, sic semper mente retíneam et memóriam 
passiónis et sanctórum victórias Mártyrum.

Ad Stolam:

Redde mihi, Dómine, óbsecro, stolam immortalitátis, quam 
pérdidi in prævaricatióne primi paréntis: et, quamvis 
indígnus accédo ad tuum sacrum mystérium cum hoc 
ornamento, præsta, ut in eódem in perpétuum mérear 
lætári.

Ad Planetam:

Dómine, qui dixísti: Jugum meum suáve est et onus meum 
leve: præsta, ut illud portáre sic váleam, quod possim 
conséqui tuam grátiam.

Ad Manipulum:

Mérear, precor, Dómine, manípulum portare mente flébili: 
ut cum exsultatióne portiónem accípiam cum justis.

GRATIARUM ACTIO POST MISSAM 
PRO OPPORTUNITATE SACERDOTIS FACIENDA

Quilibet Sacerdos, ex concessione Pii Pp. XI sub die 3 Oct. 1936, lucrari potest: Indulgentiam 
quinque annorum, si post Missam celebratam, recitet Canticum Trium Puerorum et Psalmum 
150 cum adnexa Antiphona, Versiculis et Orémus, ut infra; plenariam, si per integrum mensem 
prædictas preces quotidie recitaverit, additis confessione sacramentali et oratione ad mentem 
Summi Pontificis.

    Ant. Trium puerórum * cantémus hymnum, quem cantábant Sancti in camíno ignis, 
benedicéntes Dóminum. (T.P. Alleluja).

Canticum Trium Puerorum 
Dan. 3, 57-88 et 56

Enedícite, ómnia ópera Dómini, Dómino: * laudáte et superexaltáte eum in sǽcula. 
Benedícite, Angeli Dómini, Dómino: * benedícite, cœli, Dómino. 
Benedícite, aquæ omnes, quæ super cœlos sunt, Dómino: * benedícite, omnes 
virtútes Dómini, Dómino. 
Benedícite, sol et luna, Dómino: * benedícite, stellæ cœli, Dómino. 

Benedícite, omnis imber et ros, Dómino: * benedícite, omnes spíritum Dei, Dómino. 
Benedícite, ignis et æstus, Dómino: * benedícite, frigus et æstus. Dómino. 
Benedícite, rores et pruína, Dómino: * benedícite, gelu et frigus, Dómino. 
Benedícite, glácies et nives, Dómino: * benedícite, noctes et dies, Dómino: 
Benedícite, lux et ténebræ, Dómino: * benedícite, fúlgura et nubes, Dómino. 
Benedícat terra Dóminum: * laudet et superexáltet eum in sǽcula. 
Benedícite, montes et colles,Dómino: * benedícite, univérsa germinántia in terra, Dómino. 
Benedícite, fontes, Dómino: * benedícite, mária et flúmina, Dómino. 
Benedícite, cete, et ómnia, quæ movéntur in aquis, Dómino: * benedícite, omnes vólucres cœli, 
Dómino. 
Benedícite, omnes béstiæ et pécora, Dómino: * benedícite, fílii hóminum, Dómino. 
Benedícat Israël Dóminum: * laudet et superexáltet eum in sǽcula. 
Benedícite, sacerdótes Dómini, Dómino: * benedícite, servi Dómini, Dómino. 
Benedícite, spíritus, et ánimæ justórum, Dómino: * benedícite, sancti, et húmiles corde, Dómino. 
Benedícite, Ananía, Azaría, Mísaël, Dómino: * laudáte et superexaltáte eum in sǽcula. 
Benedicámus Patrem et Filium cum Sancto Spíritu: * laudémus et superexaltémus eum in sǽcula. 
Benedíctus es, Dómine, in firmaménto cœli: * et laudábilis, et gloriósus, et superexaltátus in 
sǽcula.

    ¶ Hic non dicitur Glória Patri, neque Amen.

Psalmus 150

Laudáte Dóminum in sanctis ejus: * laudáte eum in firmaménto virtútis ejus. 
Laudáte eum in virtútibus ejus: * laudáte eum secúndum multitúdinem magnitúdinis ejus. 
Laudáte eum in sono tubæ: * laudáte eum in psaltério, et cíthara. 
Laudáte eum in týmpano, et choro: * laudáte eum in chordis, et órgano. 
Laudáte eum in cýmbalis benesonántibus: laudáte eum in cýmbalis jubilatiónis: * omnis spiritus 

laudet Dóminum. 
Glória Patri.

    Deinde repetitur Ant. Trium puerórum * cantémus hymnum, quem cantábant Sancti in 
camíno ignis, benedicéntes Dóminum. (T.P. Alleluja).

    Postea Sacerdos dicit: Kýrie, eléison. Christe, eléison. Kýrie, eléison.  
Pater noster.

 Et ne nos indúcas in tentatiónem. 
 Sed líbera nos a malo. 
 Confiteántur tibi, Dómine, ómnia opera tua. 
 Et sancti tui benedícant tibi. 
 Exsultábunt Sancti in glória. 
 Lætabúntur in cubílibus suis. 
 Non nobis, Dómine, non nobis. 
 Sed nómini tuo da glóriam. 
 Dómine, exáudi oratiónem meam. 
 Et clamor meus ad te véniat. 
 Dóminus vobíscum.  
 Et cum spíritu tuo.

Orémus.

Deus, qui tribus púeris mitigásti flammas ígnium: concéde propítius; ut nos fámulos tuos non 
exúrat flamma vitiórum.

Actiónes nostras, quǽsumus, Dómine, aspirándo prǽveni et adjuvándo proséquere: ut cuncta 
nostra orátio et operátio a te semper incípiat, et per te cœpta finiátur.

Da nobis, quǽsumus, Dómine, vitiórum nostrórum flammas exstínguere: qui beáto Lauréntio 
tribuísti tormentórum 
suórum incéndia superáre. Per Christum, Dóminum nostrum.  Amen.

ORATIONES 
PRO OPPORTUNITATE SACERDOTIS 

DICENDÆ

Oratio Sancti Thomæ Aquinatis. 
Indulgentia trium annorum; plenaria, oratione quotidie 

in integrum mensem pie reiterata et additis sacramentali confessione, alucujus ecclesiæ 
vel publici oratorii visitatione et precibus ad Summi Pontificis mentem. 

Pius Pp. XI, 22 Novembris 1934

Rátias tibi ago, Dómine sancte, Pater omnípotens, ætérne Deus, qui me 
peccatórem, indígnum fámulum tuum, nullis meis méritis, sed sola dignatióne 
misericórdiæ tuæ satiáre dignátus es pretióso Córporeet Sánguine Filii tui. Dómini 
nostri Jesu Christi. Et precor, ut hæc sancta commúnio non sit mihi reátus ad 

pœnam, sed intercéssio salutáris ad véniam. Sit mihi armatúra fídei et scutum bonæ voluntátis. 
Sit vitiórum meórum evacuátio, concupiscéntiæ et libídinis exterminátio, caritátis et patiéntiæ, 
humilitátis et obœdiéntiæ, omniúmque virtútum augmentátio: contra insídias inimicórum 
ómnium, tam visibílium quam invisibílium, firma defénsio: mótuum meórum, tam carnálium 
quam spiritálium, perfécta quietátio: in te uno ac vero Deo firma adhǽsio; atque finis mei felix 
consummátio. Et precor te, ut ad illud ineffábile convívium me peccatórem perdúcere dignéris, 
ubi tu cum Fílio tuo et Spíritu Sancto Sanctis tuis es lux vera, satíetas plena, gáudium 
sempitérnum, jucúnditas consummáta et felícitas perfécta. Per eúndem Christum, Dóminum 
nostrum. Amen.

Alia Oratio. 
Indulgentia trium annorum. Pius Pp. XI, 3 Octobris 1936

Ransfíge, dulcíssime Dómine Jesu, medúllas et víscera ánimæ meæ suavíssimo ac 
salubérrimo amóris tui vúlnere, vera serenáque et apostólica sanctíssima caritáte, ut 
lángueat et liquefíat ánima mea solo semper amóre et desidério tui; te concupíscat et 

defíciat in átria tua, cúpiat dissólvi et esse tecum. Da, ut ánima mea te esúriat, panem 
Angelórum, refectiónem animárum sanctárum, panem nostrum cotidiánum, supersubstantiálem, 
habéntem omnem dulcédinem et sapórem et omne delectaméntum suavitátis. Te, in quem 
desíderant Angeli prospícere, semper esúriat et comédat cor meum, et dulcédine sapóris tui 
repleántur víscera ánimæ meæ; te semper sítiat fontem vitæ, fontem sapiéntiæ et sciéntiæ, 
fontem ætérni lúminis, torréntem voluptátis, ubertátem domus Dei. Te semper ámbiat, te 
quærat, te invéniat, ad te tendat, ad te pervéniat, te meditétur, te loquátur, et ómnia operétur in 
laudem et glóriam nóminis tui, cum humilitáte et discretióne, cum dilectióne et delectatióne, 
cum facilitáte et afféctu, cum perseverántia usque in finem; ut tu sis solus semper spes mea, tota 
fidúcia mea, divítiæ meæ, delectátio mea, jucúnditas mea, gáudium meum, quies et tranquíllitas 
mea, pax mea, suávitas mea, odor meus, dulcédo mea, cibus meus, reféctio mea, refúgium meum, 
auxílium meum, sapiéntia mea, portio mea, posséssio mea, thesáurus meus, in quo fixa et firma 
et immobíliter semper sit radicáta mens mea et cor meum. Amen.

Rhythmus Sancti Thomæ Aquinatis. 
Indulgentia quinque annorum toties quoties; septem annorum, si rhythmus 

vel ejusdem potrema tantum stropha coram Ss.mo Eucharistiæ Sacramento recitatus fuerit; 
plenaria suetis conditionibus, quotidiana rhythmi recitatione in integrum mensem producta. 

Pius Pp. XI, 12 Martii 1936 et Pius Pp. XII, 12 Julii 1941 

Dóro te devóte, latens Déitas, 
Quæ sub his figúris ver e látitas: 
Tibi se cor meum totum súbjicit, 

Quia, te contémplans, totum déficit.

Visus, tactus, gustus in te fállitur, 
Sed audítu solo tuto créditur: 
Credo, quidquid dixit Dei Fílius, 
Nil hoc verbo Veritátis vérius.

In Cruce latébat sola Déitas, 
At hic latet simul et humánitas; 
Ambo tamen credens atque cónfitens, 
Peto, quod petívit latro pǽnitens.

Plagas, sicut Thomas, non intúeor, 
Deum tamen meum te confíteor: 
Fac me tibi semper magis credere, 
In te spem habére, te dilígere.

O memoriále mortis Dómini, 
Panis vivus, vitam præstans hómini, 

Præsta meæ menti de te vívere, 
Et te illi semper dulce sápere.

Pie pellicáne, Jesu Dómine, 
Me immúndum munda tuo Sánguine, 
Cujus una stilla salvum fácere 
Totum mundum quit ab omni scélere.

Jesu, quem velátum nunc aspício, 
Oro, fiat illud, quod tam sítio: 
Ut, te reveláta cernens fácie, 
Visu sim beátus tuæ glóriæ.

Amen.

Aspirationes ad Ss.mum Redemptorem. 
Indulgentia septem annorum, si Sacerdos post Missam invocationes pie recitaverit; 

trecentorum dierum toties quoties; plenaria suetis conditionibus, dummodo quotidie per integrum mensem 
invocationum recitatio devote peracta fuerit. 

Pius Pp. IX, 9 Januarii 1854

Nima Christi, sanctífica me. Corpus Christi, salva me. Sanguis Christi, inébria me. 
Aqua láteris Christi, lava me. Pássio Christi, confórta me. O bone Jesu, exáudi me. Intra 
tua vúlnera abscónde me. Ne permíttas me separári a te. Ab hoste malígno defénde me. 

In hora mortis meæ voca me. Et jube me veníre ad te, ut cum Sanctis tuis laudem te in sǽcula 
sæculórum. Amen.

Oblatio sui. 
Indulgentia trium annorum; plenaria suetis conditionibus, si quotidie per integrum mensem 

actus oblationis devote recitatus fuerit. 
Pius Pp. XI, 4 Decembris 1932

Úscipe, Dómine, univérsam meam libertátem. Accipe memóriam, intelléctum atque 
voluntátem omnem. Quidquid hábeo vel possídeo, mihi largítus es: id tibi totum restítuo, 
ac tuæ prorsus voluntáti trado gubernándum. Amórem tui solum cum grátia tua mihi 

dones, et dives sum satis, nec aliud quidquam ultra posco. Amen.

Oratio ad D.N.J.C. Crucifixum. 

Indulgentia decem annorum; plenaria recitantibus post Missam coram Jesu Christi Crucifixi imagine 
et orantibus ad mentem Summi Pontificis. 

Pius Pp. XI, 2 Februarii 1934

N ego, o bone et dulcíssime Jesu, ante conspéctum tuum génibus me provólvo ac 
máximo ánimi ardóre te oro atque obtéstor, ut meum in cor vívidos fídei, spei et 
caritátis sensus, atque veram peccatórum meórum pæniténtiam, éaque emendándi 
firmíssimam voluntátem velis imprímere; dum magno ánimi afféctu et dolóre tua 
quinque vúlnera mecum ipse consídero ac mente contémplor, illud præ óculis 

habens, quod jam in ore ponébat tuo David Prophéta de te, o bone Jesu: Fodérunt manus meas 
et pedes meos; dinumeravérunt ómnia ossa mea. (Ps. 21, 17 et 18)

Oratio universalis 
sub nomine Clementis Pp. XI vulgata. 

Indulgentia quinque annorum, si sacerdos post Missam orationem devote recitaverit; 
plenaria, suetis condicionibus, si per integrum mensem eandem orationem pie persolverit. 

Joannes Pp. XXIII, 11 Martii 1960

Redo Dómine, sed credam fírmius; spero, sed sperem secúrius; amo, sed amem ardéntius; 
dóleo, sed dóleam veheméntius. Adóro te ut primum princípium; desídero ut finem 
últimum; láudo ut benefactórem perpétuum; invóco ut defensórem propítium. Tua me 

sapiéntia dírige, justítia cóntine, cleméntia soláre, poténtia prótege. Offero tibi, Dómine 
cogitánda, ut sint ad te; dicénda, ut sint de te; faciénda, ut sint secúndum te; ferénda, ut sint 
propter te. Volo quidquid vis, volo quia vis, volo quómodo vis, volo quámdiu vis. Oro, Dómine; 
intelléctum illúmines, voluntátem inflámmes, cor emúndes, ánimam sanctífices. Défleam 
prætéritas iniquitátes, repéllam futúras tentatiónes, córrigam vitiósas propensiónes, éxcolam 
idóneas virtútes. Tríbue mihi, bone Deus, amórem tui, ódium mei, zelum próximi, contémptum 
mundi. Stúdeam superióribus obœdíre, inferióribus subveníre, amícis consúlere, inimícis 
párcere. Vincam voluptátem austeritáte, avarítiam largitáte, iracúndiam lenitáte, tepiditátem 
fervóre. Redde me prudéntem in consíliis, constántem in perículis, patiéntem in advérsis, 
húmilem in prósperis. Fac, Dómine, ut sim in oratióne atténtus, in épulis sóbrius, in múnere 
sédulus, in propósito firmus. Curem habére innocéntiam interiórem, modéstiam exteriórem, 
conversatiónem exemplárem, vitam regulárem. Assídue invígilem natúræ domándæ, gratiæ 
fovéndæ, legi servandæ, salúti promeréndæ. Discam a te quam ténue quod terrénum, quam 
grande quod divínum, quam breve quod temporáneum, quam durábile quod ætérnum. Da ut 
mortem prævéniam, judícium pertímeam, inférnum effúgiam, paradísum obtíneam. Per 
Christum Dóminum nostrum. Amen.

Alia Oratio. 
Indulgentia trium annorum. Pius Pp. IX, 11 Decembris 1846. 

Insuper hanc Orationem recitanti flexis genibus, nisi impediatur, conceditur remissio defectuum et culparum 
in celebratione Missæ ex humana fragilitate contractarum. 

Pius Pp. X, 29 Augusti 1912

Bsécro te, dulcíssime Dómine Jesu Christe, ut pássio tua sit mihi virtus, qua múniar, 
prótegar atque deféndar; vúlnera tua sint mihi cibus potúsque, quibus pascar, inébrier 
atque delécter; aspérsio Sánguinis tui sit mihi ablútio ómnium delictórum meórum; 

mors tua sit mihi vita indefíciens, Crux tua sit mihi glória sempitérna. In his sit mihi reféctio, 
exsultátio, sánitas et dulcédo cordis mei Qui vivis et regnas in sǽcula sæculórum. Amen.

Oratio ad B. Mariam Virginem. 
Indulgentia trium annorum. Pius Pp. XI, 3 Octobris 1936.

María, Virgo et Mater sanctíssima, ecce, suscépi dilectíssimum Fílium tuum, quem 
immaculáto útero tuo concepísti, genuísti, lactásti, atque suávissimis ampléxibus 
strinxísti. Ecce, cujus aspéctu lætabáris et ómnibus delíciis replebáris, illum ipsum tibi 

humíliter et amánter repræsénto et óffero tuis bráchiis constringéndum, tuo corde amándum, 
sanctissimǽque Trinitáti in suprémum latríæ cultum, pro tui ipsíus honóre et glória et pro meis 
totiúsque mundi necessitátibus, offeréndum. Rogo ergo te, piíssima Mater, ímpetra mihi véniam 
ómnium peccatórum meórum, uberémque grátiam ipsi deínceps fidélius serviéndi, ac deníque 

grátiam finálem, ut eum tecum laudáre possim per ómnia sǽcula sæculórum. Amen.

Oratio ad Sanctum Joseph. 
Indulgentia trium annorum toties quoties; septem annorum sngulis mensis Martii diebus 

necnon qualibet anni feria quarta; plenaria suetis conditionibus, 
oratione quotidie per integrum mensem pia mente iterata. 
Pius Pp. XI, 18 Maji 1936 et Pius Pp. XII, 10 Martii 1941.

Irginum custos et pater, sancte Joseph, cujus fidéli custódiæ ipsa Innocéntia Christus 
Jesus et Virgo vírginum María commíssa fuit: te per hoc utrúmque caríssimum pignus 
Jesum et Maríam óbsecro et obtéstor, ut me, ab omni immundítia præservátum, mente 

incontamináta, puro corde et casto córpore Jesu et Maríæ semper fácias castíssime famulári. 
Amen.

Oratio ad Sanctum 
in cujus honorem Missa celebrata est. 

Indulgentia trium annorum. Pius Pp. XI, 3 Octobris 1936.

Ancte N., in cujus honórem incruéntum Córporis et Sánguinis Christi sacrifícium óbtuli, 
fac, tua poténti apud Deum intercessióne, ut, usu hujus mystérii, passiónis et mortis 
ejúsdem Christi Salvatóris nostri mérita cónsequar, ac, cum illíus frequentatióne, contínuo 

crescat meæ salútis efféctus. Amen.

Kyriale Romanum (pdf) 
Dominica II Adventus Cantus gregorianus: Proprium Missæ (pdf) 
Dominica III Adventus Cantus gregorianus: Proprium Missæ (pdf) 
Feria IV Quatuor Temporum Adventus Cantus gregorianus: 
Proprium Missæ (pdf) 
Feria VI Quatuor Temporum Adventus Cantus gregorianus: 
Proprium Missæ (pdf) 

Sabbato Quatuor Temporum Adventus Cantus gregorianus: 
Proprium Missæ (pdf) 

        Forma Missæ longior 
        Forma Missæ brevior 
Dominica IV Adventus Cantus gregorianus: Proprium Missæ (pdf) 
In Vigilia Nativitatis Domini Cantus gregorianus: Proprium Missæ 
(pdf)

Tempus Nativitatis

Die 25 Decembris, In Nativitate Domini 
    Ad primam Missam, in Nocte Cantus gregorianus: Proprium 
Missæ (pdf) 
    Ad secundam Missam, in Aurora Cantus gregorianus: Proprium 
Missæ (pdf) 

    Ad tertiam Missam, in die Nativitatis Domini Cantus 
gregorianus: Proprium Missæ (pdf) 
Dominica infra Octavam Nativitatis Domini 
Die 26 Decembris, Sancti Stephani Protomartyris 
Die 27 Decembris, Sancti Jannis Ap. et Ev. 
Die 28 Decembris, Sanctorum Innocentium Mm. 
Diebus infra Octavam Nativitatis Domini 
Die 29 Decembris, De V die infra Octavam Nativitatis 
Domini 
Eodem die 29 Decembris, Sancti Thomæ Ep. et Mart. 
Die 30 Decembris, De VI die infra Octavam Nativitatis 
Domini 
Die 31 Decembris, De VII die infra Octavam Nativitatis 
Domini 
Eodem die 31 Decembris, Sancti Silvestri Papæ et Conf. 
Die 1 Januarii, In Octava Nativitatis Domini 
Dominica a die 2 ad diem 5 Januarii occurenti, vel, si hæc 
defecerit, die 2 Januarii, Ss.mi Nominis Jesu

Tempus Epiphaniæ

Die 6 Januarii, in Epiphania Domini 
Dominica I post Epiphaniam, Sanctæ Familiæ Jesu, Mariæ, 
Joseph 
    Missa Dominicæ I post Epiphaniam 
Die 13 Januarii, in Commemoratione Baptismatis D.N.J.C.

Tempus per annum ante Septuagesimam

Dominica II post Epiphaniam 
Dominica III post Epiphaniam 
Dominica IV post Epiphaniam 
Dominica V post Epiphaniam 
Dominica VI post Epiphaniam

Tempus Septuagesimæ

Dominica in Septuagesima 

Dominica in Sexagesima 
Dominica in Quinquagesima

Tempus Quadragesimæ

Feria IV Cinerum 
Feria V post Cineres 
Feria VI post Cineres 
Sabbato post Cineres 
Dominica I in Quadragesima 
Feria II post Dominicam I in Quadragesima 
Feria III post Dominicam I in Quadragesima 
Feria IV Quatuor Temporum Quadragesimæ 
Feria V post Dominicam I in Quadragesima 
Feria VI Quatuor Temporum Quadragesimæ 
Sabbato Quatuor Temporum Quadragesimæ 
Dominica II in Quadragesima 
Feria II post Dominicam II in Quadragesima 
Feria III post Dominicam II in Quadragesima 
Feria IV post Dominicam II in Quadragesima 
Feria V post Dominicam II in Quadragesima 
Feria VI post Dominicam II in Quadragesima 
Sabbato post Dominicam II in Quadragesima 
Dominica III in Quadragesima 
Feria II post Dominicam III in Quadragesima 
Feria III post Dominicam III in Quadragesima 
Feria IV post Dominicam III in Quadragesima 
Feria V post Dominicam III in Quadragesima 
Feria VI post Dominicam III in Quadragesima 
Sabbato post Dominicam III in Quadragesima 
Dominica IV in Quadragesima 
Feria II post Dominicam IV in Quadragesima 
Feria III post Dominicam IV in Quadragesima 
Feria IV post Dominicam IV in Quadragesima 
Feria V post Dominicam IV in Quadragesima 
Feria VI post Dominicam IV in Quadragesima 
Sabbato post Dominicam IV in Quadragesima

Tempus Passionis

Dominica I Passionis 
Feria II post Dominicam I Passionis 
Feria III post Dominicam I Passionis 
Feria IV post Dominicam I Passionis 
Feria V post Dominicam I Passionis 
Feria VI post Dominicam I Passionis 
Sabbato post Dominicam I Passionis

Hebdomada Sancta

Dominica II Passionis seu in Palmis 
    De solemni Palmarum processione 
    De Missa 
Feria II Hebdomadæ Sanctæ 
Feria III Hebdomadæ Sanctæ 
Feria IV Hebdomadæ Sanctæ 
Feria V in Cena Domini 
    De Missa Chrismatis 
    De Missa solemni vespertina in Cena Domini 
    De Solemni translatione ac repostione Sacramenti et de 
Altarium denudatione 
Feria VI  in Passione et Morte Domini 
    De solemni actione liturgica postmeridiana in Passione et 
Morte Domini 
Sabbato Sancto 
    De Viglia Paschali

Tempus Paschatis

    De Missa solemni Vigiliæ Paschalis 
Dominica Resurrectionis 
Feria II infra Octavam Paschæ 
Feria III infra Octavam Paschæ 
Feria IV infra Octavam Paschæ 
Feria V infra Octavam Paschæ 
Feria VI infra Octavam Paschæ 
Sabbato in Albis 
Dominica in Albis 
Dominica II post Pascha 

Dominica III post Pascha 
Dominica IV post Pascha 
Dominica V post Pascha 
In Litaniis majoribus et minoribus 
In Vigilia Ascensionis

Tempus Ascensionis

In Ascensione Domini 
Dominica post Ascensionem 
Sabbato in Vigilia Pentecostes 
Dominica Pentecostes 
Feria II infra Octavam Pentecostes 
Feria III infra Octavam Pentecostes 
Feria IV Quatuor Temporum Pentecostes 
Feria V infra Octavam Pentecostes 
Feria VI Quatuor Temporum Pentecostes 
Sabbato Quatuor Temporum Pentecostes

Tempus per annum post Pentecosten

In festo Sanctissimæ Trinitatis 
    Missa Dominicæ I post Pentecosten 
Feria V post festum Ss.mæ Trinitatis, in festo Ss.mi 
Corporis Christi  
Dominica II post Pentecosten  
Feria VI post Dominicam II post Pentecosten, in festo 
Sacratissimi Cordis Jesu 
Dominica III post Pentecosten  
Dominica IV post Pentecosten  
Dominica V post Pentecosten  
Dominica VI post Pentecosten  
Dominica VII post Pentecosten  
Dominica VIII post Pentecosten  
Dominica IX post Pentecosten  
Dominica X post Pentecosten  
Dominica XI post Pentecosten  
Dominica XII post Pentecosten  

Dominica XIII post Pentecosten  
Dominica XIV post Pentecosten  
Dominica XV post Pentecosten  
Dominica XVI post Pentecosten  
Dominica XVII post Pentecosten  
Feria IV Quatuor Temporum Septembris 
Feria VI Quatuor Temporum Septembris 
Sabbato Quatuor Temporum Septembris 
Dominica XVIII post Pentecosten  
Dominica XIX post Pentecosten  
Dominica XX post Pentecosten  
Dominica XXI post Pentecosten 
Dominica XXII post Pentecosten 
Dominica XXIII post Pentecosten  
Dominica III quæ superfuit post Epiphaniam 
Dominica IV quæ superfuit post Epiphaniam 
Dominica V quæ superfuit post Epiphaniam 
Dominica VI quæ superfuit post Epiphaniam 
Dominica XXIV et ultima post Pentecosten Vide etiam: Dom 
Prosper Guéranger, L’Anno Liturgico 
 

 

http://www.ecclesiacatholica.com/missale%20romanum/proprium%20de%20tempore.htm (6 of 6)2006-09-16 10:31:25

http://www.ecclesiacatholica.com/missale%20romanum/proprium%20de%20tempore/pdt%20dom%20XIII%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XIV%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XV%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XVI%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XVII%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XVIII%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XIX%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XX%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XXI%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XXII%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XXIII%20post%20pent.htm
http://www.ecclesiacatholica.com/missale%20romanum/proprium%20de%20tempore/pdt%20dom%20III%20qs%20post%20epiph.htm
http://www.ecclesiacatholica.com/missale%20romanum/proprium%20de%20tempore/pdt%20dom%20IV%20qs%20post%20epiph.htm
http://www.ecclesiacatholica.com/missale%20romanum/proprium%20de%20tempore/pdt%20dom%20V%20qs%20post%20epiph.htm
http://www.ecclesiacatholica.com/missale%20romanum/proprium%20de%20tempore/pdt%20dom%20VI%20qs%20post%20epiph.htm
http://www.ecclesiacatholica.com/missale%20romanum/proprium%20de%20tempore/pdt%20dom%20XXIV%20post%20pent.htm
http://www.ecclesiacatholica.com/fontes/gueranger-XXIV-dom-post-pent.htm
http://www.statcounter.com/


ORDO MISSÆ - ARCHIVUM LITURGICUM

 

ORDO MISSÆ
Sacerdos paratus cum ingreditur ad Altare, facta illi debita reverentia, signat se signo crucis a fronte ad pectus, 
et, nisi peculiari rubrica aliter statuatur, clara voce dicit:

N nómine Patris, et Fílii, et Spíritus Sancti. Amen. 
Deinde, iunctis manibus ante pectus, incipit antiphonam: Introíbo ad altáre Dei. 
Ministri respondent: Ad Deum qui lætíficat iuventútem meam. 
Postea alternatim cum Ministris dicit sequentem

Ps. 42, 1-5

Iúdica me, Deus, et discérne cáusam meam de gente non sancta: ab hómine iníquo et dolóso érue 
me. 

 Quia tu es, Deus, fortitúdo mea: quare me repulísti, et quare tristis incédo, dum afflígit me 
inimícus? 

 Emítte lucem tuam et veritátem tuam: ipsa me deduxérunt et adduxérunt in montem sanctum 
tuum, et in tabernácula tua. 

 Et introíbo ad altáre Dei: ad Deum qui lætíficat iuventútem meam. 
 Confitébor tibi in cíthara, Deus, Deus meus: quare tristis es anima mea, et quare contúrbas me? 
 Spera in Deo, quóniam adhuc confitébor illi: salutáre vultus mei, et Deus meus. 
 Glória Patri, et Filio, et Spirítui Sancto. 
 Sicut erat in princípio, et nunc, et semper: et in sǽcula sæculórum. Amen.

    Sacerdos repetit antiphonam: Introíbo ad altáre Dei. 
 Ad Deum qui lætíficat iuventútem meam. 

    Signat se, dicens:

 Adiutórium nostrum in nómine Dómini. 
 Qui fecit cælum et terram.

    Deinde, iunctis manibus, profunde inclinatus facit Confessionem.

    ¶ In Missis Defunctorum, et in Missis de Tempore a Dominica Passionis usque ad feriam V in Cena 
Domini, omittitur Psalmus Iúdica me, Deus, cum Glória Patri, et repetitione antiphonæ, sed dicto In nómine 
Patris, Introíbo, et Adiutórium, fit Confessio, ut sequitur:

Onfíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni 
Baptístæ, sanctis Apóstolis Petro et Páulo, ómnibus Sanctis, et vobis, fratres: quia peccávi nimis 
cogitatióne, verbo, et ópere: percutit sibi pectus ter, dicens: mea culpa, mea culpa, mea máxima culpa. 

Ideo precor beátam Maríam semper Virginem, beátum Michaélem Archángelum, beátum Ioánnem 
Baptístam, sanctos Apóstolos Petrum et Páulum, omnes Sanctos, et vos, fratres, oráre pro me ad Dóminum 
Deum nostrum.

    Ministri respondent:  
Misereátur tui omnípotens Deus, et dimissis peccátis tuis, perdúcat te ad vitam ætérnam.

    Sacerdos dicit: Amen, et erigit se.

    Deinde Ministri repetunt Confessionem: et ubi a sacerdote dicebatur vobis, fratres, et vos, fratres, a 
ministris dicitur tibi, pater, et te, pater. 

    Postea Sacerdos, iunctis manibus, facit absolutionem, dicens: 

Misereátur vestri omnípotens Deus, et dimíssis peccátis vestris, perdúcat vos ad vitam æternam. 
 Amen. 

    Signat se signo crucis, dicens: 

Indulgéntiam  absolutiónem, et remissiónem peccatórum nostrórum, tríbuat nobis omnípotens et 
miséricors Dóminus.  Amen.

    Et inclinatus prosequitur:

 Deus, tu convérsus vivificábis nos. 
 Et plebs tua lætábitur in te. 
 Osténde nobis Dómine, misericórdiam tuam. 
 Et salutáre tuum da nobis. 
 Dómine, exáudi oratiónem meam. 
 Et clamor meus ad te véniat. 
 Dóminus vobíscum. 

 Et cum spíritu tuo.

    Et extendens, ac iungens manus, clara voce dicit: Orémus, et ascendens ad Altare, dicit secreto:  
Ufer a nobis, quǽsumus, Dómine, iniquitátes nostras: ut ad Sancta sanctórum puris mereámur 
méntibus introíre. Per Christum Dóminum nostrum. Amen. 

    Deinde, manibus iunctis super Altare, inclinatus dicit: 

Rámus te, Dómine, per mérita Sanctórum tuórum, osculatur Altare in medio quorum relíquiæ hic 
sunt, et ómnium Sanctórum: ut indúlgere dignéris ómnia peccáta mea. Amen.

    ¶ In Missa solemni, quæ non sit defunctorum, celebrans, antequam incipiat antiphonam ad Introitum, 
benedicit incensum, dicens: Ab illo bene  dicáris, in cuius honóre cremáberis. Amen. Et accepto thuribulo 
a diacono, incensat Altare, nihil dicens. Postea diaconus, recepto thuribulo a celebrante, incensat illum 
tantum. Deinde celebrans signans se signo crucis incipit antiphonam ad Introitum: qua finita, iunctis 
manibus, alternatim cum ministris dicit:

Ýrie eléison. Kýrie eléison. Kýrie eléison.     
Christe eléison. Christe eléison. Christe eléison. 
Kýrie eléison. Kýrie eléison. Kýrie eléison.

    Postea in medio Altaris extendens et iungens manus, caputque aliquantulum inclinans, dicit, si dicendum 
est, Glória in excélsis Deo, et prosequitur iunctis manibus. Cum dicit Adorámus te, Gratias ágimus tibi, et 
Iesu Christe, et Súscipe deprecatiónem, inclinat caput: et in fine dicens: Cum Sancto Spíritu signat se a fronte 
ad pectus.

Tempore paschali 
Missa I

In festis I classis 1 
Missa II

In festis II classis 1 
Missa IV

In festis beatæ Mariæ Virginis 
Missa IX

http://www.ecclesiacatholica.com/missale%20romanum/ordo_missae.htm (5 of 32)2006-09-16 10:31:57



ORDO MISSÆ - ARCHIVUM LITURGICUM

In dominicis per annum 
Missa XI

 In festis III classis 1 
Missa XII

In commemorationibus et feriis temporis natalicii 
Missa XV

Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. 
Grátias ágimus tibi propter magnam glóriam tuam. Dómine Deus, Rex cœléstis, Deus Pater omnípotens. 
Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, 
miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, 
miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum 

Sancto Spíritu in glória Dei Patris. Amen.

    Deinde osculatur altare in medio, et versus ad populum dicit:  Dóminus vobíscum.  Et cum spíritu 
tuo. Postea dicit Orémus. et Orationes, unam aut plures, ut ordo Offici postulat. Sequitur Epistola, graduale, 
tractus vel Allelúia cum versu, aut sequentia, prout Tempus aut qualitas Missæ postulat.

    His finitis, si est Missa solemnis, diaconus librum Evangeliorum deponit super medium altaris, et, nisi sit 
Missa defunctorum, celebrans benedicit incensum, ut supra: deinde diaconus genuflexus ante altare, manibus 
iunctis, dicit: 

Unda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: 
ita me tua grata miseratióne dignáre mundáre, ut sanctum Evangélium tuum digne váleam nuntiáre. 
Per Christum Dóminum nostrum. Amen.

    Postea accipit librum de altari, et rursus genuflexus petit benedictionem a sacerdote, dicens: Iube, domne 
benedícere.  
    Sacerdos respondet:   
Dóminus sit in corde tuo et in lábiis tuis: ut digne et competénter annúnties Evangélium suum. In nómine 
Patris, et Fílii,  et Spíritus Sancti. Amen.

    Et, accepta benedictione, osculatur manum celebrantis: et cum aliis ministris, incenso, et luminaribus, 
accedens ad locum Evangelii, stans iunctis manibus, dicit:  Dóminus vobíscum.  Et cum spíritu tuo. Et 
pronuntians: Sequéntia sancti Evangélii secúndum N., sive Inítium, pollice dexteræ manus signat librum in 
principio Evangelii, quod est lecturus, deinde seipsum in fronte, ore, et pectore: et dum ministri respondent 
Glória tibi, Dómine, incensat ter librum, postea prosequitur Evangelium iunctis manibus. Quo finito, 
subdiaconus defert librum sacerdoti, qui osculatur Evangelium, dicens: Per evangélica dicta deleántur nostra 
delícta. 

    Deinde sacerdos incensatur a diacono.

    Si vero sacerdos sine diacono et subdiacono celebrat, delato libro ad aliud latus altaris, inclinatus in medio, 
iunctis manibus dicit: Munda cor meum ut supra, et Iube, Dómine, benedicere. Dóminus sit in corde meo et 

in lábiis meis: ut digne et competénter annúntiem Evangélium suum. Amen.

    Deinde, conversus ad librum, iunctis manibus, dicit:  Dóminus vobíscum.  Et cum spíritu tuo. 
    Et pronuntians: Sequéntia sancti Evangélii secúndum N., sive Inítium, signat librum, et se in fronte, ore, et 
pectore, et legit Evangelium, ut dictum est. Quo finito, respondet minister: Laus tibi, Christe, et sacerdos 
osculatur Evangelium, dicens: Per evangélica dicta deleántur nostra delícta.

    ¶ In Missis Defunctorum dicitur Munda cor meum sed non petitur benedictio, non deferuntur liminaria, 
nec celebrans osculatur librum.

    Deinde ad medium Altaris extendens, elevans, et iungens manus, dicit, si dicendum est, Credo in unum 
Deum, et prosequitur iunctis manibus. Cum dicit Deum, caput Cruci inclinat: quod similiter facit, cum dicit 
Iesum Christum, et simul adorátur. Ad illa autem verba Et incarnátus est, genuflectit usque dum dicatur Et 
homo factus est. In fine ad Et vitam ventúri sǽculi, signat se signo crucis a fronte ad pectus.

Credo I, II, IV

Credo III

Patrem omnipoténtem, factórem coeli et terræ, visibílium ómnium et invisibílium. Et in unum Dóminum 

Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de 
lúmine, Deum verum de Deo vero. Génitum, non factum, consubstantiálem Patri: per quem ómnia facta 
sunt. Qui propter nos hómines, et propter nostram salútem descéndit de cœlis. Hic genuflectitur Et 
incarnátus est de Spíritu Sancto ex María Virgine: et homo factus est. Crucifíxus etiam pro nobis; sub Póntio 
Pilato passus, et sepúltus est. Et resurréxit tértia die, secúndum Scripturas. Et ascéndit in coelum: sedet ad 
déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in 
Spíritum Sanctum, Dóminum et vivificántem: qui ex Patre Filióque procédit. Qui cum Patre, et Filio simul 
adorátur et conglorificátur: qui locútus est per Prophétas. Et unam, sanctam, catholicam et Apostólicam 
Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. 
Et vitam ventúri sǽculi. Amen.

    Deinde osculatur Altare et, versus ad populum, dicit:  Dóminus vobíscum.  Et cum spíritu tuo. Postea 
dicit: Orémus et Offertorium. Quo dicto, si est Missa solemnis, diaconus porrigit celebranti patenam cum 
hostia: secus sacerdos ipse accipit patenam cum hostia, quam offerens, dicit: 

Úscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus 
tuus óffero tibi, Deo meo vivo et vero, pro innumerabílibus peccátis, et offensiónibus, et negligéntiis 
meis, et pro ómnibus circumstántibus, sed et pro ómnibus fidélibus Christiánis vivis atque defúnctis: ut 

mihi, et illis profíciat ad salútem in vitam ætérnam. Amen.

    Deinde faciens crucem cum eadem patena, deponit hostiam super corporale. Diaconus ministrat vinum, 
subdiaconus aquam in calice: vel si Missa sine sacris ministris celebratur, utrumque infundit sacerdos, et 
aquam miscendam in calice benedicit signo crucis, dicens:  
Deus, qui humánæ substántiæ dignitátem mirabíliter condidísti, et mirabílius reformásti: da nobis per húius 
aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, 
Iesus Christus Fílius tuus Dóminus noster: Qui tecum vivit et regnat in unitáte Spíritus Sancti Deus: per 
ómnia sǽcula sæculórum. Amen.

    ¶ In Missis Defunctorum dicitur prædicta Oratio: sed aqua non benedicitur. 
    Postea accipit calicem, et offert dicens: 
Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis 
tuæ, pro nostra et totíus mundi salúte, cum odóre suavitátis ascéndat. Amen.

    Deinde facit signum crucis cum calice, et illum ponit super corporale, et palla cooperit: tum, iunctis 
manibus super altare, aliquantulum inclinatus, dicit: 
In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in 
conspéctu tuo hódie, ut pláceat tibi, Dómine Deus. 
    Erectus expandit manus, easque in altum porrectas iungens, elevatis ad cælum oculis, et statim dimissis, 
dicit: 
Veni, Sanctificátor, omnípotens ætérne Deus: et benedicit oblata prosequendo: et béne  dic hoc 
sacrifícium, tuo sancto nómini præparátum.  
    Postea, si solemniter celebrat, benedicit incensum, dicens: 
Per intercessiónem beáti Michaëlis Archángeli, stantis a dextris altáris incénsi, et ómnium electórum suórum, 
incénsum istud dignétur Dóminus bene  dícere, et in odórem suavitátis accípere. Per Christum Dóminum 
nostrum. Amen. 
    Et accepto thuribulo a diacono, incensat oblata, modo in rubricis præscriptum, dicens: 
Incénsum istud, a te benedíctum, ascéndat ad te, Dómine, et descéndat super nos misericórdia tua. 
    Deinde incensat altare, dicens:

Ps. 140, 2-4

Dirigátur, Dómine, oratio mea, sicut incénsum in conspéctu tuo:  
elevatio mánuum mearum sacrificium vespertínum.  
Pone, Dómine, custódiam ori meo, et óstium circumstántiæ lábiis meis:  
ut non declínet cor meum in verba malítiæ, ad excusándas excusatiónes in peccátis.

    Dum reddit thuribulum diacono, dicit: 
Accéndat in nobis Dóminus ignem sui amóris, et flammam ætérne caritátis. Amen. 
    Postea incensatur sacerdos a diacono, deinde alii per ordinem. Interim sacerdos lavat manus dicens:

Ps. 25, 6-12

Lavábo inter innocéntes manus meas: et circúmdabo altáre tuum, Dómine.  
Ut áudiam vocem laudis: et enárrem univérsa mirabília tua.  

Dómine, diléxi decórem domus tuæ: et locum habitatiónis glóriæ tuæ.  
Ne perdas cum ímpiis, Deus, ánimam meam: et cum viris sánguinum vitam meam.  
In quorum mánibus iniquitátes sunt: déxtera eórum repléta est munéribus.  
Ego autem in innocéntia mea ingréssus sum: rédime me, et miserére mei.  
Pes meus stetit in dirécto: in ecclésiis benedícam te, Dómine.  
Glória Patri, et Fílio, et Spirítui Sancto.  
Sicut erat in princípio, et nunc, et semper: et in sǽcula sæculórum. Amen.

    ¶ In Missis Defunctorum, et Tempore Passionis in Missis de tempore omittitur Glória Patri. 
    Deinde, aliquantulum inclinatus in medio Altaris, iunctis manibus super eo, dicit: 
Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et 
ascensiónis Iesu Christi, Dómini nostri, et in honórem beátæ Maríæ semper Vírginis, et beáti Ioánnis 
Baptístæ, et sanctórum Apostolórum Petri et Páuli, et istórum, et ómnium sanctórum: ut illis profíciat ad 
honórem, nobis autem ad salútem: et illi pro nobis intercédere dignéntur in cælis, quorum memóriam ágimus 
in terris. Per eúndem Christum Dóminum nostrum. Amen.

    Postea osculatur Altare, et versus ad populum extendens, et iungens manus, voce paululum elevata, dicit: 
Oráte fratres, ut meum ac vestrum sacrifícium acceptábile fiat apud Deum Patrem omnipoténtem. 
    Minister, seu circumstantes respondent: alioquin ipsemet sacerdos:  
Suscípiat Dóminus sacrifícium de mánibus tuis (vel meis) ad láudem et glóriam nóminis sui, ad utilitátem 
quoque nostram, totiúsque Ecclésiæ suæ sanctæ. Sacerdos submissa voce dicit: Amen. 
    Deinde, manibus extensis, absolute sine Orémus subiungit Orationes secretas. Quibus finitis, cum 
pervenerit ad conclusionem, clara voce dicit: Per ómnia sǽcula sæculórum. cum præfatione, ut in 
sequentibus. 

    Præfationem incipit ambabus manibus positis hinc inde super altare: quas aliquantulum elevat, cum dicit: 
Sursum corda. Iungit eas ante pectus, et caput inclinat, cum dicit Gratias agámus Dómino Deo nostro.  
    Deinde disiungit manus, et disiunctas tenet usque ad finem præfationis: qua finita, iterum iungit eas, et 
inclinatus dicit Sanctus. Et cum dicit: Benedíctus qui venit, signum crucis sibi producit a fronte ad pectus.   

    ¶ Præfationes in tono solemni (et in tono solemniori) 
Tonus solemnis adhibetur: a) in dominicis; b) in Missis festivis vel in Missis de Officio Sanctæ Mariæ in 
Sabbato; c) in vigiliis I classis; d) feria V in Cena Domini et in Missa Vigiliæ paschalis; e) per octavas; f) in 
Missis votivis I, II et III classis.

    ¶ Præfationes in tono feriali 
Tonus ferialis adhibetur: a) in feriis; b) in vigiliis II et III classis; c) in Missis votivis IV classis; in Missis 
defunctorum.

    ¶ Præfationes sine cantu

CANON MISSÆ
Finita præfatione, sacerdos extendens, elevans aliquantulum et iungens manus, elevansque 
ad cælum oculos, et statim demittens, profunde inclinatus ante altare, manibus super eo 
positis, dicit:

E ígitur, clementíssime Pater, per Iesum Christum, Fílium tuum, 
Dóminum nostrum, súpplices rogámus ac pétimus osculatur altare et, 
iunctis manibus ante pectus, dicit: uti accépta hábeas, et benedícas 
signat ter super hostiam et calicem simul, dicens: hæc  dona, hæc 

 múnera, hæc sancta  sacrifícia illibáta; extensis manibus 
prosequitur: in primis quæ tibi offérimus pro Ecclésia tua sancta 
cathólica; quam pacificáre, custodíre, adunáre, et régere dignéris toto 

orbe terrárum: una cum fámulo tuo Papa nostro N., et Antístite nostro N., et ómnibus 
orthodóxis, atque cathólicæ et apostólicæ fídei cultóribus.

Commemoratio pro vivis

Eménto, Dómine, famulórum famularúmque tuarum N. et N. iungit manus, orat 
aliquantulum pro quibus orare intendit: deinde manibus extensis prosequitur: et 

ómnium circumstántium, quorum tibi fides cógnita est et nota devótio, pro quibus 
tibi offérimus: vel qui tibi ófferunt hoc sacrifícium laudis, pro se suísque ómnibus: pro 
redemptióne animárum suárum, pro spe salútis et incolumitátis suæ: tibíque reddunt vota 
sua ætérno Deo, vivo et vero.

    ¶ Pro Communicantes propr., ut infra.

Infra Actionem

Ommunicántes, et memóriam venerántes, in primis gloriósæ semper Vírginis Maríæ, 
Genitrícis Dei et Dómini nostri Iesu Christi: sed et beáti Ioseph, eiúsdem Vírginis 

Sponsi, et beatórum Apostolórum ac Mártyrum tuórum, Petri et Páuli, Andréæ, 
Iacóbi, Ioánnis, Thómæ, Iacóbi, Philíppi, Bartholomǽi, Matthǽi, Simónis, et Thaddǽi: 
Lini, Cleti, Cleméntis, Xysti, Cornélii, Cypriáni, Lauréntii, Chrisógoni, Ioánnis et Páuli, 
Cosmæ et Damiáni: et ómnium Sanctórum tuórum; quorum méritis precibúsque concédas, 
ut in ómnibus protectiónis tuæ muniámur auxilio. Iungit manus. Per eúndem Christum 
Dóminum nostrum. Amen.

Infra Actionem

In Nativitate Domini et per Octavam

Communicántes, et diem sacratíssimum (noctem sacratíssimam) celebrántes, quo (qua) beátæ Maríæ 
intemeráta Virgínitas huic mundo édidit Salvatórem, sed et memóriam venerántes, in primis eiúsdem 
gloriósæ semper Vírginis Maríæ, Genitrícis Dei et Dómini nostri Iesu Christi: † 

In Epiphania Domini

Communicántes, et diem sacratissimum celebrántes, quo Unigénitus tuus, in tua tecum glória coætérnus, in 
veritáte carnis nostræ visibíliter corporális appáruit: sed et memóriam venerántes, in primis gloriósæ semper 
Vírginis Maríæ, Genitriícis Dei et Dómini nostri Iesu Christi: †

A Missa Vigiliæ paschalis usque ad sabbatum in albis

Communicántes, et diem sacratíssimum (noctem sacratíssimam) celebrántes, Resurrectiónis Dómini nostri 

Iesu Christi secundum carnem: sed et memóriam venerántes, in primis gloriósæ semper Vírginis Maríæ, 
Genitrícis Dei et Dómini nostri Iesu Christi: †

In Ascensione Dómini

Communicántes, et diem sacratíssimum celebrántes, quo Dóminus noster, unigénitus Fílius tuus, unítam sibi 
fragilitátis nostræ substántiam in gloriæ tuæ déxtera collocávit: sed et memóriam venerántes, in primis 
gloriósæ semper Vírginis Maríæ, Genitrícis Dei et Dómini nostri Iesu Christi: †

A Vigilia Pentecostes usque ad sequens sabbatum

Communicántes, et diem sacratíssimum Pentecostes celebrántes, quo Spíritus sanctus Apóstolis innumeris 
linguis appáruit: sed et memóriam venerántes, in primis gloriósæ semper Vírginis Maríæ, Genitrícis Dei et 
Dómini nostri Iesu Christi: †

† sed et beáti Ioseph eiúsdem Vírginis Sponsi, et beatórum Apostolórum ac Mártyrum tuórum, Petri et Páuli, 
Andreæ, Iacóbi, Ioánnis, Thómæ, Iacóbi, Philíppi, Bartholomǽi, Matthǽi, Simónis, et Thaddǽi, Lini, Cleti, 
Cleméntis, Xysti, Cornélii, Cypriáni, Lauréntii, Chrisógoni, Ioánnis et Páuli, Cosmæ et Damiáni, et ómnium 
Sanctórum tuórum; quorum méritis precibúsque concédas, ut in ómnibus protectiónis tuæ muniámur 
auxilio. Iungit manus. Per eúndem Christum Dóminum nostrum. Amen.

    ¶ Pro Hanc igitur propr., ut infra.    
    Tenens manus expansas super oblata, dicit:

Anc ígitur oblatiónem servitútis nostræ, sed et cunctæ famíliæ tuæ, quǽsumus, 
Dómine, ut placátus accípias: diésque nostros in tua pace dispónas, atque ab ætérna 

damnatióne nos éripi, et in electórum tuórum iúbeas grege numerári. Iungit manus. 
Per Christum Dóminum nostrum. Amen.

A Missa Vigiliæ paschalis usque ad sabbatum in albis et a Vigilia Pentecostes usque ad sequens Sabbatum

Hanc ígitur oblatiónem servitutis nostræ, sed et cunctæ famíliæ tuæ, quam tibi offerimus pro his quoque, 
quos regeneráre dignátus es ex aqua et Spíritu Sancto, tríbuens eis remissiónem ómnium peccatórum: 
quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne 
nos éripi, et in electórum tuórum iúbeas grege numerári. Iungit manus. Per Christum Dóminum nostrum. 
Amen.

Uam oblatiónem tu, Deus, in ómnibus, quǽsumus, signat ter super oblata, bene
díctam, adscrí ptam, ra tam, rationábilem, acceptabilémque fácere dignéris: ut 

nobis signat semel super hostiam, Cor pus, et et semel super calicem, Sán guis 
fiat dilectíssimi Fílii tui, iungit manus, Dómini nostri Iesu Christi. 

Qui prídie quam paterétur, accipit hostiam, accépit panem in sanctas ac venerábiles manus 
suas, elevat oculos ad cælum, et elevátis óculis in cælum ad te Deum Patrem suum 
omnipoténtem, caput inclinat, tibi grátias agens, signat super hostiam, bene díxit, fregit, 
dedítque discípulis suis, dicens: Accípite, et manducáte ex hoc omnes.

    Tenens ambabus manibus hostiam inter indices et pollices, profert verba consecrationis 
secrete, distincte, et attente super hostiam, et simul super omnes, si plures sint consecrandæ.

HOC EST ENIM CORPUS MEUM.

    Quibus verbis prolatis, statim hostiam consecratam genuflexus adorat: surgit, ostendit 
populo, reponit super corporale, et genuflexus iterum adorat: nec amplius pollices et 
indices disiungit, nisi quando hostia tractanda est, usque ad ablutionem digitorum. Tunc, 
detecto calice, dicit:

http://www.ecclesiacatholica.com/missale%20romanum/ordo_missae.htm (16 of 32)2006-09-16 10:31:57



ORDO MISSÆ - ARCHIVUM LITURGICUM

ímili modo póstquam cenátum est, ambabus manibus accipit calicem, accípiens et 
hunc præclárum cálicem in sanctas ac venerábiles manus suas: item caput inclinat, tibi 
grátias agens, sinistra tenens calicem, dextera signat super eum, bene díxit, dedítque 

discípulis suis, dicens: Accípite, et bíbite ex eo omnes.

    Profert verba consecrationis super calicem, attente et continuate, tenens illum parum 
elevatum.

HIC EST ENIM CALIX SÁNGUINIS MEI,  
NOVI ET ÆTÉRNI TESTAMÉNTI: MYSTÉRIUM FIDEI:  

QUI PRO VOBIS ET PRO MULTIS EFFUNDÉTUR  
IN REMISSIÓNEM PECCATÓRUM.

    Quibus verbis prolatis, deponit calicem super corporale, et dicens:

Hæc quotiescúmque fecéritis, in mei memóriam faciétis.

genuflexus adorat: surgit, ostendit populo, deponit, cooperit, et genuflexus iterum adorat. 
Deinde desiunctis manibus dicit:

Nde et mémores, Dómine, nos servi tui, sed et plebs tua sancta, eiúsdem Christi 
Fílii tui, Dómini nostri, tam beátæ passiónis, nec non et ab ínferis resurrectiónis, sed 

et in cælos gloriósæ ascensiónis: offérimus præcláræ maiestáti tuæ de tuis donis ac 
datis iungit manus, et signat ter super Hostiam, et Calicem simul, dicens: hóstiam 

 puram, hóstiam  sanctam, hóstiam  immaculátam, signat semel super Hostiam, 
dicens: Panem  sanctum vitæ ætérnæ, et semel super Calicem, dicens: et Cálicem 

 salútis perpétuæ.

    Extensis manibus prosequitur:

Upra quæ propítio ac seréno vultu respícere dignéris: et accépta habére, sícuti accépta 
habére dignátus es múnera púeri tui iusti Abel, et sacrifícium Patriárchæ nostri 
Abrahæ: et quod tibi óbtulit summus sacérdos tuus Melchísedech, sanctum 

sacrifícium, immaculátam hóstiam.

    Profunde inclinatus, iunctis manibus et super altare positis, dicit:

úpplices te rogámus, omnípotens Deus, iube hæc perférri per manus sancti Angeli tui 
in sublíme altáre tuum, in conspéctu divínæ maiestátis tuæ: ut quoquot osculatur 
Altare, ex hac altáris partecipatióne sacrosánctum Fílii tui iungit manus, et signat 

semel super hostiam, et semel super calicem, Cor pus et Sán guinem sumpsérimus, 
seipsum signat, dicens: omni benedictióne cælésti et grátia repleámur. Iungit manus. Per 
eúndem Christum Dóminum nostrum. Amen.

Commemoratio pro defunctis

Eménto étiam, Dómine, famulórum famularúmque tuárum N. et N. qui nos 
præcessérunt cum signo fídei, et dórmiunt in somno pacis. 

    Iungit manus, orat aliquantulum pro iis defunctis, pro quibus orare intendit, 
deinde extensis manibus prosequitur: 
Ipsis, Dómine, et ómnibus in Christo quiescéntibus, locum refrigérii, lucis et pacis, ut 
indúlgeas , deprecámur. Iungit manus, et caput inclinat, dicens: Per eúndem Christum 
Dóminum nostrum. Amen.

    Manu dextera percutit sibi pectus, elata aliquantulum voce dicens:

Obis quoque peccatóribus extensis manibus ut prius, secrete prosequitur: fámulis 

tuis, de multitúdine miseratiónum tuárum sperántibus, partem áliquam et 
societátem donáre dignéris, cum tuis sanctis Apóstolis et Martýribus: cum Ioánne, 
Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, 
Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos 
consórtium, non æstimátor mériti, sed véniæ, quǽsumus, largítor admítte. Iungit manus. 
Per Christum Dóminum nostrum. 

Er quem hæc ómnia, Dómine, semper bona creas, signat ter super Hostiam, et 
Calicem simul dicens: sanctí ficas, viví ficas, bene dícis, et prǽstas nobis. 

    Discooperit Calicem, genuflectit, accipit Hostiam inter pollicem et indicem manus 
dexteræ: et tenens sinistra Calicem, cum Hostia signat ter a labio ad labium Calicis, dicens: 
Per ip sum, et cum ip so, et in ip so, cum ipsa hostia signat bis inter se et Calicem, 
dicens: est tibi Deo Patri  omnipoténti, in unitáte  Spíritus Sancti, elevans parum 
Calicem cum Hostia, dicit: omnis honor et glória. 
    Reponit hostiam, calicem palla cooperit, genuflectit, surgit, et dicit intelligibili voce, vel 
cantat: 

 Iungit manus

 Extendit manus

¶ Sequens tonus adhibetur in feriis, in vigiliis II et III classis, in Missis votivis IV classis, et in Missis 
defunctorum.

 

 Iungit manus

Extendit manus

    Sacerdos secrete dicit: Amen. 
    Deinde manu dextera accipit inter indicem et medium digitos patenam, quam tenens 
super altare erectam, dicit secrete:   

íbera nos, quǽsumus Dómine, ab ómnibus malis, prætéritis, præséntibus et futúris: 
et intercedénte beáta et gloriósa semper Vírgine Dei Genitríce María, cum beátis 

Apóstolis tuis Petro et Páulo, atque Andréa, et ómnibus Sanctis, signat se cum patena 
a fronte ad pectus, da propítius pacem in diébus nostris: patenam osculatur, ut, ope 
misericórdiæ tuæ adiúti, et a peccáto simus semper líberi et ab omni perturbatióne secúri. 
    Submittit patenam hostiæ, discooperit calicem, genuflectit, surgit, accipit hostiam, et 
eam super calicem tenens utraque manu, frangit per medium, dicens:  
Per eúndem Dóminum nostrum Iesum Christum, Fílium tuum. 
    Et mediam partem, quam in dextera manu tenet, ponit super patenam. Deinde ex parte, 
quæ in sinistra remanserat, frangit particulam, dicens:   
Qui tecum vivit et regnat in unitáte Spíritus Sancti Deus. 

    Aliam mediam partem, quam in sinistra manu habet, adiungit mediæ super patenam 
positæ, et particulam parvam dextera retinens super calicem, quem sinistra per nodum 
infra cuppam tenet, dicit intelligibili voce, vel cantat:   

Cum ipsa particula signat ter super calicem, dicens:

    Particulam ipsam immittit in calicem, dicens secrete:  
Æc commíxtio et consecrátio Córporis et Sánguinis Dómini nostri Iesu Christi, fiat 
accipiéntibus nobis in vitam ætérnam. Amen.  

    Cooperit calicem, genuflectit, surgit, et inclinatus Sacramento, iunctis manibus, 
et ter pectus percutiens, intelligibili voce dicit:   
Agnus Dei, qui tollis peccáta mundi: miserére nobis.  
Agnus Dei, qui tollis peccáta mundi: miserére nobis.  
Agnus Dei, qui tollis peccáta mundi: dona nobis pacem.

    ¶ In Missis defunctorum non dicitur miserére nobis, sed eius loco dona eis réquiem, et in 
tertio additur sempitérnam. 
    Deinde, iunctis manibus super altare, inclinatus dicit secrete sequentes orationes: 

ómine Iesu Christe, qui dixísti Apóstolis tuis: Pacem relínquo vobis, pacem meam 
do vobis: ne respícias peccáta mea, sed fidem Ecclésiæ tuæ; eámque secúndum 

voluntátem tuam pacificáre et coadunáre dignéris: Qui vivis et regnas Deus per 
ómnia sǽcula sæculórum. Amen.

    Si danda est pax, osculatur altare, et dans pacem, dicit:   
Pax tecum.  Et cum spíritu tuo. 
    ¶ In Missis defunctorum non datur pax, neque dicitur præcedens oratio.

ómine Iesu Christe, Fili Dei vivi, qui ex voluntáte Patris, cooperánte Spíritu Sancto, 
per mortem tuam mundum vivificásti: líbera me per hoc sacrosánctum Corpus et 

Sánguinem tuum ab ómnibus iniquitátibus meis et univérsis malis: et fac me tuis 
semper inhærére mandátis, et a te numquam separári permíttas: Qui cum eódem Deo Patre 
et Spiritu Sancto vivis et regnas Deus in sǽcula sæculórum. Amen. 

Ercéptio Córporis tui, Dómine Iesu Christe, quod ego indígnus súmere præsúmo, 
non mihi provéniat in iudícium et condemnatiónem: sed pro tua pietáte prosit mihi 

ad tutaméntum mentis et córporis, et ad medélam percipiéndam: Qui vivis et regnas 
cum Deo Patre in unitáte Spíritus Sancti Deus, per ómnia sǽcula sæculórum. Amen.

    Genuflectit, surgit, et dicit:   
Panem cæléstem accípiam, et nomen Dómini invocábo.  
    Deinde parum inclinatus, accipit ambas partes hostiæ inter pollicem et indicem sinistræ 

manus, et patenam inter eumdem indicem et medium supponit, et dextera tribus vicibus 
percutiens pectus, elata aliquantulum voce, ter dicit devote, et humiliter:  
Dómine, non sum dignus, et secrete prosequitur: ut íntres sub tectum meum: sed tantum 
dic verbo, et sanábitur ánima mea. 
    Postea dextera se signans cum hostia super patenam, dicit:   
Corpus Dómini nostri Iesu Christi custódiat ánimam meam in vitam ætérnam. Amen. 
    Et se inclinans, reverenter sumit ambas partes hostiæ: quibus sumptis, deponit patenam 
super corporale, et erigens se iungit manus, et quiescit aliquantulum in meditatione 
sanctissimi Sacramenti.  
    Deinde discooperit calicem, genuflectit, colligit fragmenta, si quæ sint, extergit patenam 
super calicem, interim dicens: 

Uid retríbuam Dómino pro ómnibus quæ retríbuit mihi? Cálicem salutáris 
accípiam, et nomen Dómini invocábo. Láudans invocábo Dóminum, et ab inimícis 
meis salvus ero. 

    Accipit calicem manu dextera, et eo se signans, dicit:   
Anguis Dómini nostri Iesu Christi custódiat ánimam meam in vitam ætérnam. Amen. 
    Et sinistra supponens patenam calici, reverenter sumit totum Sanguinem, cum 
particula. Quo sumpto, si qui sunt communicandi, eos communicet, antequam se 

purificet. Postea dicit: 
Uod ore súmpsimus, Dómine, pura mente capiámus: et de múnere temporáli fiat 
nobis remédium sempitérnum. 
    Interim porrigit calicem ministro, qui infundit in eo parum vini, quo se purificat: 

deinde prosequitur: 
Orpus tuum, Dómine, quod sumpsi, et Sanguis, quem potávi, adhǽreat viscéribus 
meis: et præsta; ut in me non remáneat scélerum mácula, quem pura et sancta 

refecérunt Sacraménta: Qui vivis et regnas in sǽcula sæculórum. Amen. 
    Abluit et extergit digitos, ac sumit ablutionem: extergit os et calicem, quem, plicato 

corporali, operit et collocat in altari ut prius: deinde prosequitur Missam.

    Dicta antiphona ad Communionem, osculatur altare, et versus ad populum dicit:  

 Dóminus vobíscum.  
 Et cum spíritu tuo.

    Deinde, reversus ad altare, dicit: Orémus. 

Dicto, post ultimam orationem,  
 Dóminus vobíscum.  
 Et cum spíritu tuo. 

dicit Ite, Missa est. vel, si qua liturgica processio sequatur, Benedicámus Dómino.  
 Deo grátias.

    ¶ In Missis Defunctorum dicit:  
 Requiéscant in pace.  
 Amen. 

A Missa Vigiliæ paschalis usque ad sabbatum in albis inclusive 
Missa I

Ab octava Paschæ ad sabbatum sabbatum IV Temporum Pent. inclusive

In festis I classis 1 et 2 
Missa II et III

In festis II classis 1 
Missa IV

In festis beatæ Mariæ Virginis 1 et 2 
Missa IX et X

In dominicis per annum et tempore Septuagesimæ 
Missa XI

In festis III classis 1 
Missa XII

In dominicis tempore Adventus, Quadragesimæ et Passionis, 
in Missis de commemoratione in Officio occurrente, in omnibus feriis extra tempus paschale, 

in vigiliis II et III classis et in Missa Rogationum

¶ Hic tonus adhiberi potest ad libitum in omnibus Missis, 
in quibus cantatur Ite, missa est sine Allelúia.

Quando post Missam sequitur aliqua processio, loco Ite, missa est, cantatur:

vel ad libitum:

 In Missis defunctorum

    Tunc celebrans inclinat se ante medium altaris, et manibus iunctis super illud, dicit 
secrete: 

Láceat tibi, sancta Trinitas, obséquium servitútis meæ: et præsta; ut sacrifícium, quod 
óculis tuæ maiestátis indígnus óbtuli, tibi sit acceptábile, mihíque et ómnibus, pro 

quibus illud óbtuli, sit, te miseránte, propitiábile. Per Christum Dóminum nostrum. 
Amen.

    Deinde osculatur altare: et elevatis oculis, extendens, elevans et iungens manus, caputque 

Cruci inclinans, dicit:   
Benedícat vos omnípotens Deus, et versus ad populum, semel tantum benedicens, etiam in 
Missis solemnibus prosequitur: Pater, et Fílius,  et Spíritus Sanctus.  Amen.

    ¶ In Missa Pontificali ter benedicitur, ut in Pontificali habetur. 
    ¶ In Missis in quibus dicum est Benedicámus Dómino, vel Requiéscant in pace, non 
datur benedictio, sed dicto Pláceat, et osculato altari, celebrans legit, si dicendum sit, 
Evangelium sancti Ioannis.

    Deinde sacerdos in latere Evangelii, iunctis manibus dicit: 
 Dóminus vobíscum.  
 Et cum spíritu tuo. 

    Et signans signo Crucis primum altare, vel librum, deinde se in fronte, ore, et pectore, 
dicit:

 Inítium sancti Evangélii secúndum Ioánnem.  
    Vel si aliud Evangelium legendum sit:  Sequéntia sancti Evangélii etc. 

 Glória tibi, Dómine. 
    Iunctis manibus prosequitur:

Ioann. 1, 1-14

N princípio erat Verbum, et Verbum erat apud Deum, et Deus erat Verbum. Hoc erat 
in princípio apud Deum. Omnia per ipsum facta sunt: et sine ipso factum est nihil, 

quod factum est: in ipso vita erat, et vita erat lux hóminum: et lux in ténebris lucet, et 
ténebræ eam non comprehendérunt.  
    Fuit homo missus a Deo, cui nomen erat Ioánnes. Hic venit in testimónium, ut 
testimónium perhibéret de lúmine, ut omnes créderent per illum. Non erat ille lux, sed ut 

testimónium perhibéret de lúmine.  
    Erat lux vera, quæ illúminat omnem hóminem veniéntem in hunc mundum. In mundo 
erat, et mundus per ipsum factus est, et mundus eum non cognóvit. In propria venit, et sui 
eum non recepérunt. Quotquot autem recepérunt eum, dedit eis potestátem fílios Dei fíeri, 
his, qui crédunt in nómine eius: qui non ex sanguínibus, neque ex voluntáte carnis, neque 
ex voluntáte viri, sed ex Deo nati sunt.  
    Genuflectit dicens: Et Verbum caro factum est, et surgens prosequitur: et habitávit in 
nobis: et vídimus glóriam eius, glóriam quasi Unigéniti a Patre, plenum grátiæ et veritátis.  
     Deo grátias.

ARCHIVUM LITURGICUM - MISSALE ROMANUM - TABULA ORATIONUM

MISSALE ROMANUM

TABULA ORATIONUM
_______________________

HEBDOMADA I ADVENTUS

Oratio 

 
Xcita, quǽsumus, Dómine, poténtiam tuam, et 
veni: ut ab imminéntibus peccatórum nostrórum 
perículis, te mereámur protegénte éripi, te liberánte 

salvári: Qui vivis et regnas cum Deo Patre in unitáte.

Secreta

Æc sacra nos, Dómine, poténti virtúte mundátos, 
ad suum fáciant purióres veníre princípium. Per 
Dóminum nostrum.

Postcommunio

Uscipiámus, Dómine, misericórdiam tuam in médio 
templi tui: ut reparatiónis nostræ ventúra solémnia 
cóngruis honóribus præcedámus. Per Dóminum 

nostrum.

_______________________

HEBDOMADA II ADVENTUS

Oratio 

 
Xcita, Dómine, corda nostra ad præparándas 
Unigéniti tui vias: ut, per ejus advéntum, purificátis 

tibi méntibus servíre mereámur: Qui tecum vivit et 
regnat in unitáte.

Secreta

Lacáre, quǽsumus, Dómine, humilitátis nostræ 
précibus et hóstiis: et, ubi nulla súppetunt suffrágia 
meritórum, tuis nobis succúrre præsídiis. Per 

Dóminum nostrum.

Postcommunio

Epléti cibo spirituális alimóniæ, súpplices te, 
Dómine, deprecámur: ut, hujus participatióne 
mystérii, dóceas nos terréna despícere et amáre 

cæléstia. Per Dóminum.

_______________________

HEBDOMADA III ADVENTUS

Oratio 

 
Urem tuam, quǽsumus, Dómine, précibus 
nostris accómmoda: et mentis nostræ ténebras 
grátia tuæ visitatiónis illústra: Qui vivis et regnas 

cum Deo Patre in unitáte.

Secreta

Evotiónis nostræ tibi, quæsumus, Dómine, hóstia 
júgiter immolétur: quæ et sacri péragat institúta 
mystérii, et salutáre tuum in nobis mirabíliter 

operétur. Per Dóminum.

Postcommunio

Mplorámus, Dómine, cleméntiam tuam: ut hæc divína 
subsídia, a vítiis expiátos, ad festa ventúra nos 

præparent. Per Dóminum.

_______________________

HEBDOMADA IV ADVENTUS

Oratio 

 
Xcita, quǽsumus, Dómine, poténtiam tuam, et 
veni: et magna nobis virtúte succúrre; ut per 
auxílium grátiæ tuæ, quod nostra peccáta 

præpédiunt, indulgéntia tuæ propitiatiónis accéleret: Qui 
vivis et regnas cum Deo Patre in unitáte.

Secreta

Acrifíciis præséntibus, quǽsumus, Dómine, placátus 
inténde: ut et devotióni nostræ profíciant, et salúti. 
Per Dóminum.

Postcommunio

Umptis munéribus, quǽsumus, Dómine: ut, cum 
frequentatióne mystérii, crescat nostræ salútis efféctus. 
Per Dóminum.

_______________________

DE SPIRITU SANCTO

Oratio 

 
Eus, qui corda fidélium Sancti Spíritus 
illustratióne docuísti: da nobis in eódem Spíritu 
recta sápere; et de ejus semper consolatióne 

gaudére. Per Dóminum... in unitáte ejúsdem.

Secreta

Únera, quǽsumus, Dómine, obláta sanctífica: et 
corda nostra Sancti Spíritus illustratióne emúnda. 
Per Dóminum... in unitáte ejúsdem.

Postcommunio

Ancti Spíritus, Dómine, cordanostra mundet infúsio: 
et sui roris íntima aspersióne fecúndet. Per 
Dóminum... in unitáte ejúsdem.

_______________________

DE SANCTISSIMO SACRAMENTO

Oratio 

 
Eus, qui nobis sub Sacraménto mirábili passiónis 
tuæ memóriam reliquísti: tríbue, quǽsumus, ita 
nos Córporis et Sánguinis tui sacra mystéria 

venerári; ut redemptiónis tuæ fructum in nobis júgiter 
sentiámus: Qui vivis et regnas cum Deo Patre in unitáte.

Secreta

Cclésiæ tuæ, quǽsumus, Dómine, unitátis et pacis 
propítius dona concéde: quæ sub oblátis munéribus 
mýstice designántur. Per Dóminum.

Postcommunio

Ac nos, quǽsumus, Dómine, divinitátis tuæ 
sempitérna fruitióne repléri: quam pretiósi Córporis 
et Sánguinis tui temporális percéptio præfigúrat. Qui 

vivis et regnas cum Deo Patre in unitáte.

_______________________

PRO PAPA

Oratio 

 
Eus, ómnium fidélium pastor et rector, fámulum 
tuum N., quem pastórem Ecclésiæ tuæ præésse 
voluísti, propítius réspice: da ei, quǽsumus, 

verbo et exémplo, quibus prǽest, profícere; ut ad vitam, 
una cum grege sibi crédito, pervéniat sempitérnam. Per 
Dóminum.

Secreta

Blátis, quǽsumus, Dómine, placáre munéribus: et 
fámulum tuum N., quem pastórem Ecclésiæ tuæ 
præésse voluísti, assídua protectióne gubérna.

Postcommunio

Æc nos, quǽsumus, Dómine, divíni sacraménti 
percéptio prótegat: et fámulum tuum N., quem 
pastórem Ecclésiæ tuæ præésse voluísti; una cum 

commísso sibi grege, salvet semper et múniat. Per 
Dóminum.

_______________________

PRO EPISCOPO

Oratio 

 
Eus, ómnium fidélium pastor et rector, fámulum 
tuum N., quem pastórem Ecclésiæ N. præésse 
voluísti, propítius réspice: da ei, quǽsumus, 

verbo et exémplo, quibus prǽest, profícere; ut ad vitam, 
una cum grege sibi crédito, pervéniat sempitérnam. Per 
Dóminum.

Secreta

Blátis, quǽsumus, Dómine, placáre 
munéribus: et fámulum tuum N., quem 
pastórem Ecclésiæ N. præésse voluísti, 

assídua protectióne gubérna. Per Dóminum.

Postcommunio

Æc nos, quǽsumus, Dómine, divíni sacraménti 
percéptio prótegat: et fámulum tuum N., quem 
pastórem Ecclésiæ N. præésse voluísti; una cum 

commísso sibi grege salvet semper et múniat. Per Dóminum.

_______________________

PRO PACE

Oratio 

 
Eus, a quo sancta desidéria, recta consília et justa 
sunt ópera: da servis tuis illam, quam mundus 
dare non potest, pacem: ut et corda nostra 

mandátis tuis dédita, et, hóstium subláta formídine, 
témpora sint, tua protectióne, tranquílla. Per Dóminum.

Secreta

Eus, qui credéntes in te pópulos nullis sinis cóncuti 
terróribus: dignáre preces et hóstias dicátæ tibi 
plebis suscípere; ut pax a tua pietáte concéssa, 

christianórum fines ab omni hoste fáciat esse secúros. Per 
Dóminum.

Postcommunio

Eus, auctor pacis et amátor, quem nosse vívere, cui 
servíre regnáre est: prótege ab ómnibus 
impugnatiónibus súpplices tuos; ut, qui in 

defensióne tua confídimus, nullíus hostilitátis arma 
timeámus. Per Dóminum.

_______________________

PRO FIDEI PROPAGATIONE

Oratio 

 
Eus, qui omnes hómines vis salvos fíeri et ad 
agnitiónem veritátis veníre: mitte, quǽsumus, 
operários in messem tuam, et da eis cum omni 

fidúcia loqui verbum tuum; ut sermo tuus currat et 
clarificétur, et omnes gentes cognóscant te solum Deum 
verum et quem misísti Jesum Christum Fílium tuum, 
Dóminum nostrum: Qui tecum vivit et regnat in unitáte.

Secreta

Rotéctor noster, áspice, Deus, et réspice in fáciem 
Christi tui, qui dedit redemptiónem semetípsum pro 
ómnibus: et fac, ut ab ortu solis usque ad occásum 

magnificétur nomen tuum in géntibus, ac in omni loco 
sacrificétur et offerátur nómini tuo oblátio munda. Per 
eúndem Dóminum.

Postcommunio

Edemptiónis nostræ múnere vegetáti: quǽsumus, 
Dómine; ut, hoc perpétuæ salútis auxílio, fides 
semper vera profíciat. Per Dóminum.

MISSALE ROMANUM 

PROPRIUM SANCTORUM
Missæ, quæ de singulis festis in hoc Proprio 
habentur, exceptis tamen Missis de peculiaribus 
mysteriis Domini aut de festis beatæ Mariæ 
Virginis pro quibus specialis non habeatut 
indicatio, necnon Missis de S. Joseph ac de Ss. 
Petro et Paulo App., dicuntur etiam ut votivæ; 
sed in eis, nisi aliter suis locis habeatur, post 
Epistolam sumitur graduale cum versu sequenti 
aut cum suo tractu, vel, tempore paschali, 
Allelúja cum suis versibus, quæ desint, de 
respectivo Communi. Pro Martyribus autem, 
tempore paschali, dicitur Missa Protexísti vel 
Sancti tui, prout casus ferat, et in ea dicuntur 
partes propriæ, si habeantur. In singulis tamen 
orationibus omittuntur verba hodiérna die, 
ánnua et similia, ubicumque habentur, et 
immutantur voces natális, natalícium, festívitas 
in commemorátio, memória. Itemque, loco 
antiphonæ ad Introitum Gaudeámus, dicitur 
antiphona e respectivo Communi. Extra 
tempus paschale omittuntur Allelúja, quæ in 
antiphona ad Introitum forte inveniuntur. 
Allelúja autem, quod aliquando exstat in 
antiphonis ad Offertorium et ad 
Communionem, omittitur tantum a 
Septuagesima ad Pascha.

Festa Novembris

Die 1 Novembris - In festo omnium Sanctorum  
Die 2 Novembris - In commemoratione 
omnium Fidelium Defunctorum 
Die 29 Novembris - S. Saturnini Mart.  
Die 30 Novembris - S. Andreæ Ap.

Festa Decembris

Die 2 Decembris - S. Bibianæ Virg. et Mart. 
Die 3 Decembris - S. Francisci Xaverii Conf. 
Die 4 Decembris - S. Petri Chrysologi, Ep., 
Conf. et Eccl. Doct. 
Eodem die 4 Decembris - S. Barbaræ Virg. et 
Mart. 
Die 5 Decembris - S. Sabbæ Abbatis 
Die 6 Decembris - S. Nicolai Ep. et Conf. 
Die 7 Decembris - S. Ambrosii Ep., Conf. et 
Eccl. Doct. 
Die 8 Decembris - In Conceptione Immaculata 
B.M.V. 
Die 10 Decembris - S.cti Melchiadis Papæ et 
Mart. 
Die 11 Decembris - S.cti Damasi Papæ et Conf. 
Die 13 Decembris - S.ctæ Luciæ Virg. et Mart.

Festa Januarii

...

Festa Februarii

...

Festa Martii

...

Festa Aprilis

...

Festa Maii

...

Festa Junii

...

Festa Julii

...

Festa Augusti

...

Festa Septembris

...

Festa Octobris

Die 7 Octobris - B.M.V. a Rosario 
Dominica ultima Octobris - D. N. Jesu Christi 
Regis

PROPRIUM SANCTORUM 

Die 1 Novembris

IN FESTO OMNIUM SANCTORUM

I classis

Ant. ad Introitum 
 
Audeámus omnes in Dómino, diem festum 
celebrántes sub honóre Sanctórum ómnium: de 
quorum solemnitáte gáudent Angeli, et 
colláudant Filium Dei. Ps. 32, 1 Exsultáte, justi, 

in Dómino: rectos decet collaudátio.  Glória Patri.

Oratio 

Mnípotens sempitérne Deus, qui nos ómnium 
Sanctórum tuórum mérita sub una tribuísti celebritáte 

venerári: quǽsumus; ut desiderátam nobis tuæ 
propitiatiónis abundántiam, multiplicátis intercessóribus, 
largiáris. Per eúndem Dóminum.

Léctio libri Apocalýpsis beáti Joánnis 
Apóstoli.

Apoc. 7, 2-12

 
N diébus illis: Ecce ego Joánnes vidi álterum Angelum 
ascendéntem ab ortu solis, habéntem signum Dei vivi: et 
clamávit voce magna quátuor Angelis, quibus datum est 

nocére terræ, et mari, dicens: Nolíte nocére terræ, et mari, neque 
arbóribus, quoadúsque signémus servos Dei nostri in fróntibus 
eórum. Et audívi numerum signatórum, centum quadragínta 
quátuor míliia signáti, ex omni tribu filiórum Israël. Ex tribu 
Juda duódecim mília signáti. Ex tribu Ruben duódecim mília 
signáti. Ex tribu Gad duódecim mília signáti. Ex tribu Aser 
duódecim mília signati. Ex tribu Néphtali duódecim mília 
signáti. Ex tribu Manasse duódecim mília signáti. Ex tribu 
Símeon duódecim mília signáti. Ex tribu Levi duódecim mília 
signáti. Ex tribu Issachar duódecim mília signáti. Ex tribu 
Zábulon duódecim mília signáti. Ex tribu Jóseph duódecim 
millia signáti. Ex tribu Bénjamin duódecim mília signáti. Post 
hæc vidi turbam magnam, quam dinumeráre nemo póterat, ex 
ómnibus géntibus, et tríbubus, et pópulis, et linguis: stantes ante 
thronum, et in conspéctu Agni, amícti stolis albis, et palmæ in 
mánibus eórum: et clamábant voce magna, dicéntes: Salus Deo 
nostro, qui sedet super thronum, et Agno. Et omnes Angeli 
stabant in circúitu throni, et seniórum, et quátuor animálium: et 
cecidérunt in conspéctu throni in fácies suas, et adoravérunt 
Deum, dicéntes: Amen. Benedíctio, et cláritas, et sapiéntia, et 
gratiárum áctio, honor, et virtus, et fortitúdo Deo nostro in 
sǽcula sæculórum. Amen.

Graduale    Ps. 33, 10 et 11

    Timéte Dóminum, omnes sancti ejus: quóniam nihil deest 
timéntibus eum.  Inquiréntes autem Dóminum, non defícient 

omni bono.

    Allelúja, allelúja.  Matth. 11, 28. Veníte ad me, omnes qui 
laborátis, et oneráti estis: et ego refíciam vos. Allelúja. 

 Sequéntia Sancti Evangélii secúndum 
Matthǽum.

 Matth. 5, 1-12

 
N illo témpore: Videns Jesus turbas, ascéndit in montem, 
et cum sedísset, accessérunt ad eum discípuli ejus, et 
apériens os súum, docébat eos, dicens: Beáti páuperes 

spíritu: quóniam ipsórum est regnum cælórum. Beáti mites: 
quóniam ipsi possidébunt terram. Beáti qui lugent: quóniam ipsi 
consolabúntur. Beáti qui esúriunt et sítiunt justítiam: quóniam 
ipsi saturabúntur. Beáti misericórdes: quóniam ipsi 
misericórdiam consequéntur. Beáti mundo corde: quóniam ipsi 
Deum vidébunt. Beáti pacífici: quóniam fílii Dei vocabúntur. 
Beáti qui persecutiónem patiúntur propter justítiam: quóniam 
ipsórum est regnum cælórum. Beáti estis cum maledíxerint vobis, 
et persecúti vos fúerint, et díxerint omne malum advérsum vos, 
mentiéntes, propter me: gaudéte, et exsultáte, quóniam merces 
vestra copiósa est in cælis.

    Credo.

Ant. ad Offertorium Sap. 3, 1, 2 et 3

    Justórum ánimæ in manu Dei sunt, et non tanget illos 
torméntum malítiæ: visi sunt óculis insipiéntium mori: illi autem 
sunt in pace, allelúja.

Secreta

 
Únera tibi, Dómine, nostræ devotiónis offérimus: 
quæ et pro cunctórum tibi grata sint honóre 
justórum, et nobis salutária, te miseránte, reddántur. 

Per Dóminum.

Ant. ad Communionem Matth. 5, 8-10

    Beáti mundo corde, quóniam ipsi Deum vidébunt: beáti 
pacífici, quóniam fílii Dei vocabúntur: beáti qui persecutiónem 
patiúntur propter justítiam, quóniam ipsórum est regnum 
cælórum.

Postcommunio

 
A, quǽsumus, Dómine, fidélibus pópulis ómnium 
Sanctórum semper veneratióne lætári: et eórum 
pepétua supplicatióne muníri. Per Dóminum. 

MISSA VOTIVA  
DE OMNIBUS SANCTIS

    Extra tempus paschale:

Ant. ad Introitum Sap. 3, 8

 
Údicant Sancti gentes, et dominántur pópulis: et regnábit 
Dóminus Deus , illórum in perpétuum. Ps. 32, 1 
Exsultáte, justi, in Dómino: rectos decet collaudátio.  
Glória Patri.

    Vel tempore paschali:

Ant. ad Introitum Ps. 144, 10-11

 
Ancti tui, Dómine, benedícent te: glóriam regni tui 
dicent, allelúia, allelúia. Ps. ibid., 1 Exaltábo te, 
Deus meus Rex: et benedícam nómini tuo in 
sǽculum, et in sǽculum sǽculi.  Glória Patri.

Oratio 

Oncéde, quǽsumus, omnípotens Deus: ut intercéssio 
sanctæ Dei Genetrícis Maríæ, Sanctorúmque ómnium 

Apostolórum, Mártyrum, Confessórum atque 
Vírginum et ómnium electórum tuórum, nos ubíque lætíficet; ut, 
dum eórum mérita recólimus, patrocínia sentiámus. Per eúndem 
Dóminum nostrum.

    Epistola ut in festo.

Graduale    Ps. 33, 10 et 11

    Timéte Dóminum, omnes sancti ejus: quóniam nihil deest 
timéntibus eum.  Inquiréntes autem Dóminum, non defícient 
omni bono.

    Allelúja, allelúja.  Matth. 11, 28. Veníte ad me, omnes qui 
laborátis, et oneráti estis: et ego refíciam vos. Allelúja. 

    Post Septuagesimam, omissis Allelúja et Versu sequenti, 
dicitur:

Tractus    Ps. 125, 56

    Qui séminant in lácrimis, in gáudio metent.  Eúntes ibant et 
flebant, mitténtes sémina sua.  Veniéntes autem vénient cum 
exsultatióne, portántes manípulos suos.

    Tempore autem Paschali omittitur Graduale, et ejus loco 
dicitur:

    Allelúja, allelúja.  Sancti tui, Dómine, florébunt sicut lílium: 
et sicut odor bálsami erunt ante te. Allelúja.  Ps. 115, 15 
Pretiósa in conspéctu Dómini mors Sanctórum eius. Allelúja. 

    Evangelium ut in festo. 
    Post Septuagesimam, in fine sequentis Antiphonæ Allelúja 
omittitur.

Ant. ad Offertorium Sap. 3, 1, 2 et 3

    Justórum ánimæ in manu Dei sunt, et non tanget illos 
torméntum malítiæ: visi sunt óculis insipiéntium mori: illi autem 
sunt in pace, allelúja.

    Tempore paschali dicitur sequens

Ant. ad Offertorium Ps. 31, 11

    Lætámini in Dómino et exsultáte, justi: et gloriámini, omnes 
recti corde, allelúja, allelúja.

Secreta

 
Blátis, Dómine, placáre munéribus: et, intercedénte 
beáta María semper Vírgine cum ómnibus Sanctis tuis, 
a cunctis nos defénde perículis. Per Dóminum.

Ant. ad Communionem Matth. 5, 8-10

    Beáti mundo corde, quóniam ipsi Deum vidébunt: beáti 
pacífici, quóniam fílii Dei vocabúntur: beáti qui persecutiónem 
patiúntur propter justítiam, quóniam ipsórum est regnum 
cælórum.

Tempore paschali dicitur sequens

Ant. ad Communionem Ps. 32, 1

    Gaudéte, justi, in Dómino, allelúja: rectos decet collaudátio, 
allelúja.

Postcommunio

 
Úmpsimus, Dómine, beátæ Maríæ semper Vírginis et 
ómnium Sanctórum tuórum memóriam recoléntes, 
sacraménta cæléstia: præsta, quǽsumus; ut, quod 

temporáliter gérimus, ætérnis gáudiis consequámur. Per 
Dóminum. 

PROPRIUM SANCTORUM 

Die 2 Novembris 
vel, si in Dominicam inciderit, die 3 sequenti

IN COMMEMORATIONE  
OMNIUM FIDELIUM DEFUNCTORUM

    ¶ Hac die quivis Sacerdos tres Missas celebrare potest. De 
agendis, si sacerdos duas vel tres Missas celebret, vide Ritum 
servandum in celebratione Missæ, tit. XIV. 
    Qui unam dumtaxat Missam celebrat, primam legit: eamdem 
adhibet qui Missam cum cantu celebrat, facta ei potestate 
anticipandæ secundæ ac tertiæ. 
    Cum quis tres Missas sine intermissione celebrat, sequentiam 
dicere debet tantum in Missa principali, secus in prima Missa; in 
ceteris Missis, nisi sint in cantu, eam omittere potest.

I classis

Ad primam Missam

Ant. ad Introitum 4 Esdr. 2, 34 et 35

équiem ætérnam dona eis, Dómine: 

et lux perpétua lúceat eis. Ps. 64, 2-3 
Te decet hymnus, Deus, in Sion, et 
tibi reddétur votum in Jerúsalem: 
exáudi oratiónem meam, ad te omnis 

caro véniet.  
Deinde absolute repetitur Réquiem ætérnam usque ad psalmum.

Oratio 

Idélium, Deus, ómnium cónditor et redémptor: animábus 
famulórum famularúmque tuárum remissiónem 
cunctórum tribue peccatórum; ut indulgéntiam, quan 

semper optavérunt, piis supplicatiónibus consequántur. Per 
Dóminum.

Léctio Epistolæ beati Pauli Apostoli ad 
Corínthios.

1 Cor. 15, 51-57

Ratres: Ecce mystérium vobis dico: Omnes quidem 
resurgémus, sed non omnes immutábimur. In moménto, in 
ictu óculi, in novíssima tuba: canet enim tuba, et mórtui 

resúrgent incorrúpti: et nos immutábimur. Opórtet enim 
corruptíbile hoc indúere incorruptiónem: et mortále hoc indúere 
immortalitátem. Cum autem mortále hoc indúerit 
immortalitátem, tunc fiet sermo, qui scriptus est: Absórpta est 
mors in victória. Ubi est, mors, victória tua? Ubi est, mors, 
stímulus tuus? Stímulus autem mortis peccátum est: virtus vero 
peccáti lex. Deo autem grátias, qui dedit nobis victóriam per 
Dóminum nostrum Jesum Christum.

Graduale    4 Esdr. 2, 34 et 35

    Réquiem ætérnam dona eis, Dómine: et lux perpétua lúceat 
eis.  Ps. 111, 7 In memória ætérna erit jústus: ab auditióne mala 
non timébit.

Tractus

    Absólve, Dómine, ánimas ómnium fidélium defunctórum ab 
omni vínculo delictórum.  Et grátia tua illis succurénte, 
mereántur evádere judícium ultiónis.  Et lucis ætérnæ 
beatitúdine pérfrui.

Sequentia

Ies iræ, dies illa, 
Solvet sæclum in favílla: 
Teste David cum Sibýlla.

    Quantus tremor est futúrus, 
Quando judex est ventúrus, 
Cuncta stricte discussúrus!

    Tuba, mirum spargens sonum 
Per sepúlchra regiónum, 
Coget omnes ante thronum.

    Mors stupébit, et natúra, 
Cum resúrget creatúra, 
Judicánti responsúra.

    Liber scriptus proferétur, 
In quo totum continétur, 
Unde mundus judicétur.

    Judex ergo cum sedébit, 
Quidquid latet, apparébit: 
Nil inúltum remanébit.

    Quid sum miser tunc dictúrus? 
Quem patrónum rogatúrus, 
Cum vix jústus sit secúrus?

    Rex treméndæ majestátis, 
Qui salvándos salvas gratis, 
Salva me, fons pietátis.

    Recordáre, Jesu pie, 
Quod sum causa tuæ viæ: 
Ne me perdas illa die.

    Quærens me, sedísti lassus: 
Redemísti Crucem passus: 
Tantus labor non sit cassus.

    Juste Judex ultiónis, 
Donum fac remissiónis 
Ante diem ratiónis.

    Ingemísco, tamquam reus: 
Culpa rubet vultus meus: 
Supplicánti parce, Deus.

    Qui Maríam absolvísti, 
Et latrónem exaudísti, 
Mihi quoque spem dedísti.

    Preces meæ non sunt dignæ: 
Sed tu bonus fac benígne, 
Ne perénni cremer igne.

    Inter oves locum præsta, 
Et ab hædis me sequéstra, 
Státuens in parte dextra.

    Confutátis maledíctis, 
Flammis ácribus addíctis: 
Voca me cum benedíctis.

    Oro supplex et acclínis, 
Cor contrítum quasi cinis: 
Gere curam mei finis.

    Lacrimósa dies illa, 
Qua resúrget ex favílla. 
Judicándus homo reus:

    Huic ergo parce, Deus. 
Pie Jesu Dómine, 
Dona eis réquiem. 

    Amen.

 Sequéntia Sancti Evangélii secúndum 
Joánnem.

  Joan. 5, 25-29

N illo témpore: Dixit Jesus turbis Judæórum: Amen, amen 

dico vobis: quia venit hora, et nunc est, quando mórtui 
áudient vocem Fílii Dei: et qui audíerint, vivent. Sicut enim 
Pater habet vitam in semetípso, sic dedit et Fílio habére vitam in 
semetípso: et potestátem dedit ei judícium fácere, quia Fílius 
hóminis est. Nolíte mirári hoc, quia venit hora, in qua omnes, 
qui in monuméntis sunt, áudient vocem Fílii Dei: et procédent, 
qui bona fecérunt, in resurrectiónem vitæ: qui vero mala egérunt, 
in resurrectiónem judícii.

Responsorium ad Offertorium

    Dómine Jesu Christe, Rex glóriæ, líbera ánimas ómnium 
fidélium defunctórum de pœnis inférni et de profúndo lacu: 
líbera eas de ore leónis, ne absórbeat eas tártarus, ne cadant in 
obscúrum: sed sígnifer sanctus Míchaël repræséntet eas in lucem 
sanctam: * Quam olim Abrahæ promisísti, et sémini ejus.  
Hóstias et preces tibi, Dómine, laudis offérimus: tu súscipe pro 
animábus illis, quárum hódie memóriam fácimus: fac eas, 
Dómine, de morte transíre ad vitam. Quam olim Abrahæ 
promisísti, et sémini ejus.

Secreta

Óstias, quǽsumus, Dómine, quas tibi pro animábus 
famulórum famularúmque tuárum offérimus, 
propitiátus inténde: ut, quibus fídei christiánæ méritum 

contulísti, dones et præmium. Per Dóminum.

    Præfatio defunctorum.

Responsorium ad Communionem 4 Esdr. 2, 35 et 34

    Lux ætérna lúceat eis, Dómine: * Cum Sanctis tuis in 
ætérnum: quia pius es.  Réquiem ætérnam dona eis, Dómine: et 
lux perpétua lúceat eis. Cum Sanctis tuis in ætérnum: quia pius es.

Postcommunio

Nimábus, quǽsumus, Dómine, famulórum 
famularúmque tuárum orátio profíciat supplicántium: ut 
eas et a peccátis ómnibus éxuas, et tuæ redemptiónis 

fácias esse partícipes: Qui vivis et regnas. 

    ¶ Debet Sacerdos ante sequentes Missas Confessionem dicere. 
In fine autem cujuslibet Missæ, dicto Dóminus vobíscum, 
dicitur: Requiéscant in pace. R. Amen. 
    ¶ Et non datur benedictio: sed, dicto secreto Pláceat tibi, 
sancta Trínitas, etc., et osculato Altari, legitur Evangelium S. 
Joannis In princípio erat Verbum, etc., ut moris est. 

Ad secundam Missam

Ant. ad Introitum 4 Esdr. 2, 34 et 35

 
Équiem ætérnam dona eis, Dómine: et lux 
perpétua lúceat eis. Ps. 64, 2-3 Te decet hymnus, 
Deus, in Sion, et tibi reddétur votum in 
Jerúsalem: exáudi oratiónem meam, ad te omnis 

caro véniet. Réquiem ætérnam.

Oratio 

Eus indulgentiárum Dómine: da animábus famulórum 
famularúmque tuárum refrigérii sedem, quiétis 
beatitúdinem, et líminis claritátem. Per Dóminum.

Léctio Libri Machabeórum. 2 Mach. 12, 43-46

N diébus illis: Vir fortíssimus Judas, facta collatióne, 
duódecim míllia drachmas argénti misit Jerosólimam, offérri 
pro peccátis mortuórum sacrifícium, bene et religióse de 

resurrectióne cógitans (nisi enim eos, qui cecíderant, 
resurrectúros speráret, supérfluum viderétur, et vanum oráre pro 
mórtuis): et quia considerábat quod hi, qui cum pietáte 
dormitiónem accéperant, óptimam habérent repósitam grátiam. 
Sancta ergo, et salúbris est cogitátio pro defúnctis exoráre, ut a 
peccátis solvántur.

Graduale    4 Esdr. 2, 34 et 35

    Réquiem ætérnam dona eis, Dómine: et lux perpétua lúceat 
eis.  Ps. 111, 7 In memória ætérna erit jústus: ab auditióne mala 
non timébit.

Tractus

    Absólve, Dómine, ánimas ómnium fidélium defunctórum ab 
omni vínculo delictórum.  Et grátia tua illis succurénte, 
mereántur evádere judícium ultiónis.  Et lucis ætérnæ 
beatitúdine pérfrui.

    Sequentia Dies iræ, ut supra.

 Sequéntia Sancti Evangélii secúndum 
Joánnem.

   Joan. 6, 37-40

N illo témpore: Dixit Jesus turbis Judæórum: Omne, quod 
dat mihi Pater, ad me véniet: et eum, qui venit ad me, non 
ejíciam foras: quia descéndi de cælo, non ut fáciam 

voluntátem meam, sed voluntátem ejus, qui misit me. Hæc est 
autem volúntas ejus, qui misit me, Patris: ut omne, quod dedit 
mihi, non perdam ex eo, sed resúscitem illud in novíssimo die. 
Hæc est autem volúntas Patris mei, qui misit me: ut omnis, qui 
videt Fílium, et credit in eum, hábeat vitam ætérnam, et ego 
resuscitábo eum in novíssimo die.

Responsorium ad Offertorium

    Dómine Jesu Christe, Rex glóriæ, líbera ánimas ómnium 
fidélium defunctórum de pœnis inférni et de profúndo lacu: 
líbera eas de ore leónis, ne absórbeat eas tártarus, ne cadant in 
obscúrum: sed sígnifer sanctus Míchaël repræséntet eas in lucem 
sanctam: * Quam olim Abrahæ promisísti, et sémini ejus.  
Hóstias et preces tibi, Dómine, laudis offérimus: tu súscipe pro 
animábus illis, quárum hódie memóriam fácimus: fac eas, 
Dómine, de morte transíre ad vitam. Quam olim Abrahæ 
promisísti, et sémini ejus.

Secreta

Ropitiáre, Dómine, supplicatiónibus nostris, pro animábus 
famulórum famularúmque tuárum, pro quibus tibi 
offérimus sacrifícium laudis: ut eas Sanctórum tuórum 

consórtio sociáre dignéris. Per Dóminum.

    Præfatio defunctorum.

Responsorium ad Communionem 4 Esdr. 2, 35 et 34

    Lux ætérna lúceat eis, Dómine: * Cum Sanctis tuis in 
ætérnum: quia pius es.  Réquiem ætérnam dona eis, Dómine: et 
lux perpétua lúceat eis. Cum Sanctis tuis in ætérnum: quia pius es.

Postcommunio

Rǽsta, quǽsumus, Dómine: ut ánimæ famulórum 
famularúmque tuárum his purgátæ sacrifíciis, 
indulgéntiam páriter et réquiem cápiant sempitérnam. Per 

Dóminum.

Ad tertiam Missam

Ant. ad Introitum 4 Esdr. 2, 34 et 35

 
Équiem ætérnam dona eis, Dómine: et lux 
perpétua lúceat eis. Ps. 64, 2-3 Te decet hymnus, 
Deus, in Sion, et tibi reddétur votum in 
Jerúsalem: exáudi oratiónem meam, ad te omnis 

caro véniet. Réquiem ætérnam.

Oratio 

Eus, véniæ largítor et humánæ salutis amátor: quǽsumus 
cleméntiam tuam; ut nostræ congregatiónis fratres, 
propínquos et benefactóres, qui ex hoc sǽculo 

transiérunt, beata María semper Vírgine intercedénte cum 
ómnibus Sanctis tuis, ad perpétuæ beatitúdinis consórtium 
perveníre concédas. Per Dóminum.

Léctio Libri Apocalýpsis beati Johánnis 
Apóstoli.

Apoc. 14, 13

N diébus illis: Audívi vocem de cælo, dicéntem mihi: Scribe, 
Beáti mórtui, qui in Dómino moriúntur. Amodo jam dicit 
Spíritus, ut requiéscant a labóribus suis: ópera enim illórum 

sequúntur illos.

Graduale    4 Esdr. 2, 34 et 35

    Réquiem ætérnam dona eis, Dómine: et lux perpétua lúceat 
eis.  Ps. 111, 7 In memória ætérna erit jústus: ab auditióne mala 
non timébit.

Tractus

    Absólve, Dómine, ánimas ómnium fidélium defunctórum ab 
omni vínculo delictórum.  Et grátia tua illis succurénte, 
mereántur evádere judícium ultiónis.  Et lucis ætérnæ 
beatitúdine pérfrui.

    Sequentia Dies iræ, ut supra.

 Sequéntia Sancti Evangélii 
secúndum Joánnem.

    Joan. 6, 51-55

N illo témpore: Dixit Jesus turbis Judæórum: Ego sum panis 
vivus, qui de cælo descéndi. Si quis manducáverit ex hoc 
pane, vivet in ætérnum: et panis, quem ego dabo, caro mea 

est pro mundi vita. Litigábant ergo Judǽi ad ínvicem, dicéntes: 
Quómodo potest hic carnem suam dare ad manducándum? Dixit 
ergo eis Jesus: Amen, amen dico vobis: Nisi manducavéritis 
carnem Fílii hóminis, et bibéritis ejus sánguinem, non habébitis 
vitam in vobis. Qui mandúcat meam carnem et bibit meum 
sánguinem, habet vitam ætérnam: et ego resuscitábo eum in 
novíssimo die.

Responsorium ad Offertorium

    Dómine Jesu Christe, Rex glóriæ, líbera ánimas ómnium 
fidélium defunctórum de pœnis inférni et de profúndo lacu: 
líbera eas de ore leónis, ne absórbeat eas tártarus, ne cadant in 
obscúrum: sed sígnifer sanctus Míchaël repræséntet eas in lucem 
sanctam: * Quam olim Abrahæ promisísti, et sémini ejus.  
Hóstias et preces tibi, Dómine, laudis offérimus: tu súscipe pro 
animábus illis, quárum hódie memóriam fácimus: fac eas, 
Dómine, de morte transíre ad vitam. Quam olim Abrahæ 
promisísti, et sémini ejus.

Secreta

Eus, cujus misericórdiæ non est númerus, súscipe 
propítius preces humilitátis nostræ: et animábus fratrum, 
propinquórum et benefactórum nostrórum, quibus tui 

nóminis dedísti confessiónem, per hæc sacraménta salútis nostræ, 
cunctórum remissiónem tríbue peccatórum. Per Dóminum. 

    Præfatio defunctorum.

Responsorium ad Communionem 4 Esdr. 2, 35 et 34

    Lux ætérna lúceat eis, Dómine: * Cum Sanctis tuis in 
ætérnum: quia pius es.  Réquiem ætérnam dona eis, Dómine: et 
lux perpétua lúceat eis. Cum Sanctis tuis in ætérnum: quia pius es.

Postcommunio

Rǽsta, quǽsumus, omnípotens Deus: ut ánimæ fratrum, 
propinquórum et benefactórum nostrórum, pro quibus 
hoc sacrifícium laudis tuæ obtúlimus majestáti; per hujus 

virtútem sacraménti a peccátis ómnibus expiátæ, lucis perpétuæ, 
te miseránte, recípiant beatitúdinem. Per Dóminum.

PROPRIUM SANCTORUM 

Die 29 Novembris

S. SATURNINI MART.

Commemoratio

Missa Lætábitur, de Communi unius Martyris 
IV loco, cum orationibus ut infra: 

Oratio 

 
Eus, qui nos beáti Saturníni Mártyris tui concédis 
natalício pérfrui: ejus nos tríbue méritis adiuvári. 
Per Dóminum.

Secreta

Únera, Dómine, tibi dicáta sanctífica: et, 
intercedénte beáto Saturníno Mártyre tuo, per 
hæc éadem nos placátus inténde. Per Dóminum.

Postcommunio

Anctíficet nos, quǽsumus, Dómine, tui percéptio 
sacraménti: et intercessióne Sanctórum tuórum tibi 
reddat accéptos. Per Dóminum nostrum Jesum 

Christum, Fílium tuum: Qui tecum vivit et regnat in 
unitáte. 

http://www.ecclesiacatholica.com/missale%20romanum/proprium%20sanctorum/29-novembris-s-saturnini-m.htm (1 of 2)2006-09-16 10:36:20



ARCHIVUM LITURGICUM - MISSALE ROMANUM - 29 NOVEMBRIS - S. SATURNINI MART.

Archivum Liturgicum 
Cpyright MMV - Novissimæ variationes 14-dic-2005 - Epistola electronica 

Transcipsit in formam electronicam Petrus Scifius ferrariensis

http://www.ecclesiacatholica.com/missale%20romanum/proprium%20sanctorum/29-novembris-s-saturnini-m.htm (2 of 2)2006-09-16 10:36:20

http://www.ecclesiacatholica.com/
mailto:archivum@ecclesiacatholica.com
http://www.statcounter.com/


ARCHIVUM LITURGICUM - MISSALE ROMANUM - 30 NOVEMBRIS - S. ANDREÆ APOSTOLI

 
PROPRIUM SANCTORUM 

Die 30 Novembris

S. ANDREÆ APOSTOLI

II classis

Ant. ad Introitum Ps. 138, 17

 
Ihi autem nimis honoráti sunt amíci tui, 
Deus: nimis confortátus est principátus 
eórum. Ibid., 12 Dómine, probásti me, et 
cognovísti me: tu cognovísti sessiónem 

meam et resurrectiónem meam.  Glória Patri.

Oratio 

Ajestátem tuam, Dómine, supplíciter exorámus: 
ut, sicut Ecclésiæ tuæ beátus Andréas Apóstolus 
éxstitit prædicátor et rector; ita apud te sit pro 

nobis perpétuus intercéssor. Per Dóminum nostrum Jesum 
Christum, Fílium tuum: Qui tecum vivit et regnat in 
unitáte.

    Et, in Adventu, fit commemoratio feriæ.

Léctio Epístolæ beáti Pauli 
Apóstoli ad Romános.

Rom. 10, 10-18

Ratres: Corde enim créditur ad justítiam: ore autem 

conféssio fit ad salútem. Dicit enim Scriptúra: Omnis, 
qui credit in illum, non confundétur. Non enim est 
distínctio Judǽi et Græci: nam idem Dóminus ómnium, 
dives in omnes qui ínvocant illum. Omnis enim, 
quicúmque invocáverit nomen Dómini, salvus erit. 
Quómodo ergo invocábunt, in quem non credidérunt? Aut 
quómodo credent ei, quem non audiérunt? Quómodo 
autem áudient sine prædicánte? Quómodo vero 
prædicábunt, nisi mittántur? sicut scriptum est: Quam 
speciósi pedes evangelizántium pacem, evangelizántium 
bona! Sed non omnes obœdiunt Evangélio. Isaías enim 
dicit: Dómine, quis crédidit audítui nostro? Ergo fides ex 
audítu, audítus autem per verbum Christi. Sed dico: 
Numquid non audiérunt? Et quidem in omnem terram 
exívit sonus eórum, et in fines orbis terræ verba eórum.

Graduale    Ps. 44, 17-18

    Constítues eos príncipes super omnem terram: mémores 
erunt nóminis tui, Dómine.  Pro pátribus tuis nati sunt 
tibi fílii: proptérea pópuli confitebúntur tibi.

    Allelúja, allelúja.  Diléxit Andréam Dóminus in 
odórem suavitátis. Allelúja. 

 Sequéntia Sancti Evangélii 
secúndum Matthǽum.

 Mt. 4, 18-22

N illo témpore: Ambulans Jesus juxta mare Galilǽæ, 
vidit duos fratres, Simónem, qui vocátur Petrus, et 
Andréam fratrem ejus, mitténtes rete in mare (erant 

enim piscatóres), et ait illis: Veníte post me, et fáciam vos 
fíeri piscatóres hóminum. At illi contínuo, relíctis rétibus, 
secúti sunt eum. Et procédens inde, vidit álios duos fratres, 
Jacóbum Zebedǽi et Joánnem fratrem ejus, in navi cum 
Zebedǽo patre eórum, reíiciéntes rétia sua: et vocávit eos. 
Illi autem statim, relíctis rétibus et patre, secúti sunt eum.

    Credo.

Ant. ad Offertorium Ps. 138, 17

    Mihi autem nimis honoráti sunt amíci tui, Deus: nimis 
confortátus est principátus eórum.

Secreta

Acrifícium nostrum tibi, Dómine, quǽsumus, beáti 
Andréæ Apóstoli precátio sancta concíliet: ut, in cujus 
honóre solémniter exhibétur, eius méritis efficiátur 

accéptum. Per Dóminum nostrum Jesum Christum, Fílium 
tuum: Qui tecum vivit et regnat in unitáte.

    Et, in Adventu, fit commemoratio feriæ. 
    Præfatio de Apostolis.

Ant. ad Communionem Mt. 4, 19-20

    Veníte post me: fáciam vos fíeri piscatóres hóminum: at 
illi contínuo, relíctis rétibus, secúti sunt Dóminum.

Postcommunio

Úmpsimus, Dómine, divína mystéria, beáti Andréæ 
festivitáte lætántes: quæ, sicut tuis Sanctis ad glóriam, 
ita nobis, quǽsumus, ad véniam prodésse perfícias. 

Per Dóminum nostrum Jesum Christum, Fílium tuum: Qui 
tecum vivit et regnat in unitáte. 

    Et, in Adventu, fit commemoratio feriæ.

    ¶ In Missis votivis post Septuagesimam omnia dicuntur 
ut supra, sed post graduale, omissis Allelúja et versu 
sequenti, dicitur tractus Desidérium ex Missa Státuit, de 
Communi unius Martyris I loco. 
    Tempore autem paschali antiphonæ ad Introitum et ad 
Offertorium sumuntur ex Missa Protexísti, de Communi 
Martyrum I loco, reliqua dicuntur ut supra; sed post 
Epistolam omittitur graduale, et ejus loco dicitur:

    Allelúja, allelúja.  Diléxit Andréam Dóminus in 
odórem suavitátis. Allelúja.  Ps. 20, 4 Posuísti, Dómine, 
super caput ejus corónam de lápide pretióso. Allelúja.

PROPRIUM SANCTORUM 

Die 2 Decembris

S. BIBIANÆ VIRG. ET MART.

III classis

Missa Me exspectavérunt, de Communi 
Virginum II loco, præter orationem sequentem: 

Oratio 

 
Eus, ómnium largítor bonórum, qui in fámula 
tua Bibiána cum virginitátis flore martýrii 
palmam conjunxísti: mentes nostras ejus 

intercessióne tibi caritáte conjúnge; ut, amótis perículis, 
prǽmia consequámur ætérna. Per Dóminum.

    Et, in Adventu, fit commemoratio feriæ.

Secreta

Óstias tibi, Dómine, beátæ Bibiánæ Vírginis et 
Mártyris tuæ dicátas méritis, benígnus assúme: et 
ad perpétuum nobis tríbue proveníre subsídium. 

Per Dóminum.

Postcommunio

Ivíni múneris largitáte satiáti, quǽsumus, Dómine 
Deus noster: ut, intercedénte beáta Bibiána Vírgine 

et Mártyre tua, in ejus semper participatióne 
vivámus. Per Dóminum. 

ARCHIVUM LITURGICUM - MISSALE ROMANUM - 3 DECEMBRIS - S. FRANCISCI XAVERII CONF.

 
PROPRIUM SANCTORUM 

Die 3 Decembris

S. FRANCISCI XAVERII CONF.

III classis

Ant. ad Introitum Ps. 118, 46-47

 
Oquébar de testimóniis tuis in conspéctu 
regum, et non confundébar: et meditábar in 
mandátis tuis, quæ diléxi nimis. Ps. 116, 1-2 
Laudáte Dóminum, omnes gentes, laudáte 

eum, omnes pópuli: quóniam confirmáta est super nos 
misericórdia ejus, et véritas Dómini manet in ætérnum.  
Glória Patri.

Oratio 

Eus, qui Indiárum gentes beáti Francísci 
prædicatióne et miráculis Ecclésiæ tuæ aggregáre 
voluísti: concéde propítius; ut, cujus gloriósa 

mérita venerámur, virtútum quoque imitémur exémpla. Per 
Dóminum nostrum Jesum Christum, Fílium tuum: Qui 
tecum vivit et regnat in unitáte.

    Et, in Adventu, fit commemoratio feriæ.

Léctio Epístolæ beáti Pauli 
Apóstoli ad Romános.

Rom. 10, 10-18

Ratres: Corde enim créditur ad justítiam: ore autem 
conféssio fit ad salútem. Dicit enim Scriptúra: Omnis, 
qui credit in illum, non confundétur. Non enim est 

distínctio Judǽi et Græci: nam idem Dóminus ómnium, 
dives in omnes qui ínvocant illum. Omnis enim, 
quicúmque invocáverit nomen Dómini, salvus erit. 
Quómodo ergo invocábunt, in quem non credidérunt? Aut 
quómodo credent ei, quem non audiérunt? Quómodo 
autem áudient sine prædicánte? Quómodo vero 
prædicábunt, nisi mittántur? sicut scriptum est: Quam 
speciósi pedes evangelizántium pacem, evangelizántium 
bona! Sed non omnes obœdiunt Evangélio. Isaías enim 
dicit: Dómine, quis crédidit audítui nostro? Ergo fides ex 
audítu, audítus autem per verbum Christi. Sed dico: 
Numquid non audiérunt? Et quidem in omnem terram 
exívit sonus eórum, et in fines orbis terræ verba eórum.

Graduale    Ps. 91, 13 et 14

    Justus ut palma florébit: sicut cedrus Líbani 
multiplicábitur in domo Dómini.  Ibid., 3 Ad 
annuntiándum mane misericórdiam tuam, et veritátem 
tuam per noctem.

    Allelúja, allelúja.  Beátus vir, qui suffert tentatiónem: 
quóniam, cum probátus fúerit, accípiet corónam vitæ. 
Allelúja. 

 Sequéntia Sancti Evangélii 
secúndum Marcum.

 Mc. 16, 15-18

N illo témpore: Dixit Jesus discípulis suis: Eúntes in 
mundum univérsum, prædicáte Evangélium omni 
creatúræ. Qui credíderit et baptizátus fúerit, salvus erit: 

qui vero non credíderit, condemnábitur. Signa autem eos, 
qui credíderint, hæc sequéntur: In nómine meo dæmónia 
eícient: linguis loquéntur novis: serpéntes tollent: et si 
mortíferum quid bíberint, non eis nocébit: super ægros 
manus impónent, et bene habébunt.

Ant. ad Offertorium Ps. 88, 25

    Véritas mea et misericórdia mea cum ipso: et in nómine 
meo exaltábitur cornu ejus.

Secreta

Ræsta nobis, quǽsumus, omnípotens Deus: ut 
nostræ humilitátis oblátio, et pro tuórum tibi grata 
sit honóre Sanctórum, et nos córpore páriter et 

mente puríficet. Per Dóminum nostrum Jesum Christum, 
Fílium tuum: Qui tecum vivit et regnat in unitáte.

    Et fit commemoratio feriæ.

Ant. ad Communionem Mt. 24, 46-47

    Beátus servus, quem, cum vénerit dóminus, invénerit 
vigilántem: amen dico vobis, super ómnia bona sua 
constítuet eum.

Postcommunio

Uǽsumus, omnípotens Deus: ut, qui cæléstia 
aliménta percépimus, intercedénte beáto Francísco 
Confessóre tuo, per hæc contra ómnia advérsa 
muniámur. Per Dóminum. 

    Et fit commemoratio feriæ.

PROPRIUM SANCTORUM 

Die 4 Decembris

S. PETRI CHRYSOLOGI 
EP., CONF ET ECCL. DOCT.

III classis

Ant. ad Introitum Eccli. 15, 5

 
N médio Ecclésiæ apéruit os ejus: et implévit eum 
Dóminus spíritu sapiéntiæ et intelléctus: stolam 
glóriæ índuit eum. Ps. 91, 2 Bonum est confitéri 
Dómino: et psállere nómini tuo, Altíssime.  

Glória Patri.

Oratio 

Eus, qui beátum Petrum Chrysólogum Doctórem 
egrégium, divínitus præmonstrátum, ad regéndam 
et instruéndam Ecclésiam tuam éligi voluísti: 

præsta, quǽsumus; ut, quem Doctórem vitæ habúimus in 
terris, intercessórem habére mereámur in cælis. Per 
Dóminum.

    Et fit commemoratio feriæ. 
    Deinde commemoratio S. Barbaræ Virginis et Martyris:

Oratio 

Eus, qui inter cétera poténtiæ tuæ mirácula 
étiam in sexu frágili victóriam martýrii 
contulísti: concéde propítius; ut, qui beátæ 

Bárbaræ Vírginis et Mártyris tuæ natalícia cólimus, per ejus 
ad te exémpla gradiámur. Per Dóminum.

Léctio Epístolæ beáti Pauli Apóstoli 
ad Timótheum.

2 Tim. 4, 1-8

Aríssime: Testíficor coram Deo, et Jesu Christo, qui 
judicatúrus est vivos et mórtuos, per advéntum 
ipsíus et regnum ejus: prǽdica verbum, insta 

opportúne, importúne: árgue, óbsecra, íncrepa in omni 
patiéntia, et doctrína. Erit enim tempus, cum sanam 
doctrínam non sustinébunt, sed ad sua desidéria 
coacervábunt sibi magístros, pruriéntes áuribus, et a veritáte 
quidem audítum avértent, ad fábulas autem converténtur. 
Tu vero vígila, in ómnibus labóra, opus fac evangelístæ, 
ministérium tuum imple. Sóbrius esto. Ego enim jam 
delíbor, et tempus resolutiónis meæ instat. Bonum 
certámen certávi, cursum consummávi, fidem servávi. In 
réliquo repósita est mihi coróna justítiæ, quam reddet mihi 
Dóminus in illa die, justus judex: non solum autem mihi, 
sed et iis qui díligunt advéntum ejus.

Graduale    Eccli. 44, 16

    Ecce sacérdos magnus, qui in diébus suis plácuit Deo.  
Ibid., 20 Non est invéntus símilis illi, qui conserváret legem 
Excélsi.

    Allelúja, allelúja.  Ps. 109, 4 Tu es sacérdos in ætérnum, 
secúndum órdinem Melchísedech. Allelúja. 

 Sequéntia Sancti Evangélii 
secúndum Matthǽum.

 Mt. 5, 13-19

N illo témpore: Dixit Jesus discíplis suis: Vos estis sal 
terræ. Quod si sal evanúerit, in quo saliétur? Ad 

níhilum valet ultra, nisi ut mittátur foras, et 
conculcétur ab homínibus. Vos estis lux mundi. Non potest 
cívitas abscóndi supra montem pósita. Neque accéndunt 
lucérnam, et ponunt eam sub módio, sed super 
candelábrum, ut lúceat ómnibus qui in domo sunt. Sic 
lúceat lux vestra coram homínibus, ut vídeant ópera vestra 
bona, et gloríficent Patrem vestrum, qui in cælis est. Nolíte 
putáre, quóniam veni sólvere legem aut prophétas: non veni 
sólvere, sed adimplére. Amen quippe dico vobis, donec 
tránseat cælum et terra, jota unum aut unus apex non 
præteríbit a lege, donec ómnia fiant. Qui ergo sólverit 
unum de mandátis istis mínimis, et docúerit sic hómines, 
mínimus vocábitur in regno cælórum: qui autem fécerit et 
docúerit, hic magnus vocábitur in regno cælórum.

Ant. ad Offertorium Ps. 91, 13

    Justus ut palma florébit: sicut cedrus, quæ in Líbano est, 
multiplicábitur.

Secreta

Ancti Petri Chrysólogi Pontíficis tui atque Doctóris 
nobis, Dómine, pia non desit orátio: quæ et múnera 
nostra concíliet; et tuam nobis indulgéntiam semper 

obtíneat. Per Dóminum nostrum Jesum Christum, Fílium 
tuum: Qui tecum vivit et regnat.

    Et fit commemoratio feriæ. 
    Pro S. Barbara

Secreta

Úscipe, Dómine, múnera, quæ in beátæ Bárbaræ 
Vírginis et Mártyris tuæ solemnitáte deférimus: cujus 
nos confídimus patrocínio liberári. Per Dóminum.

Ant. ad Communionem Matth. 25, 20 et 21

    Dómine, quinque talénta tradidísti mihi: ecce ália 

quinque superlucrátus sum. Euge, serve bone et fidélis, quia 
in pauca fuísti fidélis, supra multa te constítuam, intra in 
gáudium Dómini tui.

Postcommunio

T nobis, Dómine, tua sacrifícia dent salútem: beátus 
Petrus Chrysólogus Póntifex tuus et Doctor 
egrégius, quǽsumus, precátor accédat. Per 

Dóminum. 

    Et fit commemoratio feriæ. 
    Pro S. Barbara

Postcommunio

Uxíliéntur nobis, Dómine, sumpta mystéria: et, 
intercedénte beáta Bárbara Vírgine et Mártyre tua, 
sempitérna fáciant protectióne gaudére. Per 

Dóminum. 

PROPRIUM SANCTORUM 

Eodem die 4 Decembris

S. BARBARÆ VIRG. ET MART.

Commemoratio

Missa Loquébar, de Communi Virginum I loco.

PROPRIUM SANCTORUM 

Die 5 Decembris

S. SABBÆ ABBATIS

Commemoratio

    Missa Os justi, de Communi Abbatum, cum orationibus 
ut infra:

Oratio 

 
Ntercéssio nos, quǽsumus, Dómine, beáti Sabbæ 
Abbátis comméndet: ut, quod nostris méritis non 
valémus, ejus patrocínio assequámur. Per Dóminum 

nostrum.

Secreta

Acris altáribus, Dómine, hóstias superpósitas sanctus 
Sabbas, quǽsumus, in salútem nobis proveníre 
depóscat. Per Dóminum nostrum Jesum Christum, 

Fílium tuum: Qui tecum.

Postcommunio

Rótegat nos, Dómine, cum tui perceptióne 
sacraménti beátus Sabbas, pro nobis intercedéndo: ut 
et conversatiónis ejus experiámur insígnia, et 

intercessiónis percipiámus suffrágia. Per Dóminum. 

PROPRIUM SANCTORUM 

Die 6 Decembris

S. NICOLAI EP. ET CONF.

III classis

Ant. ad Introitum Eccli. 45, 30

 
Tátuit ei Dóminus testaméntum pacis, et 
príncipem fecit eum: ut sit illi sacerdótii 
dígnitas in ætérnum. Ps. 131, 1 Meménto, 
Dómine, David: et omnis mansuetúdinis ejus. 

 Glória Patri.

Oratio 

Eus, qui beátum Nicoláum Pontíficem innúmeris 
decorásti miráculis: tríbue, quǽsumus; ut ejus 
méritis et précibus a gehénnæ incéndiis liberémur. 

Per Dóminum.

    Et fit commemoratio feriæ.

Léctio Epístolæ beáti Pauli Apóstoli 
ad Hebrǽos.

Hebr. 13, 7-17

Ratres: Mementóte præpositórum vestrórum, qui 
vobis locúti sunt verbum Dei: quorum intuéntes 
éxitum conversatiónis, imitámini fidem. Jesus 

Christus heri et hódie: ipse et in sǽcula. Doctrínis váriis et 
peregrínis nolíte abdúci. Optimum est enim grátia stabilíre 
cor, non escis, quæ non profuérunt ambulántibus in eis. 
Habémus altáre, de quo édere non habent potestátem, qui 
tabernáculo desérviunt. Quorum enim animálium infértur 
sanguis pro peccáto in Sancta per pontíficem, horum 
córpora cremántur extra castra. Propter quod et Jesus, ut 
sanctificáret per suum sánguinem pópulum, extra portam 
passus est. Exeámus ígitur ad eum extra castra, 
impropérium ejus portántes. Non enim habémus hic 
manéntem civitátem, sed futúram inquírimus. Per ipsum 
ergo offerámus hóstiam laudis semper Deo, id est, fructum 
labiórum confiténtium nómini ejus. Beneficéntiæ autem et 
communiónis nolíte oblivísci: tálibus enim hóstiis 
promerétur Deus. Obœdíte præpósitis vestris, et subjacéte 
eis. Ipsi enim pervígilant, quasi ratiónem pro animábus 
vestris redditúri.

Graduale    Ps. 88, 21-23

    Invéni David servum meum, óleo sancto meo unxi eum: 
manus enim mea auxiliábitur ei, et brácchium meum 
confortábit eum.  Nihil profíciet inimícus in eo, et fílius 
iniquitátis non nocébit ei.

    Allelúja, allelúja.  Ps. 91, 13 Justus ut palma florébit: 
sicut cedrus Líbani multiplicábitur. Allelúja. 

 Sequéntia Sancti Evangélii 
secúndum Matthǽum.

 Mt. 25, 14-23

N illo témpore: Dixit Jesus discípulis suis parábolam 
hanc: Homo péregre proficíscens, vocávit servos suos, 
et trádidit illis bona sua. Et uni dedit quinque talénta, 

álii autem duo, álii vero unum, unicuíque secúndum 
própriam virtútem, et proféctus est statim. Abiit autem qui 
quinque talénta accéperat, et operátus est in eis, et lucrátus 
est ália quinque. Simíliter et qui duo accéperat, lucrátus est 
ália duo. Qui autem unum accéperat, ábiens fodit in terram, 

et abscóndit pecúniam dómini sui. Post multum vero 
témporis venit dóminus servórum illórum, et pósuit 
ratiónem cum eis. Et accédens qui quinque talénta 
accéperat, óbtulit ália quinque talénta, dicens: Dómine, 
quinque talénta tradidísti mihi, ecce ália quinque 
superlucrátus sum. Ait illi dóminus eius: Euge, serve bone 
et fidélis, quia super pauca fuísti fidélis, super multa te 
constítuam: intra in gáudium dómini tui. Accéssit autem et 
qui duo talénta accéperat, et ait: Dómine, duo talénta 
tradidísti mihi, ecce ália duo lucrátus sum. Ait illi dóminus 
eius: Euge, serve bone et fidélis, quia super pauca fuísti 
fidélis, super multa te constítuam: intra in gáudium dómini 
tui.

Ant. ad Offertorium Ps. 88, 25

    Véritas mea et misericórdia mea cum ipso: et in nómine 
meo exaltábitur cornu ejus.

Secreta

Anctífica, quǽsumus, Dómine Deus, hæc múnera, 
quæ in solemnitáte sancti Antístitis tui Nicolái 
offérimus: ut per ea vita nostra inter advérsa et 

próspera ubíque dirigátur. Per Dóminum nostrum.

    Et, in Adventu, fit commemoratio feriæ.

Ant. ad Communionem Ps. 88, 36-38

    Semel jurávi in sancto meo: semen ejus in ætérnum 
manébit, et sedes ejus sicut sol in conspéctu meo, et sicut 
luna perfécta in ætérnum, et testis in cælo fidélis.

Postcommunio

Acrifícia, quæ súmpsimus, Dómine, pro solemnitáte 
sancti Pontíficis tui Nicolái, sempitérna nos 
protectióne consérvent. Per Dóminum. 

    Et, in Adventu, fit commemoratio feriæ.

PROPRIUM SANCTORUM 

Die 7 Decembris

S. AMBROSII 
EP., CONF. ET ECCL. DOCT.

III classis

 

Ant. ad Introitum Eccli. 15, 5

 
N médio Ecclésiæ apéruit os ejus: et implévit eum 
Dóminus spíritu sapiéntiæ et intelléctus: stolam 
glóriæ índuit eum. Ps. 91, 2 Bonum est confitéri 
Dómino: et psállere nómini tuo, Altíssime.  

Glória Patri.

Oratio 

Eus, qui pópulo tuo ætérnæ salútis beátum 
Ambrósium minístrum tribuísti: præsta, 
quǽsumus; ut, quem Doctórem vitæ habúimus in 

terris, intercessórem habére mereámur in cælis. Per 
Dóminum.

    Et fit commemoratio feriæ.

 

Léctio Epístolæ beáti Pauli Apóstoli 
ad Timótheum.

2 Tim. 4, 1-8

Aríssime: Testíficor coram Deo, et Jesu Christo, qui 
judicatúrus est vivos et mórtuos, per advéntum 
ipsíus et regnum ejus: prǽdica verbum, insta 

opportúne, importúne: árgue, óbsecra, íncrepa in omni 
patiéntia, et doctrína. Erit enim tempus, cum sanam 
doctrínam non sustinébunt, sed ad sua desidéria 
coacervábunt sibi magístros, pruriéntes áuribus, et a veritáte 
quidem audítum avértent, ad fábulas autem converténtur. 
Tu vero vígila, in ómnibus labóra, opus fac evangelístæ, 
ministérium tuum imple. Sóbrius esto. Ego enim jam 
delíbor, et tempus resolutiónis meæ instat. Bonum 
certámen certávi, cursum consummávi, fidem servávi. In 
réliquo repósita est mihi coróna justítiæ, quam reddet mihi 
Dóminus in illa die, justus judex: non solum autem mihi, 
sed et iis qui díligunt advéntum ejus.

Graduale    Eccli. 44, 16

    Ecce sacérdos magnus, qui in diébus suis plácuit Deo.  
Ibid., 20 Non est invéntus símilis illi, qui conserváret legem 
Excélsi.

    Allelúja, allelúja.  Ps. 109, 4 Jurávit Dóminus, et non 
pænitébit eum: Tu es sacérdos in ætérnum, secúndum 
órdinem Melchísedech. Allelúja. 

 

 Sequéntia Sancti Evangélii 
secúndum Matthǽum.

 Mt. 5, 13-19

N illo témpore: Dixit Jesus discíplis suis: Vos estis sal 
terræ. Quod si sal evanúerit, in quo saliétur? Ad 
níhilum valet ultra, nisi ut mittátur foras, et 

conculcétur ab homínibus. Vos estis lux mundi. Non potest 
cívitas abscóndi supra montem pósita. Neque accéndunt 
lucérnam, et ponunt eam sub módio, sed super 
candelábrum, ut lúceat ómnibus qui in domo sunt. Sic 
lúceat lux vestra coram homínibus, ut vídeant ópera vestra 
bona, et gloríficent Patrem vestrum, qui in cælis est. Nolíte 

putáre, quóniam veni sólvere legem aut prophétas: non veni 
sólvere, sed adimplére. Amen quippe dico vobis, donec 
tránseat cælum et terra, jota unum aut unus apex non 
præteríbit a lege, donec ómnia fiant. Qui ergo sólverit 
unum de mandátis istis mínimis, et docúerit sic hómines, 
mínimus vocábitur in regno cælórum: qui autem fécerit et 
docúerit, hic magnus vocábitur in regno cælórum.

Ant. ad Offertorium Ps. 88, 25

    Véritas mea et misericórdia mea cum ipso: et in nómine 
meo exaltábitur cornu ejus.

Secreta

Mnípotens sempitérne Deus, múnera tuæ maiestáti 
obláta, per intercessiónem beáti Ambrósii 
Confessóris tui atque Pontíficis, ad perpétuam 

nobis fac proveníre salútem. Per Dóminum nostrum.

    Et, in Adventu, fit commemoratio feriæ.

Ant. ad Communionem Ps. 88, 36-38

    Semel jurávi in sancto meo: semen ejus in ætérnum 
manébit, et sedes ejus sicut sol in conspéctu meo, et sicut 
luna perfécta in ætérnum, et testis in cælo fidélis.

Postcommunio

Acraménta salútis nostræ suscipiéntes, concéde, 
quǽsumus, omnípotens Deus: ut beáti Ambrósii 
Confessóris tui atque Pontíficis nos ubíque orátio 

ádiuvet; in cujus veneratióne hæc tuæ obtúlimus maiestáti. 
Per Dóminum nostrum. 

    Et, in Adventu, fit commemoratio feriæ.

PROPRIUM SANCTORUM 

Die 8 Decembris

IN CONCEPTIONE IMMACULATA 
BEATÆ MARIÆ VIRGINIS

I classis

Ant. ad Introitum Isai. 61, 10

 
Audens gaudébo in Dómino, et exsultábit 
ánima mea in Deo meo: quia índuit me 
vestiméntis salútis: et induménto justítiæ 

circúmdedit me, quasi sponsam ornátam monílibus suis. (T. 
P. Allelúja, allelúja). Ps. 29, 2 Exaltábo te, Dómine, 
quóniam suscepísti me, nec delectásti inimícos meos super 
me.  Glória Patri.

Oratio 

Eus, qui per immaculátam Vírginis 
Conceptiónem dignum Fílio tuo habitáculum 

præparásti: quǽsumus; ut, qui ex morte ejúsdem 
Fílii tui prævísa, eam ab omni labe præservásti, nos quóque 
mundos ejus intercessióne ad te perveníre concédas. Per 
eúndem Dóminum.

    Et fit commemoratio feriæ.

Léctio libri Sapiéntiæ. Prov. 8, 22-35

 
Óminus possédit me in inítio viárum suárum, 
ántequam quidquam fáceret a princípio. Ab 
ætérno ordináta sum, et ex antíquis, ántequam 

terra fíeret. Nondum erant abýssi, et ego jam concépta 
eram: necdum fontes aquárum erúperant: necdum montes 
gravi mole constíterant: ante colles ego parturiébar: adhuc 
terram non fécerat, et flúmina, et cárdines orbis terræ. 
Quando præparábat cælos, áderam: quando certa lege et 
gyro vallábat abyssos: quando æthera firmábat sursum, et 
librábat fontes aquárum: quando circúmdabat mari 
términum suum, et legem ponébat aquis ne transírent fines 
suos: quando appendébat fundaménta terræ. Cum eo eram 
cuncta compónens: et delectábar per síngulos dies, ludens 
coram eo omni témpore: ludens in orbe terrárum: et delíciæ 
meæ esse cum fíliis hóminum. Nunc ergo, fílii, audíte me: 
Beáti, qui custódiunt vias meas. Audíte disciplínam, et 
estóte sapiéntes, et nolíte abjícere eam. Beátus homo, qui 
audit me, et qui vígilat ad fores meas quotídie, et obsérvat 
ad postes óstii mei. Qui me invénerit, invéniet vitam, et 
háuriet salútem a Dómino.

Graduale    Judith 13, 23

    Benedícta es tu, Virgo María, a Dómino Deo excélso, præ 
ómnibus muliéribus super terram.  Ibid. 15, 10. Tu glória 
Jerúsalem, tu lætítia Israël, tu honorificéntia pópuli nostri.

    Allelúja, allelúja.  Cant. 4, 7. Tota pulchra es, María: et 
mácula originális non est in te. Allelúja. 

    ¶ In Missis votivis post Septuagesimam, omissis Allelúja 
et versu sequenti, dicitur:

Tractus    Ps. 86, 1-2

    Fundaménta ejus in móntibus sanctis: díligit Dóminus 
portas Sion super ómnia tabernácula Jacob.  Ibid., 3 
Gloriósa dicta sunt de te, cívitas Dei.  Ibid., 5 Homo 
natus est in ea, et ipse fundávit eam Altíssimus.

    Tempore autem Paschali omittitur graduale, et ejus loco 
dicitur:

Allelúja, allelúja.  Judith 15, 10 Tu glória Jerúsalem, tu 
lætítia Israël, tu honorificéntia pópuli nostri Allelúja.  
Cant. 4, 7 Tota pulchra es, María: et mácula originális non 
est in te. Allelúja.

 Sequéntia Sancti Evangélii 
secúndum Lucam.

 Luc. 1, 26-28

 
N illo témpore: Missus est Angelus Gábriel a Deo in 
civitátem Galilææ, cui nomen Názareth, ad Vírginem 
desponsátam viro, cui nomen erat Joseph, de domo 

David, et nomen Vírginis María. Et ingréssus Angelus ad 
eam, dixit: Ave, grátia piena: Dóminus tecum: benedícta tu 
in muliéribus.

    Credo. 

    ¶ In Missis votivis post Septuagesimam, in fine sequentis 
antiphonæ, Allelúja omittitur.

Ant. ad Offertorium Luc. 1, 28

    Ave, María, grátia plena: Dóminus tecum: benedícta tu in 
muliéribus, allelúja.

Secreta

 
Alutárem hóstiam, quam in solemnitáte 
(commemoratióne) immaculátæ Conceptiónis 
beátæ Vírginis Maríæ tibi, Dómine, offérimus, 

súscipe et præsta: ut, sicut illam tua grátia præveniénte ab 
omni labe immúnem profitémur; ita ejus intercessióne a 
culpis ómnibus liberémur. Per Dóminum.

    Et fit commemoratio feriæ. 
    Præfatio de beata Maria Virgine, Et te in Conceptione 
immaculata.

Ant. ad Communionem  

    Glóriosa dicta sunt de te, María: quia fecit tibi magna qui 
potens est.

Postcommunio

 
Acraménta quæ súmpsimus, Dómine Deus noster: 
illíus in nobis culpæ vúlnera réparent; a qua 
immaculátam beátæ Maríæ Conceptiónem 

singuláriter præservásti. Per Dóminum. 

    Et fit commemoratio feriæ.

PROPRIUM SANCTORUM 

Die 10 Decembris

S. MELCHIADIS PAPÆ ET MART.

Commemoratio

    Missa Si díligis me, de Communi unius aut plurium 
Summorum Pontificum.

Oratio 

Regem tuum, Pastor ætérne, placátus inténde: et 
per beátum Melchíadem, Mártyrem tuum atque 
Summum Pontíficem perpétua protectióne 
custódi; quem totíus Ecclésiæ præstitísti esse 

pastórem. Per Dóminum.

Secreta

Blátis munéribus, quǽsumus, Dómine, Ecclésiam 
tuam benígnus illúmina: ut et gregis tui profíciat 
ubíque succéssus, et grati fiant nómini tuo, te 

gubernánte, pastóres. Per Dóminum.

Postcommunio

Efectióne sancta enutrítam, gubérna, quǽsumus, 
Dómine, tuam placátus Ecclésiam: ut, poténti 
moderatión dirécta, et increménta libertátis accípiat, 

et in religiónis integritáte persístat. Per Dóminum. 

PROPRIUM SANCTORUM 

Die 11 Decembris

S. DAMASI PAPÆ ET CONF.

III classis

    Missa Si díligis me, de Communi unius aut plurium 
Summorum Pontificum , et fit commemoratio feriæ.

Oratio 

 
Regem tuum, Pastor ætérne, placátus inténde: et 
per beátum Dámasum Summum Pontíficem 
perpétua protectióne custódi; quem totíus 

Ecclésiæ præstitísti esse pastórem. Per Dóminum.

Secreta

 
Blátis munéribus, quǽsumus, Dómine, Ecclésiam 
tuam benígnus illúmina: ut et gregis tui profíciat 
ubíque succéssus, et grati fiant nómini tuo, te 

gubernánte, pastóres. Per Dóminum.

Postcommunio

Efectióne sancta enutrítam, gubérna, quǽsumus, 
Dómine, tuam placátus Ecclésiam: ut, poténti 
moderatión dirécta, et increménta libertátis accípiat, 

et in religiónis integritáte persístat. Per Dóminum. 

PROPRIUM SANCTORUM 

Die 13 Decembris

S. LUCIÆ VIRG. ET MART.

III classis

Ant. ad Introitum Ps. 44, 8

 
Ilexísti justítiam, et odísti iniquitátem: 
proptérea unxít te Deus, Deus tuus, óleo 
lætítiæ præ consórtibus tuis. Ibid., 2 
Eructávit cor meum verbum bonum: dico 

ego ópera mea Regi.  Glória Patri.

Oratio 

Xáudi nos, Deus salutáris noster: ut, sicut de beatæ 
Luciæ Vírginis et Mártyris tuæ festivitáte gaudémus; 
ita piæ devotiónis erudiámur afféctu. Per Dóminum.

    Et fit commemoratio feriæ.

Léctio Epístolæ beati Pauli 
Apóstoli ad Corínthios.

2 Cor. 10, 17-
18; 11, 1-2

Ratres: Qui gloriátur, in Dómino gloriétur. Non 
enim qui seípsum comméndat, ille probátus est: sed 
quem Deus comméndat. Utinam sustinerétis 

módicum quid insipiéntiæ meæ, sed et supportáte me: 

ǽmulor enim vos Dei æmulatióne. Despóndi enim vos uni 
viro vírginem castam exhibére Christo.

Graduale    Ps. 44, 8

    Dilexisti justítiam, et odísti iniquitátem.  Proptérea 
unxit te Deus, Deus tuus, oleo lætítiæ.

    Allelúja, allelúja.  Ibid. 3 Diffúsa est grátia in lábiis tuis: 
proptérea benedíxit te Deus in ætérnum. Allelúja. 

    ¶ In Missis votivis, post Septuagesimam tractus, et 
tempore paschali Allelúja cum suis versibus, ex Missa 
Dilexisti, de Communi Virginum III loco.

 

 Sequéntia Sancti Evangélii 
secúndum Matthǽum.

 Mt. 13, 44- 
52

N illo témpore: Dixit Jesus discípulis suis parabolam 
hanc: Símile est regnum cælórum thesáuro abscóndito 
in agro: quem qui invénit homo, abscóndit, et præ 

gáudio illíus vadit, et vendit univérsa quæ habet, et emit 
agrum illum. Iterum símile est regnum cælórum hómini 
negotiatóri, quærénti bonas margarítas. Invénta autem una 
pretiósa margaríta, ábiit, et véndidit ómnia, quæ hábuit, et 
emit eam. Iterum simile est regnum cælórum sagénæ missæ 
in mare, et ex omni génere píscium congregánti. Quam, 
cum impléta esset, educéntes, et secus litus sedéntes, 
elegérunt bonos in vasa, malos autem foras misérunt. Sic 
erit in consummatióne sǽculi: exíbunt Angeli, et 
separábunt malos de mèdio justórum, et mittent eos in 
camínum ignis: ibi erit fletus et stridor déntium. Intellexístis 
hæc ómnia? Dicunt ei: Etiam. Ait illis: Ideo omnis scriba 
doctus in regno cælórum símilis est hómini patrifamílias, 
qui profert de thesáuro suo nova et vétera.

Ant. ad Offertorium Ps. 44, 15 et 16

    Afferéntur Regi vírgines post eam: próximas ejus 
afferéntur tibi in lætítia et exsultatióne: adducéntur in 
templum Regi Dómino.

Secreta

Ccépta tibi sit, Dómine, sacratæ plebis oblátio pró 
tuórum honóre Sanctórum: quorum se méritis de 
tribulatióne percepisse cognóscit auxílium. Per 

Dóminum.

    Et fit commemoratio feriæ.

Ant. ad Communionem Ps. 118, 161-162

    Príncipes persecúti sunt me gratis, et a verbis tuis 
formidávit cor meum: lætábor ego super elóquia tua, quasi 
qui invénit spólia multa.

Postcommunio

Atiásti, Dómine, familiam tuam munéribus sacris: 
ejus, quǽsumus, semper interventióne nos réfove, 
cujus solémnia celebrámus. Per Dóminum. 

    Et fit commemoratio feriæ.

PROPRIUM SANCTORUM 

Die 7 Octobris

BEATÆ MARIÆ VIRGINIS 
A ROSARIO

II classis

Ant. ad Introitum  

 
Audeámus omnes in Dómino, diem festum 
celebrántes sub honóre beátæ Maríæ Virginis: 
de cujus solemnitáte gáudent Angeli, et 
colláudant Fílium Dei. Ps. 44, 2. Eructávit cor 

meum verbum bonum: dico ego ópera mea Regi.  Glória 
Patri.

    ¶ In Missis votivis:

Ant. ad Introitum Sedulius

 
Alve sancta parens, eníxa puérpera Regem: qui 
cælum terrámque regit in sǽcula sæculórum. Ps. 
44, 2. Eructávit cor meum verbum bonum: dico 

ego ópera mea Regi.  Glória Patri.

Oratio 

Eus, cujus Unigénitus per vitam, mortem et 
resurrectiónem suam nobis salútis ætérnæ 
prǽmia comparávit: concéde, quǽsumus; ut, hæc 

mystéria sacratíssimo beátæ Maríæ Vírginis Rosário 
recoléntes, et imitémur quod cóntinet, et quod promíttunt, 
assequámur. Per eúndem Dóminum.

    Et fit commemoratio S. Marci Papæ et Confessoris:

Oratio 

Regem tuum, Pastor ætérne, placátus inténde: et 
per beátum Marcum Summum Pontíficem 

perpétua protectióne custódi; quem totíus 
Ecclésiæ præstitísti esse pastórem. Per Dóminum.

 

Léctio Libri Sapiéntiæ. Prov. 8, 22-24 et 32-35

 
Óminus possédit me in inítio viárum suárum, 
ántequam quidquam fáceret a princípio. Ab 
ætérno ordináta sum et ex antíquis, ántequam 

terra fíeret. Nondum erant abyssi, et ego jam concépta 
eram. Nunc ergo, fílii, audíte me: Beáti qui custódiunt vias 
meas. Audíte disciplínam, et estóte sapiéntes, et nolíte 
abícere eam. Beátus homo, qui audit me, et qui vígilat ad 
fores meas quotídie, et obsérvat ad postes óstii mei. Qui me 
invénerit, invéniet vitam, et háuriet salútem a Dómino.

Graduale    Ps. 44, 5, 11 et 12

    Propter veritátem, et mansuetúdinem, et justítiam: et 
dedúcet te mirabíliter déxtera tua.  Audi, fília, et vide, et 
inclína aurem tuam: quia concupívit Rex spéciem tuam.

    Allelúja, allelúja.  Solémnitas gloriósæ Vírginis Maríæ 
ex sémine Abrahæ, ortæ de tribu Juda, clara ex stirpe 

David. Allelúja. 

    ¶ In Missis votivis post Septuagesimam, omissis Allelúja 
et versu sequenti, dicitur

Tractus

    Gaude, María Virgo, cunctas hǽreses sola interemísti.  
Quæ Gabriélis Archángeli dictis credidísti.  Dum Virgo 
Deum et hóminem genuísti: post partum, Virgo, invioláta 
permansísti.  Dei Génetrix, intercéde pro nobis.

    Tempore autem paschali omittitur graduale, et ejus loco 
dicitur:

    Allelúja, allelúja.  Virga Jesse flóruit: Virgo Deum et 
hóminem génuit: pacem Deus réddidit, in se reconcílians 
ima summis. Allelúja.  Luc. 1, 28 Ave, María, grátia plena: 
Dóminus tecum: benedícta tu in muliéribus. Allelúja. 

 Sequéntia Sancti Evangélii 
secúndum Lucam.

 Luc. 1, 26-38

 
N illo témpore: Missus est Angelus Gábriel a Deo in 
civitátem Galilǽæ, cui nomen Názareth, ad 
Vírginem desponsátam viro, cui nomen erat Joseph, 

de domo David, et nomen Vírginis María. Et ingréssus 
Angelus ad eam, dixit: Ave, grátia plena: Dóminus tecum: 
benedícta tu in muliéribus. Quæ cum audísset, turbáta est in 
sermóne ejus, et cogitábat qualis esset ista salutátio. Et ait 
Angelus ei: Ne tímeas, María, invenísti enim grátiam apud 
Deum: ecce concípies in útero, et páries fílium, et vocábis 
nomen ejus Jesum. Hic erit magnus, et Fílius Altíssimi 
vocábitur, et dabit illi Dóminus Deus sedem David patris 
ejus: et regnábit in domo Jacob in ætérnum, et regnis ejus 
non erit finis. Dixit autem María ad Angelum: Quómodo 
fiet istud, quóniam virum non cognósco? Et respóndens 
Angelus, dixit ei: Spíritus Sanctus supervéniet in te, et virtus 

Altíssimi obumbrábit tibi. Ideóque et quod nascétur ex te 
Sanctum, vocábitur Fílius Dei. Et ecce Elísabeth cognáta 
tua, et ipsa concépit fílium in senectúte sua: et hic mensis 
sextus est illi, quæ vocátur stérilis: quia non erit impossíbile 
apud Deum omne verbum. Dixit autem María: Ecce ancílla 
Dómini, fiat mihi secúndum verbum tuum.

    Credo.

Ant. ad Offertorium
Eccli. 24, 25; 39, 17

    In me grátia omnis viæ et veritátis, in me omnis spes vitæ 
et virtútis: ego quasi rosa plantáta super rivos aquárum 
fructificávi.

Secreta

 
Ac nos, quǽsumus, Dómine, his munéribus 
offeréndis conveniénter aptári: et per sacratíssimi 
Rosárii mystéria sic vitam, passiónem et glóriam 

Unigéniti tui recólere; ut ejus digni promissiónibus 
efficiámur: Qui tecum vivit et regnat in unitáte.

Pro S. Marco Secreta

 
Blátis munéribus, quǽsumus, Dómine, Ecclésiam 
tuam benígnus illúmina: ut et gregis tui profíciat 
ubíque succéssus, et grati fíant nómini tuo, te 

gubernánte, pastóres. Per Dóminum.

    Præfatio de B. María Virgine Et te in festivitáte.

Ant. ad Communionem Eccli. 39, 19

    Floréte, flores, quasi lílium, et date odórem, et frondéte 
in grátiam, collaudáte cánticum, et benedícite Dóminum in 

opéribus suis.

Postcommunio

 
Anctíssimæ Genetrícis tuæ, cujus Rosárium 
celebrámus, quǽsumus, Dómine, précibus 
adiuvémur; ut et mysteriórum, quæ cólimus, 

virtus percipiátur; et sacramentórum, quæ súmpsimus, 
obtineátur efféctus: qui vivis et regnas cum Deo Patre in 
unitáte. 

Pro S. Marco Postcommunio

 
Efectióne sancta enutrítam gubérna, quǽsumus, 
Dómine, tuam placátus Ecclésiam: ut, poténti 
moderatióne dirécta, et increménta libertátis 

accípiat et in religiónis integritáte persístat. Per Dóminum.

 

Eodem die 7 Octobris

S. Marci Papæ et Conf. 
Commemoratio

    Missa Si díligis me, de Communi unius aut plurium 
Summorum Pontificum.

PROPRIUM SANCTORUM 

Dominica ultima Octobris

D.ÑI NOSTRI JESU CHRISTI REGIS

I classis

Ant. ad Introitum Apoc. 5, 12; 1, 6

 
Ignus est Agnus, qui occísus est, accípere 
virtútem, et divinitátem, et sapiéntiam, et 
fortitúdinem, et honórem. Ipsi glória, et 
impérium in sǽcula sæculórum. Ps. 71, 1 Deus, 

judícium tuum Regi da: et justítiam tuam Fílio Regis.  Glória 
Patri.

Oratio 

Omnípotens sempitérne Deus, qui in dilécto Fílio tuo, 
universórum Rege, ómnia instauráre voluísti: concéde 

propítius; ut cunctæ famíliæ géntium, peccáti vúlnere 

disgregátæ, ejus suavíssimo subdántur império: Qui tecum vivit 
et regnat in unitáte.

Léctio Epístolæ beáti Pauli Apóstoli ad 
Colossénses.

Col. 1, 12-20

 
Ratres: Grátias ágimus Deo Patri, qui dígnos nos fecit 
in pártem sortis sanctórum in lúmine, qui erípuit nos 
de potestáte tenebrárum, et tránstulit in regnum Fílii 

dilectiónis suæ, in quo habémus redemptiónem per sánguinem 
ejus remissiónem peccatórum: qui est imágo Dei invisíbilis, 
primogénitus ómnis creaturæ: quóniam in ipso cóndita sunt 
univérsa in cælis, et in terra, visibília et invisibília, sive thróni, 
sive dominatiónes, sive principátus, sive potestátes: ómnia per 
ipsum, et in ipso creáta sunt: et ipse est ante omnes, et ómnia in 
ipso cónstant. Et ipse est caput córporis Ecclésiæ, qui est 
princípium, primogénitus ex mórtuis: ut sit in ómnibus ipse 
primátum tenens: quia in ipso complácuit ómnem plenitúdinem 
inhabitáre: et eum reconciliáre ómnia in ipsum, pacificans per 
sánguinem crúcis ejus, sive quæ in terris, sive quæ in cælis sunt, 
in Christo Jesu Dómino nostro.

Graduale    Ps. 71, 8 et 11

    Dominábitur a mari úsque ad mare: et a flúmine usque ad 
términos órbis terrárum.  Et adorábunt eum ómnes reges 
terræ: ómnes gentes sérvient ei.

    Allelúja, allelúja.  Dan. 7, 14 Potéstas ejus, potéstas ætérna, 
quæ non auferétur: et regnum éjus quod non corrumpétur. 
Allelúja. 

¶ In Missis votivis post Septuagesimam, omissis Allelúja, et Versu 
sequenti, dicitur:

Tractus    Ps. 88, 27-28 et 30

    Ipse vocávit me: Pater meus es tu: Deus meus, et suscéptor 
salútis meæ.  Et ego primogénitum ponam illum, excélsum præ 
régibus terræ.  Et ponam in sǽculum sǽculi semen ejus: et 
thronum ejus sicut dies cæli.

Tempore autem Paschali omittitur Graduale, et ejus loco dicitur:

    Allelúja, allelúja.  Dan. 7, 14. Potéstas ejus, potéstas ætérna, 
quæ non auferétur: et regnum éjus quod non corrumpétur. 
Allelúja.  Apoc. 19, 16. Habet in vestiménto et in fémore suo 
scriptum: Rex regum, et Dóminus dominántium. Allelúja. 

 

 Sequéntia Sancti Evangélii secúndum 
Joánnem.

 Jo. 18, 33-37

 
N illo témpore: Dixit Pilátus ad Jesum: Tu es Rex 
Judæórum? Respóndit Jesus: A temetípso hoc dicis, an alii 
dixérunt tibi de me? Respóndit Pilatus: Númquid ego 

Judǽus sum? Gens tua, et pontífices tradidérunt te mihi: quid 
fecísti? Respóndit Jesus: Regnum meum non est de hoc múndo. 
Si ex hoc múndo esset regnum meum, minístri mei útique 
decertárent, ut non tráderer Judǽis: nunc autem regnum meum 
non est hinc. Díxit ítaque ei Pilátus: Ergo Rex es tu? Respóndit 
Jesus: Tu dícis, quia Rex sum ego. Ego in hoc natus sum, et ad 
hoc veni in mundum, ut testimónium perhíbeam veritáti: ómnis 
qui est ex veritáte, áudit vócem meam.

    Credo.

Ant. ad Offertorium
Ps. 2, 8

    Póstula a me, et dabo tibi gentes hereditátem tuam, et 
possessiónem tuam términos terræ.

Secreta

 
Óstias tibi, Dómine, humánæ reconciliatiónis 
offérimus; ut, quem sacrifíciis præséntibus 
immolámus, ipse cunctis géntibus unitátis et pacis 

dona concédat, Jesus Christus Fílius tuus Dóminus noster: Qui 
tecum vívit et regnat in unitáte.

    Præfatio propria.

Ant. ad Communionem Ps. 28, 10 et 11

    Sedébit Dóminus Rex in ætérnum: Dóminus benedícet pópulo 
suo in pace.

Postcommunio

 
Mmortalitátis alimóniam consecúti, quǽsumus, Dómine: 
ut, qui sub Christi Regis vexíllis militáre gloriámur, cum 
ipso, in cælésti sede, júgiter regnáre possímus: Qui tecum 

vivit et regnat in unitáte. 

COMMUNE SANCTORUM

    ¶ In singulis Communibus, Epistolæ et Evangelia quæ 
habentur, sive in ipsis Missis, sive ad calcem totius 
Communis, sumi possunt in qualibet Missa de eodem 
Communi, dummodo tamen certa Missa, dicenda in casu 
prouti jacet, vel certa Epistola aut certum Evangelium in 
Missali non fuerit assignata.

    ¶ Pro Communi unius aut plurium Summorum 
Pontificum, Confessorum Pontificum et non Pontificum, 
Doctorum, Abbatum, Virginum et non Virginum, 
Dedicationis ecclesiæ, et festorum B. Mariæ Virginis, 
necnon in omnibus Missis votivis, nisi aliter suo loco 
notetur, tempore paschali omnia dicuntur ut reliquo anni 
tempore, addito tamen duplici Allelúja antiphonæ ad 
Introitum et uno Allelúja antiphonis ad Offertorium et ad 
Communionem, ubi non habentur. Post Epistolam vero 
omittitur graduale, et ejus loco dicuntur Allelúja cum suis 
versibus, ut singulis locis notatur.

Commune unius aut plurium Summorum Pontificum 
(Missa Si díligis me)

Commune unius Martyris extra tempus paschale  
    I. Pro Martyre Pontifice (Missa Státuit) 
    II. Pro Martyre Pontifice, altera Missa (Missa Sacerdótes 
Dei) 
    III. Pro Martyre non Pontifice (Missa In virtúte tua) 
    IV. Pro Martyre non Pontifice, altera Missa (Missa 
Lætábitur justus)

Commune plurimorum Martyrum extra tempus paschale 
    I. Pro pluribus Martyribus (Missa Intret in conspéctu tuo) 
    II. Pro pluribus Martyribus, altera Missa (Missa 
Sapiéntiam) 
    III. Pro pluribus Martyribus, tertia Missa (Missa Salus 
autem)

Commune Martyrum tempore paschali 
    I. Pro uno Martyre (Missa Protexísti) 
    II. Pro pluribus Martyribus (Missa Sancti tui)

Commune Confessoris Pontificis 
    I. Pro Confessore Pontifice  (Missa Státuit) 
    II. Pro Confessore Pontifice, altera Missa (Missa 
Sacerdótes tui)

Commune Doctorum (Missa In medio ecclésiæ)

Commune Confessoris non Pontificis 
    I. Pro Confessore non Pontifice (Missa Os justi) 
    II. Pro Confessore non Pontifice, altera Missa (Missa 
Justus ut palma)

Commune Abbatum (Missa Os justi)

Commune Virginum 
    I. Pro Virgine et Martyre (Missa Loquébar) 
    II. Pro Virgine et Martyre, altera Missa (Missa Me 
exspectavérunt) 
    III. Pro Virgine tantum (Missa Dilexísti) 
    IV. Pro Virgine tantum, altera Missa (Missa Vultum tuum)

Commune non Virginum 
    I. Pro Martyre non Virgine (Missa Me exspectavérunt) 
    II. Pro nec Virgine nec Martyre (Missa Cognóvi)

Commune Dedicationis ecclesiæ (Missa Terríbilis)

Commune festorum B. Mariæ Virginis (Missa Salve, sancta 
parens) 

Missæ de S. Maria in Sabbato 
quæ dici etiam possunt aliis diebus ut votivæ de B. Maria 
Virgine, juxta rubricas  
vel, ex indulto, pro Temporum diversitate. 

    I. Tempore Adventus (Missa Roráte) 
    II. A Nativitate Domini usque ad Purificationem (Missa 
Vultum tuum) 
    III. A die 3 Februarii usque ad feriam IV Hebdomadæ 
Sanctæ (Missa Salve, sancta parens) 
    IV. Tempore paschali (Missa Salve, sancta parens) 
    V. A festo Ss.mæ Trinitatis usque ad dominicam I 
Adventus (Missa Salve, sancta parens)

COMMUNE SANCTORUM 

COMMUNE UNIUS AUT PLURIUM 
SUMMORUM PONTIFICUM

Ant. ad Introitum Jo. 21, 15-17

 
I díligis me, Simon Petre, pasce 
agnos meos, pasce oves meas. (T. P. 
Allelúja, allelúja). Ps. 29, 1 Exaltábo 
te, Dómine, quóniam suscepísti me, 
nec delectásti inimícos meos super 

me.  Glória Patri.

1. Pro uno Summo Pontifice 
Oratio 

Regem tuum, Pastor ætérne, placátus inténde: et, 
per beátum N., (Mártyrem tuum atque) Summum 
Pontíficem, perpétua protectíone custódi; quem 

totíus Ecclésiæ præstitísti esse pastórem. Per Dóminum 
nostrum Jesum Christum, Fílium tuum: Qui tecum vivit et 
regnat in unitáte.

Eadem oratio in plurali 
Oratio 

Regem tuum, Pastor ætérne, placátus inténde: et, 
per beátos N.et N., (Mártyres tuos atque) Summos 
Pontífices, perpétua protectíone custódi; quos 

totíus Ecclésiæ præstitísti esse pastóres. Per Dóminum 

nostrum Jesum Christum, Fílium tuum: Qui tecum vivit et 
regnat in unitáte.

2. Altera oratio 
Si agenda sit commemoratio alterius Summi Pontificis 

Oratio

Eus, qui Ecclésiam tuam in apostólicæ petræ 
soliditáte fundátam, ab infernárum éruis terróre 
portárum; praæsta, quæsumus; ut, intercedénte 

beáto N. (Mártyre tuo atque) Summo Pontífice, in tua 
veritáte persístens, contínua securitáte muniátur. Per 
Dóminum.

Eadem oratio in plurali 
Oratio

Eus, qui Ecclésiam tuam in apostólicæ petræ 
soliditáte fundátam, ab infernárum éruis terróre 
portárum; praæsta, quǽsumus; ut, intercedéntibus 

beátis N. et  N. (Mártyribus  tuis atque) Summis 
Pontifícibus, in tua veritáte persístens, contínua securitáte 
muniátur. Per Dóminum.

Léctio Epístolæ beáti Petri 
Apóstoli.

I Petri 5, 1-4 et 10-
11

Arissimi: Senióres qui in vobis sunt, óbsecro 
consénior et testis Christi passiónum, qui et ejus, 
quæ in futúro revelánda est, glóriæ communicátor: 

páscite qui in vobis est gregem Dei, providéntes non coácte, 
sed spontánee secúndum Deum, neque turpis lucri grátia, 
sed voluntárie; neque ut dominántes in cleris, sed forma 
facti gregis ex ánimo. Et, cum apparúerit princeps 
pastórum, percipiétis immarcescíbile glóriæ corónam. Deus 
autem omnis grátiæ, qui vocávit nos in ætérnam suam 
glóriam in Christo Jesu, módicum passos ipse perfíciet 
confirmábit solidabítque. Ipsi glória et impérium in sǽcula 
sæculórum. Amen.

Graduale    Ps. 106, 32, 31

    Exáltent eum in Ecclésia plebis: et in cáthedra seniórum 
laudent eum.  Confiteántur Dómino misericórdiæ ejus; et 
mirabília ejus fíliis hóminum.

    Allelúja, allelúja.  Matth. 16, 18. Tu es Petrus, et super 
hanc petram ædificábo Ecclésiam meam. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 39, 10-11

    Annuntiávi justitíam tuam in Ecclésia magna, ecce lábia 
mea non prohibébo: Dómine, tu scisti.  Justítiam tuam 
non abscóndi in corde meo: veritátem tuam, et salutáre 
tuum dixi.  Non abscóndi misericórdiam tuam, et 
veritátem tuam a concílio multo.

    Tempore autem Paschali omittitur graduale, et ejus loco 
dicitur:

    Allelúja, allelúja.  Matth. 16, 18. Tu es Petrus, et super 
hanc petram ædificábo Ecclésiam meam. Allelúja.  Ps. 44, 
17-18. Constítues eos príncipes super omnem terram: 
mémores erunt nóminis tui, Dómine. Allelúja.

 Sequéntia Sancti Evangélii 
secúndum Matthǽum.

 Matth. 16, 13-19

N illo témpore: Venit Jesus in partes Cæsaréæ Philippi, 
et interrogábat discípulos suos, dicens: Quem dicunt 
hómines esse Fílium hóminis? At illi dixérunt: Alii 

Joánnem Baptístam, álii autem Elíam, álii vero Jeremíam, 
aut unum ex prophétis. Dicit illis Jesus: Vos autem quem 
me esse dícitis? Respóndens Simon Petrus, dixit: Tu es 
Christus Fílius Dei vivi. Respóndens autem Jesus, dixit ei: 
Beátus es, Simon Bar Jona: quia caro et sanguis non 

revelávit tibi, sed Pater meus qui in cælis est. Et ego dico 
tibi, quia tu es Petrus et super hanc petram ædificábo 
Ecclésiam meam, et portæ ínferi non prævalébunt advérsus 
eam. Et tibi dabo claves regni cælórum. Et quodcúmque 
ligáveris super terram, erit ligátum et in cælis: et 
quodcúmque sólveris super terram, erit solútum et in cælis.

Ant. ad Offertorium Jerem. 1, 9-10

    Ecce dedi verba mea in ore tuo: ecce constítui te super 
gentes et super regna, ut evéllas et déstruas, et ædífices et 
plantes. (T. P. Allelúja.)

1. Secreta

Blátis munéribus, quæsumus, Dómine, Ecclésiam 
tuam benígnus illúmina: ut et gregis tui profíciat 
ubíque succéssus, et grati fiant nómini tuo, te 

gubernánte, pastóres. Per Dóminum.

2. Altera secreta 
Pro commemoratione alterius vel aliorum 

Summorum Pontificum

Únera quæ tibi, Dómine, lætántes offérimus, 
súscipe benígnus, et præsta: ut, intercedénte beáto 
N. (intercedéntibus beatis N. et N.), Ecclésia tua 

et fídei integritáte lætétur, et témporum tranquillitáte 
semper exúltet. Per Dóminum nostrum Jesum Christum, 
Fílium tuum: Qui tecum vivit et regnat in unitáte.

Ant. ad Communionem Matth. 16, 18

    Tu es Petrus, et super hanc petram ædificábo Ecclésiam 
meam. (T. P. Allelúja.)

1. Postcommunio

Eféctione sancta enutrítam gubérna, quǽsumus, 
Dómine, tuam placátus Ecclésiam: ut poténti 

moderatióne dirécta, et increménta libertátis 
accípiat, et in religiónis integritáte persístat. Per Dóminum. 

2. Altera postcommunio 
Pro commemoratione alterius 

Summi Pontificis

Ultíplica, quǽsumus, Dómine, in Ecclésia tua 
spíritum grátiæ, quem dedísti: ut beáti N. 
(Mártyris tui atque) Summi Pontíficis 

deprecatíone, nec pastóri obediéntia gregis, nec gregi desit 
cura pastóris. Per Dóminum. 

3. Eadem oratio in plurali 
Postcommunio

Ultíplica, quǽsumus, Dómine, in Ecclésia tua 
spíritum grátiæ, quem dedísti: ut beátorum N. et  
N. (Mártyrum tuórum atque) Summórum 

Pontíficum deprecatíóne, nec pastóri obediéntia gregis, nec 
gregi desit cura pastóris. Per Dóminum. 

COMMUNE SANCTORUM 

COMMUNE UNIUS MARTYRIS

I. 
Pro Martyre Pontifice

Ant. ad Introitum Eccli. 45, 30

 
Tátuit ei Dóminus testaméntum pacis, et 
príncipem fecit eum: ut sit illi sacerdótii 
dígnitas in ætérnum. Ps. 131, 1 Meménto, 
Dómine, David: et omnis mansuetúdinis eius. 

 Glória Patri.

Oratio 

Nfirmitátem nostram réspice, omnípotens Deus: et, 
quia pondus própriæ actiónis gravat, beáti N. Mártyris 
tui atque Pontíficis intercéssio gloriósa nos prótegat. 

Per Dóminum.

Léctio Epístolæ beáti Iacóbi Apóstoli. Iac. 1, 12-18

Aríssimi: Beátus vir, qui suffert tentatiónem: 
quóniam, cum probátus fúerit, accípiet corónam 
vitæ, quam repromísit Deus diligéntibus se. Nemo, 

cum tentátur, dicat, quóniam a Deo tentátur: Deus enim 
intentátor malórum est: ipse autem néminem tentat. 
Unusquísque vero tentátur a concupiscéntia sua abstráctus 

et illéctus. Deínde concupiscéntia cum concéperit, parit 
peccátum: peccátum vero cum consummátum fúerit, 
génerat mortem. Nolíte ítaque erráre, fratres mei 
dilectíssimi. Omne datum óptimum et omne donum 
perféctum desúrsum est, descéndens a Patre lúminum, apud 
quem non est transmutátio nec vicissitúdinis obumbrátio. 
Voluntárie enim génuit nos verbo veritátis, ut simus 
inítium áliquod creatúræ eius.

Graduale    Ps. 88, 21-23

    Invéni David servum meum, óleo sancto meo unxi eum: 
manus enim mea auxiliábitur ei, et brácchium meum 
confortábit eum.  Nihil profíciet inimícus in eo, et fílius 
iniquitátis non nocébit ei.

    Allelúja, allelúja.  Ps. 109, 4 Tu es sacérdos in ætérnum, 
secúndum órdinem Melchísedech. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 20, 3-4

    Desidérium ánimæ eius tribuísti ei: et voluntáte labiórum 
eius non fraudásti eum.  Quóniam prævenísti eum in 
benedictiónibus dulcédinis.  Posuísti in cápite eius 
corónam de lápide pretióso.

 Sequéntia Sancti Evangélii 
secúndum Lucam.

 Luc. 14, 26-33

N illo témpore: Dixit Iesus turbis: Si quis venit ad me, 
et non odit patrem suum, et matrem, et uxórem, et 
fílios, et fratres, et soróres, adhuc autem et ánimam 

suam, non potest meus esse discípulus. Et qui non báiulat 
crucem suam, et venit post me, non potest meus esse 
discípulus. Quis enim ex vobis volens turrim ædificáre, non 
prius sedens cómputat sumptus, qui necessárii sunt, si 

hábeat ad perficiéndum; ne, posteáquam posúerit 
fundaméntum, et non potúerit perfícere, omnes, qui vident, 
incípiant illúdere ei, dicéntes: Quia hic homo cœpit 
ædificáre, et non pótuit consummáre? Aut quis rex itúrus 
commíttere bellum advérsus álium regem, non sedens prius 
cógitat, si possit cum decem mílibus occúrrere ei, qui cum 
vigínti mílibus venit ad se? Alióquin, adhuc illo longe 
agénte, legatiónem mittens, rogat ea, quæ pacis sunt. Sic 
ergo omnis ex vobis, qui non renúntiat ómnibus, quæ 
póssidet, non potest meus esse discípulus.

Ant. ad Offertorium Ps. 88, 25

    Véritas mea et misericórdia mea cum ipso: et in nómine 
meo exaltábitur cornu eius.

Secreta

Óstias tibi, Dómine, beáti N. Mártyris tui atque 
Pontíficis dicátas méritis, benígnus assúme: et ad 
perpétuum nobis tríbue proveníre subsídium. Per 

Dóminum.

Ant. ad Communionem Ps. 88, 36 et 37-38

    Semel iurávi in sancto meo: Semen eius in ætérnum 
manébit: et sedes eius sicut sol in conspéctu meo, et sicut 
luna perfécta in ætérnum, et testis in cælo fidélis.

Postcommunio

Efécti participatióne múneris sacri, quǽsumus, 
Dómine Deus noster: ut, cuius exséquimur cultum, 
intercedénte beáto N. Mártyre tuo atque Pontífice, 

sentiámus efféctum. Per Dóminum. 

COMMUNE SANCTORUM 

COMMUNE UNIUS MARTYRIS

II. 
Pro Martyre Pontifice 

Altera Missa

Ant. ad Introitum Dan. 3, 84 et 87

 
Acerdótes Dei, benedícite Dóminum: sancti et 
húmiles corde, laudáte Deum. Ibid., 57 
Benedícite, ómnia ópera Dómini, Dómino: 
laudáte et superexaltáte eum in sǽcula.  

Glória Patri.

Oratio 

Eus, qui nos beáti N. Mártyris tui atque Pontíficis 
ánnua sollemnnitáte lætíficas: concede propítius; 
ut, cujus natalícia cólimus, de ejúsdem étiam 

protectióne gaudeámus. Per Dóminum nostrum Jesum 
Christum, Fílium tuum: Qui tecum vivit et regnat in 
unitáte.

Léctio Epístolæ beáti Pauli Apóstoli 
ad Corínthios.

2 Cor. 1, 3-7

Ratres: Benedíctus Deus et Pater Dómini nostri Jesu 
Christi, Pater misericordiárum, et Deus totíus 

consolatiónis, qui consolátur nos in omni 
tribulatióne nostra: ut possímus et ipsi consolári eos, qui in 
omni pressúra sunt, per exhortatiónem, qua exhortámur et 
ipsi a Deo. Quóniam sicut abundant passiónes Christi in 
nobis: ita et per Christum abúndat consolátio nostra. Sive 
autem tribulámur pro vestra exhortatióne et salúte, sive 
consolámur pro vestra consolatióne, sive exhortámur pro 
vestra exhortatióne et salúte, quæ operátur tolerántiam 
earúndem passiónum, quas et nos pátimur: ut spes nostra 
firma sit pro vobis: sciéntes, quod, sicut sócii passiónum 
estis, sic éritis et consolatiónis: in Christo Jesu, Dómino 
nostro.

Graduale    Ps. 8, 6-7

    Gloria et honóre coronásti eum.  Et constituísti eum 
super opera manuum tuárum, Dómine.

    Allelúja, allelúja.  Hic est Sacérdos, quem coronávit 
Dóminus. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 111, 1-3

    Beátus vir, qui timet Dóminum: in mandátis ejus cupit 
nimis.  Potens in terra erit semen ejus: generátio rectórum 
benedicétur.  Glória et divítiae in domo ejus: et justítia 
ejus manet in sǽculum sǽculi.

 Sequéntia Sancti Evangélii 
secúndum Matthǽum.

 Matth. 16, 24-27

N illo témpore: Dixit Jesus discípulis suis: Si quis vult 
post me veníre, ábneget semetípsum, et tollat crucem 
suam, et sequátur me. Qui enim volúerit ánimam suam 

salvam fácere, perdet eam: qui autem perdiderit ánimam 
suam propter me, invéniet eam. Quid enim prodest hómini, 

si mundum univérsum lucrétur, ánimae vero suæ 
detriméntum patiátur? Aut quam dabit homo 
commutatiónem pro ánima sua? Fílius enim hóminis 
ventúrus est in glória Patris sui cum Angelis suis: et tunc 
reddet unicuíque secúndum ópera ejus.

Ant. ad Offertorium Ps. 88, 21-22

    Invéni David servum meum, óleo sancto meo unxi eum : 
manus enim mea auxiliábitur ei, et brácchium meum 
confortábit eum.

Secreta

Únera tibi, Dómine, dicáta sanctífica : et, 
intercedénte beáto N. Mártyre tuo atque 
Pontífice, per éadem nos placátus inténde. Per 

Dóminum.

Ant. ad Communionem Ps. 20, 4

    Posuísti, Dómine, in cápite ejus corónam de lápide 
pretióso.

Postcommunio

•c nos commúnio, Dómine, purget a crímine: et, 
intercedénte beáto N. Mártyre tuo atque Pontífice, 
cæléstis remédii fáciat esse consórtes. Per 

Dóminum. 

COMMUNE SANCTORUM 

COMMUNE PLURIMORUM MARTYRUM 
EXTRA TEMPUS PASCHALE

I. 
Pro pluribus Martyribus

 

Ant. ad Introitum Ps. 78, 11, 12 et 10

 
Ntret in conspéctu tuo, Dómine, gémitus 
compeditórum: redde vicínis nostris séptuplum in 
sinu eórum: víndica sánguinem Sanctórum tuórum, 
qui effúsus est. Ibid., 1 Deus, venérunt gentes in 
hereditátem tuam: polluérunt templum sanctum 
tuum: posuérunt Jerúsalem in pomórum custódiam. 

 Glória Patri.

Oratio 

Eatórum Mártyrum paritérque Pontíficum N. et N. 
nos, quǽsumus, Dómine, festa tueántur: et eórum 
comméndet orátio veneránda. Per Dóminum 

nostrum.

    ¶ Si non fuerint Pontifices, dicitur oratio ut in sequenti 
Missa.

Léctio libri Sapiéntiæ. Sap. 3, 1-8

Ustórum ánimæ in manu Dei sunt, et non tanget illos 
torméntum mortis. Visi sunt óculis insipiéntium mori: 
et æstimáta est afflíctio éxitus illórum: et quod a nobis 

est iter, extermínium: illi autem sunt in pace. Et si 
coram homínibus torménta passi sunt, spes illórum 
immortalitáte plena est. In paucis vexáti, in multis bene 
disponéntur: quóniam Deus tentávit eos, et invénit illos 
dignos se. Tamquam aurum in fornáce probávit illos, et 
quasi holocáusti hóstiam accépit illos, et in témpore erit 
respéctus illórum. Fulgébunt justi, et tamquam scintíllæ in 
arundinéto discúrrent. Judicábunt natiónes, et 
dominabúntur pópulis, et regnábit Dóminus illórum in 
perpétuum.

Graduale    Exodi 15, 11

    Gloriósus Deus in Sanctis suis: mirábilis in majestáte, 
fáciens prodígia.  Ibid., 6 Déxtera tua, Dómine, glorificáta 
est in virtúte: déxtera manus tua confrégit inimícos.

    Allelúja, allelúja.  Eccli. 44, 14 Córpora Sanctórum in 
pace sepúlta sunt, et nómina eórum vivent in generatiónem 
et generatiónem. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 125, 5-6

    Qui séminant in lácrimis, in gáudio metent.  Eúntes 
ibant et flebant, mitténtes sémina sua.  Veniéntes autem 
vénient cum exsultatióne, portántes manípulos suos.

 Sequéntia Sancti Evangélii 
secúndum Lucam.

 Luc. 21, 9-19

N illo témpore: Dixit Jesus discípulis suis: Cum 

audiéritis prœlia et seditiónes, nolíte terréri: opórtet 
primum hæc fíeri, sed nondum statim finis. Tunc 

dicébat illis: Surget gens contra gentem, et regnum advérsus 
regnum. Et terræmótus magni erunt per loca, et pestiléntiæ, 
et fames, terrorésque de cælo, et signa magna erunt. Sed 
ante hæc ómnia inícient vobis manus suas, et persequéntur, 
tradéntes in synagógas et custódias, trahéntes ad reges et 
prǽsides propter nomen meum: contínget autem vobis in 
testimónium. Pónite ergo in córdibus vestris non 
præmeditári quemádmodum respondeátis. Ego enim dabo 
vobis os et sapiéntiam, cui non póterunt resístere et 
contradícere omnes adversárii vestri. Tradémini autem a 
paréntibus, et frátribus, et cognátis, et amícis, et morte 
affícient ex vobis: et éritis ódio ómnibus propter nomen 
meum: et capíllus de cápite vestro non períbit. In patiéntia 
vestra possidébitis ánimas vestras.

    Post Septuagesimam in fine sequentis antiphonæ Allelúja 
omittitur.

Ant. ad Offertorium Ps. 67, 36

    Mirábilis Deus in Sanctis suis: Deus Israël, ipse dabit 
virtútem et fortitúdinem plebi suæ: benedíctus Deus, 
allelúja.

Secreta

Désto, Dómine, supplicatiónibus il nostris, quas in 
Sanctórum tuórum commemoratióne deférimus: 
ut, qui nostræ justítiæ fidúciam non habémus, 

eórum, qui tibi placuérunt, méritis adjuvémur. Per 
Dóminum nostrum Jesum Christum, Fílium tuum: Qui 
tecum vivit et regnat in unitáte.

Ant. ad Communionem Sap. 3, 4, 5 et 6

    Et si coram homínibus torménta passi sunt, Deus tentávit 
eos: tamquam aurum in fornáce probávit eos, et quasi 
holocáusta accépit eos.

Postcommunio

Uǽsumus, Dómine, salutáribus repléti mystériis: 
ut, quorum solémnia celebrámus, eórum 
oratiónibus adjuvémur. Per Dóminum. 

COMMUNE SANCTORUM 

COMMUNE PLURIMORUM MARTYRUM 
EXTRA TEMPUS PASCHALE

II. 
Pro pluribus Martyribus 

Altera Missa

 

Ant. ad Introitum Eccli. 44, 15 et 14

 
Apiéntiam Sanctórum narrent pópuli, et laudes 
eórum núntiet ecclésia: nómina autem eórum 
vivent in sǽculum sǽculi. Ps. 32, 1 Exsultáte, 
justi, in Dómino: rectos decet collaudátio.  

Glória Patri.

Oratio 

Eeus, qui nos concédis sanctórum Mártyrum 
tuórum N. et N. natalícia cólere: da nobis in 
ætérna beatitúdine de eórum societáte gaudére. Per 

Dóminum.

    ¶ Si fuerint Pontifices, dicatur oratio præcedentis Missæ; 
quod et in sequentibus servetur.

Léctio libri Sapiéntiæ. Sap. 5, 16-20

Usti autem in perpétuum vivent, et apud Dóminum est 
merces eórum, et cogitátio illórum apud Altíssimum. 
Ideo accípient regnum decóris et diadéma speciéi de 

manu Dómini: quóniam déxtera sua teget eos, et 
brácchio sancto suo deféndet illos. Accípiet armatúram 
zelus illíus, et armábit creatúram ad ultiónem inimicórum. 
Induet pro thoráce justítiam, et accípiet pro gálea judícium 
certum. Sumet scutum inexpugnábile, æquitátem.

Graduale    Ps. 123, 7-8

    Anima nostra, sicut passer, erépta est de láqueo 
venántium.  Láqueus contrítus est, et nos liberáti sumus: 
adjutórium nostrum in nómine Dómini, qui fecit cælum et 
terram.

    Allelúja, allelúja.  Ps. 67, 4 Justi epuléntur, et exsúltent 
in conspéctu Dei: et delecténtur in lætítia. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 125, 5-6

    Qui séminant in lácrimis, in gáudio metent.  Eúntes 
ibant et flebant, mitténtes sémina sua.  Veniéntes autem 
vénient cum exsultatióne, portántes manípulos suos.

 Sequéntia Sancti Evangélii 
secúndum Lucam.

 Luc. 6 , 17-23

N illo témpore: Descéndens Jesus de monte, stetit in 
loco campéstri, et turba discipulórum ejus, et multitúdo 
copiósa plebis ab omni Judǽa, et Jerúsalem, et 

marítima, et Tyri, et Sidónis, qui vénerant, ut audírent eum, 
et sanaréntur a languóribus suis. Et qui vexabántur a 
spirítibus immúndis, curabántur. Et omnis turba quærébat 
eum tángere: quia virtus de illo exíbat et sanábat omnes. Et 

ipse, elevátis óculis in discípulos suos, dicébat: Beáti 
páuperes: quia vestrum est regnum Dei. Beáti, qui nunc 
esurítis: quia saturabímini. Beáti, qui nunc fletis: quia 
ridébitis. Beáti éritis, cum vos óderint hómines, et cum 
separáverint vos, et exprobráverint, et ejécerint nomen 
vestrum tamquam malum propter Fílium hóminis. Gaudéte 
in illa die, et exsultáte: ecce enim merces vestra multa est in 
cælo.

    Post Septuagesimam in fine sequentis antiphonæ Allelúja 
omittitur.

Ant. ad Offertorium Ps. 149, 5-6

    Exsultábunt Sancti in glória, lætabúntur in cubílibus suis: 
exaltatiónes Dei in fáucibus eórum, allelúja.

Secreta

Únera tibi, Dómine, nostræ devotiónis offérimus: 
quæ et pro tuórum tibi grata sint honóre 
justórum, et nobis salutária, te miseránte, 

reddántur. Per Dóminum.

Ant. ad Communionem Luc. 12, 4

    Dico autem vobis amícis meis: Ne terreámini ab his, qui 
vos persequúntur.

Postcommunio

Ræsta nobis, quǽsumus, Dómine: intercedéntibus 
sanctis Martýribus tuis N. et N.; ut, quod ore 
contíngimus, pura mente capiámus. Per Dóminum 

nostrum. 

COMMUNE SANCTORUM 

COMMUNE PLURIMORUM MARTYRUM 
EXTRA TEMPUS PASCHALE

III. 
Pro pluribus Martyribus 

Tertia Missa

 

Ant. ad Introitum Ps. 36, 39

 
Alus autem iustórum a Dómino: et protéctor 
eórum est in témpore tribulatiónis. Ps. ibid., 1 
Noli æmulári in malignántibus: neque zeláveris 
faciéntes iniquitátem.  Glória Patri.

Oratio 

Eeus, qui nos ánnua sanctórum Mártyrum tuórum 
N. et N. solemnitáte lætíficas: concéde propítius; 
ut, quorum gaudémus méritis, accendámur 

exémplis. Per Dóminum.

Léctio Epístolæ beáti Pauli 
Apóstoli ad Hebrǽos.

Hebr. 10, 32-38

Ratres: Rememorámini prístinos dies, in quibus 
illumináti, magnum certámen sustinuístis passiónum: 

et in áltero quidem oppróbriis et tribulatiónibus 
spectáculum facti: in áltero autem sócii táliter 
conversántium effecti. Nam et vinctis compássi estis, et 
rapínam bonórum vestrórum cum gáudio suscepístis, 
cognoscéntes vos habére meliórem et manéntem 
substántiam. Nolíte ítaque amíttere confidéntiam vestram, 
quæ magnam habet remuneratiónem. Patiéntia enim vobis 
necessária est: ut voluntátem Dei faciéntes, reportétis 
promissiónem. Adhuc enim módicum aliquántulum, qui 
ventúrus est, véniet, et non tardábit. Justus autem meus ex 
fide vivit.

Graduale    Ps. 33, 18-19

    Clamavérunt justi, et Dóminus exaudívit eos: et ex 
ómnibus tribulatiónibus eórum liberávit eos.  Juxta est 
Dóminus his, qui tribuláto sunt corde: et húmiles spíritu 
salvábit.

    Allelúja, allelúja.  Te Mártyrum candidátus laudat 
exércitus, Dómine. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 125, 5-6

    Qui séminant in lácrimis, in gáudio metent.  Eúntes 
ibant et flebant, mitténtes sémina sua.  Veniéntes autem 
vénient cum exsultatióne, portántes manípulos suos.

 Sequéntia Sancti Evangélii 
secúndum Lucam.

 Luc. 12, 1-8

N illo témpore: Dixit Jesus discípulis suis: Atténdite a 
ferménto pharisæórum, quod est hypócrisis. Nihil 
autem opértum est, quod non revelétur: neque 

abscónditum, quod non sciátur. Quóniam quæ in ténebris 
dixístis, in lúmine dicéntur: et quod in aurem locúti estis in 

cubículis, prædicábitur in tectis. Dico autem vobis amícis 
meis: Ne terreámini ab his, qui occídunt corpus, et post hæc 
non habent ámplius quid fáciant. Osténdam autem vobis 
quem timeátis: timéte eum, qui, postquam occíderit, habet 
potestátem míttere in gehénnam; ita dico vobis, hunc 
timéte. Nonne quinque pásseres véneunt dipóndio, et unus 
ex illis non est in oblivióne coram Deo? Sed et capílli cápitis 
vestri omnes numeráti sunt. Nolíte ergo timére: multis 
passéribus pluris estis vos. Dico autem vobis: Omnis 
quicúmque conféssus fúerit me coram homínibus, et Fílius 
hóminis confitébitur illum coram Angelis Dei.

    Post Septuagesimam in fine sequentis antiphonæ Allelúja 
omittitur.

Ant. ad Offertorium Sap. 3, 1, 2 et 3

    Justórum ánimæ in manu Dei sunt, et non tanget illos 
torméntum malítiæ: visi sunt óculis insipiéntium mori: illi 
autem sunt in pace, allelúja.

Secreta

Blátis, quǽsumus, Dómine, placáre munéribus: et, 
intercedéntibus sanctis Martýribus tuis N. et N., a 
cunctis nos defénde perículis. Per Dóminum 

nostrum Jesum Christum, Fílium tuum: Qui tecum vivit et 
regnat in unitáte.

Ant. ad Communionem Mt. 10, 27

    Quod dico vobis in ténebris, dícite in lúmine, dicit 
Dóminus: et quod in aure audítis, prædicáte super tecta.

Postcommunio

Æc nos commúnio, Dómine, purget a crímine: et, 
intercedéntibus sanctis Martýribus tuis N. et N., 
cæléstis remédii fáciat esse consórtes. Per 

Dóminum nostrum Jesum Christum, Fílium tuum: Qui 

tecum vivit et regnat in unitáte. 

    ¶ Item aliæ Epistolæ et alia Evangelia pro pluribus 
Martyribus: 
    Epistola Réddidit Deus justis mercédem labórum 
suórum, ut in festo Ss. Nazarii et Sociorum Mm., die 28 
julii. 
    Epistola Justificáti ex fide, ut pro Ss. Marco et 
Marcelliano Mm., die 18 junii. 
    Epistola Exístimo quod non sunt condígnæ passiónes, ut 
pro Ss. Tryphone et Sociis Mm., die 10 novembris. 
    Epistola Exhibeámus nosmetípsos, ut pro Ss. Abdon et 
Sennen Mm., die 30 julii. 
    Epistola Sancti per fidem, ut in festo Ss. Fabiani Papæ et 
Sebastiani Mm., die 20 januarii. 
    Epistola Respóndit unus de senióribus, ut pro Ss. 
Mauritio et Sociis Mm., die 22 septembris.

 Sequéntia Sancti Evangélii 
secúndum Matthǽum.

 Mt. 24, 3-13

N illo témpore: Sedénte Jesu super montem Olivéti, 
accessérunt ad eum discípuli secréto, dicéntes: Dic 
nobis, quando hæc erunt? et quod signum advéntus tui 

et consummatiónis sǽculi? Et respóndens Jesus, dixit eis: 
Vidéte ne quis vos sedúcat. Multi enim vénient in nómine 
meo, dicéntes: Ego sum Christus: et multos sedúcent. 
Auditúri enim estis prœlia et opiniónes prœliórum. Vidéte 
ne turbémini. Opórtet enim hæc fíeri, sed nondum est finis. 
Consúrget enim gens in gentem, et regnum in regnum, et 
erunt pestiléntiæ, et fames, et terræmótus per loca. Hæc 
autem ómnia inítia sunt dolórum. Tunc tradent vos in 
tribulatiónem, et occídent vos: et éritis ódio ómnibus 
géntibus propter nomen meum. Et tunc scandalizabúntur 
multi et ínvicem tradent, et ódio habébunt ínvicem. Et 
multi pseudoprophétæ surgent, et sedúcent multos. Et 
quóniam abundávit iníquitas, refrigéscet cáritas multórum. 
Qui autem perseveráverit usque in finem, hic salvus erit.

    Evangelium Videns Jesus turbas, ascéndit, ut in festo 

Omnium Sanctorum, die 1 novembris. 
    Evangelium Confíteor tibi, Pater, ut in festo S. Francisci 
Conf., die 4 octobris. 
    Evangelium Væ vobis, qui ædificátis, ut pro Ss. Marco et 
Marcelliano Mm., die 18 junii. 
    Evangelium Qui vos audit, me audit, ut pro Ss. Vito et 
Sociis Mm., die 15 junii.

COMMUNE SANCTORUM 

COMMUNE MARTYRUM 
TEMPORE PASCHALI

I. 
Pro uno Martyre 

 

Ant. ad Introitum Ps. 63, 3

 
Rotexísti me, Deus, a convéntu malignántium, 
allelúja: a multitúdine operántium iniquitátem, 
allelúja, allelúja. Ps. ibid., 2 Exáudi, Deus, 
oratiónem meam, cum déprecor: a timóre 
inimíci éripe ánimam meam.  Glória Patri.

1. Pro Martyre Pontifice 
Oratio 

Nfirmitátem nostram réspice, omnípotens Deus: et, 
quia pondus própriæ actiónis gravat, beáti N. Mártyris 
tui atque Pontíficis intercéssio gloriósa nos prótegat. 

Per Dóminum.

2. Item altera oratio 

Eus, qui nos beáti N. Mártyris tui atque Pontíficis 
ánnua solemnitáte lætífícas: concéde propítius; ut, 

cujus natalícia cólimus, de ejúsdem étiam protectióne 
gaudeámus. Per Dóminum.

3. Pro Martyre tantum 
Oratio 

Ræsta, quǽsumus, omnípotens Deus: ut, qui beáti N. 
Mártyris tui natalícia cólimus, intercessióne ejus, in 
tui nóminis amóre roborémur. Per Dóminum 

nostrum.

4. Item altera oratio 

Ræsta, quǽsumus, omnípotens Deus: ut, 
intercedénte beáto N. Mártyre tuo, et a cunctis 
adversitátibus liberémur in córpore, et a pravis 

cogitatiónibus mundémur in mente. Per Dóminum 
nostrum.

Léctio libri Sapiéntiæ. Sap. 5, 1-5

Tabunt justi in magna constántia advérsus eos, qui se 
angustiavérunt, et qui abstulérunt labóres eórum. 
Vidéntes turbabúntur timóre horríbili, et mirabúntur 

in subitatióne insperátæ salútis, dicéntes intra se, 
pæniténtiam agéntes, et præ angústia spíritus geméntes: Hi 
sunt, quos habúimus aliquándo in derísum et in 
similitúdinem impropérii. Nos insensáti vitam illórum 
æstimabámus insániam, et finem illórum sine honóre: ecce 
quómodo computáti sunt inter fílios Dei, et inter sanctos 
sors illórum est.

    Vel Epistola B. Pauli Apostoli ad Timotheum Memor 
esto, ut in Missa Lætábitur, de Communi unius Martyris IV 
loco.

    Allelúja, allelúja.  Ps. 88, 6 Confitebúntur cæli mirabília 
tua, Dómine: étenim veritátem tuam in ecclésia Sanctórum. 
Allelúja.  Ps. 20, 4 Posuísti, Dómine, super caput ejus 

corónam de lápide pretióso. Allelúja.

 Sequéntia Sancti Evangélii 
secúndum Joánnem.

 Jo. 15, 1-7

N illo témpore: Dixit Jesus discípulis suis: Ego sum 
vitis vera: et Pater meus agrícola est. Omnem pálmitem 
in me non feréntem fructum, tollet eum: et omnem, 

qui fert fructum, purgábit eum, ut fructum plus áfferat. Jam 
vos mundi estis propter sermónem, quem locútus sum 
vobis. Manéte in me: et ego in vobis. Sicut palmes non 
potest ferre fructum a semetípso, nisi mánserit in vite: sic 
nec vos, nisi in me manséritis. Ego sum vitis, vos pálmites: 
qui manet in me, et ego in eo, hic fert fructum multum: 
quia sine me nihil potéstis fácere. Si quis in me non 
mánserit, mittétur foras sicut palmes, et aréscet, et cólligent 
eum, et in ignem mittent, et ardet. Si manséritis in me, et 
verba mea in vobis mánserint: quodcúmque voluéritis, 
petétis, et fiet vobis.

Ant. ad Offertorium Ps. 88, 6

    Confitebúntur cæli mirabília tua, Dómine: et veritátem 
tuam in ecclésia Sanctórum, allelúja, allelúja.

1. Pro Martyre Pontifice 
Secreta

Óstias tibi, Dómine, beáti N. Mártyris tui atque 
Pontíficis dicátas méritis, benígnus assúme: et ad 
perpétuum nobis tríbue proveníre subsídium. Per 

Dóminum.

2. Item altera secreta

Únera tibi, Dómine, dicáta sanctífica: et, 
intercedénte beáto N. Mártyre tuo atque 
Pontífice, per éadem nos placátus inténde. Per 

Dóminum.

3. Pro Martyre tantum 
Secreta

Unéribus nostris, quǽsumus, Dómine, 
precibúsque suscéptis: et cæléstibus nos munda 
mystériis, et cleménter exáudi. Per Dóminum.

4. Item altera secreta

Ccépta sit in conspéctu tuo, Dómine, nostra 
devótio: et ejus nobis fiat supplicatióne salutáris, 
pro cujus solemnitáte defértur. Per Dóminum.

Ant. ad Communionem Ps. 63, 11

    Lætábitur justus in Dómino, et sperábit in eo: et 
laudabúntur omnes recti corde, allelúja, allelúja.

1. Pro Martyre Pontifice 
Postcommunio

Efécti participatióne múneris sacri, quǽsumus, 
Dómine Deus noster: ut, cujus exséquimur cultum, 
intercedénte beáto N. Mártyre tuo atque Pontífice, 

sentiámus efféctum. Per Dóminum nostrum. 

2. Item altera postcommunio

Æc nos commúnio, Dómine, purget a crímine: et, 
intercedénte beáto N. Mártyre tuo atque Pontífice, 
cæléstis remédii fáciat esse consórtes. Per 

Dóminum. 

3. Pro Martyre tantum 
Postcommunio

A, quǽsumus, Dómine Deus noster: ut, sicut 
tuórum commemoratióne Sanctórum temporáli 
gratulámur offício; ita perpétuo lætémur aspéctu. 

Per Dóminum. 

4. Item altera postcommunio

Efécti participatióne múneris sacri, quǽsumus, 
Dómine Deus noster: ut, cujus exséquimur cultum; 
intercedénte beáto N. Mártyre tuo, sentiámus 

efféctum. Per Dóminum. 

    ¶ Epistola prima et Evangelium quæ pro uno Martyre 
tempore paschali habentur, dici possunt etiam pro pluribus 
Martyribus, et vicissim; dummodo tamen certa Missa vel 
certa Epistola aut Evangelium in Missali non fuerint 
assignata.

COMMUNE SANCTORUM 

COMMUNE MARTYRUM 
TEMPORE PASCHALI

II. 
Pro pluribus Martyribus 

 

Ant. ad Introitum Ps. 144, 10-11

 
Ancti tui, Dómine, benedícent te: glóriam 
regni tui dicent, allelúja, allelúja. Ps. ibid., 1 
Exaltábo te, Deus meus Rex: et benedícam 
nómini tuo in sǽculum, et in sǽculum sǽculi. 

 Glória Patri.

1. Pro pluribus Martyrtbus Pontificibus 
Oratio 

Eatórum Mártyrum paritérque Pontíficum N. et N. 
nos, quǽsumus, Dómine, festa tueántur: et eórum 
comméndet orátio veneránda. Per Dóminum 

nostrum.

2. Pro pluribus Martyribus tantum 
Oratio 

Eus, qui nos concédis sanctórum Mártytum 

tuórum N. et N. natalícia cólere: da nobis in 
ætérna beatitúdine de eórum societáte gaudére. Per 
Dóminum nostrum.

3. Item altera oratio 

Eus, qui nos ánnua sanctórum Mártyrum tuórum 
N. et N. solemnitáte lætíficas: concéde propítius; 
ut, quorum gaudémus méritis, accendámur 

exémplis. Per Dóminum.

Léctio Epístolæ beáti Petri Apóstoli. 1 Petri 1, 3-7

Enedíctus Deus et Pater Dómini nostri Jesu Christi, 
qui secúndum misericórdiam suam magnam 
regenerávit nos in spem vivam, per resurrectiónem 

Jesu Christi ex mórtuis, in hereditátem incorruptíbilem, et 
incontaminátam, et immarcescíbilem, conservátam in cælis 
in vobis, qui in virtúte Dei custodímini per fidem in 
salútem, parátam revelári in témpore novíssimo. In quo 
exsultábitis, módicum nunc si opórtet contristári in váriis 
tentatiónibus: ut probátio vestræ fídei multo pretiósior 
auro (quod per ignem probátur) inveniátur in laudem, et 
glóriam, et honórem, in revelatióne Jesu Christi Dómini 
nostri.

    Allelúja, allelúja.  Sancti tui, Dómine, florébunt sicut 
lílium: et sicut odor bálsami erunt ante te. Allelúja.  Ps. 
115, 15 Pretiósa in conspéctu Dómini mors Sanctórum ejus. 
Allelúja.

 Sequéntia Sancti Evangélii 
secúndum Joánnem.

 Jo. 15, 5-11

N illo témpore: Dixit Jesus discípulis suis: Ego sum 
vitis, vos pálmites: qui manet in me, et ego in eo, hic 
fert fructum multum: quia sine me nihil potéstis fácere. 

Si quis in me non mánserit, mittétur foras sicut palmes, et 
aréscet, et cólligent eum, et in ignem mittent, et ardet. Si 

manséritis in me, et verba mea in vobis mánserint: 
quodcúmque voluéritis, petétis, et fiet vobis. In hoc 
clarificátus est Pater meus, ut fructum plúrimum afferátis, 
et efficiámini mei discípuli. Sicut diléxit me Pater, et ego 
diléxi vos. Manéte in dilectióne mea. Si præcépta mea 
servavéritis, manébitis in dilectióne mea, sicut et ego Patris 
mei præcépta servávi, et máneo in ejus dilectióne. Hæc 
locútus sum vobis: ut gáudium meum in vobis sit, et 
gáudium vestrum impleátur.

Ant. ad Offertorium Ps. 31, 11

    Lætámini in Dómino et exsultáte, justi: et gloriámini, 
omnes recti corde, allelúja, allelúja.

1. Pro pluribus Martyribus Pontificibus 
Secreta

Désto, Dómine, supplicatiónibus nostris, quas in 
Sanctórum tuórum commemoratióne deférimus: 
ut, qui nostræ justítiæ fidúciam non habémus, 

eórum, qui tibi placuérunt, méritis adjuvémur. Per 
Dóminum.

2. Pro pluribus Martyribus tantum 
Secreta

Únera tibi, Dómine, nostræ devotiónis offérimus: 
quæ et pro tuórum tibi grata sint honóre 
justórum, et nobis salutária, te miseránte, 

reddántur. Per Dóminum.

3. Item altera secreta

Blátis, quǽsumus, Dómine, placáre munéribus: et, 
intercedéntibus sanctis Martýribus tuis N. et N., a 
cunctis nos defénde perículis. Per Dóminum 

nostrum.

Ant. ad Communionem Ps. 32, 1

    Gaudéte, justi, in Dómino, allelúja: rectos decet 
collaudátio, allelúja.

1. Pro pluribus Martyribus Pontificibus 
Postcommunio

Uǽsumus, Dómine, salutáribus repléti mystériis: 
ut, quorum solémnia celebrámus, eórum 
oratiónibus adiuvémur. Per Dóminum. 

2. Pro pluribus Martyribus tantum 
Postcommunio

Ræsta nobis, quásumus, Dómine: intercedéntibus 
sanctis Martýribus tuis N. et N.; ut, quod ore 
contíngimus, pura mente capiámus. Per Dóminum 

nostrum Jesum Christum, Fílium tuum: Qui tecum vivit et 
regnat in unitáte. 

3. Item altera postcommunio

Æc nos commúnio, Dómine, purget a crímine: et, 
intercedéntibus sanctis Martýribus tuis N. et N., 
cæléstis remédii fáciat esse consórtes. Per 

Dóminum nostrum. 

    ¶ In Communi Martyrum tempore paschali altera 
Epistola et alterum Evangelium: 
    Epistola Post hæc ego Joánnes, ut pro Ss. Gordiano et 
Epimacho Mm., die 10 maii.

 Sequéntia Sancti Evangélii 
secúndum Joánnem.

 Jo. 16, 20-22

N illo témpore: Dixit Jesus discípulis suis: Amen, amen 
dico vobis: quia plorábitis et flébitis vos, mundus autem 
gaudébit: vos vero contristabímini, sed tristítia vestra 

vertétur in gáudium. Múlier cum parit, tristítiam habet, 
quia venit hora ejus: cum autem pepérerit púerum, jam non 

méminit pressúræ propter gáudium: quia natus est homo in 
mundum. Et vos ígitur nunc quidem tristítiam habétis, 
íterum autem vidébo vos, et gaudébit cor vestrum: et 
gáudium vestrum nemo tollet a vobis.

COMMUNE SANCTORUM 

COMMUNE CONFESSORIS PONTIFICIS

I. 
Pro Confessore Pontifice 

 

Ant. ad Introitum Eccli. 45, 30

 
Tátuit ei Dóminus testaméntum pacis, et 
príncipem fecit eum: ut sit illi sacerdótii 
dígnitas in ætérnum. (T. P. Allelúja, allelúja.) 
Ps. 131, 1 Meménto, Dómine, David: et omnis 

mansuetúdinis ejus.  Glória Patri.

Oratio 

A, quǽsumus, omnípotens Deus: ut beáti N. 
Confessóris tui atque Pontíficis veneránda 
solémnitas, et devotiónem nobis áugeat, et salútem. 

Per Dóminum nostrum.

Léctio libri Sapiéntiæ. Eccli. 44, 16-27; 45, 3-20

Cce sacérdos magnus, qui in diébus suis plácuit Deo, 
et invéntus est justus: et in témpore iracúndiæ factus 
est reconciliátio. Non est invéntus símilis illi, qui 

conservávit legem Excélsi. Ideo jurejurándo fecit illum 
Dóminus créscere in plebem suam. Benedictiónem ómnium 

géntium dedit illi, et testaméntum suum confirmávit super 
caput ejus. Agnóvit eum in benedictiónibus suis: 
conservávit illi misericórdiam suam: et invénit grátiam 
coram óculis Dómini. Magnificávit eum in conspéctu 
regum: et dedit illi corónam glóriæ. Státuit illi testaméntum 
ætérnum, et dedit illi sacerdótium magnum: et beatificávit 
illum in glória. Fungi sacerdótio, et habére laudem in 
nómine ipsíus, et offérre illi incénsum dignum in odórem 
suavitátis.

Graduale    Eccli. 44, 16

    Ecce sacérdos magnus, qui in diébus suis plácuit Deo.  
Ibid., 20 Non est invéntus símilts illi, qui conserváret legem 
Excélsi.

    Allelúja, allelúja.  Ps. 109, 4 Tu es sacérdos in ætérnum, 
secúndum órdinem Melchísedech. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 111, 1-3

    Beátus vir, qui timet Dóminum: in mandátis ejus cupit 
nimis.  Potens in terra erit semen ejus: generátio rectórum 
benedicétur.  Glória et divítiæ in domo ejus: et justítia 
ejus manet in sǽculum sǽculi.

    Tempore autem paschali omittitur graduale, et ejus loco 
dicitur:

    Allelúja, allelúja.  Ps. 109, 4 Tu es sacérdos in ætérnum, 
secúndum órdinem Melchísedech. Allelúja.  Hic est 
sacérdos, quem coronávit Dóminus. Allelúja.

 Sequéntia Sancti Evangélii 
secúndum Matthǽum.

 Mt. 25, 14-23

N illo témpore: Dixit Jesus discípulis suis 
parábolam hanc: Homo péregre proficíscens 
vocávit servos suos, et trádidit illis bona sua. Et uni 

dedit quinque talénta, álii autem duo, álii vero unum, 
unicuíque secúndum própriam virtútem, et proféctus est 
statim. Abiit autem qui quinque talénta accéperat, et 
operátus est in eis, et lucrátus est ália quinque. Simíliter et 
qui duo accéperat, lucrátus est ália duo. Qui autem unum 
accéperat, ábiens fodit in terram, et abscóndit pecúniam 
dómini sui. Post multum vero témporis venit dóminus 
servórum illórum, et pósuit ratiónem cum eis. Et accédens 
qui quinque talénta accéperat, óbtulit ália quinque talénta, 
dicens: Dómine, quinque talénta tradidísti mihi, ecce ália 
quinque superlucrátus sum. Ait illi dóminus ejus: Euge, 
serve bone et fidélis, quia super pauca fuísti fidélis, super 
multa te constítuam: intra in gáudium dómini tui. Accéssit 
autem et qui duo talénta accéperat, et ait: Dómine, duo 
talénta tradidísti mihi, ecce ália duo lucrátus sum. Ait illi 
dóminus ejus: Euge, serve bone et fidélis, quia super pauca 
fuísti fidélis, super multa te constítuam: intra in gáudium 
dómini tui.

Ant. ad Offertorium Ps. 88, 21-22

    Invéni David servum meum, óleo sancto meo unxi eum: 
manus enim mea auxiliábitur ei, et brácchium meum 
confortábit eum. (T. P. Allelúja.)

Secreta

Ancti tui, quǽsumus, Dómine, nos ubíque lætíficent: 
ut, dum eórum mérita recólimus, patrocínia 
sentiámus. Per Dóminum.

Ant. ad Communionem Luc. 12, 42

    Fidélis servus et prudens, quem constítuit dóminus super 
famíliam suam: ut det illis in témpore trítici mensúram. (T. 
P. Allelúja.)

Postcommunio

Ræsta, quǽsumus, omnípotens Deus: ut, de percéptis 
munéribus grátias exhibéntes, intercedénte beáto N. 
Confessóre tuo atque Pontífice, benefícia potióra 

sumámus. Per Dóminum. 

COMMUNE SANCTORUM 

COMMUNE CONFESSORIS PONTIFICIS

II. 
Pro Confessore Pontifice 

Altera Missa 
 

Ant. ad Introitum Ps. 131, 9-10

 
Acerdótes tui, Dómine, índuant justítiam, et 
Sancti tui exsúltent: propter David servum 
tuum, non avértas fáciem Christi tui. (T. P. 
Allelúja, allelúja.) Ps. ibid., 1 Meménto, 

Dómine, David: et omnis mansuetúdinis ejus.  Glória 
Patri.

Oratio 

Xáudi, quǽsumus, Dómine, preces nostras, quas in 
beáti N. Confessóris tui atque Pontíficis solemnitáte 
deférimus: et, qui tibi digne méruit famulári, ejus 

intercedéntibus méritis, ab ómnibus nos absólve peccátis. 
Per Dóminum nostrum.

Léctio Epístolæ beáti Pauli Apóstoli 
ad Hebrǽos.

Hebr. 7, 23-27

Ratres: Plures facti sunt sacerdótes, idcírco quod 

morte prohiberéntur permanére: Jesus autem, eo 
quod máneat in ætérnum, sempitérnum habet 

sacerdótium. Unde et salváre in perpétuum potest 
accedéntes per semetípsum ad Deum: semper vivens ad 
interpellándum pro nobis. Talis enim decébat, ut nobis esset 
póntifex, sanctus, ínnocens, impollútus, segregátus a 
pcccatóribus, et excélsior cælis factus: qui non habet 
necessitátem cotídie, quemádmodum sacerdótes, prius pro 
suis delíctis hóstias offérre, deínde pro pópuli: hoc enim 
fecit semel, seípsum offeréndo, Jesus Christus Dóminus 
noster.

Graduale    Ps. 131, 16-17

    Sacerdótes ejus índuam salutári: et Sancti ejus 
exsultatióne exsultábunt.  Illuc prodúcam cornu David: 
parávi lucérnam Christo meo.

    Allelúja, allelúja.  Ps. 109, 4 Jurávit Dóminus, et non 
pænitébit eum: Tu es sacérdos in ætérnum, secúndum 
órdinem Melchísedech. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 111, 1-3

    Beátus vir, qui timet Dóminum: in mandátis ejus cupit 
nimis.  Potens in terra erit semen ejus: generátio rectórum 
benedicétur.  Glória et divítiæ in domo ejus: et justítia 
ejus manet in sǽculum sǽculi.

    Tempore autem paschali omittitur graduale, et ejus loco 
dicitur:

    Allelúja, allelúja.  Ps. 109, 4 Jurávit Dóminus, et non 
pænitébit eum: Tu es sacérdos in ætérnum, secúndum 
órdinem Melchísedech. Allelúja.  Eccli. 45, 9 Amávit eum 
Dóminus, et ornávit eum: stolam glóriæ índuit eum. 

Allelúja.

 Sequéntia Sancti Evangélii 
secúndum Matthǽum.

 Mt. 24, 42-47

N illo témpore: Dixit Jesus discípulis suis: Vigiláte, quia 
nescítis qua hora Dóminus vester ventúrus sit. Illud 
autem scitóte, quóniam, si sciret paterfamílias, qua hora 

fur ventúrus esset, vigiláret útique, et non síneret pérfodi 
domum suam. Ideo et vos estóte paráti: quia, qua nescítis 
hora, Fílius hóminis ventúrus est. Quis, putas, est fidélis 
servus et prudens, quem constitult dóminus suus super 
famíliam suam, ut det illis cibum in témpore? Beátus ille 
servus, quem, cum vénerit dóminus ejus, invénerit sic 
faciéntem. Amen dico vobis, quóniam super ómnia bona 
sua constítuet eum.

Ant. ad Offertorium Ps. 88, 25

    Véritas mea et misericórdia mea cum ipso: et in nómine 
meo exaltábitur cornu ejus. (T. P. Allelúja.)

Secreta

Ancti N. Confessóris tui atque Pontíficis, quǽsumus, 
Dómine, ánnua solémnitas pietáti tuæ nos reddat 
accéptos: ut, per hæc piæ placatiónis offícia, et illum 

beáta retribútio comitétur, et nobis grátiæ tuæ dona 
concíliet. Per Dóminum nostrum.

Ant. ad Communionem Mt. 24, 46-47

    Beátus servus, quem, cum vénerit dóminus, invénerit 
vigilántem: amen dico vobis, super ómnia bona sua 
constítuet eum. (T. P. Allelúja.)

Postcommunio

Eus, fidélium remunerátor animárum: præsta; ut 

beáti N. Confessóris tui atque Pontíficis, cujus 
venerándam celebrámus festivitátem, précibus indulgéntiam 
consequámur. Per Dóminum nostrum. 

    ¶ Item aliæ Epistolæ et alia Evangelia pro Confessore 
Pontifice: 
    Epistola Omnis póntifex, ut in anniversario Episcopi. 
    Epistola Mementóte præpositórum, ut in festo S. Nicolai 
Ep. et Conf., die 6 decembris. 
    Evangelium Nemo lucérnam accéndit, ut in festo S. 
Martini Ep. et Conf., die 11 novembris. 
    Evangelium Vidéte, vigiláte, et oráte, ut in anniversario 
Episcopi.

COMMUNE SANCTORUM 

COMMUNE DOCTORUM

Ant. ad Introitum Eccli. 15, 5

 
N medio Ecclésiæ apéruit os ejus: et implévit eum 
Dóminus spíritu sapiéntiæ et intelléctus: stolam glóriæ 
índuit eum. (T. P. Allelúja, allelúja). Ps. 91, 2 Bonum 

est confitéri Dómino: et psállere nómini tuo, Altíssime.  
Glória Patri.

Oratio 

Eus, qui pópulo tuo ætérnæ salútis beátum N. 
minístrum tribuísti: prǽsta, quǽsumus; ut, quem 
Doctórem vitæ habúimus in terris, intercéssorem 

habére meréamus in cælis. Per Dóminum nostrum Jesum 
Christum, Fílium tuum: Qui tecum vivit et regnat in 
unitáte.

Léctio Epístolæ beáti Pauli Apóstoli 
ad Timótheum.

2 Tim. 4, 1-8

Arissime: Testíficor coram Deo, et Jesu Christo, qui 
judicatúrus est vivos, et mórtuos, per advéntum 
ipsíus et regnum ejus: prǽdica verbum, insta 

opportúne, importúne: árgue, óbsecra, íncrepa in omni 
patiéntia, et doctrína. Erit enim tempus, cum sanam 
doctrínam non sustinébunt, sed ad sua desidéria 
coacervábunt sibi magístros, pruriéntes áuribus, et a veritáte 

quídem audítum avértent, ad fábulas autem converténtur. 
Tu vero vígila, in ómnibus labóra, opus fac evangelístæ, 
ministérium tuum ímple. Sóbrius esto. Ego enim jam 
delíbor, et tempus resolutiónis meæ instat. Bonum 
certámen certávi, cursum consummávi, fidem servávi. In 
réliquo repósita est mihi coróna justítiæ, quam reddet mihi 
Dóminus in illa die, justus judex: non solum autem mihi, 
sed et iis qui díligunt advéntum ejus.

Graduale    Ps. 36, 30-31

    Os iusti meditábitur sapiéntiam, et lingua ejus loquétur 
iudícium.  Lex Dei ejus in corde ipsíus: et non 
supplantabúntur gressus ejus.

    Allelúja, allelúja.  Eccli. 45, 9. Amávit eum Dóminus, 
et ornávit eum: stolam glóriæ índuit eum. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 111, 1-3

    Beátus vir, qui timet Dóminum: in mandátis ejus cupit 
nimis.  Potens in terra erit semen ejus: generátio rectórum 
benedicétur.  Glória et divítiae in domo ejus: et justítia 
ejus manet in sǽculum sǽculi.

    Tempore autem Paschali omittitur graduale, et ejus loco 
dicitur:

    Allelúja, allelúja.  Eccli. 45, 9. Amávit eum Dóminus, 
et ornávit eum: stolam glóriæ índuit eum. Allelúja.  Osee 
14, 6. Justus germinábit sicut lílium: et florébit in ætérnum 
ante Dóminum. Allelúja.

 Sequéntia Sancti Evangélii 
secúndum Matthǽum.

 Matth. 5, 13-19

N illo témpore: Dixit Jesus discípulis suis: Vos estis 
sal terræ. Quod si sal evanúerit, in quo saliétur? Ad 
níhilum valet ultra, nisi ut mittátur foras, et 

conculcétur ab homínibus. Vos estis lux mundi. Non potest 
cívitas abscóndi supra montem pósita. Neque accéndunt 
lucérnam, et ponunt eam sub módio, sed super 
candelábrum, ut lúceat ómnibus qui in domo sunt. Sic 
lúceat lux vestra coram homínibus, ut vídeant ópera vestra 
bona, et gloríficent Patrem vestrum, qui in cælis est. Nolite 
putáre quoniam veni sólvere legem aut prophétas: non veni 
sólvere, sed adimplére. Amen quippe dico vobis, donec 
tránseat cælum et terra, jota unum aut unus apex non 
præteríbit a lege, donec ómnia fiant. Qui ergo sólverit 
unum de mandátis istis mínimis, et docúerit sic hómines, 
minimus vocábitur in regno cælórum: qui autem fécerit et 
docuérit, hic magnus vocábitur in regno cælórum.

Ant. ad Offertorium Ps. 91, 13

    Justus ut palma florébit: sicut cedrus, quæ in Libano est, 
multiplícabitur. (T. P. Allelúja.)

1. Pro Doctore Pontifice 
Secreta

Ancti N. Pontificis tui atque Doctóris nobis, Dómine, 
pia non desit orátio: quæ et múnera nostra concíliet; et 
tuam nobis indulgéntiam semper obtíneat. Per 

Dóminum.

2. Pro Doctore non Pontifice 
Secreta

Ancti N. Confessóris tui atque Doctóris nobis, 
Dómine, pia non desit orátio: quæ et múnera nobis 
concíliet; et tuam nobis indulgéntiam semper obtíneat. 

Per Dóminum.

Ant. ad Communionem Luc. 12, 42

    Fidélis servus et prudens, quem constítuit dóminus super 
famíliam suam: ut det illis in témpore trítici mensúram. (T. 
P. Allelúja.)

1. Pro Doctore Pontifice 
Postcommunio

T nobis, Dómine, tua sacrifícia dent salutem: beátus 
N. Póntifex tuus et Doctor egrégius, quǽsumus, 
præcátor accédat. Per Dóminum. 

2. Pro Doctore non Pontifice 
Postcommunio

T nobis, Dómine, tua sacrifícia dent salútem: beátus 
N. Conféssor tuus et Doctor egrégius, quǽsumus, 
præcátor accédat. Per Dóminum. 

     ¶ Item altera Epistola pro Doctoribus

Léctio libri Sapiéntiæ. Eccli. 39, 6-14

Ustus cor suum tradet ad vigilándum dilúculo ad 
Dóminum, qui fecit illum, et in conspéctu Altíssimi 
deprecábitur. Apériet os suum in oratióne, et pro 

delíctis suis deprecábitur. Si enim Dóminus magnus 
volúerit, spíritu intelligéntiæ replébit illum: et ipse 
tamquam imbres mittet elóquia sapiéntiæ suæ, et in 
oratióne confitébitur Dómino: et ipse díriget consílium ejus 
et disciplínam, et in abscónditis suis consiliábitur. Ipse 
palam fáciet disciplínam doctrínæ suæ, et in lege testaménti 
Dómini gloriábitur. Collaudabunt multi sapiéntiam ejus, et 
usque in sæculum non delébitur. Non recédet memória 
ejus, et nomen ejus requirétur a generatióne in 
generatiónem. Sapiéntiam ejus enarrábunt gentes, et laudem 
ejus enuntiábit ecclésia. 

COMMUNE SANCTORUM 

COMMUNE CONFESSORIS NON PONTIFICIS

I. 
Pro Confessore non Pontifice 

 

Ant. ad Introitum Ps. 36, 30-31

 
S justi meditábitur sapiéntiam, et lingua ejus 
loquétur iudícium: lex Dei ejus in corde ipsíus. 
(T. P. Allelúja, allelúja.) Ps. ibid., 1 Noli 
æmulári in malignántibus: neque zeláverís 

faciéntes iniquitátem.  Glória Patri.

Oratio 

Eus, qui nos beáti N. Confessóris tui ánnua 
solemnitáte lætíficas: concéde propítius; ut, cujus 
natalícia cólimus, étiam actiónes imitémur. Per 

Dóminum nostrum.

Léctio libri Sapiéntiæ. Eccli. 31, 8-11

Eátus vir, qui invéntus est sine mácula: et qui post 
aurum non ábiit, nec sperávit in pecúnia et thesáuris. 
Quis est hic, et laudábimus eum? fecit enim 

mirabília in vita sua. Qui probátus est in illo, et perféctus 
est, erit illi glória ætérna: qui pótuit tránsgredi, et non est 

transgréssus: fácere mala, et non fecit: ídeo stabilíta sunt 
bona illíus in Dómino, et eleemósynas illíus enarrábit 
omnis ecclésia sanctórum.

Graduale    Ps. 91, 13 et 14

    Justus ut palma florébit: sicut cedrus Líbani 
multiplicábitur in domo Dómini.  Ad annuntiándum 
mane misericórdiam tuam, et veritátem tuam per noctem.

    Allelúja, allelúja.  Jac. 1, 12 Beátus vir, qui suffert 
tentatiónem: quóniam, cum probátus fúerit, accípiet 
corónam vitæ. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 111, 1-3

    Beátus vir, qui timet Dóminum: in mandátis ejus cupit 
nimis.  Potens in terra erit semen ejus: generátio rectórum 
benedicétur.  Glória et divítiæ in domo ejus: et justítia 
ejus manet in sǽculum sǽculi.

    Tempore autem paschali omittitur graduale, et ejus loco 
dicitur:

    Allelúja, allelúja.  Jac. 1, 12 Beátus vir, qui suffert 
tentatiónem: quóniam, cum probátus fúerit, accípiet 
corónam vitæ. Allelúja.  Eccli. 45, 9 Amávit eum 
Dóminus, et ornávit eum: stolam glóriæ índuit eum. 
Allelúja.

 Sequéntia Sancti Evangélii 
secúndum Lucam.

 Luc. 12, 35-40

N illo témpore: Dixit Jesus discípulis suis: Sint lumbi 
vestri præcíncti, et lucérnæ ardéntes in mánibus vestris, 
et vos símiles homínibus exspectántibus dóminum 

suum, quando revertátur a núptiis; ut, cum vénerit et 
pulsáverit, conféstim apériant ei. Beáti servi illi, quos, cum 
vénerit dóminus, invénerit vigilántes: amen dico vobis, 
quod præcínget se, et fáciet illos discúmbere, et tránsiens 
ministrábit illis. Et si vénerit in secúnda vigília, et si in tértia 
vigília vénerit, et ita invénerit, beáti sunt servi illi. Hoc 
autem scitóte, quóniam, si sciret paterfamílias, qua hora fur 
veníret, vigiláret útique, et non síneret pérfodi domum 
suam. Et vos estóte paráti: quia, qua hora non putátis, Fílius 
hóminis véniet.

Ant. ad Offertorium Ps. 88, 25

    Véritas mea et misericórdia mea cum ipso: et in nómine 
meo exaltábitur cornu ejus. (T. P. Allelúja.)

Secreta

Audis tibi, Dómine, hóstias immolámus in tuórum 
commemoratióne Sanctórum: quibus nos et 
præséntibus éxui malis confídimus, et futúris. Per 

Dóminum nostrum.

Ant. ad Communionem Mt. 24, 46-47

    Beátus servus, quem, cum vénerit dóminus, invénerit 
vigilántem: amen dico vobis, super ómnia bona sua 
constítuet eum. (T. P. Allelúja.)

Postcommunio

Efécti cibo potúque cælésti, Deus noster, te 
súpplices exorámus: ut, in cujus hæc 
commemoratióne percépimus, ejus muniámur et 

précibus. Per Dóminum. 

COMMUNE SANCTORUM 

COMMUNE VIRGINUM

I. 
Pro Virgine et Martyre 

 

Ant. ad Introitum Ps. 118, 46-47

 
Oquébar de testimóniis tuis in conspéctu 
regum, et non confundébar: et meditábar in 
mandátis tuis, quæ diléxi nimis. (T. P. 
Allelúja, allelúja.) Ps. ibid., 1 Beáti 

immaculáti in via: qui ámbulant in lege Dómini.  Glória 
Patri.

Oratio 

Eus, qui inter cétera poténtiæ tuæ mirácula étiam 
in sexu frágili victóriam martýrii contulísti: 
concéde propítius; ut, qui beátæ N. Vírginis et 

Mártyris tuæ natalícia cólimus, per ejus ad te exémpla 
gradiámur. Per Dóminum nostrum.

Léctio libri Sapiéntiæ. Eccli. 51, 1-8 et 12

Onfitébor tibi, Dómine Rex, et collaudábo te Deum 
salvatórem meum. Confitébor nómini tuo: quóniam 
adjútor et protéctor factus es mihi, et liberásti 

corpus meum a pefditióne, a láqueo linguæ iníquæ, et a 
lábiis operántium mendácium, et in conspéctu astántium 
factus es mihi adjútor. Et liberásti me secúndum 
multitúdinem misericórdiæ nóminis tui a rugiéntibus, 
præparátis ad escam, de mánibus quæréntium ánimam 
meam, et de portis tribulatiónum, quæ circumdedérunt me: 
a pressúra flammæ, quæ circúmdedit me, et in médio ignis 
non sum æstuáta: de altitúdine ventris ínferi, et a lingua 
coinquináta, et a verbo mendácii, a rege iníquo, et a lingua 
injústa: laudábit usque ad mortem ánima mea Dóminum: 
quóniam éruis sustinéntes te, et líberas eos de mánibus 
géntium, Dómine Deus noster.

Graduale    Ps. 44, 8

    Dilexísti justítiam, et odísti iniquitátem.  Proptérea 
unxit te Deus, Deus tuus, óleo lætítiæ.

    Allelúja, allelúja.  Ibid., 15 et 16 Adducéntur Regi 
vírgines post eam: próximæ ejus afferéntur tibi in lætítia. 
Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus     

    Veni, Sponsa Christi, áccipe corónam, quam tibi 
Dóminus præparávit in ætérnum: pro cuius amóre 
sánguinem tuum fudísti.  Ps. 44, 8 et 5 Dilexísti justítiam, 
et odísti iniquitátem: proptérea unxit te Deus, Deus tuus, 
óleo lætítiæ præ consórtibus tuis.  Spécie tua et 
pulchritúdine tua inténde, próspere procéde, et regna.

    Tempore autem paschali omittitur graduale, et ejus loco 
dicitur:

    Allelúja, allelúja.  Ps. 44, 15 et 16 Adducéntur Regi 
vírgines post eam: próximæ ejus afferéntur tibi in lætítia. 

Allelúja.  Ibid., 5 Spécie tua et pulchritúdine tua inténde, 
próspere procéde, et regna. Allelúja.

 Sequéntia Sancti Evangélii 
secúndum Matthǽum.

 Mt. 25, 1-13

N illo témpore: Dixit Jesus discípulis suis parábolam 
hanc: Símile erit regnum cælórum decem virgínibus: 
quæ, accipiéntes lámpades suas, exiérunt óbviam 

sponso et sponsæ. Quinque autem ex eis erant fátuæ, et 
quinque prudéntes: sed quinque fátuæ, accéptis lampádibus, 
non sumpsérunt óleum secum: prudéntes vero accepérunt 
óleum in vasis suis cum lampádibus. Moram autem faciénte 
sponso, dormitavérunt omnes et dormiérunt. Média autem 
nocte clamor factus est: Ecce sponsus venit, exíte óbviam ei. 
Tunc surrexérunt omnes vírgines illæ, et ornavérunt 
lámpades suas. Fátuæ antem sapiéntibus dixérunt: Date 
nobis de óleo vestro: quia lámpades nostræ exstinguúntur. 
Respondérunt prudéntes, dicéntes: Ne forte non suffíciat 
nobis et vobis, ite pótius ad vendéntes, et émite vobis. Dum 
autem irent émere, venit sponsus: et quæ parátæ erant, 
intravérunt cum eo ad núptias, et clausa est jánua. 
Novíssime vero véniunt et réliquæ vírgines, dicéntes: 
Dómine, Dómine, áperi nobis. At ille respóndens, ait: 
Amen dico vobis, néscio vos. Vigiláte ítaque, quia nescítis 
diem neque horam.

Ant. ad Offertorium Ps. 44, 15 et 16

    Afferéntur Regi vírgines post eam: próximæ ejus 
afferéntur tibi in lætítia et exsultatióne: adducéntur in 
templum Regi Dómino. (T. P. Allelúja.)

Secreta

Úscipe, Dómine, múnera, quæ in beátæ N. Vírginis et 
Mártyris tuæ solemnitáte deférimus: cujus nos 
confídimus patrocínio liberári. Per Dóminum 

nostrum Jesutn Christum, Fílium tuum: Qui tecum vivit et 

regnat in unitáte.

Ant. ad Communionem Ps. 118, 78 et 80

    Confundántur supérbi, quia injúste iniquitátem fecérunt 
in me: ego autem in mandátis tuis exercébor, in tuis 
justificatiónibus, ut non confúndar. (T. P. Allelúja.)

Postcommunio

Uxiliéntur nobis, Dómine, sumpta mystéria: et, 
intercedénte beáta N. Vírgine et Mártyre tua, 
sempitérna fáciant protectióne gaudére. Per 

Dóminum nostrum. 

COMMUNE SANCTORUM 

COMMUNE VIRGINUM

II. 
Pro Virgine et Martyre 

Altera Missa 
 

Ant. ad Introitum Ps. 118, 95-96

 
E exspectavérunt peccatóres, ut pérderent 
me: testimónia tua, Dómine, intelléxi: 
omnis consummatiónis vidi finem: latum 
mandátum tuum nimis. (T. P. Allelúja, 

allelúja.) Ps. ibid., 1 Beáti immaculáti in via: qui ámbulant 
in lege Dómini.  Glória Patri.

Oratio 

Ndulgéntiam nobis, quǽsumus, Dómine, beáta N. 
Virgo et Martyr implóret: quæ tibi grata semper 
éxstitit, et mérito castitátis, et tuæ professióne virtútis. 

Per Dóminum.

Léctio libri Sapiéntiæ. Eccli. 51, 13-17

Ómine Deus meus, exaltásti super terram 
habitatiónem meam, et pro morte defluénte 
deprecáta sum. Invocávi Dóminum, Patrem 

Dómini mei, ut non derelínquat me in die tribulatiónis 
meæ, et in témpore superbórum sine adjutório. Laudábo 
nomen tuum assídue, et collaudábo illud in confessióne, et 
exaudíta est orátio mea. Et liberásti me de perditióne, et 
eripuísti me de témpore iníquo. Proptérea confitébor, et 
laudem dicam tibi, Dómine Deus noster.

Graduale    Ps. 45, 6 et 5

    Adjuvábit eam Deus vultu suo: Deus in médio ejus, non 
commovébitur.  Flúminis ímpetus lætíficat civitátem Dei: 
sanctificávit tabernáculum suum Altíssimus.

    Allelúja, allelúja.  Hæc est virgo sápiens, et una de 
número prudéntum. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus     

    Veni, Sponsa Christi, áccipe corónam, quam tibi 
Dóminus præparávit in ætérnum: pro cuius amóre 
sánguinem tuum fudísti.  Ps. 44, 8 et 5 Dilexísti justítiam, 
et odísti iniquitátem: proptérea unxit te Deus, Deus tuus, 
óleo lætítiæ præ consórtibus tuis.  Spécie tua et 
pulchritúdine tua inténde, próspere procéde, et regna.

    Tempore autem paschali omittitur graduale, et ejus loco 
dicitur:

    Allelúja, allelúja.  Hæc est virgo sápiens, et una de 
número prudéntum. Allelúja.  Sap. 4 ,1 O quam pulchra 
est casta generátio cum claritáte! Allelúja.

 Sequéntia Sancti Evangélii 
secúndum Matthǽum.

 Mt. 13, 44-52

N illo témpore: Dixit Jesus discípulis suis parábolam 

hanc: Símile est regnum cælórum thesáuro abscóndito 
in agro: quem qui invénit homo, abscóndit, et præ 

gáudio illíus vadit, et vendit univérsa quæ habet, et emit 
agrum illum. Iterum símile est regnum cælórum hómini 
negotiatóri, quærénti bonas margarítas. Invénta autem una 
pretiósa margaríta, ábiit, et véndidit ómnia quæ hábuit, et 
emit eam. Iterum símile est regnum cælórum sagénæ missæ 
in mare, et ex omni génere píscium congregánti. Quam, 
cum impléta esset, educéntes, et secus litus sedéntes, 
elegérunt bonos in vasa, malos autem foras misérunt. Sic 
erit in consummatióne sǽculi: exíbunt Angeli, et 
separábunt malos de médio justórum, et mittent eos in 
camínum ignis: ibi erit fletus et stridor déntium. Intellexístis 
hæc ómnia? Dicunt ei: Etiam. Ait illis: Ideo omnis scriba 
doctus in regno cælórum símilis est hómini patrifamílias, 
qui profert de thesáuro suo nova et vétera.

Ant. ad Offertorium Ps. 44, 3

    Diffusa est grátia in lábiis tuis: proptérea benedíxit te 
Deus in ætérnum, et in sǽculum sǽculi. (T. P. Allelúja.)

Secreta

Óstias tibi, Dómine, beátæ N. Vírginis et Mártyris 
tuæ dicátas méritis, benígnus assúme: et ad 
perpétuum nobis tríbue proveníre subsídium. Per 

Dóminum.

Ant. ad Communionem Ps. 118, 121, 122 et 128

    Feci judícium et justítiam, Dómine, non calumniéntur 
mihi supérbi: ad ómnia mandáta tua dirigébar, omnem viam 
iniquitátis ódio hábui. (T. P. Allelúja.)

Postcommunio

Ivíni múneris largitáte satiáti, quǽsumus, Dómine 
Deus noster: ut, intercedénte beáta N. Vírgine et 
Mártyre tua, in ejus semper participatióne vivámus. 

Per Dóminum. 

    ¶ Item alterum Evangelium:

 Sequéntia Sancti Evangélii 
secúndum Matthǽum.

 Mt. 19, 3-12

N illo témpore: Accessérunt ad Jesum pharisæi 
tentántes eum, et dicéntes: Si licet hómini dimíttere 
uxórem suam quacúmque ex causa? Qui respóndens, ait 

eis: Non legístis, quia, qui fecit hóminem ab inítio, 
másculum et féminam fecit eos? et dixit: Propter hoc 
dimíttet homo patrem et matrem, et adhærébit uxóri suæ, 
et erunt duo in carne una. Itaque jam non sunt duo, sed una 
caro. Quod ergo Deus conjúnxit, homo non séparet. Dicunt 
illi: Quid ergo Móyses mandávit dare libéllum repúdii, et 
dimíttere? Ait illis: Quóniam Móyses ad durítiam cordis 
vestri permísit vobis dimíttere uxóres vestras: ab inítio 
autem non fuit sic. Dico autem vobis, quia quicúmque 
dimíserit uxórem suam, nisi ob fornicatiónem, et áliam 
dúxerit, mœchátur: et qui dimíssam dúxerit, mœchátur. 
Dicunt ei discípuli ejus: Si ita est causa hóminis cum uxóre, 
non éxpedit núbere. Qui dixit illis: Non omnes cápiunt 
verbum istud, sed quibus datum est. Sunt enim eunúchi, qui 
de matris útero sic nati sunt: et sunt eunúchi, qui facti sunt 
ab homínibus: et sunt eunúchi, qui seípsos castravérunt 
propter regnum cælórum. Qui potest cápere, cápiat.

    ¶ PRO PLURIBUS VIRGINIBUS MARTYRIBUS 
Missa dicitur ut supra, cum Epistola De virgínibus ex Missa 
Vultum tuum, de Communi Virginum IV loco, et 
orationibus ut infra:

Oratio 

A nobis, quǽsumus, Dómine Deus noster, 
sanctárum Vírginum et Mártyrum tuárum N. et N. 
palmas incessábili devotióne venerári: ut, quas 

digna mente non póssumus celebráre, humílibus saltem 
frequentémus obséquiis. Per Dóminum nostrum Jesum 
Christum, Fílium tuum: Qui tecum vivit et regnat in 
unitáte.

Secreta 

Nténde, quǽsumus, Dómine, múnera altáribus tuis pro 
sanctárum Vírginum et Mártyrum tuárum N. et N. 
festivitáte propósita: ut, sicut per hæc beáta mystéria 

illis glóriam contulísti; ita nobis indulgéntiam largiáris. Per 
Dóminum nostrum.

Postocommunio 

Ræsta nobis, quǽsumus, Dómine: intercedéntibus 
sanctis Virgínibus et Martýribus tuis N. et N.; ut, 
quod ore contíngimus, pura mente capiámus. Per 

Dóminum.

COMMUNE SANCTORUM 

COMMUNE VIRGINUM

III. 
Pro Virgine tantum 

 

Ant. ad Introitum Ps. 44, 8

 
Ilexísti justítiam, et odísti iniquitátem: 
proptérea unxit te Deus, Deus tuus, óleo 
lætítiæ præ consórtibus tuis. (T. P. Allelúja, 
allelúja.) Ps. ibid., 2 Eructávit cor meum 

verbum bonum: dico ego ópera mea Regi.  Glória Patri.

Oratio 

Xáudi nos, Deus salutáris noster: ut sicut de beátæ N. 
Vírginis tuæ festivitáte gaudémus; ita piæ devotiónis 
erudiámur afféctu. Per Dóminum nostrum Jesum 

Christum.

Léctio Epístolæ beáti Pauli 
Apóstoli ad Corínthios.

2 Cor. 10, 17-
18; 11, 1-2

Ratres: Qui gloriátur, in Dómino gloriétur. Non 
enim qui seípsum comméndat, ille probátus est: sed 
quem Deus comméndat. Utinam sustinerétis 

módicum quid insipiéntiæ meæ, sed et supportáte me: 

ǽmulor enim vos Dei æmulatióne. Despóndi enim vos uni 
viro vírginem castam exhibére Christo.

Graduale    Ps. 44, 5

    Spécie tua et pulchritúdine tua inténde, próspere procéde, 
et regna.  Propter veritátem, et mansuetúdinem, et 
justítiam: et dedúcet te mirabíliter déxtera tua.

    Allelúja, allelúja.  Ibid., 15 et 16 Adducéntur Regi 
vírgines post eam: próximæ ejus afferéntur tibi in lætítia. 
Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 44, 11 et 12

    Audi, fília, et vide, et inclína aurem tuam: quia 
concupívit Rex spéciem tuam.  Ibid., 15 et 16 Adducéntur 
Regi vírgines post eam: próximæ ejus afferéntur tibi.  
Afferéntur in lætítia et exsultatióne: adducéntur in 
templum Regis.

    Tempore autem paschali omittitur graduale, et ejus loco 
dicitur:

    Allelúja, allelúja.  Ps. 44, 15 et 16 Adducéntur Regi 
vírgines post eam: próximæ ejus afferéntur tibi in lætítia. 
Allelúja.  Ibid., 5 Spécie tua et pulchritúdine tua inténde, 
próspere procéde, et regna. Allelúja.

 Sequéntia Sancti Evangélii 
secúndum Matthǽum.

 Mt. 25, 1-13

N illo témpore: Dixit Jesus discípulis suis parábolam 
hanc: Símile erit regnum cælórum decem virgínibus: 
quæ, accipiéntes lámpades suas, exiérunt óbviam 

sponso et sponsæ. Quinque autem ex eis erant fátuæ, et 

quinque prudéntes: sed quinque fátuæ, accéptis lampádibus, 
non sumpsérunt óleum secum: prudéntes vero accepérunt 
óleum in vasis suis cum lampádibus. Moram autem faciénte 
sponso, dormitavérunt omnes et dormiérunt. Média autem 
nocte clamor factus est: Ecce sponsus venit, exíte óbviam ei. 
Tunc surrexérunt omnes vírgines illæ, et ornavérunt 
lámpades suas. Fátuæ autem sapiéntibus dixérunt: Date 
nobis de óleo vestro: quia lámpades nostræ exstinguúntur. 
Respondérunt prudéntes, dicéntes: Ne forte non suffíciat 
nobis et vobis, ite pótius ad vendéntes, et émite vobis. Dum 
autem irent émere, venit sponsus: et quæ parátæ erant, 
intravérunt cum eo ad núptias, et clausa est jánua. 
Novíssime vero véniunt et réliquæ vírgines, dicéntes: 
Dómine, Dómine, áperi nobis. At ille respóndens, ait: 
Amen dico vobis, néscio vos. Vigiláte ítaque, quia nescítis 
diem neque horam.

Ant. ad Offertorium Ps. 44, 10

    Fíliæ regum in honóre tuo, ástitit regína a dextris tuis in 
vestítu deauráto, circúmdata varietáte. (T. P. Allelúja.)

Secreta

Ccépta tibi sit, Dómine, sacrátæ plebis oblátio pro 
tuórum honóre Sanctórum: quorum se méritis de 
tribulatióne percepísse cognóscit auxílium. Per 

Dóminum.

Ant. ad Communionem Mt. 25, 4 et 6

    Quinque prudéntes vírgines accepérunt óleum in vasis 
suis cum lampádibus: média autem nocte clamor factus est: 
Ecce Sponsus venit: exíte óbviam Christo Dómino. (T. P. 
Allelúja.)

Postcommunio

Atiásti, Dómine, famíliam tuam munéribus sacris: 
ejus, quǽsumus, semper interventióne nos réfove, 

cujus solémnia celebrámus. Per Dóminum. 

COMMUNE SANCTORUM 

COMMUNE VIRGINUM

IV. 
Pro Virgine tantum 

Altera Missa 
 

Ant. ad Introitum Ps. 44, 13, 15 et 16

 
Ultum tuum deprecabúntur omnes dívites 
plebis: adducéntur Regi vírgines post eam: 
próximæ ejus adducéntur tibi in lætítia et 
exsultatióne. (T. P. Allelúja, allelúja.) Ps. 

ibid., 2 Eructávit cor meum verbum bonum: dico ego ópera 
mea Regi.  Glória Patri.

Oratio 

Xáudi nos, Deus salutáris noster: ut sicut de beátæ N. 
Vírginis tuæ festivitáte gaudémus; ita piæ devotiónis 
erudiámur afféctu. Per Dóminum nostrum Jesum 

Christum.

Léctio Epístolæ beáti Pauli Apóstoli 
ad Corínthios.

1 Cor. 7, 25-34

Ratres: De virgínibus præcéptum Dómini non hábeo: 
consílium autem do, tamquam misericórdiam 

consecútus a Dómino, ut sim fidélis. Exístimo ergo 
hoc bonum esse propter instántem necessitátem, quóniam 
bonum est hómini sic esse. Alligátus es uxóri? noli quærere 
solutiónem. Solútus es ab uxóre? noli quærere uxórem. Si 
autem accéperis uxórem, non peccásti. Et si núpserit virgo, 
non peccávit: tribulatiónem tamen carnis habébunt 
hujúsmodi. Ego autem vobis parco. Hoc ítaque dico, 
fratres: Tempus breve est: réliquum est, ut et qui habent 
uxóres, tamquam non habéntes sint: et qui flent, tamquam 
non flentes: et qui gaudent, tamquam non gaudéntes: et qui 
emunt, tamquam non possidéntes: et qui utúntur hoc 
mundo, tamquam non utántur: prǽterit enim figúra hujus 
mundi. Volo autem vos sine sollicitúdine esse. Qui sine 
uxóre est, sollícitus est quæ Dómini sunt, quómodo pláceat 
Deo. Qui autem cum uxóre est, sollícitus est quæ sunt 
mundi, quómodo pláceat uxóri, et divísus est. Et múlier 
innúpta et virgo cógitat quæ Dómini sunt, ut sit sancta 
córpore et spíritu: in Christo Jesu Dómino nostro.

Graduale    Ps. 44, 12

    Concupívit Rex decórem tuum, quóniam ipse est 
Dóminus Deus tuus.  Ibid., 11 Audi, fília, et vide, et 
inclína aurem tuam.

    Allelúja, allelúja.  Hæc est virgo sápiens, et una de 
número prudéntum. Allelúja. 

    ¶ Post Septuagesimam, omissis Allelúja et versu sequenti, 
dicitur:

Tractus    Ps. 44, 12, 13 et 10

    Quia concupívit Rex spéciem tuam.  Vultum tuum 
deprecabúntur omnes dívites plebis: fíliæ regum in honóre 
tuo.  Afferéntur in lætítia et exsultatióne: adducéntur in 
templum Regis.

    Tempore autem paschali omittitur graduale, et ejus loco 

dicitur:

    Allelúja, allelúja.  Hæc est virgo sápiens, et una de 
número prudéntum. Allelúja.  Sap. 4 ,1 O quam pulchra 
est casta generátio cum claritáte! Allelúja.

    Evangelium Símile est regnum cælórum thesáuro 
abscóndito, ut infra, vel Evangelium Símile erit regnum 
cælórum decem virgínibus, ut supra.

Ant. ad Offertorium Ps. 44, 15-16

    Afferéntur Regi vírgines post eam: próximæ ejus 
afferéntur tibi in lætítia et exsultatióne: adducéntur in 
templum Regi Dómino. (T. P. Allelúja.)

Secreta

Ccépta tibi sit, Dómine, sacrátæ plebis oblátio pro 
tuórum honóre Sanctórum: quorum se méritis de 
tribulatióne percepísse cognóscit auxílium. Per 

Dóminum.

Ant. ad Communionem Mt. 13, 45-46

    Símile est regnum cælórum hómini negotiatóri, quærénti 
bonas margarítas: invénta autem una pretiósa margaríta, 
dedit ómnia sua, et comparávit eam. (T. P. Allelúja.)

Postcommunio

Atiásti, Dómine, famíliam tuam munéribus sacris: 
ejus, quǽsumus, semper interventióne nos réfove, 
cujus solémnia celebrámus. Per Dóminum. 

COMMUNE SANCTORUM 

COMMUNE NON VIRGINUM

I. 
Pro Martyre non Virgine 

 

Ant. ad Introitum Ps. 118, 95-96

 
E exspectavérunt peccatóres, ut pérderent 
me: testimónia tua, Dómine, intelléxi: 
omnis consummatiónis vidi finem: latum 
mandátum tuum nimis. (T. P. Allelúja, 

allelúja.) Ps. ibid., 1 Beáti immaculáti in via: qui ámbulant 
in lege Dómini.  Glória Patri.

Oratio 

Eus, qui inter cétera poténtiæ tuæ mirácula étiam 
in sexu frágili victóriam martýrii contulísti: 
concéde propítius; ut, qui beátæ N. Mártyris tuæ 

natalícia cólimus, per ejus ad te exémpla gradiámur. Per 
Dóminum nostrum Jesum Christum, Fílium tuum: Qui 
tecum vivit et regnat in unitáte.

Léctio libri Sapiéntiæ. Eccli. 51, 1-8 et 12

Onfitébor tibi, Dómine Rex, et collaudábo te Deum 
salvatórem meum. Confitébor nómini tuo: quóniam 

